
«Њар фарде, ки дили худро бо чароѓи донишу маърифат 
афрўзад, пеш аз њама дорои ахлоќи шоиста, одоби њамида 
ва соњиби илму фарњанг мешавад».   

Эмомалї Рањмон



4

САРСУХАН
Хонандагони азиз!

Асосгузори сулњу Вањдати миллї, Пешвои миллат, Пре-
зиденти Љумњурии Тољикистон, муњтарам Эмомалї Рањмон 
дар вохўрї бахшида ба муњокимаи лоињаи Ќонун «Дар бо-
раи масъулияти падару модар дар таълиму тарбияи фарзанд» 
таъкид карда буд, ки дар шароити кунунї ва муносибатњои 
нави иљтимої, дар замони инкишофи босуръати техника ва 
технологияи нав, «дар шароити љањонишавї моро зарур аст, 
ки на танњо тарњи тарбия, инчунин, тарњи таълимро ба тав-
ри куллї таљдиди назар намоем… Вале дар ин раванд њифзи 
анъанањои миллї ва тарбияи фарзандон дар рўњияи эњтиро-
ми фарњангу тамаддуни миллї ва арзишњои волои он бояд 
дар мадди аввал ќарор гирад».

Дар робита бо ин таъки-
ди сарвари кишвар хотирра-
сон бояд сохт, ки дар давро-
ни Истиќлолияти давлатии 
Тољикистон сиёсати кишва-
ри мо дар соњаи маориф дар 
асоси дастовардњои навтари-
ни илми љањонї барои таъ-
лими насли наврас ва тарбияи ахлоќи њамида ва рукнњои 
волои он, чун ростї, эњсон, шафќат, сидќу вафо, саховату 
каромат ва амсоли он равона шуд. Дар ин зимн бо сарварии 
Президенти љумњурї, муњтарам Эмомалї Рањмон бо такя ба 
таълимоти ниёгон, бањрабардорї аз арзишњо ва муќаддасо-
ти дигари миллию умумибашарї комёбињои назаррасе дар 
таълиму тарбияи љавонон ба даст омаданд, ки боз њам рушд 
бахшидани онњо вазифаи муќаддаси њар як фарди љомеаи 
муосири мост.

Њамчунин ќобили ќайд аст, ки фарњанги куњанбунёди 
тољик дар тўли таърих дар тамоми шаклњое, ки зуњур кар-
дааст, њамеша тарбияи ахлоќии инсонро њадафи нахустин 
ќарор додааст. Аз ин љост, ки дар «Авасто» – бузургтарин 

маъхази хаттии фарњанги маънавии ниёгони мо шиори 
«Пиндори нек, гуфтори нек, кирдори нек» љавњари тарбияи 
инсонро ташкил медод. Дар асрњои миёна њам гузаштагони 
мо мабдаъњои шабењи онро ривољ додаанд: њадафи таъли-
мот оид ба инсони комил, ки мањсули афкори донишмандо-
ни асримиёнагии мост, мањз тарбияи инсони соњиби ахлоќи 
њамида, пиндор, гуфтор ва рафтори накў будааст. Истифо-
да аз ин дастовардњои ниёгонамон ва таълимоти дигари 
фарњанги љањонї ва ба шароити замони муосир мутобиќ 
сохта истифода кардани онњо дар таълиму тарбияи насли 
наврас он ќарзи шањрвандии њар як фарди равшандил аст.

Тарбияи ахлоќи њамида ва рафтори шоистаи шахс аз 
овони кўдакї оѓоз мешавад. Оила ва волидайн дар ин ра-
ванд наќши асосиро мебозанд. Минбаъд зимоми тарбияро 
дар якљоягї бо оилаву волидайн муассисањои томактабї, 
мактаб ва љомеа дар умум ба даст мегиранд. Бо суханони 
дигар, тарбия равандест, ки муттасил буда, гусастагии як 
њалќаи он тамоми ин занљирро халалдор месозад. Аз тара-
фи дигар, тарбия бояд тамоми пањлуњои њаёти наврасон – 
омўзиши  хислату сифатњои шоиста, одоби рафтору муноси-
бат, аз љумла муоширати некўро дар тамоми њолатњои њаёти 
шахсию љамъиятии онњо фаро гирад. Илова бар ин, омода 
кардани насли наврас барои њаёти мустаќилона ва рўзгор-
дорї низ як љанбаи муњимми таълиму тарбияи умумии ља-
вонон аст.

Бо дар назардошти ањамияти масъалањои дар боло зикр-  
шуда дар даврони истиќлолият дар Љумњурии Тољикистон 
санадњои њуќуќї ва барномањои зиёде ќабул ва амалї шуда 
истодаанд. Ќонуни сирф миллии мо «Дар бораи масъулияти 
падару модар дар таълиму тарбияи фарзанд», ки бо иќдоми 
Асосгузори сулњу Вањдати миллї, Пешвои миллат, Прези-
денти Љумњурии Тољикистон, муњтарам Эмомалї Рањмон 
дар соли 2011-ум ќабул шуд, сиёсати давлати моро барои 
тарбияи кўдакон ва љавонон боз њам бештар мутаваљљењ 
кард. Амалї сохтани ин Ќонун ва санадњои дигари дар боло 

зикршуда љидду љањди якљояи тамоми табаќањои љомеа, 
кулли сохторњои он ва пеш аз њама, мактабро таќозо меку-
над. Ба роњ мондани таълими фанни «Одоби муошират ва 
рўзгордорї» дар муассисањои тањсилоти умумї як ќадаме 
барои дастёбї ба ин њадаф ва амалї сохтани сиёсати давлат 
дар тарбияи љавонони муосир аст. Дар омўзиши ин фан ба-
рои њамаи шумо, хонандагони азиз, муваффаќият орзу ме-
кунам.

Нуриддин Саид,
вазири маориф ва илми Љумњурии Тољикистон

ФАСЛИ ЯКУМ. 

ОДОБИ МУОШИРАТ
§1 МАВЗЎЪ, ЊАДАФ ВА ВАЗИФАЊОИ ФАННИ 

«ОДОБИ МУОШИРАТ ВА РЎЗГОРДОРЇ»
Фасли якуми фанне, ки бо номи умумии «Одоби муо-

шират ва рўзгордорї» бањри омўзиш барои шумо, хонан-
дагони муассисањои тањсилоти умумии кишвар пешнињод 

гардидааст, барои тарбияи 
ахлоќию њуќуќї, ташаккул 
ва такомули љањонбинї оид 
ба масъалањои ахлоќї ва 
рушди зебоишиносии шах-
сият нигаронида шудааст. 
Дар назар аст, ки дар фас-
ли дувуми фан омўзиши 
асосњои рўзгордорї (ё ба 
истилоњи мутафаккирони 
гузаштаи тољик – тадбири 
манзил) дар муассисањои 

тањсилоти умумї аз тарафи шогирдон тарбияи фарњангию 
иќтисодии насли наврасро тањким бахшида, онњоро бо оини 
оиладорї, сарфаю сариштакорї ва хислатњои дигари шоис-
та дар соњаи иќтисоду танзими рўзгор ошно мекунад.

Бо назардошти суханони боло љоизи таъкид аст, ки фанни 
«Одоби муошират ва рўзгордорї» чун фанњои дигар њадаф 
ва вазифањои мушаххаси худро дорад. Њадафи муњимтари-
ни ин фан мусоидат ба ташак-
кули шахсиятест, ки дар њар 
гуна муњити љамъиятї чї тавр 
рафтор, муомила ва муошират 
карданро медонад ва барои 
оиладорию ташкили рўзгори 
худ омодагї дорад. 

Барои расидан ба њадафи 
мазкур зимни таълиму омўзи-

ши фанни «Одоби муошират ва рўзгордорї» ќабл аз њама 
вазифањои зерин иљро карда мешаванд: 

1) ташаккул додани тасаввуроти хонандагон дар бораи 
масъалањои асосии одоби муошират ва рўзгордорї – хонан-
дагон бояд бидонанд, ки аз нигоњи фарњанги гузашта ва за-
мони муосир кадом масъалањову соњањои муошират муњим 
мањсуб мешаванд, ва кадом масъала ва самтњои рўзгордо-
рию ташкили корњо дар оила таваљљуњи бештарро талаб ме-
кунанд;

2) барои хонандагон равшан кардани моњияти арзишњо 
ва мафњумњои асосие, ки барои фањмиши амиќи одоби му-
ошират ва рўзгордорї њамчун падидањои љамъиятї, њам-
чунин, дар интихоби тарзи рафтор дар муњитњои гуногуни 
љамъиятї мусоидат мекунанд. Хонандагон бояд мафњум ва 
арзишњои асосии миллї ва умумибашариро дар муошират 
ва танзими рўзгор бидонанд, шарњ дода тавонанд, ањамия-
ти онњоро дар њаёти љамъият дарк кунанд ва дар њолатњои 
гуногун чї гуна рафтору муносибат карданро бифањманд; 

3) нишон додани тарзи амалисозии арзишњои ахлоќї аз 
љониби хонандагон дар раванди муошират, рўзгордорї ва 
љустуљўйи роњњои ќабули ќарорњои бошуурона ва аз љињати 
ахлоќї асоснок њангоми њалли масъалањои вобаста ба муо-
шират, ташкили рўзгор ва ѓайрањо хонанда на танњо бояд 
арзишњои ахлоќї, мафњумњои асосии муоширату муносибат 
ва танзими рўзгорро бидонад, балки ќобилияти онњоро дар 
њаёти рўзмарраи худ амалї кардан пайдо кунад ва амсоли он.

Фанни «Одоби муошират ва рўзгордорї» аз ду ќисмати 
ба њам марбут иборат аст: 1) одоби муошират; 2) одоби рўз-
гордорї. Вобаста ба чунин сохтори фан мавзўъњои асосии 
он низ ба ду гурўњ таќсим шудаанд. 

Ќисми аввали фанни мазкур – одоби муошират тартибу 
ќоидањоеро меомўзонад, ки бояд дар муносибат бо дигарон 
ва рафтор дар муњити мухталиф риоя карда шаванд. 

Зимни омўзиши ин фасл шумо бо масъалањои назари-
явї, ба мисли одоби муошират чун љузъи муњимми ахлоќи 

њамида ва љавњари зебоии инсон, љойгоњи одоби муошират 
дар таърихи илму фарњанги миллї ва љањонї, љанбаъњои 
ахлоќию њуќуќии одоб ва рафтори шахс ва амсоли он ош-
ної пайдо мекунед. Масъалањои муњимми ин ќисм ба ама-
лияи одоби муошират дахл дошта, хонандагон мавзўъњои 
вобаста ба тарзи рафтор, ќоидаю тартиби муомила ва муно-
сибатро дар муњити гуногун аз худ мекунанд. Муњимтарин 
масъалањои ин ќисми фан инњоянд: 

•	 одоби суханварию салом;
•	 одоби муошират дар оила ва берун аз он;
•	 одоби муошират ва рафтор дар мактаб;
•	 одоби муошират ва рафтор дар чорабинињои 

дастаљамъї ва марказњои фароѓатї;
•	 одоби истифодаи таљњизоти техникї;
•	 одоби мутолиаи китоб, либоспўшї ва ѓайра.
Ќисми дувуми фан – одоби рўзгордорї тартибу ќои-

дањоеро меомўзонад, ки бояд дар ташкилу танзими њаёти 
хољагию иќтисодї ва фарњангии оила ва рўзгори шахс риоя 
карда шаванд. 

Зимни омўзиши ин ќисми фан шумо бо масъалањои наза-
риявї, ба монанди одоби рўзгордорї ё тадбири манзил чун 
љузъи муњимми маданияти шахс ва оила, љойгоњи ин фан дар 
таърихи илму фарњанги миллию љањонї, масъулияти падару 
модарону омўзгорон дар ташаккулу тарбияи малакаи рўз-
гордории фарзандон ва шогирдон, ањамияти рўзгордорї дар 
ташкил, пойдорию рушди оила, сифатњои инсони рўзгордор 
ва амсоли он ошної пайдо мекунед. Масъалањои муњимми ин 
ќисм низ ба амалияи одоби рўзгордорї бахшида шуда, хо-
нандагон дар бораи танзими оиладорї ва рўзгор дониш ме-
гиранд. Муњимтарин масъалањои ин ќисм инњоянд: 

•	 махсусиятњои одоби рўзгордории духтарон ва писарон;
•	 роњњои ободонии хона, њавлї ва атрофи он;
•	 усулњои ороиши дастархон;
•	 оини мењмоннавозї;
•	 одоби ташкили тўю маърака;

•	 оини дахлу харљ;
•	 ањамияти сарфа ва эњтиёткорї дар рўзгор;
•	 риояи тартибу интизом, реља дар оила ва ѓайрањо.
Дар назар аст, ки бо омўзиши фанни «Одоби муошират 

ва рўзгордорї» дар маљмўъ шумо бояд на танњо донишњои 
назариявию амалиро аз худ кунед, балки масъалањои наќши 
одобу рафтори писандида ва рўзгордории оќилонаро дар 
рушди шахсият ва љомеа низ ба хубї дарк кунед. Ин чунин 
маънї дорад, ки он донишњоеро, ки шумо аз падару модар, 
хешу аќрабо ва наздикон дар њаёти рўзмарраи худ гирифта-
ед, бояд бо донишњое, ки дар китобњои гузаштаву муосири 
мо оид ба муошират ва рўзгордорї инъикос ёфтаанд, боз 
њам мукаммал кунед ва онњоро дар амал татбиќ намоед.

«Одоби муошират ва рўзгордорї» њамчун фан аз љумлаи 
илмњои иљтимої (гуманитарї) буда, бо фанњои дигари ин 
гурўњ робитаи мустањкаме дорад. Аз љумла, чунонки ќайд 
шуд, он љузъи илми ахлоќ аст ва аз ин рў, ба назария ва 
принсипњои, илми ахлоќ (этика) такя мекунад. Фанњои ра-
воншиносї ва педагогика барои одоби муошират дар фањ-
миши шахсият, хусусиятњои љинсию синнусолии одамон ва 
мавзўъњои дигари амсоли он маълумот медињанд. Аз таъри-
ху мардумшиносї (этнография) дар бораи шаклњои таъри-
хии ахлоќ ва одоби муоширату рўзгордорї дар тўли таърих 
ва дар фарњангу тамаддуни мардуми мухталиф барои фан-
ни омўхташаванда маълумот гирифта мешавад. Њамчунин, 
«Одоби муошират ва рўзгордорї» бо фалсафа, њуќуќ, ада-
биёт, забоншиносї ва чандин илмњои дигар робитаи ќавї 
дорад. 

Ба сабаби робитањо бо илм ва фанњои дигар дар ин кито-
би дарсї аз фанни «Одоби муошират ва рўзгордорї» мавод-
ди таълимї ва иловагї бо истифода аз тањќиќоти фалсафию 
ахлоќї, иќтисодию педагогии илми муосири тољик, осори 
мутафаккирони гузаштаю имрўзаи Шарќу Ѓарб ва комё-
бињои илмии љањони муосир дар соњаи ахлоќ, зебоишиносї, 
педагогика, психология, этикет, иќтисод ва илмњои дигар 
тањия шудаанд. 

Таълим ва омўзиши њамаи ин барои ташаккули шахси-
яти шумо чун инсони боодобу бофарњанг, хушмуомилаю 
хушрафтор, ботадбиру рўзгордор ва барои њаёти мустаќи-
лона дар оила ва љомеа омодабуда муосидат мекунад. На-
тиљаи нињої аз омўзиши фанни «Одоби муошират ва рўз-
гордорї» бояд боз њам ѓанию рангинтар шудани љањони 
маънавї, олами ботинии љавонони муосири кишвари азизи 
мо ва њусни тозае зам кардан ба рафтори онњо дар љомеа 
бошад. Ба даст овардани чунин натиљањо як ќадами љиддие 
дар боло бурдани масъулияти падару модарон, омўзгорон, 
давлат ва љомеа дар таълиму тарбияи фарзандон дар рўњияи 
инсондустї, ифтихори ватандорї, эњтироми арзишњои мил-
лї, умумибашарї ва фарњангї, инчунин, њифзи њуќуќу ман-
фиатњои худи шумо, фарзандон, мебошад.

Маводди иловагї
1) Бузургон дар васфи одоби муошират ва рўзгордорї
Дар муошират чунон бояд буд, ки дўстонро душман… 

накунї. 
Пифагор

Муошират бо одамони бад хулќи некўро вайрон меку-
над.

Иероним 
Ва сухан бувад, ки бигўянд ба иборате, ки аз шунидани 

он рўњ тоза шавад ва њамон сухан ба иборате дигар битавон 
гуфтан, ки рўњ тира гардад.   

Унсурулмаолии Кайковус
***

То замоне ки мутмаин нашудаї, ки метавонї аз уњдаи 
тамоми мушкилоти зиндагї барої, издивољ макун.      

Имоми Аъзам
Барои рўзи њољат шахси хирадманд набояд ѓофил бошад, 

аз ин ки рўзгор њаводису масоибу1  пасту баландињое дорад, 
ки бояд барои он мавоќеъ аз пеш захира ва моле андўхт. 

Ибни Сино
1Масоиб – мушкилињо, сахтињо.

Пас саноати тадбири манзил, ки онро њикмати манзилї 
хонанд, назар бошад дар њоли ин љамоат бар ваљње, ки муќ-
тазии1  маслињати умум бувад… Манфиати ин илм омму 
ногузир бошад ва фавоиди он њам дар дину њам дар дунё 
шомил.       

Насируддини Тўсї
2) Њикоят аз «Гулистон»-и Саъдї

Яке аз вузароро писаре кавдан2  буд. Пеши яке аз дониш-
мандон фиристод, ки мар инро тарбияте мекун, магар оќил 
шавад. Рўзгоре таълим кардашу муассир набуд. Пеши пада-
раш кас фиристод, ки ин писар оќил намешавад ва наздик 
аст, ки маро девона кунад.

Чун бувад асли гавњаре ќобил,
Тарбиятро дар ў асар бошад.
Њељ сайќал накў наёрад кард,
Оњанеро, ки бадгуњар бошад…

Савол ва супориш

1. Њадафи муњимтарини фанни «Одоби муошират ва 
рўзгордорї» аз чї иборат аст?

3. Вазифањои асосии фанни «Одоби муошират ва рўзгор-
дорї»-ро номбар кунед.

4. Одоби муошират кадом тартибу ќоидањоро меомўзо-
над?

5. Муњимтарин масъалањои амалияи одоби муоширатро 
номбар кунед.

6. Одоби рўзгордорї кадом тартибу ќоидањоро меомўзонад?

7. Муњимтарин масъалањои амалияи одоби рўзгордори-
ро шарњ дињед.

1 Муќтазо – таќозо, хоњиш.
2 Кавдан – аблањ.

8. Робитањои «Одоби муошират ва рўзгордорї»-ро бо 
илмњои дигар номбар кунед.

9. Суханони бузургонро дар васфи одоби муошират ва 
рўзгордорї аз бар кунед.

10. Њикоят аз «Гулистон»-и Саъдиро мухтасаран шарњ 
дињед.

 § 2 МУОШИРАТ ЧУН ЉУЗЪИ МУЊИММИ АХЛОЌИ 
ЊАМИДА ВА ЉАВЊАРИ ЗЕБОИИ ИНСОН

Одоби муошират як ќисмати 
муњимми илми ахлоќ (этика) аст. 
Ахлоќ аз љињати луѓавї љамъи ка-
лимаи хулќ аст, ки маънии раф-
тору кирдор, одат, сиратро до-
рад. Њамчун мафњум ахлоќ яке аз           
шаклњои асосии танзими меъёрии 
рафтори одамон дар љомеа буда, 
афкору эњсосот, мабдаъ (принсип), 
њадаф ва шаклњои гуногуни муно-
сибатњоро дар асоси тасаввуроти 

инсон оид ба некию бадї, адолату беадолатї, шарафу виљ-
дон ва амсоли он дар бар мегирад. Одоби муошират низ ба 
њамин гуна тасаввуроти ахлоќии инсон асос ёфтааст. 

«Одоби муошират» аз ду мафњуми асосї иборат аст. 
Ќисмати аввали он – одоб 
љамъи калимаи адаб аст. 
Адаб, чуноне ки аз фанни ада-
биёт омўхтаед, хулќ рафтор, 
гуфтор ва кирдори нек, њусни 
муомила, сифатњои шоиста ва 
хислатњои дигари писандидаи 
инсонро мефањмонад. Вале 
одоб дар маљмўъ агар аз як 
тараф њама шаклњои адабро 
ифода кунад, аз тарафи дигар 

шакли зуњур кардани адаби шахс ё тарзу равиши тарбияи 
адабро ба инсон фаро мегирад. Бо њамин сабаб одоб маънии 
ќоидаву тартибро низ дорад.

Ќисмати дувуми мафњуми «Одоби муошират» – калимаи 
«муошират» дар луѓат маънии муомила, муносибат, роби-
та ва алоќаи одамон бо њамдигарро дорад. Њамчун мафњум 
муошират маънии раванди барќарорсозї ва рушди робитаю 
алоќаи байни одамонро мефањмонад, ки аз талабот барои 
фаъолияти якљоя, мубодилаи афкор, ахбор, эњсосот ва амсо-
ли он ба миён меоянд. 

Дар маљмўъ он тартибу ќоидањои одобро, ки инсон дар 
муомила бо дигарон риоя мекунад, одоби муошират мено-
манд. Фасли аввали фанне, ки шумо ба омўхтани он оѓоз 
кардед, мањз њамин тартибу ќоидањоро меомўзонад. 

Муошират на танњо масъалаи муњимми илм дар бораи 
ахлоќ (этика), балки љузъи муњимми хулќу рафтори инсонї 
аст. Муошират ба эњтиёљи инсон ба инсони дигар асос ёф-
тааст. Бо њамин сабаб муколама, гуфтугў, суњбат, робитаи 
забонї воситањои асосии муоширати байни одамон њисоб 
мешавад. Вале дар баробари ин, дар муошират наќши имою 
ишора ва тарзи рафтори шахс низ муњим аст. Аз ин рў, ода-
тан дар ќатори одоби муошират њатман дар бораи рафтори 
шахс дар ин ё он соња низ сухан мегўянд.   Рафтор дар маљмўъ 
тарзи муомила, либоспўшї, шишту хез, суњбат ва шаклњои 
дигари муносибати инсон дар оила ва љойњои љамъиятї буда, 
дараљаи шуурнокї, фаросат, љањонбинї ва таљрибаи њаётии 
шахсро зоњир мекуняд. Мафњуми «рафтор» аз «муошират» 
ва мафњуми «маданияти рафтор» аз «одоби муошират» ва-
сеътар буда, на танњо тарбияи ахлоќї, балки сиёсию њуќуќї, 
эстетикию фарњангии шахсро бапуррагї фаро мегиранд.

Ваќте муошират мегўянд, муносибати байни одамонро 
дар назар доранд. Аммо дар замони муосир дар ќатори муо-
ширати инсон бо инсон, оид ба муоширати инсон бо таљњи-
зоти техникї (масалан, компютер ё асбобњои дигари рўзгор) 
низ дар назар дошта мешавад, ки махсусиятњои худро дорад.



15

Муошират дар њаёти инсон вазифањои муайянеро иљро 
мекунад. Аз љумла, муошират метавонад воситаи расонидан 
ё гирифтани ахбори тоза, фориѓшавии инсон аз њолатњои 
ѓамгинї, асабоният ва амсоли он гардад. Ё худ, тавассути 
муошират инсон имкон пайдо мекунад, ки аз дигарон ар-
зишњои ахлоќию фарњангии навро биомўзад ва ѓайра. Аз ин 
рў, ибораи машњур, ки «Њаёт ин муошират аст» то андозае 
асос дошта, риояи тартибу ќоидањои муошират њаёти шахс-  
ро рангинтару пурсамартар мегардонад . 

Одоби муошират ва оини рафтор, маданияти худ ва 
принсипњои мушаххаси ахлоќї доранд. Аз љумлаи чунин 
принсипњои ахлоќии муошират инњоянд:

•	 инсондўстї – беѓаразї, дар назар гирифтани ман-
фиатњои худ ба фоидаи дигарон, риояи ќатъии меъёрњои 
ахлоќї дар муносибат бо одамон;

•	 накўкорї – ќобилияти ташкили робита ва муошират 
бо дигарон аз мавќеи тасаввурот дар бораи некї; 

•	 устуворї – сабру тоќат дар рў ба рўйи мушкилот ва 
монеањо дар зиндагї; 

•	 серталабї – эњсоси масъулият дар иљрои вазифањои 
ахлоќї аз љониби худ, талаби ќатъї барои иљрои чунин ва-
зифањо аз љониби дигарон ва ѓайра.

Муошират ва тартибу ќоидањои он хусусиятњои миллї ва 
умумибашарї доранд. Хусусиятњои миллии одоби муошират 
дар он зуњур меёбанд, ки њар як халќу миллат дар риояи он 
ба анъана, урфу одат, расму оин, худшиносї, фарњанг ва таъ-
рихи худ такя мекунад. Масалан, намояндагони њар як мил-
лат дар иљрои одоби салом, нишаст гирди дастархон, ифодаи 
эњтиром ва амсоли он бо тарзи худ рафтор мекунанд. Хусу-
сиятњои умумибашарии одоби муошират дар ќарнњои охир 
пайдо шуда, умумияти иљрои одоби муоширатро дар байни 
њама халќу миллатњо дар баъзе соњањо ифода мекунанд (ма-
салан, одоби муошират дар муносибатњои дипломатї, одоби 
нишаст ва истеъмоли ѓизо гирди мизи аврупої ва ѓайра).

Бо сабаби мављудияти хусусиятњои миллї дар илми 

ахлоќ одоби муоширатро аососан ба ду навъ – шарќї ва ѓар-
бї (аврупої) таќсим мекунанд. Вале боиси таъкид аст, ки дар 
замони муосир таќсимбандии ахлоќ ва умуман, фарњанг ба 
шарќию ѓарбї рамзї буда, инсони асри кайњон кўшиш ме-
кунад, ки соњиби бењтарин ахлоќи њамидаи инсоният бошад.

Њамчунин, ба сабаби универсалї будани одоби муоши-
рат, яъне мављудияти он дар байни њама халќу миллатњо, дар 
илми муосир як истилоње бо номи «этикет» бо њама забонњо 
умумиистеъмол шудааст. Ин истилоњ, ки аслан калимаи фа-
ронсавї мебошад, шаклу усули рафтор, ќоидањои ифодаи 
њурмату эњтиром ва амсоли онро, ки дар ин ё он љомеа (ё 
гурўњи одамон) ќабул шудаанд, мефањмонад. Ба ибораи ди-
гар, этикет то андозае муродифи одоби муошират аст. Одо-
би муошират ё этикет шаклњои гуногун ва соњањои мухтали-
фи истифода дорад. 

Ба њамин тариќ, мафњумњои асосие, ки шумо дар боло 
бо шарњи мухтасари онњо ошної пайдо кардед (хулќ, ахлоќ, 
илми ахлоќ – этика, одоб, муошират, одоби муошират, раф-
тор, оини рафтор, принсипњои ахлоќии муошират, этикет ва 
ѓайра.), ба шумо имкон медињанд, ки ба муњимтарин масъа-
лањои ахлоќї ва одоби муошират хубтар сарфањм равед. До-
нистани масъалањои одоби муошират ба њар як инсон барои 
таъмини зебоии ботинию зоњирии худ ва боло бурдани ну-
фузу эътибори шахсияташ дар байни мардум ёрї мерасонад.

Маводди иловагї
Бузургон дар васфи одоби муошират 

Бењтарини корњо муошират бо хирадмандон аст.
                                                                    Аристофан
Бе дўстї ягон муоширати байни одамон арзише надорад. 
                                                                    Суќрот
Муошират… мутанаввеъ бувад ба се навъ: аввал, муо-

шират бо дўстон ва дуввум, муошират бо душманон ва се-
вум, муошират бо касоне, ки на дўст бошанд ва на душман.

                                                                    Насируддини Тўсї

Аз хушмуомилагї дида чизе арзонтар дар зоњир кардан 
ва ќиматтар дар бањогузорї шудан нест.

                                                      Сервантес
Муошират касро наку ва сарбаланд мекунад; дар љамъ-

ият баръакси танњої инсон беихтиёр, бе сохтакорї бо тарзи 
дигар рафтор мекунад.

                                                     Л. Фейербах
Њар гуна муоширате, ки инсонро боло намебарад, ба 

пастї мекашад ва баръакс… 
                                                     Ф. Нитсше
Ягона шукўњу њашамате, ки ман медонам, ин шукўњу ња-

шамати муошират бо одамон аст.
                                                      Антуан де Сент-Экзюпери	

Савол ва супоришњо

1.	 Ахлоќ њамчун мафњум чї маънї дорад?
2.	 Мафњумњои адаб ва одобро шарњ дињед.
3.	 Одоби муошират кадом тартибу ќоидањоро меомўзонад?
4.	 Принсипњои асосии ахлоќии муоширатро тафсир кунед.
5.	 Этикет чист?
6.	 Баъзе соњањои муњимми риояи одоби муошират ва 

этикетро номбар кунед.
7.	 Суханони бузургонро дар васфи одоби муошират аз 

ёд кунед.
§ 3 МАЌОМИ ОДОБИ МУОШИРАТ ДАР 

ТАЪРИХИ ИЛМУ ФАРЊАНГИ МИЛЛЇ ВА ЉАЊОНЇ
Дар фарњанги мардуми тољик нахустин афкори ахлоќї 

ва аќидањо дар бораи одоби муошират дар манбаъњои хаттї 
ибтидо аз ќарни нуњуми то милод ба мушоњида мерасанд. 
Шиори асосии фарњанги ќадимаи ниёгони мо «Пиндори 
нек, гуфтори нек ва кирдори нек» буда, инсонро ба он њи-
доят мекунад, ки на танњо фикру андешаи нек дошта бошад, 
балки сухани хуб гўяд ва муњимтар аз њама, дар њама њо-
латњо танњо рафтори шоиста кунад. 

Дар китоби «Авасто», ки аз на-
хустин маъхазњои хаттии фарњанги 
мо мебошад, аќидањои зиёде дарљ 
ёфтаанд, ки бо муносибати одамону 
муоширати байнињамдигарии онњо 
алоќаманданд. Тибќи таълимоти ин 
китоб инсон њамеша бо муборизаи 
некию бадї рў ба рў буда, бояд дар 
ин набард љонибдори некї бошад. 
Дар «Авасто» пайваста таъкид меша-
вад, ки инсон бояд фаќат рост гўяд, 
ба ваъда вафо кунад ва адолатпешаю 
мењнатдўст бошад. Накукорї дар ин 

китоб ба ду ќисм – аќлонї (хирадмандї, боидрокї, соњиб-
маърифатї) ва ахлоќї (мардонагї, боадолатї) људо ме-
шавад, ки бо њамдигар дар раванди муносибатњои инсонї 
алоќаманд мебошанд. 

Аз замонњои куњан дар маъхазњои фарњангии халќњои 
дигар, аз љумла дар китобњои Чини Ќадим, накукорї ва бо-
ахлоќї тарѓиб шудааст. Дар таълимоти файласуфи машњури 
ин сарзамин – Конфутсий эњтироми падару модар, накукорї, 
мењрубонї ва хислатњои дигари шоиста асоси муоширати 
инсон бо инсон ва инсон бо љомеа њисобида шудааст. 

Дар фарњанги Њинди Ќадим низ инсон ба чунин тарзи 
рафтор даъват шудааст, ки он бояд ба зарари дигарон ва худи 
ў набошад. Барои риояи ин ќоида инсон бояд ба махлуќоти 
дигар зиён наорад, моли дигаронро аз худ накунад, њамеша 
ќаноатпеша бошад, аз дурўѓ гуфтан канораљўйї кунад ва аз 
истеъмоли моддањои мадњушкунанда, ки хирадро торик ме-
созанд, худдорї кунад.

Бо пайдоиш ва рушди фарњанги масењию исломї низ 
тарѓиби одобу ахлоќи њамида дар љойи аввал ќарор гирифт. 

Умуман, дар фарњангњои мухталифи даврони ќадим та-
ваљљуњи зиёде ба масъалањои ахлоќ ва одоби муошират ра-
вона шудааст. Худи истилоњи «муошират» ба маънии њози-

раи он, бори аввал дар илми љањонї дар асарњои файласуфи 
юнонї Арасту (асри чоруми то милод) истифода шудааст. 
Ин мутафаккир чунин мењисобид, ки дар муошират, яъне 
«чї тавр бояд гуфтушунид», њатман одоби муайяне вуљуд 
дорад. Риояи эътидол ё «васати тиллої» (нигоњ доштани ан-
доза, каму зиёд нарафтан) дар муошират аз нигоњи Арасту 
маънии муомилаи дўстона ба њама одамонро дар њама гуна 
њолатњо ифода мекунад. Худи дўстї низ аз назари Арасту 
танњо тавассути муошират бо дигарон ќавї мешавад.

Таълимоти Арастуро оид ба ахлоќ ва одоби муошират 
дар асрњои миёна дар сарзамини Шарќ Абўнасри Форобї, 
Абўалї ибни Сино, Унсурулмаолии Кайковус, Насирудди-
ни Тусї, Љалолиддини Давонї, Њусайн Воизи Кошифї ва 
дигарон идома додаанд. 

Абўнасри Форобї (873 – 950) чунин мењисобид, ки њада-
фи инсон расидан ба саодат, ба хушбахтї аст. Барои касби 
саодат инсон бояд илмњои гуногунро биёмўзад. Омўхтани 
илм бе сайќали зењн ва такмили ахлоќ ѓайриимкон аст. Аз 
тариќи, Абўнасри Форобї бар ин аќида аст, ки дар љомеа 
ањли он бояд бо њамдигар ва бо сарвари љомеа муоширати 
мењрубонона дошта бошанд. 

Мутафаккири бузурги тољик Ибни Сино (980-1037) аќи-
да дошт, ки ахлоќи инсонї на модарзодї, балки касбї ме-
бошад, яъне аќл ва хулќу атвори одам дар раванди њаёти ў 
рушду такомул меёбанд. Дар такмили инсон наќши таълим 
ва тарбия хеле муњим аст. Барои Ибни Сино хулќи бад бемо-
рии рўњиест, ки табобат мешавад. Аз тариќи тарбия кўшиш 
ба худшиносї ва касби камол ё худтакмилдињї роњњои асо-
сии рушди ахлоќии инсон мебошанд. Ин мутафаккир муно-
сибати дўстонаро байни одамон, новобаста ба дину мазњаб, 
ќавм ва ирќи онњо, вазифаи муњимтарини ахлоќї барои љо-
меаи инсонї медонад. 

Унсурулмаолии Кайковус (асри Х1), ки муаллифи 
«Ќобуснома» аст, дар тањияи ќоидањои рафтори намоянда-
гони табаќањои гуногуни ањолї дар илми ахлоќ хизматњои 

шоистае кардааст. Меъёрњои ахлоќии тањиякардаи ў аз ња-
ёти рўзмарраи мардум гирифта шудаанд. Риояи эътидол ё 
нигањ доштани андоза љавњари таълимоти ахлоќии ин му-
тафаккир аст. Унсурулмаолии Кайковус чунин мењисобид, 
ки мартабаи инсон на ба вазифа ва баромади иљтимоии ў, 
балки ба аќлу заковат ва ахлоќаш вобаста аст. Тарбияро 
мутафаккир асоси ташаккули ахлоќи њамида медонад. Ў 
њамчунин, масъалањои ахлоќиро чун эњтироми падару мо-
дар, ахлоќи касбї, издивољ ва оиладорї, рўзгордорї, одоби 
сухан ва амсоли он хеле хуб баррасї кардааст. 

Насируддини Тўсї (1201-1272) озодии иродаи инсонро 
(яъне, озод будани шахс дар интихоби тарзи амалу рафтор) 
ќоил буда, ахлоќро дар ин замина таѓйирпазир мењисобад. 
Ахлоќ аз назари ў ба саломатии љисми инсон, аз ќобили-
ятњои табиии ў, аз роњњои тарбия ва маќоми инсон дар љо-
меа вобаста аст. Ин мутафаккир ќоида ва меъёрњои ахлоќи-
ро ба низом дароварда, аќидаро оид ба таъсири ахлоќ ба 
рушди љомеа асоснок кардааст. Насируддини Тусї тањти 
таъсири Ибни Сино дар рушди илми рўзгордорї (тадбири 
манзил) низ хизматњои бузурге карда, оид ба одоби бањс ри-
солае таълиф кардааст. 

Љалолиддини Давонї (асри Х1У) ва Њусайн Воизи Ко-
шифї (асри ХУ1) њам бо осори худ дар рушди илми ахлоќ, 
одоби муошират ва оини рўзгордорї хизматњои шоиста 
кардаанд. «Ахлоќи Љалолї»-и Давонї масъалањои ахлоќ ва 
тадбири манзилро дар бар мегирад. Дар «Футувватномаи 
султонї»-и Кошифї ахлоќи футувват – љавонмардї баррасї 
шудааст. Љавонмард аз нуќтаи назари ин мутафаккир, њар чї 
мегўяд, иљро мекунад, њаргиз ба ростї муќовимат намекунад 
ва пурсабру пуртоќат аст. Њамчунин, далерї, хушсуханї ва 
амсоли он низ аз хислатњои љавонмардон буда, онњо бо ахлоќи 
њамида ва рафтори намунавї аз дигарон тафовут доранд.

Умуман дар таърихи илму фарњанги ниёгони мо дар 
асрњои миёна масъалањои ахлоќї ва одоби муошират хеле 
васеъ инъикос шудаанд. Муњимтарин аќидањои мутафакки-

рони ин даврон дар таълимот оид ба инсони комил љамъ-
баст шудаанд. Инсони комил тибќи ин таълимот шахсияти 
њамаљониба рушдкарда, љисман солим, ахлоќан пок, рўњан 
ѓанї ва дар муошират намунаи дигарон буда, расидан ба 
мартабаи он бояд идеали воќеии њар як шахси хушахлоќу 
боодоб бошад.

Аз асри ХУ то чоряки аввали асри ХХ аќидањои ахлоќї, 
одоби муошират ва рўзгордорї дар асарњои Абдурањмони 
Љомї, Восифї, Камолиддини Биної, Мирзо Абдулќодири 
Бедил, Сайидои Насафї, Ањмади Дониш, Садриддин Айнї, 
Абдуррауфи Фитрат, Мирзо Абдувоњиди Мунзим ва дига-
рон дарљ ёфтаанд. Аз љумла, дар «Наводир-ул-ваќоеъ»-и 
Ањмади Дониш масъалањои доир ба њуќуќи падару модар, 
љамъи молу муомилаи он, манфиати сафар, хислатњои за-
нон, одоби никоњ ва шароити издивољ ва амсоли он баён 
гардидаанд. 

Китоби устод Садриддин Айнї «Тањзиб-ус-сибён» яке аз 
китобњои нахустин дар таърихи маорифи тољик доир ба тар-
бияи замонавии насли наврас њисоб мешавад. Дар он оид ба 
эњтироми падару модар, ањамияти дўстию рафоќати бачањо, 
кўшиши онњо дар роњи тањсили илм, хонаводаи хушбахт ва 
ѓайра сухан меравад. 

Ба њамин минвол дар асарњои Абдуррауфи Фитрат, хусу-
сан, дар ќиссаи «Мунозира»-и ў масъалањои тарбияи замона-
вии кўдакону калонсолон, зарурати мутолиаи китобу рўзно-
мањо ва масъалањои дигари тарбияву таълим инъикос шудаанд.

Тањти таъсири афкори фалсафии Шарќ ва њам мустаќи-
лона дар кишварњои Ѓарб дар асрњои миёна, Замони Нав ва 
даврони муосир таълимоти ахлоќї ва аќидањо оид ба одо-
би муошират рушди беандоза карданд. Аз љумла, дар осори 
яке аз мутафаккирони бузурги фаронсавї М. Монтен (1533-
1592) чунин омадааст: муошират се навъ мешавад – муоши-
рат бо дўстон, бо занон ва бо китоб. Аз назари М. Монтен 
муошират бо китоб робита бо муаллифи китоб ва гуфтугў 
бо худ буда, аз њамаи навъњои муоширати зикршуда бењтар 

аст. Танњо њамин навъи муошират ќаноатмандии комили 
инсонро таъмин месозад. 

Мутафаккири дигари ѓарбї Л. Фейербах (1804-1872) чу-
нин мењисобид, ки моњияти инсон танњо дар муошират ва 
ягонагии инсон бо инсони дигар зуњур мекунад. Ягонагии ин-
сон бо инсони дигар аз муњаббат, ки дар раванди муошират 
наќши асосиро мебозад, оѓоз мешавад. Зери мафњуми муњаб-
бат мутафаккир эњтироми њамдигарро дар назар дорад.

Дар асоси таълимоти мављудаи ахлоќї ва анъанањои 
роиљ дар Ѓарб этикет, яъне ќоидањои одоби муошират ба 
вуљуд омад. Асосњои он њанўз дар дарбори шоњи Фарон-
са – Людовики XIV (1638-1715) гузошта шуда, аз таљрибаи 
Италия ва Англия реша гирифтаанд. Ин этикет то замони 
мо, махсусан, дар соњањои зерин хеле рушд кард: одоби су-
хан, хўрок, тўйи арўсї, дафн, одоби муоширати дипломатї, 
касбї (њарбї, тиббї, њуќуќї, хизматрасонї), хизматї, одо-
би муошират дар мањфилњо ва ѓайра. Мањз њамин соњањои 
муошират дар асарњои донишмандону олимони асри ХХ ва 
ибтидои ќарни мо баррасї шуда, њоло њамасола китобњои 
зиёде доир ба этикет ва ќоидањои он дар њама кишварњои 
олам ба чоп мерасанд.

Умуман, масъалањои ахлоќ, рафтори одамон ва навъ-  
њои гуногуни муоширати байни онњо дар илму фарњанги 
њар давру замон љойгоњи хоссаи худро доштаанд. Бењтарин 
намояндагони илму адаб, фарњангу дин, бузургтарин шах-
сиятњо кўшидаанд, ки инсонро ба роњи рост, некию наку-
корї, адлу инсондўстї ва хислатњои дигари шоиста њидоят 
кунанд. Аз ин рў, аз худ кардани осори бузургони таърихи 
илму фарњанги миллї ва љањонї ба њар як хонанда шаро-
ит фароњам меорад, ки љањони маънавї ва зебогии боти-
нию зоњирии худро ѓанитар гардонида, бо рафтори шоиста, 
ахлоќи њамида ва одоби писандидаи муошират маќоми са-
зовори худро дар байни наздикон, дўстон ва тамоми ањли 
љомеа пайдо кунад.

Маводди иловагї
1) Дар бораи тарзи муошират
Мо барои хушбахтї ибодат мекунем: бо каломи моњиро-

на, бо пиндору кирдори нек, бо суханони росте, ки бовари-
бахш гуфта шудаанд. 

Аз «Авасто»
Њар кї бар мум мерасад, сиёњ мешавад ва њар кї муоши-

рат бо шахси њавобаланд мекунад, ба он монанд мешавад.
Аз «Таврот»

Дар муошират бо марди нек се навъ иштибоњ мекунанд: 
шурўъ кардан ба сухангўйї, агар ваќти он нарасида бошад 
– ин бетоќатї аст, сухан нагуфтан, чун ваќти сухан расида 
бошад – ин сир махфї доштан аст, сухан карда ба рўйи шахс 
нигоњ накардан – ин нодида гирифтан аст.

Конфутсий
Бо мардум њамон тавре рафтор кун, ки бо худат рафтор 

мекунї ва барои онњо њамон чизеро биписанд, ки онро ба-
рои худат меписандї.

Имоми Аъзам
2) Порча аз «Ќобуснома»-и Унсурулмаолии Кайковус
Андар фарзанд парваридан ва оини он
Бидон, эй азизи ман, ки агар Худой туро писаре дињад, 

аввал номи хуш бар вай нењ, ки аз љумлаи њаќњои падарон 
яке ин аст. Дувум он ки ба доягони мењрубон супор… Пас, 
бояд ки њар чї омўхтанї бошад, аз фазлу њунар, фарзандро 
биёмўзї, то њаќќи падариву шафќати падарон ба љо оварда 
бошї, ки аз њаводиси олам эмин натавон буд ва натавон до-
нист, ки бар сари мардумон чї гузарад. Њар њунареву фазле 
рўзе ба кор ояд. Пас дар фазлу њунар омўхтан таќсир набояд 
кардан.

Савол ва супориш

1.	 Шиори «Авасто» – «Пиндори нек, гуфтори нек ва 
кирдори нек»-ро шарњ дињед.

2.	 Конфутсий ба кадом масъалањои ахлоќї бештар та-
ваљљуњ кардааст?

3.	 Аз нуќтаи назари буддоия барои тарзе рафтор кар-
дан, ки ба зарари худ ва дигарон набошад, инсон бояд чї 
кор кунад?

4.	 Дўстї аз назари Арасту бо муошират чї гуна алоќа-
мандї дорад?

5.	 Тарзи муоширати ањли љомеаро аз нуќтаи назари 
Абўнасри Форобї шарњ дињед.

6.	 Роњњои асосии рушди ахлоќии инсон ба аќидаи Ибни 
Сино кадомњоянд?

7.	 Љавњари таълимоти ахлоќии Унсурулмаолии Кайковус-  
ро риояи кадом меъёр ташкил медињад?  Ин нуктаро тафсир ку-
нед.

8.	 Ба аќидаи Насируддини Тўсї ахлоќ аз кадом омилњо 
вобаста аст?

9.	 Асосњои ахлоќи љавонмардиро аз гуфтањои Њусайн 
Воизи Кошифї номбар кунед.

10.	Садриддин Айнї ва Абдуррауфи Фитрат ба кадом 
масъалањои ахлоќї ва одоби муошират бештар таваљљуњ 
кардаанд.

11.	Кадом навъи муошират ба аќидаи М. Монтен бењта-
рин аст?

12.	Ба кадом навъи муносибат Л. Фейербах дар раванди 
муошират наќши асосиро људо мекунад?

13.	Этикет – одоби муошират аз таљрибаи кадом дав-
латњои аврупої гирифта шуда, минбаъд дар кадом соњањо 
рушд кардааст?

14.	Суханони бузургонро дар бораи тарзи муошират аз 
ёд кунед.

15.	Мазмуни порча аз «Ќобуснома»-и Унсурулмаолии 
Кайковусро мухтасаран баён кунед. 

§ 4 ОДОБИ СУХАНВАРЇ ВА 
БАЊСУ МУНОЗИРА 

Инсон њамеша бо атрофиён, бо падару модар, ањли оила, 
наздикон, хешовандон, њамсоягон, муаллимону њамсин-
фон, њаммактабњо, дўстону рафиќон, шиносу бегонагон дар      
муоширату муомила ќарор дорад. Муоширату муомила ба 
воситаи сухан, саволу љавоб, бањсу мунозира ва амсоли онњо 
сурат мегирад. 

Сухан воситаи муњимтарини муносибат ва алоќаи бай-
нињамдигарии одамон мебошад. Суханварї маънии боодо-
бона, тибќи талаботи фарњангу маданияти сухан, бо риояи 
бомазмунї, даќиќї, равшании маънї, тозагии забон, ифода-
нокї ва сањењии фикр вобаста ба вазъият ва њадафи гузошта 
расонидани таъсир ба дигарон аст. Саволу љавоб – пурсиш 
аз дигарон оид ба ин ё он масъала ва љавоб додан ба пурси-
ши шахсони дигар дар бораи ин ё он мавзўъ, њамчунин, бањ-
су мунозира ба дигарон фањмонидани мавќеи худ ва исбот 
кардани дурустии фикри шахсї оид ба масъалањои мухта-
лиф иљрои талаботи суханвариро талаб мекунад. Аз ин рў, 
дар љомеа ба одоби сухану суханварї ањамияти калон дода 
мешавад.

Дар оила аввалин њарфу 
сухан гуфтанро модар ёд ме-
дињад, дар кўдакистон мураб-
биён сухани бачагонро такмил 
медињанд, дар мактаб аз иб-
тидо то интињои тањсил сухан 
гуфтан таълим дода мешавад. 
Мањз ба шарофати чунин эъти-
бору ѓамхорї мо мунтазам су-
хангўию суханварї меомўзем.

Барои хонанда зарур аст, 
ки сухандон бошад ва дар баробари ин ки бо забони адабї 
сухан мегўяд, забонаш мантиќан дуруст бошад, бояд гуф-
тораш низ ба талаботи ахлоќи писандида мувофиќ бошад. 

Суханаш бомаънї ва зебо буда, 
дар он њурмату эњтироми одамї 
риоя гардад.

Дар китобњои пурќима-
ту муътабари «Ќобуснома»-и 
Унсурулмаолии Кайковус, 
«Ахлоќи Носирї»-и Насируд-
дини Тўсї, «Ахлоќи љалолї»-и 
Љалолиддини Давонї, «Футув-
ватномаи Султонї»-и Њусайн 
Воизи Кошифї, «Тањзиб-ус-сиб-  

ён»-и Садриддин Айнї, асарњои Абдуррауфи Фитрат, Мир-
зо Абдулвоњиди Мунзим ва ѓайра ба таври махсус ќоидањои 
одоби сухан баён ёфтаанд. Бисёр ќоидањои одоби сухан-
ро адибону шоирони мутафаккир низ бо санъати баланди 
бадеї, зебову муассир ифода кардаанд. Онњо њам маънии 
ахлоќї, њам мантиќї, њам зебоиписандї дошта, ќадру ќима-
ти худро то ба имрўз гум накардаанд. Зеро онњо арзишњои 
љовидонианд, ки бо андаке тањрир барои толибилмони њик-
матдўсти муосир низ хеле муфиданд. Аз љумла, баъзе тала-
бот оид ба одоби сухан чунин аст:

•	 Суханро ба лутф, нармї бояд талаффуз кард, на ба 
дуруштиву даѓалї ва овоз на паст ва на баланд, балки миё-
на, боэътидол бошад;

•	 Њангоми сухан чењра бояд кушода ва шукуфон бо-
шад, бо дасту абруву чашмон њаракатњои зиёдатї нашояд 
ва ба чапу рост набояд нигарист;

•	 Сухани бисёр набояд гуфт, танњо дар зарурат, муво-
фиќи њолу фањмиши шунаванда ва бомаънию боманфиат 
бояд гуфт;

•	 Аввал фикру андеша, сипас сухани гуфтаниро дар хо-
тир бояд барќарор сохт ва баъд ба забон овард;

•	 То напурсанд, сухан набояд гуфт, ё суханеро пурсанд, 
ки ба шумо дахл надорад, набояд љавоб гўед;

•	 Дар миёни сухани касе сухан гуфтан нашояд ва сухани 

гўяндаро набояд бурид ва агар касе њикояте кунад, вале на-
фаре аз шунавандагон аз он воќиф аст, то гўянда наќлашро 
тамом накунад, бояд ором истад, њамчунин, то он даме, ки 
гўянда суханашро тамом накунад, дигаре ба љавоб набояд 
шурўъ кунад;

•	 Шунидан аз гуфтан бояд њамеша бештар бошад.
•	 Дар гуфтор истифодаи калимањои зиёдатї, монанди 

«вай-вай», «сонї-сонї», «сонї баъд», «хўш ки бошад», «ман ба 
Шумо гўям», «чї буд», «чї-чї», «хуб-хуб» нашояд ва ѓайра.

Мактаб боргоњи илму маърифат, таълиму тарбия аст. 
Талабагон дар он њам суханварї меомўзанд, њам асосњои 
илмњо ва ахлоќу одоби писандидаро аз бар мекунанд. Онњо 
бояд илму амалро якљоя фаро гиранд, ки ин шарти муњимми 
ба даст овардани комёбиву пирўзї дар зиндагї аст. 

Саволу љавоб, бањсу мунозира унсури муњимтарини илм, 
дарсхонї, тањсил, омилу воситаи эљод, пайдоиши донишњои 
нав, њаќиќат аст. Њаќиќат љавњар, маќсаду њадафи илм аст. 
Бузургон аз таљриба гуфтаанд, ки њаќиќат ба туфайли бањ-
су мунозира тавлид мешавад. Дар раванди тањсил пайваста 
аз муколама, бањсу мунозира истифода мебаранд. Бинобар 
он донистани услубу одоби бањс, оини мунозира хеле му-
хим аст. Саволњо кўтоњ, фањмо, мушаххас, љавобњо низ бояд 
даќиќу фасењ бошанд. Дар раванди саволу љавоб одатан 
бањсу мунозира сурат мегирад. Доир ба ин ё он мавзўъ ва 
масъала љонибњо аќидањои худро баён мекунанд. Аќидањо 
гуногун мешаванд. Њар яке нуќтаи назарашро бо далелу 
бурњон исбот мекунад. Дар раванди он бояд шарти одобу 
ахлоќи њамида, эњтироми њамдигари љонибњо риоя гардад.

Саволу љавоб, бањсу мунозира бояд бо муомилаи нар-
му хуб сурат гирад. Чунончи, агар доир ба мавзўи бањс аз 
љонибе аќидаи нодуруст гуфта шавад, њариф набояд якбора 
бо суханњои сахт «аќидаи Шумо нодуруст» гўяд. Бењтараш 
бо нармї гўяд, ки аќидаатон бањснок аст. Доир ба баёни ин 
њолатњо усулњои гуногун вуљуд доранд: ман љонибдори фа-
лон аќида њастам, зеро он назар ба дигар аќидањо эътимод-

нок, ба њаќиќат наздиктару асоси воќеї дорад ва монанди 
инњо. Дар рафти бањсу мунозира даѓалї, тањќир, расидан ба 
иззати нафс, суханњои ношоиста нисбат ба шахсияти њариф 
норавост.

Дар китобхои пурќимати ахлоќии ниёгонамон ва ада-
биёти муосир оид ба одоби саволу љавоб ва бањс ќоидањои 
махсус низ таъин шудаанд.

•	 Дар мунозира шарти инсоф нигоњ бояд дошт;
•	 Хоњ ба њак, хоњ ба ботил асло ба ањли маљлис, хосса 

бо бузургон хилоф набояд варзид;
•	 Дар саволу љавоб ва мунозира тариќи лутфу хуширо 

риоя бояд кард;
•	 Суханњои нињоят мураккаб ва даќиќ ба касе, ки фањ-

ми ў ба он нарасад, набояд гуфт;
•	 Агар сухан мураккабу мушкил афтад, бо мисол онро 

равшан бояд гардонид;
•	 Мувофиќи фањму фаросоти њариф бояд мунозира 

кард;
•	 Бо касе, ки мунозира фоида надорад, аз бањс худдорї 

бояд кард;
•	 Аќидаи њарифро то ба охир гўш карда, сипас љавоб 

бояд гуфт;
•	 Агар касе ба љавоб машѓул аст, вале дигаре метаво-

над љавоби бењтар дињад, бо вуљуди он сабр кунад, то он кас 
суханашро тамом кунад. Пас љавоби худро баён созад, вале 
гўяндаи аввалро таъна назанад.

Њамчунин, дар хотир бояд нигањ дошт, ки њангоми су-
ханронї, бањсу мунозира ва саволу љавоб риояи чунин      
шаклњои ифодаи эњтиром њатмї аст: 1) истифодаи калима 
ва иборањои ифодаи эњтиром дар љою мавќеаш (ташаккур, 
марњамат, намеарзад ва ѓайра); 2) истифода аз њаракоте, ки 
эњтиромро ифода мекунанд (даст ба рўйи сина гузоштан, аз 
љой хестан ва ѓайра).

Њамин тавр дар ќоидањои одоби муошират, хосса одоби 
сухан њам доної, њам зебої ва њам одоби писандидаи инсон 

таљассум меёбанд. Назаррас аст, ки дар кулли шарту оини 
муошират ва одоби гуфтор, маѓз андар маѓзи онњо њурма-
ту эњтироми одамї, одамият, инсондўстї ифода ёфтаанд, 
ки њадафи аслии илмњои ахлоќу одоби муошират, зебоиши-
носї, равоншиносї, педагогика ва умуман таълиму тарбия 
ба њисоб мераванд. 

Маводди иловагї
1) Аз Насињатномаи Имоми Аъзам 
ба Юсуф ибни Холиди Самтї
Ваќте дар мањфиле ширкат кардї ва дар он масоиле мат- 

рањ шуд ва бар хилофи аќидаи ту дар он масоил назар дода 
шуд, фавран ба он мухолифат накун!

Агар аз ту дар бораи масоиле пурсида шуд, аввал њамон 
дидгоњеро дар ин масъала баён кун, ки онњо ба он ошної 
доранд ва онро хуб мефањманд ва пас аз он назари худро дар 
бораи он матрањ намо. Масалан, бигў, ки дар ин масъала 
назари дигаре ба ин тартиб вуљуд дорад ва далелаш чунин 
аст. Ваќте онњо ба назароти ту гўш кунанд ва њикмати баёни 
туро дарёбанд, мутмаин мегарданд, ки ту дар њаќиќат, олим 
њастї ва ба ту арљ менињанд.

2) Намунањо аз ашъори адибони мутафаккир ва маќолњои 
халќї.

Кам гўю гузида гўй чун дурр,
То з-андаки ту љањон шавад пур.

Низомии Ганљавї
Надињад марди њушманд љавоб, 
Магар он гањ, к-аз ў савол кунанд.

Носири Хусрав
Сухан к-андар ў суд не, љуз зиён,
Набояд, ки ронда шавад бар забон.

Абўшакури Балхї
Љавоби њар сухан андеша мекун, 
Сукунатро дар он дам пеша мекун.

Носири Хусрав

Бияндеш в-он гањ баровар нафас,
В-аз он пеш бас кун, ки гўянд: «Бас!»

Саъдии Шерозї
Агарчи пеши хирадманд хомўшї адаб аст,
Ба ваќти маслињат он бењ, ки дар сухан кўшї.

Саъдии Шерозї
Андеша кардан, ки чї гўям, бењ аз пушаймонї хўрдан, 

ки чаро гуфтам?!
Саъдии Шерозї

Бингар, ки чї мегўяд, мангар, ки кї мегўяд.
Халќ

Савол ва супориш

1.	 Суханварї чї маънї дорад?
2.	 Пањлуњои ахлоќї ва зебоишиносии одоби сухан дар 

чї зоњир мешавад?
3.	 Ќоидањои одоби сухан кадомњоянд?
4.	 Саволу љавоб, бањсу мунозира чист ва чї ањамияте дорад?
5.	 Кадом шарту оинњои бањсро медонед?
6.	 Њурмату эњтироми инсон дар сухан ва бањс чї гуна 

зоњир мешавад?
7.	 Намунањо аз ашъори адибони мутафаккир ва 

маќолњои халќиро аз бар кунед.
8.	  Порча аз насињатномаи Имоми Аъзамро мутолиа 

карда, шарњ дињед.

§ 5 ОДОБИ САЛОМ, 
ФАЗИЛАТ ВА ЌОИДАЊОИ ОН
Ай писар, гар пештар гўйї салом,
Оташи дўзах шавад бар ту њаром.

Фаридуддини Аттор
Яке аз фазилатњои неки инсон, ки обрўву нуфуз ва ман-

залати ўро баланд мебардорад, тарзи баёни салом ва риояи 
одоби он мебошад. Пешиниён ин њусни одобро дар вуљуди 
фарзандон парвариш карда, аз хурдї таълим медоданд. Он 

аз амалњои солењи фарзандон мањсуб меёфт. Дар љомеаи 
асримиёнагї ин амал љойгоњ ва ањамияти махсус дошт ва 
аз бузургсолон то хурдсолон онро риоя мекарданд. Аксари 
адибон ва олимон низ дар осори худ ба тарзи одоб ва фази-
латњои салом изњори андеша кардаанд ва амали онро низ 
хостор мешуданд. Бо маќсади расидан ба камоли инсонї 
кўшиш мекарданд, ки ба атфол аввал одоби салом доданро 
омўзонанд.

Одоби салом дар байни мардуми мо аз ќадим аз хурдии 
фарзандон то давраи камолот аз љониби волидайн назорат 
ва таъкид мешуд. Ин гуна муносибат ва таъкидњои пай дар 
пай асос мешуд, ки фарзанд одоби саломро риоя кунад ва 
дар њама њолат барои иљрои ин амал омода бошад. Равони 
кўдак нисбат ба салом ба дараљае фаъол шуда буд, ки њаме-
ша ва дар њама њолат мехост ба калонсолон салом дињад. 

Худи калимаи «салом» аз забони арабї буда, маънояш 
осоиш, сулњу амонї, осудањолї мебошад ва шакли тољикии 
он мафњуми «дуруд» аст. Дар замони пеш аз ислом аљамиён 
бо нишони мењр ва эњтиром ба њамдигар дуруд мефиристо-
данд ва њамдигарро бо дуруд пешвоз мегирифтанд. Мах-
сусан, њангоми љашнњо дуруд гуфтан ва бахшоиши гуноњи 
њамдигар яке аз сифатњои неки ниёгони мо ба шумор ме-
рафт. Дар миёни мардум, бахусус, дар айёми Наврўз дуруду 
шодбош гуфтан ба њукми анъана даромада буд ва одамон 
барои аз худ дур кардани кина ба њамдигар дуруд мегуф-
танд. Дурудгўйї аз дарбори шоњ оѓоз меёфт ва бо дуруд- 
гўйии кўдакон ба анљом мерасид. Коњинон дурудгўйиро дар 
миёни љомеа таблиѓ мекарданд.

Пас аз зуњури ислом миёни тољикон эњтиром гузоштан 

ба њамдигар тавассути риояи одоби салом боз њам густариш 
ёфт. Он њам ба одат ва њам ба суннат табдил ёфт ва дар му-
носибати одамон њамчун рукни ќадр кардани њамдигар ши-
нохта шуд. Дар ин давра салом муќаддас ва табаррук эълон 
шуд. Ба яке аз номњои мубораки Худованд пайванд шуд ва 
ба он арзиши муќаддамтар аз одоб дода шуд. Дар ин даврон 
зуњури салом ба сифати тарбия бештар арзиши эътиќодї ва 
маърифатї пайдо кард ва ба тафаккури мардум њамчун маъ-
рифати исломиву миллї љойгоњи хосро касб кард.

Ба хотири таъкид шудани салом дар китоби «Ќуръон» 
мафњуми «салом» бо салавот наздик карда шуд ва он арљи 
бузургтарро ба худ касб кард. Дар Сураи «Нисо», ояти 86-
ум, омадааст, ки: «Ва чун салом дода шавад, пас ба гунае 
бењтар аз он салом дињед, ё ба њамон калима љавоб дињед. Ба 
дурустї, ки Худо бар њар чиз њисобкунанда аст».

Дар њадисњо низ эњтиром гузоштан ба салом, риояи он, 
таъсири салом ба рўњи инсон ва адлу осоиш овардани он ифо-
да ёфтанд, ки ањамияти баѓоят бузурги тарбиявї доранд. Дар 
њадисњое, ки дар он сухан аз салом меравад, эњсос мешавад, 
ки љанбаи ахлоќї бештар мебошад ва барои тарбия кардани 
фарзандон дар рўњияи инсондўстї ва эњтиром гузоштан ба 
калонсолон таъсири баландро дороанд. Масалан, дар њадисе 
Расули акрам мегўяд, ки: «Агар ду мусалмон њангоми мулоќот 
ба якдигар салом ва мусофања (дастї салом кардан) кунанд ва 
аз Худованд талаби омўрзиш кунанд, омурзида мешаванд».

Дар асарњои донишмандони илми фиќњу калом ва та-
саввуф низ доир ба моњият ва арзиши салом назару анде-
ша баён шуда, бењтарин воситаи муносибати байни одамон 
будани он таъкид ёфтааст. Аз љумла, дар китоби Мавлоно 
Камолиддин Њусайн Воизи Кошифї «Футувватномаи сул-
тонї» бобе бо номи «Дар одоби салом кардан» омадааст, ки 
дар он љой, макону мавзеъ, шарту шароити салом, фазилати 
салому одоб шарњ ёфтаааст. 

Салом пеш аз њама инсонро хушхулќу боодоб, ботамизу 
бофаросат, нармдилу гармдил, дилљўву дидадаро, нармгуф-

тору гарммуомила, пурмењру тавозуъкор месозад. Аз ин 
рў, љомеаи кунунии мо, хусусан, хурдсолону љавонон, ки аз 
осори маънавии асримиёнагии миллии мо иттилооти андаке 
доранд, ба омўзиши ин рукни асосиву маънавии тарбия – 
одоби салом ниёзи маънавии бештар доранд.

Салом чанд фазилат дорад, ки донистани он ба манфи-
ати шахс мебошад. Салом, пеш аз њама, ба покии љисмонии 
инсон таъсир мерасонад. Он алфози ќабењро аз забони ин-
сон дур месозад ва гўяндаву шунавандаро ба фазилату хи-
радмандї њидоят мекунад. Кўдак агар ба берањмтарин шахс 
бо лафзу лањни тифлона салом гўяд, рањмдил мешавад ва 
љањлаш ба фазл мубаддал мешавад. Аз ин рў, салом барои 
хушњол гардонидани инсон низ таъсир мерасонад. Муњим 
он аст, ки салом адоват, хусумат, бухл, кина, њасад барин 
хислати инсониро рафъ месозад. Саломи аз рўйи сидќ дар 
дили инсон љой гирифта, савоби беш дорад, зеро тавассути 
он шахс тадриљан дорои хислатњои њамида – ростќавлу рост-
гўй, дилсофу рањмдил, мушфиќу мењрубон, дилсўзу ѓамхор, 
халќдўсту мардумнавоз, раиятпарвару мењнатќарин, содиќу 
вафодор, хушзабону хушмуомила, њалиму дилљў, дидадаро-
ву мањбуб, ѓамхору ѓамгусор мешавад.

Ваќте дар кўча фарде салом медињад, пеш аз њама, ба 
табъи каси дигар таъсири нек мегузорад ва ўро аз андешаи 
зиёдатї озод мекунад. Агар табъаш хира бошад њам, бо шу-
нидани салом болида мешавад. Ё худ касе бо шумо дилсар-
дие дорад, яъне бо шумо њамгап нест, агар ба шумо салом 
дињад, он бадбиниву сарддилї гум хоњад шуд. Беш аз ин 
дўсту муќарраби шумо, хеши шумо, бародару хоњари шумо 
агар аз шумо дур зиндагї кунад, нома менависад ва шумо ба 
ў нома менависед, аввали номаи шумо бо салом оѓоз меёбад, 
ки бо хондани он хушњол ва сидќан хурсанд мешавед. 

Фазилати салом ба рўњу равони инсон таъсири мусбат 
мерасонад. Агар хоњем, ки аз бузургсолон эњтиром бинем, 
табъи онњоро болида созем ва онњоро шод гардонем, бояд 
одоби саломро риоя намоем ва кўшиш созем, ки пеш аз онњо, 

сари ваќт ва бо овози нарму форам салом дињем. Саломи мо 
бояд боодобона бошад. Агар нишаста бошем, дарњол хеста, 
даст пеши бар намоем ва бо чењраи кушод бо як нафас гириф-
тан, дастро пеши сина гузошта, пойњоро ба њам ва ќоматро 
рост карда, сарро каме хам ба замин карда бо андаке табас-
сум ва бо чењраи гарм салом дињем. Бояд тарзе овоз барорем, 
ки ба иззати нафси дигарон нарасем. Ва бояд он бо лањни 
нарму ширину гўшнавоз бошад. Саломдињанда баъди салом, 
аввалан, бояд аз тарзи сухани худ розї шавад, сониян, ба њар 
гунае ки љавоб мегирад, ба он ќаноатманд бошад ва зинњор 
бояд аз тарзи љавоб норизо нагардад. Баъзан шояд одам дар 
њолати мухталифи равонї ќарор дорад ва наметавонад са-
ломро дуруст љавоб гардонад ва ё дарунї аз таги дил ба он 
љавоб мегўяд. Дар ин гуна њолат он набояд мавриди муњоки-
маи ботинии каси дигар ќарор гирад. Баръакс, бо шукргу-
зорї аз рафтори худ ќаноат њосил кунад, ки ќарзи хешро ба 
анљом расонидааст. Дар сурати дигар, худаш ё хурд бошад, 
ё бузург, метавонад салом дињад ва дар сурати љавоб нашу-
нидан боз худаш ботинан љавоби саломро такрор кунад. Дар 
ин гуна њолат савоби салом бештар ба ин шахс мерасад ва ин 
низ яке аз амалњои солењ ба шумор меравад.

Тавассути салом, ки як амали солењ аст, камолоти маъна-
вии инсон муайян карда мешавад. Дар миёни мардуми тољик 
он ба як рукни анъанаи миллї табдил ёфта, аз љониби хурду 
бузург аз овони кўдакї то ба охири умр риоя мешавад. 

Салом бо тарзи хос ифода шуда, якчанд усули баён дорад, 
ки дар поён баъзе аз онњо бар тартиби муайян оварда шудаанд:

Якум. Агар нишаста бошем, аз љой бархоста, дасти рост 
ба пеши синаи худ мегузорем ва ќомати худро рост карда, 
бо табассум ва лањни ширин салом мегўем.

Дувум. Агар рост бошем, даст пеши бар менамоем ва бо 
чењраи кушодаву овози нарм салом мегўем ва интизори ља-
воб мешавем.

Севум. Агар бузургсол даст дароз накунад, њељ гоњ кў-
шиш насозем, ки пеш аз ў даст дароз ва ўро маљбур намоем, 

ки бо мо бо даст салом кунад, ки ин аз рўйи одоб нест. Хуб 
мешавад, агар љойи муносиб бошад, бузургсол худаш даст 
дароз кунад ва бо табассум, лутф ва овози нарму ширин  ба 
хурд дастї салом дињад ва ин амалро бо ќаноатмандї иљро 
кунад. Тибќи ривояти Анас, Расули акрам ба кўдакон табас-
сум мекард ва њар гоњ аз наздики эшон мегузашт, салом ме-
гуфт. 

Чањорум. Њангоми ворид шудани ягон шахс ба хона ва 
ё мењмонхона агар нишаста бошем, бархоста даст пеши бар 
менамоем ва саломро аз дил мегузаронем ва барои бо даст 
салом кардан шитоб намекунем.

Панљум. Дар маъракањо танњо даст пеши сина бурда, бо 
чењраи кушода бо ишора (хаму рост кардани сар) салом гуф-
тан аз рўйи одоб аст. Баланд салом гуфтан, хандида салом 
гуфтан ва чењраро турш намуда салом додан, бо даст салом 
кардан аз рўйи одоб нест.

Шашум. Ваќте, ки ба маърака даъват мешавед, ба маљ-
лис медароед ё ба мењмонхона ворид мегардед ва мебинед, 
ки њозирин нишастаанд, даст пеши бар карда, бо дилатон 
саломро гузаронед ва бо чењраи гарм, нимтабассум карда, 
сар љунбонида дар љойе, ки даъват барои нишаст мешавед, 
нишинед. Дар ин гуна њолатњо аз дигарон дер намонед. Дер 
мондан аз рўйи одоб нест. Агар узр ва ё сабабе дошта бо-
шед, бахшида мешавад.

Њафтум. Њангоми вохўрї бо шахси аз худ калон танњо 
даст пеши бар карда, чењраро кушода, бо изњори хушнудї 
салом гуфтан аз рўйи одоб аст. Пеш аз вай даст дароз карда 
бо даст вохўрї кардан мумкин нест. Агар шахси калонсол 
даст дароз кунад, дасти ростро барои салом дароз кардан, 
дасти чапро ба пеши сина гузоштан аз рўйи одоб аст.

Њаштум. Савора ба пиёда салом мегўяд. Мошинсавор, 
аспсавор, харсавор бо ишораи хаму рост кардани сар ба пи-
ёда салом мегўяд. Пиёда агар даст пеши бар карда љавоби 
саломро гардонад, аз рўйи одоб аст. Аз Абўњурайра дар ин 
боб ривоят аст, ки Њазрати Муњаммад фармуд: Савора бар 



36

пиёда, раванда бар нишаста ва кам ба бисёр салом кунанд. 
Нуњум. Пиёда дар роњ ба њар як роњгузар, хоњ савор бо-

шад, хоњ пиёда, даст пеши бар карда салом гўяд, аз рўйи 
одоб аст. Нишаста салом додан, даст дар киса салом гуфтан, 
бо садои баланд салом додан, шўхї карда салом гуфтан аз 
рўйи одоб нест.

Дањум. Салом додани хурд ба калонсол шарт аст. Во-
баста ба љой ва мавќеъ бояд њар як шахс аз худ бузургро бо 
салом пешвоз гирад ва ба ў салом дињад. Салом додан ба 
калонсолон њатмї мебошад. Дар сурати риоя нашудан ва ё 
дар њолати парешонї будан бояд хурдсолон наранљанд. Дар 
ин гуна њолат њусни одоби хурдсолон боло меравад.

Ёздањум. Њангоми аёдати бемор аввал беморбин салом 
мегўяд ва даст пеши бар мекунад ва бо чењраи кушода овоз 
мебарорад ва бояд кўшиш кунад, ки бемор тавассути ин са-
лом роњат бубинад.

Хонандагон донистани фазилатњои салом ва риояи онро 
њамчун калиди одоб бояд бифањманд. Онњо агар дар роњ 
ба калонсолон даст пеши бар карда, салом гўянд, одоб аст. 
Агар як нафар калонсол бошад, метавонанд бо овоз салом 
гўянд, агар як чанд нафар бошанд, метавонад танњо даст 
пеши бар гирифта салом кунанд. Дар ин њолат дасти чап ба 
дасти њамроњаш ќарор гирифта, дасти рост ба пеши сина 
гузошта, мафњуми «салом»-ро истифода мекунад. Ин тарзи 
салом гуфтанро омўзгорон бояд таълим дињанд. Њангоми 
ба анљом расидани дарс, машѓулият ба омўзгорон њатман 
«хайр» гуфтан аз адаб аст.

Хонандагон бояд донанд, ки онњо давра ба давра боа-  
дабтар мешаванд ва одоби салом њусни амали онњоро афзун 
мегардонад. Вобаста ба ин бояд талош кунанд, ки дар њама 
љо ва дар њама њолат одоби саломро риоя кунанд ва барои 
дуруст ба анљом расонидани фазилатњои салом кўшиш ба 
харљ дињанд. Дар синфњои болоии њамаи муассисањои таъ-
лимї мафњуми «Ассалом» њам барои шогирд ва њам барои 
устод ќобили ќабул мебошад. Ин тарзи баён ба синну соли 

ноболиѓон мувофиќ аст, барои талаффузи хонанда мушкилї 
намеорад ва маънои осудањолї ва сулњу осоишро ифода ме-
кунад. Дар љойњои зерин салом гуфтан одоб аст:

1) Дар роњ аз хона то мактаб, кўчаву хиёбон, назди мак-
таб ва дар њавлии мактаб. Чун одат хурдон ба бузургон «Ас-
салом» мегўянд ва агар бузургсолон ба хурдсолон салом 
дињанд, боке нест ва он аз тарбиятдида будани калонсол 
шањодат медињад. Шарти салом дар ин маврид аз хурдсол 
ба калонсол мебошад.

2) Дар роњрави мактаб аввал шогирд салом мегўяд. Дар 
синфхона аввал устод салом мегўяд ва шогирдон љавоб ме-
дињанд. 

3) Паси њам сар бароварда, бо якчанд овоз салом додан 
ва њангоми салом додан шўхї ё баланд хандидан аз рўйи 
одоб нест. Низоми риояи саломро бояд ба шогирдон устод, 
падару модарон, бародарон ва хоњарон омўзонанд ва риояи 
саломро назорат кунанд. 

4) Хонандагон дар хона ба падару модар, хоњару баро-
дар, хешу табор ва касоне, ки мењмони хонадони онњо меша-
ванд, метавонанд бо риояи одоб, бо чењраи кушода ва овози 
нарм «Ассалом» гўянд. Писарон даст пеши бар кунанд ва 
духтарон каме бо сар таъзим кунанд, ин њусни одоб ва зеби 
саломи онњо мебошад.

5) Дар дохили наќлиёт, дар љойњои љамъиятї бояд ав-
вал хурдсолон ба бузургсолон даст пеши бар карда салом 
дињанд. Агар калонсол бо фикре банд бошад ва ба салом 
љавоб гуфта натавонад, бояд хурдсол наранљад ва аз саломи 
додааш ќаноатманд бошад.

6) Дар кўчањо, назди њавлї ва дар гузаргоњњо бояд хо-
нандагон намуна бошанд ва ба хурду бузурги шинос ва но-
шинос бо чунин таъбир салом гўянд: «Ассалом».

Хонандагон фаромўш накунанд, ки бењтарин амали со-
лењи шахси боодоб саломи ў мебошад ва барои соњиби чу-
нин амал шудан падару модар ва устод масъул мебошанд. 

Вобаста ба таъкидњои фавќуззикр љавоби салом низ ар-

зиши хоси худро дорад. Љавоби салом аз њисоби хурдсолон 
чунин сурат мегирад: онњо даст пеши бар карда, ба калон-
солон љавоб мегўянд. Бузургсолон низ саломро бо одоби ба-
ланд ба анљом мерасонанд. Онњо низ метавонанд даст пеши 
бар гирифта љавоб гўянд ва метавонанд ќоматашонро рост 
намуда, дастњояшонро ба ќоматашон рост карда, љавоб гар-
донанд. Аз њар ду љониб чењрањо бояд кушода, овоз нарму 
ширин ва садо ѓулѓуладор бошад.

Салом додан гарчанде зоњиран ба амалњои инсон иљро 
шавад њам, тарзи иљро ва баёни он маърифати ўро миёни 
љомеа ошкор мекунад ва рукни муњимтарини одоб ба њисоб 
меравад. Аз ин рў, агар имрўз дар љойњои љамъиятї, мањал-
лањо, кўчањо, дењањо тарзи салому алайк расм шавад, кўда-
кон, наврасон, нављавонон ва љавонони мо одоби саломро 
риоя кунанд, муњити љомеаамон боз њам бештар фарњангї 
мешавад ва маданияти миллати кўњанбунёди мо рушду та-
комули тоза меёбад. 

 

Маводди иловагї
Њадисњо оид ба одоби салом

Њадис: «Агар ду мусулмон њангоми дидорбинї бар якди-
гар салом дињанд, пас мањбубтарини онњо назди Худо њамон 
аст, ки хандонрўй бошад ва ба њамдигар даст бидињанд, сад 
рањмат барои онњо нозил шавад. Барои саломдињанда навад 
рањмат ва барои љавобдињанда дањ рањмат аст».

Њадис: «Эй мардум, саломро дар байнатон ривољ дињед 
ва ба дарвешон таом дињед ва пайванди хешовандиро нигоњ 
доред, то хушбахтона дар бињишт дароед».

Њадис: «Салом номест аз номњои Худои таоло, пас фош 
доред ўро миёни шумо, њар касеро бинед, яъне салом гўед, 
тавозуъ кунед».

Њадис: «Дурўѓгўтарин шахс касест, ки тавассусти чаш-
монаш бахилї кунад ва бахил касест, ки аз додани салом 
худдорї намояд».

Њадис: «Бахилтарин инсон касест, ки дар ваќти салом 
намудан бахилї мекунад».

Савол ва супориш

1. Маънии калимањои «салом» ва «дуруд»-ро шарњ дињед. 
2. Дар китоби «Ќуръон» кадом таъкидњо оид ба мафњу-

ми «салом» вомехўранд?
3. Дар њадисњои Расули акрам салом чї гуна васф шудааст?
4. Якчанд фазилати саломро номбар кунед.
5. Кадом усулњои баёни саломро медонед?
6. Дар синфњои болоии муассисањои таълимї одоби са-

лом бояд чї гуна бошад?
7. Љавоби салом чї гуна бояд сурат гирад?
8. Њадисњо оид ба одоби саломро тафсир кунед.
9. Суханони бузургонро дар васфи салом аз ёд кунед.
 

§ 6 ОДОБИ МУОШИРАТ ДАР ОИЛА
Инсон табиатан мављуди иљтимоист. Вай бидуни оила, 

љомеа, муносибату муошират бо одамон зиста, талаботи 
моддї, маънавї, равонии худро ќонеъ карда наметавонад. 
Инсон дар оила таваллуд мешавад. Оила иттињоди хурди 
одамон, нињоди аввалин ва муњимтарини љомеа буда, зану 
шавњар, фарзандон, дигар аъзоён ва молу мулкро муттањид 
месозад.

Одамон аз рўйи табиату равони худ гуногун мешаванд. 
Вале мањз ба туфайли ба њам мувофиќ омадани феълу атвор 
дар байни зану мард нисбати њамдигар майлу раѓбат пай-
до шуда, баъд он тадриљан то ба эњсоси дўстї ва муњаббат 
мерасад. Оила дар љомеа вазифањои хеле гуногун ва басо 



40

муњим, аз љумла, тарбиявї, таълимї, иќтисодї, иљтимої, ра-
вонї, маишї, баќои насли инсон ва ѓайраро бар уњда дошта, 
ягон нињоди иљтимоии дигар онро иљро карда наметавонад. 
Бесабаб падари илми тољик Абўалї Сино њанўз дар замони 
худ ба хотири маќоми бузурги оила дар љомеа асари махсусе 
бо номи «Рисолаи тадбири манзил» нанавиштааст. 

Оила, ањли хонавода, хусусан, падару модар, бобову мо-
даркалон барои њар як фард бисёр азизу муътабар њастанд. 
Падару модар сабабгори њастии фарзандонанд. Бинобар 
ин њурмату эњтиром, риояи њаќќу њуќуќи онњо тибќи њам        
илмњои дунявї, њам динї ва њам аќлу хирад аз њама заруру 
вољибтар аст. Доир ба шинохту њурмати модару падар дар 
асарњои «Ќобуснома», «Кимиёи саодат», «Футувватномаи 
султонї», «Одоб-ул-асњоб» ва ѓайра андеша ва њикматњои 
пурќимат ифода ёфтаанд, ки то ба имрўз ањамияти худро 
гум накардаанд. 

Тибќи арзишњои ахлоќию маънавї њар як фард бо пада-
ру модараш бояд муомилаи хуб кунад. Падару модар агар 
ба мисли дарахт бошанд, фарзанди неку монанди меваи он 
аст. Њарчи бештар дарахтро парвариш кунед, мевањои он 
њамон андоза ширинтар мешаванд. Ба ин маънї Бадридди-
ни Њилолї гуфтааст: 

Њар шох ба мева карда пайванд,
Њамчун падарон ба васли фарзанд.

Барои мерос ва пулу моли дунё бо падару модар њари-
сиву бадрафториро роњ додан њаргиз нашояд. Ба њар як кас 
аз рўйи муносибаташ ба волидон бањо медињанд, зеро нек 
ё бад будани инсон мањз дар муошират бо волидон муайян 
мешавад. Бузургон насињат кардаанд, ки фарзанд ба падару 
модараш њамеша бояд ѓамхор бошад, онњоро парастор ва 
роњатрасон бошад.

Фарзанд он шабњои бехобї, шабзиндадорї, зањмату ма-
шаќќатњо ва он шири сафедро, ки модар барои ў аз љисму 
љонаш ато мекунад, набояд фаромўш созад. Дар њикма-
ти ниёгон омадааст, ки то як нафар кўдак ба воя мерасад, 

њафт шањр  бунёд мешавад. Парвариши фарзанд зањмату 
машаќќати баѓоят вазнин, мураккаб буда, мањз бо шарофа-
ти ќувваи бузурги муњаббати модарона анљом мепазирад. 
Бењуда нест, ки дар миллати мо бо номи муќаддастарин ка-
сон, аз љумла бо номи модар ва шири сафеди ў савганд ёд 
мекунанд ва њаргиз чунин савгандро намешикананд. 

Фарзанд нисбат ба волидон њамеша бояд хушхў, хоксор, 
дасткушод бошад, ба онњо итоат ва лутфу марњамат кунад. 
Дар китобњои ниёгони мо зикр шудааст, ки хидмат, ѓамхо-
риву накукории фарзанд нисбат ба падару модар бартар аз 
намоз, садаќа, доштани рўза, адои њаљ мебошад. Бузургон 
даъват кардаанд, ки ба волидонатон некї кунед, то ки фар-
зандонатон ба шумо некї кунанд. Фарзанд, хусусан, њанго-
ми пирии волидон бояд ба онњо бештар таваљљуњу ѓамхорї, 
рањму шафќат ва муњаббат зоњир кунад ва онњоро бо на-
фаќа таъмин созад. Њамеша бо чењраи кушод, бо самимияту 
мењрубонї муносибат кунад, барои осоиш ва хотирљамъ-
ии онњо заминаву шароитњои мусоидро фароњам оварад. 
Нисбати волидон якравї, нописандї, бадрафторї накунад, 
њаргиз боиси ранљишу хафагии онњо нагардад, онњоро даш-
ном додан, ба эшон даст бардоштан гуноњи азим аст. Ба ин 
маънї Ањмади Дониш дар «Наводир-ул-ваќоеъ» фармуда-
аст: «Падару модар мавриди эњсону шукранд… Пас, агар 
писар… барои нафаќаи модар ба пешаву њирфа гардан на-
менињад, писар осиму осист (гунањгору исёнкунада аст)». 

Дар баробари он талаботе, ки дар одоби муошират бо 
падару модар маъмуланд, дар фарњангу ахлоќи ниёгони мо 
боз дувоздањ ќоидаи зерин таъйин шудааст, ки аз худ кардан 
ва амалї сохтани онњо барои њар як фарзанд њатмї мебошад:

– њурмати волидонро аз њама зарур бояд донист;
– барои молу чизи дунё ба онњо набояд сахтї, чашмтан-

гї кард;
– аз хизмате, ки барояшон мекунед, набояд миннат кард;
– ба рўйи падару модар давидан, яъне даѓалию бадраф-

торї кардан, ќатъиян манъ аст;

– чун фарзандро ба наздашон хонанд, бояд зуд њозир шавад;
– супоришњояшонро њатман бояд иљро кард;
– ба онњо, ё дар наздашон бо каси дигар бо овози баланд 

сухан набояд кард;
– бе иљозати онњо набояд ба љое рафт;
– њангоми мулоќот бо онњо набояд рўйро турш, ё дарњам 

кашид;
– њамеша аз пайи хушнудии онњо бояд шуд;
– бо онњо пайваста бо эњсон ва дар хидмат мебояд буд, 

зеро бињишт зери ќадамњои модарон аст.
Дар оила ѓайри падару модар, ки шахсони аз њама ази-

занд, дигар ањли хонадон низ пушту паноњ ва такягоњи њар 
як инсон мебошанд. Ањли хонавода яке аз дигаре панд, 
ибрат мегирад, яке дигареро дастгирї, њамдамї мекунад. 
Хоссатан, њастии бобову модаркалон дар оила неъмати бу-
зург аст. Онњо таљрибаи бузурги њаётї ва маънавї дошта, 
дар бунёди оила, таълиму тарбияи аъзои он хидмати шоис-
та доранд. Бинобар ин њурмату эњтироми онњо дар пояи ба-
ланд меистад. Онњо фарзандонашонро дўст медоранд, вале 
мењру муњаббаташон ба наберагон боз афзунтар буда, бо 
њазор лафзи ширину гуворо онњоро навозишу ситоиш, шоду 
сарфароз ва таълиму тарбия мекунанд. Маќоли халќ аст, ки 
«Ќадри бобо он замон донї, ки худ бобо шавї». 

Муносибату муомила ва муошират бо бобову модарка-
лон танњо бояд бо риояи одоби сухан ва хушбаёнї сурат ги-
рад, зеро пирон аз таљриба хуб медонанд, ки инсон табиатан 
ба суханњои нарму ширин ниёзманд аст. Ба ин маънї шоир 
Аминљон Шукўњї бисёр хуб фармудааст: 

Сухани нарму самимона барои инсон,
Лозим он гуна ки хандидани хуршед ба боѓ.

Иззату эњтироми бобову модаркалон махсус аст. Њам-
чун њурмате, ки фарзанд ба падару модар дорад, нисбат ба 
бобову модаркалон низ онро самимї бояд ба љо овард. Чу-
нончи, талаба чун аз мактаб ба хона меояд, аввал ба пирон 
салом дода, аз онњо бояд њолпурсї кунад ва гўяд, ки ба ман 

чї хидмат доред? Сипас, бо падару модар ва ањли хонавода 
салом дињад. Ваќте ки ба мактаб ё ба љойи дигаре меравад, 
аввал аз пирон, падару модар бояд иљозат пурсида, хайру-
хуш кунад. Аз ин рў, тибќи ќонунњои кишвари мо дар баро-
бари њуќуќи падару модар њуќуќи бобо ва модаркалон ба-
рои муошират бо кўдакон низ њифз карда мешавад. 

Бо хоњару бародарони хурдсол бо навозишу мењрубонї, 
бо њурмату иззат муносибат бояд кард. Агар дар оила баъ-
зе аз хешовандон бо сабабе њамроњ, чун узви оила зиндагї 
мекарда бошанд, ба онњо бо эњтиёту бомулоњиза бояд сухан 
гуфт ва муомила кард. Баъзан аз наздикон ё дўстон дар хона 
муддате чанд зиндагї мекунанд, иззату эњтироми онњоро 
хуб бояд ба љо овард. Дар назди онњо њар гуна суханњо, ё 
дар мавзўи маош, дахлу харљи рўзгор суњбат кардан, ё байни 
хоњарњову додарњо беодобї, хархаша кардан аз рўйи одоб 
ва шарти мењмоннавозї нест.

Тибќи суннатњои миллї баъд аз вафоти падару модар 
бародари калониро чун падар, хоњари калониро чун модар 
њурмат мекунанд. Дар њалли њар масъалаи њаётї ва мурак-
кабе, ки дар зиндагї пеш меояд, бо онњо маслињат мекунанд. 
Дар байни ањли хонавода њар ќадар иззату эњтироми њамди-
гар риоя гардад, њамон андоза зиндагї хушу гуворо мегуза-
рад. Мушкилињои рўзгор, муаммоњои зиндагї ба осонї њал 
мешаванд, таълиму тарбия дар хона хуб сурат мегирад, њар 
як узви он берун аз оила низ, чї дар мактаб, чї корхона ва 
чї љомеа метавонад комёбї ба даст оварад.

Њар шахс аз љониби њам модар ва њам падар хешу аќра-
бо дорад. Бисёр будани пайвандон давлати бузург мебошад. 
Зиндагї пастиву баландї, мушкиливу муаммоњои зиёде до-
рад. Хешовандон њам дар рўзи хурсандї ва њам дар лањзањои 
вазнинї якдигарро њамроњиву њамдилї ва дастгирї меку-
нанд. Бо онњо рафтуомад кардан, иззату эњтиромашонро ба 
љо овардан зарур ва муњим аст.

Дар китобњои ахлоќї доир ба мавзўи муошират бо хе-
шовандон, ки бо истилоњи «силаи рањм» омадааст, эътибо-

ри зиёд дода шудааст. Њар як фард нисбати онњое, ки роби-
таи хунї ва хешутаборї дорад, бояд эњтиром ва муњаббати 
хосса дошта бошад. Вай бояд аз њоли онњо бохабар бошад, 
бо онњо рафтуомад кунад, кўшиш кунад, ки алоќањоро бо 
онњо пурзўр гардонад. Соњиби боигариву сарват бояд хе-
шовандони худро аз љињати моддию молиявї дастгирї ку-
над. Агар касе молеву сарвате ёбад, аз он хешовандонро низ 
бањраманд созад, ин амали хуб ва солењ њисоб меёбад. 

Ба хонаводаву хешовандон њамеша бояд эњтиром вар-
зид, зеро онњо ба мисли болу паранд, ки бо шарофаташон 
метавон баланд парвоз кард. Онњо ба мисоли реша ва сар-
чашма њастанд, ки ба воситаи онњо дар њаёт, зиндагї мета-
вон сарсабзињо ва пирўзињоро ба даст овард.

Тибќи суннатњои миллї муоширати пайваста бо хешон 
сабаби сињатмандї ва дарозумрї низ мешавад. Он ахлоќро 
наку карда, боиси њуррияту озодї ва покии рўњу равон ва 
баракати ризќу рўзї мешавад.

Аз хешовандон иззату икром ва инъомро дареѓ набояд 
дошт. Дар ривоятњо омадааст: њангоме ки силаи рањм ё њур-
мату эњтироми хешовандї дар љомеа аз миён меравад, дар 
байни мардум рањму шафќат суст мешавад ва бо хешован-
дон муошират накунанд, молу сарватњо ба дасти одамони 
бад хоњанд афтид.

Бинобар он бо њар гуна роњ мебояд робитаи хешутабо-
риро барќарор ва тањким бахшид. Ин амал метавонад тибќи 
имкону ќудрат њар гуна сурат гирад: ба воситаи сухани ши-
рину муоширати хуб, некиву накўкорї, дилљўйї, хайру эњ-
сон, муомилаву хайрхоњї, вохўрињои писандида ва амсоли 
онњо. Ахлоќи миллии мо даъват мекунад, ки њар як шахс об-
рўву саодати хешовандонро обрў ва саодати худ бидонад. 
Бо онњо њамеша мењру муњаббат варзад. Њаргиз ба озору 
ранљиши онњо роњ надињад.

Дар баробари ин њар як фард дар робита бо хешу пай-
вандонаш бояд иззати нафс, њурмати худ, истиќлоли вуљудї 
ва шахсияти худро низ њифз кунад. Инсон њаќ надорад, ки 

худро хор ва залил кунад ва ё барои ба даст овардани манса-
беву маќоме иззату шарафи худро нодида бигирад. 

Дар баробари ин дар ахлоќи љавонмардї ва расму оини 
тољикон ќоидањои мушаххаси одоби муошират бо хешу 
аќрабо низ маъмул аст, ки аз љумла инњо мебошанд:

– бо хешон робитаи дўстиро бояд ба роњ монд, ки ин 
умри касро дароз хоњад кард;

– бо молу чиз ба онњо кумак бояд кард;
– бо хурсандии онњо шод, бо ѓамашон ѓамгин бояд шуд;
– дар ваќти зарурї онњоро дастгирї бояд кард;
– агар онњо бадї кунанд њам, бо некї љавоб бояд дод;
– ба молу чизи онњо тамаъ кардан нашояд ва ѓайра.
Њамин тариќ, одоби муошират бо ањли хонавода падару 

модар ва хешу аќрабо пањлу ва ќоидањои зиёдро дар бар ме-
гирад. Инњо дар ахлоќи љавонмардї ва таълимоти ислом ва 
расму оинњои миллиамон акс ёфтаанд. Донистан ва риояи 
инњо барои њар як толибилм, инсони бофарњанге, ки дар та-
лабу орзуи ба даст овардани бахту саодат дар зиндагї, ком-  
ёбињо дар тањсил, корхона ва умуман дар љомеа мебошад, 
ањамияти калон дорад.

Маводди иловагї
1) Аз «Кимиёи саодат»-и Муњаммад Ѓаззолї
Њуќуќи падару модар:
Бидон, ки њаќќи эшон азимтар аст, ки наздикии эшон 

бештар аст. Расул гуфт: «Накуї кардан бар модару падар 
фозилтар аз намозу рўзаву њаљ ва умраву ѓазо».

2) Аз Насињатномаи Имоми Аъзам ба Юсуф ибни Холиди 
Самтї

Бидон, ки ваќте ба мардум бадї ва бадрафторї кардї, 
ба ту душман ва бадбин мешаванд, њарчанд падару мода-
рат бошанд ва низ агар ба онњо хушрафторї ва некї кардї, 
гарчи бо ту бегона њам бошанд, бароят ба монанди падару 
модар мегарданд.

3) Иќтибос аз «Панднома»-и Фаридуддини Аттор:

Дар баёни фоидаи силаи рањм:
Рав ба пурсидан бари хешони хеш,
То ки гардад муддати умри ту беш.
Њар ки гардонад зи хешованд рўй,
Бегумон нуќсон пазирад умри ўй.
Њар ки ў тарки аќориб1  мекунад,
Љисми худ ќути аќориб2  мекунад.
Гарчи хешони ту бошад аз бадон,
Бадтар аз ќатъи рањам чизе мадон.
Њар ки ў аз хеши худ бегона шуд,
Номаш аз рўйи бадї афсона шуд.  

Саволњо ва супориш

1.	 Чаро инсонро табиатан мављуди иљтимої мегўянд?
2.	 Одоби муошират дар оила чї гуна аст?
3.	 Дар бораи риояи њаќќу њуќуќи падару модар чї медо-

нед?
4.	 Ба ѓайри волидон муошират бо дигар ањли хонадон 

чї гуна аст?
5. Ќоидањои асосии одоби фарзанд бо падару модар ка-

домњоанд?
6.	 Силаи рањм чї маънї ва чї гуна ањамият дорад?
7.	 Ќоидањои асосии муошират бо хешовандон кадомњо-

анд?
8.	 Порча аз «Кимиёи саодат»-и Муњаммад Ѓаззолї ва аз 

«Насињатнома»-и Имоми Аъзамро хонда, шарњ дињед.
9.	 Иќтибос аз «Панднома»-и Фаридуддини Атторро аз 

ёд кунед.

§ 7 ОДОБИ МУОШИРАТ БО ЊАМСОЯГОН, 
ДЎСТОН, ПИРОНУ ХУРДСОЛОН ВА ДУХТАРОН
Инсон њамеша бо мардум, бо гурўњу табаќањои гуногу-

ни љомеа дар муомилаву муошират ќарор дорад. Аз љумла 

1 Аќориб – аќрабо, хешу табор.
2 Аќориб – аќрабњо, каждумњо.

вай бо њамсоягон, пиру барноён, хурдсолон, мардону занон,    
дўсту ошноён, бегонагон ва маъюбон муносибат мекунад. 
Ин аз мавзўъњои муњим ва махсуси одоби муошират аст. 
Дар ин мавзўъ дар осори фалсафї, ахлоќї ва адабї анде-
шањои пурќимат баён ёфтаанд, ки ањамияти бузурги њаётї 
ва иљтимої доранд.

Дар фарњанг ва расму оинњои миллиамон доир ба рио-
яи њаќќу њуќуќи њамсоя, њурмату эњтироми он њикмату на-
сињатњо, васияту маслињатњо, шарту оинњои зиёде ба назар 
мерасанд. Фарњанги инсонпарваронаамон пайваста њидоят 
мекунад, ки њар як фард бояд ба мисоли чароѓи равшане бо-
шад, ки на танњо назди худ, балки дуртар аз онро рўшної 
бахшад. Он муоширату мењрубоние, ки дар оила нисбат ба 
наздикон, хешу аќрабо зоњир мешавад, берун аз он, бо њам-
соягону ањли мањалла ва дигар гурўњу табаќањои љомеа низ 
бояд зуњур кунад. Хусусан, нисбат ба њамсоягон муоширати 
хуб дошта, аз ањволи онњо доимо бохабар будан, ба ќадри 
имкон ёрї расонидан, њангоми њар як вохўрї ва рў ба рў шу-
дан муомилаи хуш кардан, аз ахлоќи њамидаи њар як инсон 
бояд бошад.

Эътибору таваљљуњ ба њамсоягон ањамияти бузурге до-
рад. Ин амал аз як сў, барои бартараф кардани ниёзман-
дињои мардум ва аз љониби дигар, барои васеъ шудани 
доираи назар нисбат ба њаёти фардї ва иљтимої мусоидат 
мекунад. Ин иќдоми хайрхоњона барои аз воќеияти зиндагї 
огоњ шудан ва ба ќадри тавоної барои њаллу фасли масъа-
лањои иљтимої сањм гузоштан сабаб мешавад.

Њамсоягон онњоеанд, ки девор дар миён, њамљавор, ман-

зилашон ба мо наздик воќеъ шудааст. Вазифаи њар як фард 
ин аст, ки бо њамсоя дар асоси њамдигарфањмї, сулњу сафо, 
хайру эњсон ва дигар талаботи ахлоќи њамида муносибат  
дошта бошад.

Дар ривоятњо њамсоягонро ба се навъ људо кардаанд. 
Аввалан, онњо нисбат ба мо се њуќуќ доранд: њуќуќи њамсо-
ягї, хешовандї, бародарї. Дувум, ду хел њаќ доранд: њаќќи 
њамсоягї ва њаќќї бародарї. Севум, њамсояе, ки як њуќуќ до-
рад, вай намояндаи эътиќоду дини дигар аст. Ва мо ба њар 
яки онњо бояд муносибати мувофиќ дошта бошем, ки дар 
њама сурат ба њурмату эњтиром такя мекунад. Ба њамсояе, ки 
эътиќоду дини дигар дорад ё аз миллати дигар аст, муоми-
лаи сард ё бењурматї кардан норавост.

Њамсоя ба њаёти инсон таъсири бузург дорад. Пайѓам-
бари ислом фармудаанд, ки њурмати њамсоя барои инсон 
мисли њурмати модар аст. Дар байни тољикон њам чунин 
њикматњо маъмуланд: хонаро, пеш аз њама, бо назардошти 
њамсояњо бояд харидорї ё бино кард, ё ин ки хонае, ки њам-
сояњояш хуб аст, нисбат ба хонањои дигар хеле бартарї до-
рад ва ѓайра.

Донишмандон аз таљриба гуфтаанд, ки муоширати неки 
байнињамдигарии њамсояњо сабаби ободонии шањрњо ва аф-
зоиши умри мардумон мешавад. Дар китобњо доир ба вази-
фаи маънавии њар як фард чунин таъйин шудааст:

– хулќу хўро бо њамсоягон неку кунад, бо онон муоши-
рат ва ахлоќи хуш дошта бошад;

– њамсояи худро ба мисли серии худ сер кунад;
– њусни њамсоягї ин аст, ки њамсоягонро озору азият на-

бояд дод;
– эњтироми њамсоя ба монанди эњтироми модар њамон 

гуна вољиб ва зарур аст;
– дар моли одамї ба ѓайр аз закот њаќќе њаст, ки барои 

њамсоя ба назар гирифта шудааст;
– ба хонаи њамсоя нимае аз хўроки субњониву шом фи- 

ристодан аз амалњои нек аст ва агар огоњ шавед, ки дар хо-

наи њамсоя мењмон аст, албатта ќадре шириниву нон ё ме-
ваљот бифиристед, хайри њамсоягї мешавад.

Чунонки ба мушоњида мерасад, дар ривоят ва панду ан-
дарзњо нисбат ба эњтироми њамсоя ва вазифашиносї анде-
шањои пурќимат ва њаётї баён шудаанд. Дар онњо доир ба 
бохабарї аз ањволи зиндагии њамсояњо, кумаку мададгорї, 
њатто ќабули зањматњо, тањаммули зиндагї ва кайфияти 
зиндагї ва лоаќал худдорї аз зараррасонї ба онњо таъйин 
шудаанд.

Нисбат ба њамсояњо аз чї бояд худдорї ва парњез кард? 
Пеш аз хама он чї ба худ раво нест, нисбат ба њамсояњо 
онро набояд раво дид. Пайѓамбари ислом фармудаанд: «Ба 
Худо имон надорад он касе, ки њамсояаш аз бадии ў дар 
амон нест».

Дар ахлоќи миллиамон чањордањ ќоидаи одоб бо њамсо-
ягон таъйин шудааст:

– аввалан, бо онњо бо лутфу мењрубонї бояд муносибат 
кард;

– насињату маслињати худро аз онњо набояд дареѓ дошт;
– агар бадї кунанд, онњоро набояд беобрў кард;
– ба ќадри имкон ба онњо ёрї ва мадад бояд расонид;
– бори худро ба дўши онњо набояд гузошт, баръакс бори 

онњоро бар дўши худ бояд гирифт;
– агар њољаташонро бароварда бошед, ба онњо миннат 

накунед;
– агар аз онњо фоидае расад, бояд шукру сипосгузорї 

кард;
– агар аз вай ранље ё љабре расад, набояд шикоят кард;
– агар онњо камбаѓал ва муњтољ бошанд, бояд мададгорї 

кард;
– агар ягон асбобе талабанд, ба хушдилї бояд дод;
– обу намак, нон ва њезумро аз онњо набояд дареѓ дошт;
– дар рўзњои хурсандї ва мусибаташон бо онњо бояд му-

вофиќат кард ва аввалтар ба хидмат омодагї бояд гирифт;
–ба онњо дар истифодаи обрањаву пайроња ва монанди 

онњо набояд танќисї эљод кард.
Муошират бо калонсолон ва пирон чї гуна бояд сурат 

гирад? Дар ин мавзўъ дар фарњанги миллиамон насињату 
њидоятњои бисёре доир ба эњтиром ва бањрагирї аз донишу 
таљрибаи пирон мављуд аст. Дар бобати ањамияти њастии 
пирон дар ривоятњо омадааст, ки баракату хайр дар рўйи 
замин дар сояи вуљуди пирон ва бузургон аст. Дар китобњо 
зикр шудааст, ки пиронро ба мисли падари худ, хурдсолон-
ро чун фарзандон, миёнсолонро ба монанди бародар ва пи-
разанонро њамчун модар бояд тасаввур кард. Ва пайѓамба-
ри ислом фармудаанд, ки шахси пир дар байни хонаводаву 
хешовандон мисли паёмбар дар миёни уммати хеш аст. Ба 
гуфтаи Имом Содиќ касе, ки пой ба синни пирї ва садсола-
гї гузошт, барои хонадони хеш мењмон аст. Шамсиддини 
Шоњин барњаќ ќайд кардааст, ки дар муносибат ба пирон 
њаргиз љавонон бояд сабукандешагї накунанд:

Танатро чу кардам тавоно ба шир,
Љавонї макун бар парастори пир.

Нисбат ба пирон, хосса маъюбону иштирокчиёни љанг, 
ќањрамонону собиќадорони мењнат, олимон, муаллимони 
куњансол, уламо, шахсони хизматнишондода ѓамхории до-
имї зоњир кунед. Ба ќадри имкон њарчи бештар онњоро ха-
бар гирифтан, дар рўзњои ид ва љашнњои шахсиашон табрик 
кардан, њангоми бемориашон аёдату њамдамї ва ѓамхорї 
кардан мувофиќ ба талаботи инсонгарої ва ахлоќи љавон-
мардї аст. Вазифаи инсонии њар як фард эњтиром варзидан, 
шинохти њикмату дониш ва бартарии пирону хидмат ба 
онњо мебошад. 

Бузургон фармудаанд, ки ба њар як кас мувофиќи синну 
сол ва маќому мартабааш бояд муносибат кард. Вале њама 
инсонњо новобаста ба синну сол ва мартаба муносиби њур-
мату эњтиром мебошанд.

Бо кўдакону хурдсолон муоширати махсус мебояд. Аз-
баски кўдакон нозук ва њассос мебошанд, бо онњо нарму са-
мимона, бо навозишу ширинзабонї бояд муносибат кард. 

Агар дар хона, кўча, наќлиёт ё љойи дигаре кўдакони шир-
хор бошанд, овозро баланд кардан, ё байни худ хархашаву 
љанљол кардан раво нест, зеро ин ба рўњу равони онњо таъ-
сири манфї мерасонад.

Тибќи суннатњои миллиамон муносибат бо занон, дух-
тарон махсус аст – ба онњо таваљљуњ, шафќату мењрубонии 
бештар мебояд зоњир кард. Пайѓамбари ислом фармудаанд, 
ки бењтарин фарзандони шумо духтарон њастанд, зеро онњо 
афроди латиф, унспазир, мубораку рањматбахшанд. Дар 
сарчашмањои адабї омадааст, ки бо модарон, духтарону за-
нон бо шафќату мењр муносибат бояд кард, зеро онњо лати-
фанду ба мењрубонию эњтиром ниёз доранд.

Дар мактаб ё дар хонаву кўча, бозор баъзан чунин њо-
диса ба назар мерасад, ки баъзе писарон гоњо ба духтарњо, 
мардон ба занон суханњои носазо мегўянд, даѓалї мекунанд, 
меранљонанд, ки ин рафтор барои суннати мо ношоиста 
ва зишт мебошад. Вале баръакс, њодисањое низ мушоњида 
мегарданд, ки аксари љавонписарон нисбат ба духтарон, 
мардон нисбат ба занон муносибати нек дошта, бо онњо бо 
нармї, лутфу марњамат муошират мекунанд. Ин рафтор ља-
вобгўйи усули ахлоќи миллии мо мебошад.

Тибќи талаботи муосир одоби муошират ва муносибати 
писарону духтарон, марду зан бояд ба риояи чунин ќоидањо 
низ такя кунад:

1.	 Дар кўча писарбача одатан аз тарафи чапи духтар-
бача роњ меравад ва њангоми сайругашт кўшиш кунад, ки 
баробар бо ў роњ равад.

2.	 Агар писарбача ва духтар бо таксї ба љое рафтанї 
бошанд, он гоњ писар ба назди мошин омада, дари аќиби та-
рафи ростро кушода, интизори нишастани духтар мешавад 
ва баъди духтар дар пањлуи ў мешинад.

3.	 Аз автомобил аввал писар фуромада, ба духтар ба-
рои фуромадан ёрї мерасонад.

4.	 Пеш аз ворид шудан ба бино писар барои духтар дар-
ро мекушояд ва баъди духтар вориди бино мешавад.

5.	 Њангоми аз зинапоя фуромадан писар як-ду зина 

пештар аз духтар ва њангоми боло баромадан як-ду зина аз 
паси духтар меравад.

6.	 Дар дохили бино писар њељ гоњ пеш аз духтар намени-
шинад.

7.	 Дар либосхона (гардероб) писар ба духтар барои ли-
боскашї кумак мекунад ва њангоми ба берун рафтан ба ў 
болопўшашро медињад.

8.	 Писари тарбиятгирифта њамеша ба духтар барои 
бурдани бори вазнин ёрї мерасонад.

9.	 Писарбача дар назди духтар амалњои нораво содир 
намекунад.

10.	 Агар писар бо духтар мулоќот таъйин карда бошад, 
аз рўйи одоби муошират ба он љо њатман чанд даќиќа пеш-
тар њозир мешавад. 

11.	Писар бо духтар нахустин шуда худоњофизї (хайру-
хуш) намекунад. 

12.	Писар барои вохўрї бо духтарон бо сарулибос ва ба-
дани тозаю ороишдода меравад.

13.	Дасти духтарро гирифтан, дар ваќти гуфтугў ба ў 
даст расонидан, ѓайр аз њолатњое, ки шумо ба ў барои дохил 
шудан ва хориљ шудан кумак мерасонед, аз рўйи одоб нест.

14.	 Барои писар оид ба ашё ва мавзўъњои мардона ё но-
гувор дар сари миз суњбат кардан бо духтарон манъ аст.

15.	Чун писар бо духтар ба ягон љое омада бошад, ўро 
танњо гузоштан ва рафта бо дигарон тўлонї суњбату му-
лоќот кардан беодобї аст.

16.	Писар барои мулоќот бо духтар дастаи гулро дар дас-  
ти чап нигоњ медорад ва ѓайра.

Мардон низ чун писарон бояд бо занон ва њамсарони 
худ аз рўйи њамин меъёрњо муносибат кунанд.

Дар баробари ин чунин ќоидањои одоби муошират дар 
замони муосир маъмуланд: маблаѓи занро мард мепардозад; 
дастфишорї бо зан шарт нест; њангоми фуромадан аз наќли-
ёти љамъиятї ба духтар дастро барои кумак дароз мекунанд 
ва ѓайра.

Дар фарњанги миллиамон дўст ва дўстї низ аз мавзўъ-
њои муњим мањсуб ёфта, њам дар адабиёт, њам дар фалсафа ва 
њам дар ахлоќ мавриди баррасии њамаљониба ќарор гириф-
таанд. Дар њаёти шахсї ва љомеа ягонагиву якдилї дар њада-
фу маќсад маќоми бузурги созандагї дорад. Дўстї мањз ба 
ќаробати дилњо бо якдигар, њамоњангии маќсаду маром асос 
меёбад. Инсон њамеша ниёзманди дўст ва дўстї буда, ба ша-
рофати он пастиву баландии зиндагиро паси сар мекунад, 
ба зинањои баланди камолот мерасад, саодатманд мешавад.

Дар таълимоти ниёгонамон ќоидаву шартњои муошират 
бо дўстон, ошноён ва бегонагон низ таъйин шудаанд, ки ак-
сари онњо дар муносибатњои имрўзаи мо, тољикон ва тољи-
кистониён, ба назар мерасанд. Чунончи, дар муносибат бо 
дўстони њаќиќї бист ќоида таъйин шудааст:

– молу чизро аз дўст набояд дареѓ дошт;
– сирри вайро ба касе набояд гуфт;
– айбашро аз дигарон пинњон бояд дошт, вале ба худаш 

бояд гуфт;
– суханашро бо таваљљуњ бояд шунид;
– ба сухани вай набояд эътироз кард;
– вайро бо номи нек хитоб бояд кард;
– ба некиаш шукру сипос бояд кард;
– дар ѓайбаш ба некї ёд бояд кард;
– агар њољат ба насињат афтад, ба ў онро ошкоро, вале бо 

лутфу нармї бояд гуфт;
– хатоњои вайро бояд бахшид;
– бору ташвиши худро бар дўши ў набояд гузошт;
– бо шодии вай бояд шод ва дар ѓами вай бояд ѓамгин 

шуд;
– ба вай аввалин шуда бояд салом гуфт;
– њурмати ўро ба андоза бояд ба љо овард;
– ба ў њамонро бояд писандид, ки кас ба худ меписандад;
– сухани вайро њаргиз набояд бурид;
– ўро дар љойњои мувофиќ таъриф бояд кард;
– дар љамъомадњо ўро ба љойи муносиб бояд шинонд;

– дар ваќти зарурї њатман ба ў бояд мадад расонд;
– бо душманони ў дўстї набояд варзид ва бо дўстони ў 

набояд душманї кард.
Муошират бо ошноён чї гуна аст? Дар ин мавзўъ дар 

ахлоќи миллї ќоидањои зерин омадааст:
– аввалан, барои афзудани ошної бояд кўшиш кард;
– дувум, ба онњо ба ќадри имкон фоида бояд расонд;
– севум, насињатро аз онњо набояд дареѓ дошт;
– чањорум, аз онњо чизеро набояд тамаъ кард;
– панљум, аз њоли онњо пурсон бояд шуд;
– шашум, агар бадї кунанд, набояд онњоро маломату 

сарзаниш кард, балки бояд бубахшид.
Бо одамони бегона чї гуна муносибат бояд кард? Гоњо 

чунин ба назар мерасад, ки баъзе афрод ба шахси бегона 
сахт ва ё бисёр менигаранд, ё чунин муносибат мекунанд, ки 
ношинос худро ногувор эњсос мекунад. Албатта, ин нишо-
наи одоб нест. Бинобар ин нисбат ба бегонагон ќоидањои 
зеринро бояд риоя кард:

– аввалан, ба онњо набояд сахт назар андохт;
– дувум, ба миёни сухани онњо худро набояд афканд;
– севум, ба суханњои ноњамвору носози онњо набояд гўш 

андохт;
– чањорум, агар дар онњо ношоистагї ба назар расад, на-

сињат бояд кард;
– панљум, нисбат ба онњо мушфиќ бояд буд;
– шашум, то касе аз байни онњо ба назар муносиб нара-

сад, набояд ўро ба суњбат роњ дод.
Дар оила, мактаб, љомеа одамоне њастанд, ки ятим, бе 

падару модар ё норасоии љисмонї доранд, яъне маъюб ме-
бошанд. Нисбат ба чунин шахсон таваљљуњи махсус ва му-
оширати писандида мебояд кард. Онњоро ба мисли пирон, 
падару модарон, хешовандон эњтиром карда, бо эшон бо 
лафзи ширин, бо мењру шафќат, андешамандона муошират 
бояд намуд. Ба онњо њар чи бештар ёриву дастгириро раво 
бояд дид, барои осон кардани њалли мушкилоташон марди-
ву љавонмардї бояд зоњир кард. 

Њамин тариќ, ахлоќи њамида, хусусан, љавонмардї таќо-
зо мекунад, ки бо одамон, бо њамсоягону пирон, дўстон, ош-
ноён, маъюбон муоширати шоиста дошта бошем. Бо онњо 
тибќи шарту ќоидањои инсонпарварона, ки дар тўли асрњо 
дар заминаи њам таљрибаи маънавї ва њам таљрибаи амалї 
эљод шудаанд, рафтор намоем. Хушбахтона, фарњанги ѓании 
гузаштаву имрўзаамон њикматњои љовидона ва дурдонањои 
пурќимати маънавиро бароямон эњдо кардааст. Онњоро ба 
љону дил пазируфтан, ба бунёди маънавиёту амал ва расму 
одати худ мубаддал сохтан айни савобу мањзи хайр аст.

Маводди иловагї
1) Иќтибос аз «Кимиёи саодат»-и Муњаммад Ѓаззолї
оид ба њуќуќи њамсоягї:
Ва Расул гуфт: донї ки њаќќи њамсоя чист? Он ки агар 

аз ту ёрї хоњад, ёрї дињї ва агар вом1  хоњад, вомаш дињї ва 
агар дарвеш бошад, мадад кунї ва агар бемор бошад, аёдат 
кунї ва агар бимирад, аз паси љанозаи вай фаро шавї ва 
агар шодие расадаш, тањният кунї ва андуње расадаш, таъ-
зият кунї ва девори сарои хеш баланд барнадорї, то роњи 
боду афтоб аз вай баста шавад ва чун мева хурї, вайро би-
фиристї ва агар натавонї пинњон хўрї ва написандї, ки 
фарзанди ту дар даст гираду берун шавад, то фарзандони 
вайро чашм дар он ояд ва вайро бо дуди матбахи худ на-
ранљонї, магар, ки вайро аз табхи хеш бифиристї…

Ва бидон, ки аз љумлаи њуќуќи вай яке он аст, ки аз бом 
ба хонаи вай фурў нанигарї ва агар сари чўб бар девори ту 
нињад, манъ накунї ва роњи новадони вай баста надорї ва 
агар хок пеши дари сарои ту афканад љанг накунї ва њар чї 
аз авроти вай хабар ёбї, пўшида дорї ва чашм аз њарами 
вай нигоњ дорї ва андар канизаки вай бисёр нанигарї.

1Вом-ќарз	

2) Аз «Ќобуснома»-и Унсурулмаолии Кайковус
андар оини дўст гирифтан
Бидон, эй писар, ки мардон то зинда бошанд, ногузир 

бошанд аз дўстон, ки мард агар бебародар бошад, бењ, ки бе 
дўст, аз он ки њакимеро гуфтанд, ки дўст бењтар ё бародар?

Гуфт:
– Бародар низ, дўст бењ.
Пас агар андеша кунї аз кори дўстон – писар доштан 

ва њадя фиристодан ва мардумї кардан. Зеро, ки њар кї аз 
дўстон наяндешад, дўстон низ аз вай наяндешанд. Ва одат 
кун њар ваќте дўсте нав гирифтан. Зеро ки бо дўстони бисёр 
айбњои мардум пўшида шавад ва њунарњо густурда гарданд. 
Валекин чун дўсти нав гирї, пушт бар дўсти куњан макун. 
Дўсти нав њам талабу дўсти куњанро бар љой њамедор, то ња-
меша бисёрдўст бошї, ки гуфтаанд. «Дўсти нек ганљи бузург 
аст».

Аммо ба бехирадон њаргиз дўстї макун…Ва дўстї бо 
мардуми њунариву некањд кун, то ту низ бад он њунарњо маъ-
руф ва сутуда бошї, ки он дўстони ту бад-он маъруфу сутуда 
бошанд. Ва танњо нишастан аз њамнишини бад авлотар.

 
Саволу супориш

1.	 Њамсоя кист?
2.	 Шартњои њамсоягї кадомњоанд?
3.	 Маќоми дўстї ва дўст дар љомеа чї гуна аст?
4.	 Кадом ќоидањои муоширатро бо дўстон медонед?
5.	 Муошират бо хурдсолону духтарон чї гуна аст?
6.	 Ќоидањои одоб бо шиносон ва бегонагон кадомњоанд?
7.	 Муошират бо маъюбон чї гуна бояд бошад?
8.	 Ќоидањои муоширати писару духтарро номбар кунед.
9.	 Ахлоќи њамида ва таълимоти љавонмардї аз мо чї 

таќозо дорад?
10.	Порчањо аз «Кимиёи саодат»-и Муњаммад Ѓаззолї 

ва «Ќобуснома»-и Унсурулмаолии Кайковусро хонда, шарњ 
дињед.

§ 8 ОДОБИ МУОШИРАТ 
ВА РАФТОР ДАР СИНФХОНАВУ МАКТАБ

Мактаб барои њар як 
фард бисёр азиз аст, зеро 
вай хонаи муътабари 
дувуми ўст. Мактаб муас-
сисаест, ки њар як инсон 
дар он њам таълим ва њам 
тарбия мегирад. Модар ба 
мо њарфи аввалин, сухан 
гуфтан ва ќадам гузош- 

танро ёд медињад. Мактабу муаллим навиштану хондан, дар 
роњи маънавї ќадам гузоштанро меомўзанд. Падару мода-
рон дар оила, мураббия дар кўдакистон барои забони моро 
ташаккулу такмил додан, тасаввуроти одиро дар бораи ањли 
хонавода, хешу аќрабо, одамон, табиат, кишвари азиз пай-
до кардан, ёрї мерасонанд. 
Дар мактаб асосњои илмњои 
гуногун, донишњои иљти-
моию табиї, зебоишиносї, 
ахлоќї, экологиро таълим 
медињанд, тарбияи љисмони-
ву маънавии насли љавонро 
амалї мегардонанд.

Ба туфайли таълиму тарбияи устод мо асрори оламу 
одам, табиат, љомеаро дарк менамоем, Ватани азизамон 
Тољикистонро хубтар мешиносем. Мактаб, таълимгоњ дар 
њаёти њар як инсон таќдирсоз аст. Њар як хонандае, ки илму 
адаб меомўзад, ба ояндаи нек ва дурахшон ноил мешавад.

Хонанда, талаба кист? Хонанда касест, ки асосњои илм, 
донишњои иљтимоию табиї, ахлоќї, эстетикї, экологиро 
омўхта, ба њаёти мустаќилона, барои хизмат ба модару падар, 
ба ватани азизи худ тайёр мешавад. Толибилм чї гуна метаво-
над бомуваффаќият дар мактаб тањсил кунад? Ба ин савол аз 
таљрибаи бисёрасраи рўзгор бузургон љавоб додаанд:

Толиби илмро адаб бояд,
Боадаб саъй дар талаб бояд.

Яъне, хонанда, аввалан, бояд боадаб бошад. Ќонуну   
ќоидањои ахлоќи њамида, одоби муоширатро риоя кунад, 
боинтизом бошад, зеро ки њамаи ин восита ва омили муњим-
ми омўхтани илму њунар аст.

Мактаб ихтирои бузурги хирад ва таљрибаи тамаддуни 
инсонї дар роњи таълими илму маърифат ва тарбияи маъ-
навии насли наврас мебошад. Мактаб барои омўзиши илму 
њунар ва парвариши одобу фазилатњои писандида баѓоят 
мувофиќу мусоид аст. Хонандагон дар мактаб тавассути 
таълиму тарбияи устоди худ бо њамсинфон дастаљамъо-
на тањсил мекунанд, меомўзанд, саволу љавоб, мубодилаи 
афкор ва бањсу мунозира мекунанд. Онњо аз њамдигар ибрат 
ва сабаќ мегиранд, ба якдигар назар карда, кўшишу ѓайрат 
мекунанд, то ки аз њамдигар ќафо намонанд. Дар ин раванд 
байни њамсинфон эњсосу риштањои бародарї, рафоќату 
дўстї пайдо мегарданд. Яке ба дигаре дар омўзишу дарки 
мавзўъњо ёрї мерасонад, якљоя бо варзишу тарбияи бадан 
машѓул мешаванд, ки барои аз бар кардани илму њунар му-
соидат мекунанд. Ин њама боиси инкишофи нутќ, тафаккур, 
такмили дониш, афзудани услубу одоб, худшиносї ва муо-
ширати писандида мешавад.

Дар мактаб маќоми бузург ва наќши марказиро устод, 
муаллим ишѓол мекунад. Омўзгорї аз касбњои ќадим ва 
нињоят муътабар аст. Пешаи омўзгорї муќаддастарин касби 
рўйи олам аст. Бедории фикр, покизагии ахлоќ ва ташакку-
ли аќлонии инсон, мањсули ранљу машаќќати омўзгорон аст.

Дар таълимоти љавонмардї  рољеъ  ба маќоми баланди 
муаллим чунин омадааст: «Бидон ки њељ коре бе устод муяс-
сар намешавад ва њар ки бе устод коре кунад, бебунёд бошад:

Њар киро устод набвад, кор бар бунёд нест,
Дар рањи маънї рафиќе бењтар аз устод нест.

Дар ин таълимот устодро барњаќ ба бањру иксир низ мо-
нанд кардаанд, ки ќатраро ба гавњар ва мисро ба зар табдил 
медињад:

Ќатра ба бањр ояду гавњар шавад,
Мис чу ба иксир расад зар шавад.

Адиб ва мутафаккири асри ХУ Камолиддини Биної 
мартабаи баланди устодро зикр карда, њуќуќи ўро аз воли-
дон боло гузоштааст. Ин адиб мефармояд, ки агар падару 
модар фарзандро љисман офаранд, муаллим тавассути таъ-
лиму тарбия ўро ба камоли маънавї расонида, умри љови-
донї мебахшад:

Падар аз њаёт бањра дињад,
Устод аз наљот бањра дињад.

Дар китобњо њамчунин, зикр шудааст, ки мартабаи му-
аллим аз олим низ боло меистад. Зеро устод ба шогирдон, 
ѓайр аз он , ки илму њикматро эњдо мекунад, њидояткунан-
даи хайру салоњ, парварандаи фазилатњои маънавии воло, 
одамият низ мебошад, ки онњо дар маљмўъ бунёду љавњари 
одамиро ташкил медињанд. 

Хонанда бояд ба ќадри муаллим, устод бирасад, иззату 
эњтироми ўро ба љо оварад, услубу одоб ва шартњои шогир-
диро риоя кунад. Тибќи ахлоќи  миллї  аввалин фазилате, 
ки шогирд бояд доро бошад, иродат аст. Маънии иродат ба 
суханони устод гўш кардан – њарчи устод гўяд, ба љон шуни-
дану сидќан пазируфтан ва аз рўйи он амал кардан мебошад. 
Дигар фазилат ба хидмат будан аст. Маънии хидмат тарки 
роњат ва кашидани ранљ, мењнатдўстист. Шарти шогирдї 
бошад, аз чор асос ё поя иборат аст. Аввалан, ба кору тањ-
сил мардона шурўъ кардан. Дувум, бо сидќи тамом хидмат 
кардан. Севум, дилу забонро бо њам рост доштан. Чањорум, 
панд пазируфтан ва њарчи аз устод шунавад, ёд гирифтан.

Ахлоќи миллиамон – љавонмардї барои толибилмон, аз 
љумла, њашт ќоидаи зерини шогирдиро таъйин кардааст:

– аввалан, чун устодро дид, дар ибтидо салом кардан;
– дувум, дар пеши устод кам сухан гуфтан; 
– севум, сар дар пеш андохтан; 
– чањорум, ба њар тараф бисёр нанигаристан; 
– панљум, агар саволе дошта бошад, аввал иљозат тала-

бидан; 
– шашум, чун љавоб  гўяд, эътироз накардан; 
– њафтум, дар пеши устод бо касе сухани саргўшї накардан; 
– њаштум, бо њурмати тамом нишасту бархост кардан.
Барои хонанда остонаву дару девори мактаб, синфхона, 

ашёи он, њамсабаќону муаллимон, кормандони таълимгоњ 
ба мисли хонаву ањли хонавода азизу гиромї аст. Тоза-
ву озодагї ва зебоии синфхонаву мактаб, муњити солими 
маънавии таълимгоњ ба тартибу интизом ва услубу одоби 
хонандагон вобаста аст. Бинобар ин хонандагон ќоидањои 
дохилимактабї, шартњои одоби муоширатро бояд риоя 
кунанд. Дар мактаб, ки боргоњи илму адаб аст, дар дохи-
ли бино, синфхона бояд оромии мутлаќ, услубу одоби на-
мунавї риоя гардад, зеро тањсилу таълим, тарбия танњо дар 
шароити оромї, муњити солим метавонад сурат бигирад. 
Дар синф, дохили бино бо овози баланд сухан кардан, да-
видану шўхї ва маѓал кардан нишонаи беодобии шахс аст.

Ба мисли он ки њамсинфон њамдигарро чун хоњару баро-
дар њурмат мекунанд, нисбат ба тамоми ањли мактаб чунин 
муносибатро бояд риоя кард. Хусусан, бо талабагони синф-
њои ибтидої мушфиќу мењрубон мебояд буд. Чун ба саволе 
ё илтимосе мурољиат кунанд, ба онњо бо таваљљуњи махсус 
љавоб бояд дод ва дасти ёрї дароз кард.

Баъзан чунин њодиса ба назар мерасад, ки талабагони 
синфи боло нисбат ба хонандагони синфи поён, ё талаба-
гон ба толибагон бењурматї зоњир мекунанд, онњоро озор 
медињанд. Њамаи ин аз рўйи одати миллї ва ахлоќи љавон-
мардї нест. Тибќи ахлоќи љавонмардї нисбат ба хурдсолон 
мушфиќ, ба калонсолону духтарон бањурмат бояд буд.

Мактаб ба мисоли як оилаи бузург аст. Њамаи ањли мак-

табро бояд эњтиром кард. Чун ба таълимгоњ меоем, сарфи 
назар аз ин ки вай кист, хоњ сарвари мактаб, хоњ муаллим, 
хоњ посбон, хоњ фаррош, хоњ хољагидор, хоњ талабаи синфи 
болої ва ѓайра ба онњо аввал шуда салом бояд гуфт. Чењра 
бояд кушода ва шукуфон бошад, ќатъи назар аз он ки баъ-
зан табъамон нохуш, аз касе ранљида њастем.

Падару модарон барои пурсиши хонишу давомоти фар-
зандон ба мактаб меоянд, ки њангоми дучор омадан ба онњо, 
албатта, салом бояд дод. Агар шахсе ба мактаб ояд ва утоќи 
сарвар, љонишини сарвар, ё муаллимеро пурсад, бо та-
ваљљуњу самимият љойи нишаст, ќароргоњи онњоро лутфан 
бояд нишон дод.

Дар љашнњои бузург ва маъракањо ба мактаб мењмонњо 
меоянд. Дар ин маврид расму оини мењмоннавозиро мебояд 
ба таври шоиста ба љо овард. Нисбат ба онњо таваљљуњи за-
рурї зоњир карда, дар дањлези мактаб як сў истода, мебояд 
ба онњо роњ дод, салому алайк кард. Шарти ќабулу гусели 
мењмонро бояд риоя намуд. Оини истиќболи мењмон ин аст, 
ки вайро одатан дар остонаи мактаб бо чењраи кушоду мам-
нуният пешвоз мегиранд. Баъд ўро ба дохили мактаб ворид 
ва то маљлисгоњ роњбаладї карда, ба љойи бењтарин, ё дар 
сањна ё дар ќатори пеши толор мешинонанд. Баъди хоти-
маи маљлис, њангоми рафтани мењмон, ўро бо кафкўбї ва 
хурсандї гусел карда, то масофае аз бинои мактаб андаке 
дуртар бо мењмоннавозиву арзи сипос  њамроњї мекунанд.

Хонанда баробари он ки дар синф бо муаллим ва њам-
сабаќон муоширати писандида дорад, дар муносибат ба 
тамоми ањли мактаб низ чунин рафтори намунавиро бояд 
риоя кунад. Хусусан, дар дањлези мактаб њангоми зангњои 
даромад ва баромад, ки анбўњи хонандагон равуо мекунанд. 
Одатан дар љойњои серодам риояи услубу одоб боз заруртар 
мебошад.

Дар дањлези мактаб ќоидањои зерини муоширатро бояд 
риоя кард:

– аввалан, аз тарафи рости дањлез бояд роњ рафт;

– ба атрофиён мутаваљљењ ва бодиќќат будан зарур аст;
– давидан ва тез роњ гаштан норавост;
– чун муаллим, сарварони мактаб ё калонсолон дучор 

оянд, худро як сў гирифта, салом бояд дод;
– касеро бо китф задан, пояшро зер кардан ё фишор 

овардан нашояд, агар тасодуфан чунин њодиса рўй дињад, 
албатта, бояд бахшиш пурсид;

– дар дањлез об нўшидан, ё хуришеро тановул кардан аз 
рўйи одоб нест;

– баланд гап задан ё шўхї кардан раво нест;
– касеро бо овози баланд љеѓ задан нашояд;
– ба чапу рост бе зарурат набояд нигарист;
– баланд хандидан, маѓал кардан норавост. 
Одоби бо зина баромадан ва фуромаданро низ дар мак-

таб њар як толибилм бояд бидонад ва риоя кунад, ки аз љум-
ла инњо мебошанд:

– аввалан, њангоми бо зина баромадан ва фуромадан на-
бояд саросема шуд;

– аз касе пеш гузаштан, хусусан, аз муаллим ё калонсо-
лон хуб нест, вале њангоми зарурат иљозат пурсида, баъд ме-
тавон пеш гузашт;

– њангоми дучор омадан бо пирони муњтољ ба онњо ал-
батта, ёрї бояд расонд, агар ба боло бароянд як зина пеш 
гузашта, аз дасташон бояд гирифт, агар ба поён фуроянд як 
зина поён гузашта, дасти ёрї бояд дароз кард;

– ба хонандаи синфи поён дар баромадану фуромадан бо 
зина мутаваљљењ бояд шуд;

– хусусан, нисбат ба хонандае, ки норасоии љисмонї до-
рад, албатта таваљљуњ ва мададгорї бояд кард.

Њамчунин, дар хотир бояд нигањ дошт, ки дар њар як 
мактаб оиннома ќабул шудааст, ки риоя кардан ва муто-
биќи он амал кардан аз њар як корманд, муаллим ва хонанда 
талаб карда мешавад. Дар чунин ќоидањо одоби муносибат 
ба ашёи мактаб ва гирду атрофи он низ ифода меёбад. Аз ин 
рў талабагон вазифадоранд, ки ба амволи мактаб бо эњтиёт 

муносибат кунанд ва ќоидањои тартиботи дохилии муасси-
саро иљро кунанд. Ба ин маќсад хонандагон бояд: 

1. Тозагиро дар мактаб ва њавлии мактаб риоя кунанд; 
2. Бинои мактаб, таљњизот ва амволро эњтиёт намоянд;
3. Нерўйи барќ ва обро сарфакорона истифода кунанд; 
4. Ба натиљањои кори дигарон бо эњтиёт муносибат кар-

да, дар рўбучин кардани њуљрањои мактаб њангоми навбат-
дорї дар синф ва мактаб ба ќадри имкон ёрї расонанд;

5. Тозагї ва тартибро дар ошхона, љойи либоскашї ва 
њољатхона риоя кунанд; 

6. Дар омодасозии мактаб ба соли нави тањсил ба ќадри 
имкон ширкат биварзанд;

7. Ба саломатии худ ва саломатии атрофиён таваљљуњи 
љиддї намоянд.

Аз хотир набароред, ки ба талабагон дар мактаб мамнуъ 
аст: истифода бурдани њар гуна моддањое, ки боиси таркиш 
ва сўхтор мегарданд; анљом додани њар гуна амалњое, ки бо-
иси хатар барои атрофиён ва њаёту саломатии худ мешавад.

Њамин тариќ, мактаб, ки боргоњи илму адаб ва њунару 
зебоист, дар баробари омўхтани илму ахлоќ риояи ќоидањои 
одоби муошират, ќадршиносиву эњтироми муаллимон – 
шахсиятхои воломаќом ва муътабари љомеа ва тамоми ањли 
мактаб, эњтиёт кардани ашёи хониш барои њар як хонандаи 
боадаб вољибу зарур мебошад.

Маводди иловагї
1) Иќтибос аз рисолаи «Тадбири манзил»-и Абўалї ибни 

Сино
Бењтар ин аст, ки аз фарзандони мардумони љалил, ки 

дорои ахлоќу одоб мебошанд, ки дар мадраса муљтамеъ 
шуда, ба фаро гирифтани илму адаб ва ахлоќ бипардозанд. 
Ин кору тартиб чанд фоида дорад:

1. Шогирдон њамеша бо нишоту њарис ба омўхтани илму 
адаб ва ахлоќ мебошанд, гоње ба якдигар мубоњот мекунанд 
ва гоње ба њоли њамдигар ѓибта мехўранд1 . Ва мавќеи иззати 
1 Ѓибта хўрдан – њавас кардан.

нафс водорашон мекунад, аз дигар шогирдон аќиб намонанд.
2. Шогирдони муљтамеъ бо якдигар сухан мегўянд, ин сухан 

гуфтан сабаби рўшноию фузунии аќлу фањмашон мешавад…
3. Шогирдон бо якдигар рафиќ мешаванд ва ба њамдигар 

эњтиром мекунанд ва мехоњанд ба якдигар сабќат кунанд. Ња-
маи инњо асбоби мубоњоту муњокимот ва мусобиќа буда, мўљи-
би тањзиби ахлоќ ва тањрики њимматњо  ва тамрини одоби хуб 
мебошанд.

2) Дар васфи муаллим
Дор адаби дарси муаллим нигоњ,
То нашавї таблаки таълимгоњ.

Абдурањмони Љомї
Агар дар дилат мењри устод нест,
Ба дасти умеди ту љуз бод нест.

Абулбаќо Мўсавї
Њаќќи падар бузург аст ва њаќќи устод – бузургтар. 

Ањмади Дониш

Савол ва супориш

1.Чаро мактаб барои њама азизу муътабар аст?
2.Дар бораи маќоми муаллим дар љомеа ва эњтироми ў чї 

медонед?
3.Шартњои одоби шогирд нисбат ба муаллим кадомњоанд?
4.Дар дањлези мактаб кадом одоби муоширатро бояд риоя 

кард?
5.Дар зинаи мактаб бо пирон, хурдсолон ва маъюбон чї 

гуна бояд муносибат кард?
6.Расму оинњои муошират бо њамсинфон ва ањли мактаб ка-

домњоанд?
7.Волидони хонандагон ва мењмононро дар мактаб чї гуна 

пазирої мебояд кард?
8. Муњимтарин ќоидањои муносибат ба ашёи мактабро ном-

бар кунед.
9. Порчањо аз рисолаи «Тадбири манзил»-и Абўалї ибни 

Синоро мутолиа карда, шарњ дињед, суханони бузургонро дар 
васфи устод аз ёд кунед.



65

§ 9 ЌОИДАЊОИ РОЊРАВЇ ВА ОДОБИ 
МУОШИРАТ ДАР КЎЧА, НАЌЛИЁТ ВА БОЗОР

Расму оин ва фарњанги 
миллї моро њидоят мекунанд, 
ки дар њар љо, хоњ дар хона, 
хоњ дар мактаб, хоњ дар кўча, 
хоњ дар бозор, хоњ дар сафар 
њамеша чун инсони комил аз 
рўйи одаму одамгарї, одоби 
муошират рафтору амал на-

моем. Мирзо Бедил ба ин маънї фармудааст: 
Камол он аст, ки аз худ бошї огоњ,
Чї дар хилват, чї дар сањро, чї дар роњ.

Аз ин рў, хонанда-
гон дар кўчаву хиёбон, 
мањаллањои шањру дења 
тибќи суннатњои мил-
лї бояд чунин рафтор 
кунанд, ки ба атрофиён 
хушнудиву хурсандї би-
ёрад. Онњо бо хурдсолон 
бо мењрубонї, бо занону 
духтарон, калонсолону 
пирон бо њурмату эњтиром, бо маъюбон бо шафќат муо-
шират кунанд. Дар кўчаву роњњо аввалан ќоидањои пиёда-
гардиро риоя кардан њатмист. Аз назди чароѓаки роњнамо 
ё пайроњаи махсус эњтиёт шуда, роњи калонро бояд гузашт. 
Зеро бисёр фољиањо мањз аз сабаби вайрон кардани ќои-
дањои пиёдагардї дар кўчаву роњњо рух медињанд.

Доир ба рафтор дар кўча ва одоби роњ рафтан ќоидањои 
хеле муфиде маъмуланд, ки донистан ва риоя кардани онњо 
барои њар як хонанда ва шањрванд њатмї мебошад. Аз љумла:

– дар кўчаву хиёбон, мањаллањои шањру дењот бо овози 
паст гуфтугў ва суњбат бояд кард, то ки оромии шањрвандон 
халалдор нагардад;

– баланд хандидан, маѓал кардан норавост,
– агар касе суроѓаеро пурсад, бо лутф љавоб бояд дод,
– суханњои фањш ва тањќиромезро набояд истифода кард,
– њангоми гашту гузор бо њамсинфон ва ёру дўстон пеши 

роњи пиёдагардонро набояд банд кард; – Дар кўча давидан 
(ба истиснои машќу давидани варзишї), бо шитоби беандо-
за бузург роњ паймудан, китф ба пиёдагардон задан, онњоро 
озор додан аз рўйи одоб нест.

– зани кўдакдор, пиразан ва марди калонсол ё маъюбе 
ихтиёри нишастан кунанд, љавони дар курсї нишаста ба 
онњо бояд љой дињад;

– ба мўйсафедон, иштирокчиёни љангу собиќадорон, пи-
разанон, маъюбон, занњои кўдакдор бояд мадад кард;

– бо пирон ва мўйсафедон њамроњ бошед, аз аќиби онњо 
бояд рафт;

– агар касе салом кунад, љавоб гуфта бояд гузашт ва ба-
рои пурсиш, гуфтугў ва дилљўйї дар миёни роњ таваќќуф на-
бояд кард; 

– агар ба ёрони дучоромада сухан кардан лозим шавад, 
аз миёни роњ ба як тараф, дар канораи он истода, гуфтугў 
бояд кард;

– агар њамроњи ёрон бошед ва дар роњ ба касе дучор оед, 
њарчанд гуфтугў бо ў зарур бошад њам, таваќќуф накунед ва 
ёронро мунтазир насозед;

– аз миёни роњ санг ё чизеро, ки ба роњравии одамон ха-
лал мерасонад, дур бояд кард;

– дар миёни ду нафар, ки бо њам суњбат мекунанд, набо-
яд даромад, хусусан, ба миёни духтарон.

Инсон аз њама љињат бояд зебо бошад. Ўро њам сурат ва 
њам сират, њам гуфтору њам рафтор, роњ рафтан, њар як њара-
кату сукунаташ бояд тибќи талаботи ахлоќ ва зебої бошад.

Одатан писарон ё мардон устуворона ва нисбатан ќада-
ми калон мегузоранд. Духтарон ва занњо бошанд, ќадамњоро 
майдатар мемонанд ва хиромон роњ мегарданд. Дар ахлоќи 
миллиамон бисёр ќоидањои роњгардї таъйин шудаанд, ки аз 
љумла инњоянд:

– ќоматро рост карда ќадам бояд монд;
– то зарурат набошад, ба роњ набояд баромад;
– пойлуч набояд роњ рафт;
– пойафзорро дар кўча бо љўроб пўшида, њамеша тоза 

бояд нигоњ дошт;
– на мутакаббирона, балки хоксорона бояд роњ рафт;
– њангоми роњ рафтан, то зарурат набошад, набояд су-

хан кард;
– ќадамњоро аз њад зиёд калон набояд гузошт;
– ба љойњои ифлос набояд ќадам монд;
– ба пеш, рост нигариста, бояд роњ гашт;
– ба болои бом ва тирезаи хонањо набояд назар кард;
– ба даруни хонае, ки дараш кушода аст, набояд нигоњ 

кард;
– оби дањон набояд андохт;
– роњро ба касе набояд танг кард;
– њангоми вохўрї дар кўча ба фарзандони мардум сухан 

кардан ва онњоро бўсидан ё даст расонидан матлуб нест;
– ба љое, ки кор надоред, набояд рафт;
– суруд, ё сухани дигареро бо овоз набояд хонд;
– бо эњтиёт бояд ќадам гузошт, то љонвари хурде њам 

зери по њалок нагардад;
– дар дари хонае, ки кор надоред, набояд истод;
– дар пушти хона ва њавлињо футбол бозї кардан ё машѓул 

шудан ба навъњои дигари варзишу бозињо, ки ба истиќомат-
кунандагони онњо халал мерасонад, аз рўйи одоб нест;

– агар сагча ё љонваре аз роњи калон майли гузаштан 
кунад, назорат ва мададгорї бояд кард, то ки зери мошин 
намонад;

– агар касе суроѓаеро пурсад, ба лутфу нармї бояд љавоб дод;
– агар бачагон, пирон, занони кўдакдор, мусофирон аз 

роњи калон гузаштанї шаванд, ба онњо бояд ёрї расонд.
Мо аз рўйи зарурат аз наќлиёт – автобус, троллейбус,   

микроавтобус, таксї, самолёт, поезд истифода мебарем. Бо 
ронандагон, мусофирон, одамњои гуногун вомехўрем, бо 

онњо муносибату муомила менамоем. Дар наќлиёт кадом 
ќоидањоро бояд риоя кард? Аввалан, дар наќлиёт бодиќќат 
бояд буд. Њангоми саворшавї ба наќлиёт навбатро риоя 
карда, ба занњои њомиладор, кўдакдор, иштирокчиёни љан-
гу собиќадорон, пиразанон, муйсафедон, маъюбон мадад-
горї бояд кард, то ки аввал онњо даромада нишинанд. Дар 
дохили наќлиёт љавонон бояд ба калонсолон, мўйсафедон, 
занњо, маъюбон љой дињанд. Агар зане бо кўдакаш ё касе 
дар дасташ бор ба мошин савор шуданї бошад, ба онњо дас- 
ти ёрї бояд дароз кард.

Дар дохили мошин маѓал кардан, баланд сухан намудан, 
хандидан ё шиносу хешовандро дида баланд гуфтугў кардан, 
норавост. Агар зарурате ба миён ояд, бо овози  паст пурсупос 
ва гуфтугузор кардан мумкин аст. Гуфтугў бо телефон низ 
номатлуб аст. Дар хотир бояд дошт, ки дар наќлиёт мусофи-
рон ба њам наздик ва зич ќарор мегиранд. Дар чунин вазъият 
услубу одоб, аќлу фаросат ва маданияти шахс базудї аён ме-
шавад.

Дар бозор, маѓозањо, нуќтаву марказњои хариду фурўш 
одамони бисёр љамъ мешаванд. Аз ин рў, дар чунин љойњо низ 
риояи одоби муошират нињоят муњим мебошад. Дар ахлоќи 
миллиамон баробари бисёр ќоидањо вобаста ба мавридњои 
гуногун шартњои одоби ба бозор рафтан, оинњои хариду 
фурўш низ тавсиф шудаанд, ки аз љумла инњо мебошанд:

– аввалан, китф ба касе набояд зад;
– дувум, аз паси одамон набояд  нигарист;
– севум, оби дањон набояд андохт;
– чањорум, аз дур касеро набояд бо овози баланд љеѓ зад;
– панљум, дар дари дуконе, ки коре надоред, набояд истод;
– шашум, нархи чизеро, ки намехаред, набояд пурсид;
– њафтум, дар миёни савдои ду кас набояд мудохила 

кард, ба истиснои далолати хайр.
Дар бозор њангоми харидуфурўш ќоидањои одоби му-

оширатро низ бояд донист. Харидору фурўшанда чї гуна 
бояд рафтор кунанд. Дар ин бобат низ дар ахлоќи миллї 

ва суннатї оинњои хеле муфид таъйин шудаанд. Чунончи, 
фурўшанда ќоидањои зеринро бояд риоя кунад:

– бо харидор бояд бо лутфу нармї сухан гўяд;
– он чизеро, ки мефурўшад, аз њад зиёд таъриф накунад;
– чизњои бесифатро нафурўшад, агар бифурўшад, айби 

онро бигўяд;
– дар тарозу ва андоза кардани матоъ норасої содир на-

кунад;
– агар чизи харидаро боз гардонанд ва дар он талафе на-

бошад, бозгирад;
– агар шахси муътабаре чизеро ба нася талабад, онро 

фурўшад;
– молро аз нархи муќаррарии худаш ќимат нафурўшад.
Доир ба одоби харидор низ якчанд шартњо таъйин шу-

даанд, ки аз љумла инњо мебошанд:
– аввалан, пули ќалбакї надињад;
– нархи молро паст назанад;
– сухани сахт нагўяд;
– чизи харидаашро боз нагардонад;
– харидаашро ба борхалтаи тоза андозад;
– чизи гирифтаашро намоён не, балки пўшида барад.
Њар як одам дар љамъомадњо, тўю маъракањо, маљлисњо 

иштирок мекунад. Одоби рафтор ва нишастухез дар чунин 
љойњо чї гуна бояд бошад? Дар ин бобат низ дар оинњои 
миллиамон ва ахлоќи љавонмардї ќоидањои махсус муайян 
шудаанд. Аз љумлаи онњо ќоидањои зерин мебошанд:

– аввалан, ба љое, ки ишора мекунанд, дар њамон љо бояд 
нишаст;

– дувум, ба болову поён, ба ќафо, ба чапу рост набояд 
нигарист;

– севум, агар шахси зебо ё нуќси љисмонї дошта дар маљ-
лис нишаста бошад, ба вай бисёр набояд нигарист;

– на мутакаббирона, балки хоксорона бояд нишаст;
– аз љойи худ бисёр нишасту бархост кардан норавост;
– барои аз њама боло нишастан набояд кўшиш кард;

– љойро ба њамнишин набояд танг кард;
– агар ѓанаб ё сулфа ояд, оњиста бо иљозати садри маљ-

лис бояд берун рафт;
– агар саволе бошад, бењтараш ба тариќи хаттї ба раёса-

ти маљлис ирсол бояд кард;
– телефони њамроњро њатман хомўш бояд кард;
– ба садр ё раёсати маљлис луќма  партофтан ё сухани 

маърўзачиро буридан нашояд;
– бо њамшафати худ набояд сухан гуфт, оромиро њатман 

риоя кард;
– хамёза набояд кашид, вале дар њоли тасодуфан хамёза 

омадан, дањонро бо даст бояд панањ кард;
– дар њолати атса задан, дањонро бо рўймолча бояд пўшид;
– сарварон, мењмонон чун вориди маљлисгоњ шаванд, аз 

љой бояд бархост;
– баъди хатми маљлис раёсат ва мењмононро аз љой бар-

хоста, бояд гусел кард ва ѓайра.
Њамин тариќ, хонандагон дар њар љое, ки њузур доранд, 

хоњ дар мактаб, хоњ берун бояд чунон рафтор кунанд, ки 
атрофиён ба онњо бо њавас назар андозанд, орзу кунанд, ки 
фарзандони онњо низ чунин боадаб бошанд. Аз одобу муо-
ширати писандидаашон хурсанд шуда, дар њаќќи волидону 
устодонашон рањмат гўянд. Ин барои падару модарон ва 
муаллимон аз њама мукофоти баланд аст. Њар як мењмони 
кишвар бояд сират ва сурати зебо, одобу ахлоќи писанди-
даи хонандагони кишвари азизамонро дида, ба њайрат ояд. 
Бигузор эътироф кунанд, ки тољикон барњаќ миллати асил, 
зебо, соњиби фарњанг, љавонмард буда, одамияти воло до-
ранд ва мењмоннавозу инсондўст мебошанд.

Маводди иловагї
1) Аз пандњои Имоми Аъзам
Ба роње, ки меравї, ин тарафу он тараф нигоњ макун. Ња-

меша заминро нигоњ кун. 
Љуз бо виќор ва сангинї роњ марав ва дар корњо аљул1 

мабош.

1 Аљул – саросема.

2) Бебањра аз тољи заррин
Рўзе њодисаеро дар микроавтобус мушоњида кардам. 

Марди синнаш наздик ба њафтод расида ба микроавтобус 
савор шуд. Дар он мусофирон нисбатан кам буданд. Мард 
дар назди љавони тахмин понздањ ё шонздањсолае нишаст.
Вай ба мўйсафед эътиборе надод.

Љавонписар дар миёни ду курсї пойњоро васеъ монда, 
менишаст. Дар гўшаш гўшмонаки аудиоплейер. Мард аз 
вай хоњиш кард, ки дар курсї дуруст нишинад, як курсиро 
ишѓол кунад. Вале вай сухани мардро нашунид.Мард бори 
дигар ба ў гап зада ишора кард, ки гўшкунакро аз гўшаш 
бигирад.

Мўйсафед ба ў насињат кард. – Писарам, Шумо дар 
наќлиёт њастед. Њар як фард дар љойњои љамъиятї вазифа-
дор аст, ки нисбат ба атрофиён бепарво набошад. Аз рўйи 
расми миллиамон амал кунад. Ба калонсолон, пиразанон 
бояд љой дињад, нисбат ба хурду калон муомилаи хуб кунад. 
Рўзе шумо њам пир мешавед, ниёзманди дастгирии дигарон 
мегардед. Вале љавон насињатро гўш накарда, бо ситеза ба 
дигар курсї нишаст.

Љавонписар, ки сару либос ва сурати зебо дошт, баъди 
чунин рафтори ношоиста, ба чашми њамаи мусофирон бену-
ру зишт ва манфур мерасид. Аз ќиёфаи мўйсафед бошад, аён 
буд, ки вай афсўс мехўрд, ки ин љавон тарбия надидааст, аз 
њама чизи ќимат – аз ахлоќи писандида, одоб, ки тољи зар-
рин аст, бебањра мондааст.

Савол ва супориш

1. Дар кўчаву хиёбонњо чї гуна рафтор бояд кард?
2.Кадом ќоидањои одобро дар наќлиёт медонед?
3.Шартњои муошират дар бозор кадомњоанд?
4.Фарќи роњгардии писар ва мард аз духтар ва зан дар чист?
5. Кадом ќоидањои одобро дар маљлисњо бояд риоя кард?
6.Ба инсон аз рўйи кадом меъёрњо бањо медињанд?
7. Њикояти «Бебањра аз тољи заррин»-ро мутолиа карда, 

шарњ дињед.

§ 10  ОДОБИ МУОШИРАТ ДАР МЕЊМОНЇ, 
ГИРДИ ДАСТАРХОНИ МИЛЛЇ ВА МИЗИ АВРУПОЇ

Одоби муошират њангоми дар сари миз будан – як бах-
ши фарњанги умумии инсон мебошад ва онро бояд аз синни 
кўдакї талќин ва тарбия кард, то ки донишу фањмиши шахс 
ба малака ва одати ў табдил ёбад.

Ќоидањои љиддии рафтор њангоми истеъмоли хўрок 
мављуданд. Ин ќоидањо ба хотири риояи эњтиром нисбат 
ба онњое, ки бо њам сари миз менишинанд, заруранд. Дар          
навбати худ одоби муошират ва рафтори сари дастархон, 
мењмонї ва мењмондории халќияту миллатњои љањон дар 
ќатори љињатњои умумибашарї, њамчунин, хусусият ва 
љињатњои хоси миллї ва динии худро доранд.

Дар маљмўъ, одоби муошират дар мењмонї ва мењмон-
дорї риоя кардани меъёру ќоидањои танзимшуда дар асоси  
дастовардњои фарњанги миллї ва тамаддуни љањонї мебо-
шад.

Меъёри одоби муоширати мењмонї ва мењмондорї ќабл 
аз њама ин аст: каммасраф ва камодам, вале хушсифату зебо, 
бо маданияти баланд ташкил кардан ва анљом додани мењ-
монию мењмондорї аз љониби мизбонон ва тибќи рељаи 
даъватнома сари ваќт омадан ва рафтани мењмонон. Риояи 
меъёрњои мазкур дар хона, њавлї, бўстонсарой, ошхона ё та-
рабхона њатмї аст. 

Мењмонию мењмондорї, дастархон оростан, дар сари 
дастархони љамъиятї нишаста тановул кардан, хушу хур-
сандона гузаронидани маросим одобу меъёрњои худро до-
рад. Одоби муоширатро дар ин њолатњо ба ороиши дас- 
турхони саримизї ва ё сари кўрпача, болои гилем таќсим 



73

кардан мумкин аст. Вале аксарияти 
маросимњо, ки дар љойњои љамъиятии 
хўрокхурї баргузор мегарданд, муто-
биќи тартиботи дастархони саримизї 
ва хўроку нўшокињои аврупої маъмул 
шудаанд. 

Танзиму тартиби дастурхони са-
рикўрпачагї ва истеъмоли хўрокињои 
миллии тољикї, ба монанди оши палав, 
шўрбо, манту, ќурутоб, ќайла, танўр-
кабоб, ќазї, гўштбирён, оши бурида, 
инчунин, истеъмоли мураббо, ширинї, суманак, нишолло 
ва ѓайрањо хусусияти худро доранд. Чунин шинухези болои 
кўрпачагї бо низому тартиби худ аз нишасти сари миз фарќ 
мекунад.

Барои љавонони муосири тољик донистани њам анъана, 
одоби рафтору муоширати миллї ва њам меъёру ќоидањои 
байналмилалї ногузир мебошад. Аз ин хотир, мавзўи одоби 
муошират ва тартиби мењмонї ва мењмондорї одатан ба ду 
бахш таќсим карда мешавад: маълумоту тавсияњои умумї 
оид ба нишасти саримизї, ки аврупої буда, дар кишвари мо 
њам маъмул шудааст ва одоби дастархони сари кўрпача ва 
истеъмоли таому нўшокињои миллї.

Дар хотир нигањ бояд дошт, ки њангоми мењмондорї 
мењмону мизбон чунин ќоидањоро бояд риоя кунанд:

1. Баъд аз гирифтани даъватнома ба зиёфат ба њељ ваљњ 
дер намонед. Аммо дар хотир дошта бошед, ки як соат пеш 
аз ваќти таъйиншуда омадан њам ба мисли дермонї беназо-
катї аст.

2. Фаќат баъд аз даъвати соњибхона (ва ё соњибхоназан) 
ба сари миз нишастан мумкин аст. Мардњо бояд ба занњо, 
писарон ба духтарон њангоми нишастан кумак карда, баъд 
аз он ба љойи худ нишинанд. 

3. Њангоми зиёфат мард бояд ба занњое, ки дар пањлуяш 
нишастаанд, хидмат кунад. Дар ин њол бо њамдигар ошно 

будан ва ё набудан ањамият надорад.
4. Дар сари миз ошно шудан беназокатї аст. Шинос шудан 

бо якдигар бояд ќабл аз нишастан ба сари миз сурат бигирад. 
5. Њангоми хўрдани хўрок набояд ба миз хеле наздик ва 

ё аз миз хеле дур нишаст. Дар сари миз ќомати худро рост 
нигоњ дошта, ба болои миз хам нашавед.

6. Њангоми хўрдани хўрокњои обакї дастмолро дар бо-
лои зонуњо пањн мекунанд. Дастмолро на барои пок карда-
ни рўй, балки барои пок кардани лабњо истифода мекунанд. 
Њангоми аз сари миз бархоста рафтан бояд дастмолро дар 
пањлуи лаълї гузошт.

7. Хўрокњо ва нўшокињоро дар навбати аввал ба занњо 
пешкаш мекунанд. Аз хўроки умумї барои худ интихоб кар-
да гирифтани пораи бењтарин беназокатї аст. Бояд њамон 
пораи ѓизоро гирифт, ки ба шумо наздик аст.

8. Нонро на бо чангак, балки бо даст гиред. Онро бояд 
аз пораи калон шикаста бигиред. Нонро одатан дар мењ-
монї ба хўрок реза ё тар намекунанд ва бо нон лаълиро аз 
боќимондањои хўрок тоза намесозанд.

9. Агар бихоњед, ки ин ё он хўрокро ба даст бигиред, 
дастатонро аз болои лаълии мењмонони дигар дароз наку-
нед. Бояд барои безобита кардан узрхоњї карда, ба илтифот 
аз њамсоя хоњиш кунед, ки ѓизои лозимаро ба шумо гирифта 
дињад.

10. Хўрокњои обакиро на аз нўли ќошуќ, балки аз мобай-
ни он мехўранд. Дар ваќти хўрдани хўрок ба табаќи хўрок 
ва ќошуќи хўрокдор барои сардшавии он пуф накунед.

11. Оши палавро бо ќошуќ (ё даст) мехўранд. Мантуро 
бо даст истеъмол мекунанд. Кабобро аввал бо чангак аз сих 
ба рўйи таќсимча људо карда, сипас бо чангак мехўранд. 
Самбўсаро низ бо даст гирифта истеъмол мекунанд. Моњи-
ро бо ёрии корди махсуси моњихўрї, ки ба шакли белча аст 
ва ё бо ёрии ду чангак хурдан мумкин аст.

12. Ба дањон луќмаи калони ѓизоро нагузоред, кам-кам, 
шитоб накарда, ѓизоро хуб хоида истеъмол кардан зарур 

аст. Иловатан дархост кардани ин ё он хўрок беодобї аст.
13. Њангоми истифодаи лавозими ѓизохўрї чангакро 

дар дасти чап ва кордро дар дасти рост бигиред. Бо нўги 
корд ѓизо хўрдан ќатъиян мумкин нест.

14. Меваи дар наздикатон бударо гирифта (бо њељ ваљњ 
бењтаринашро интихоб накунед), бо корд ва ё чангак ба њис-
сањо таќсим карда, донаашро људо кунед. Мевањоро бо даст 
њам хўрдан мумкин аст.

15. Њангоми ба њамсоя додани корд аз дастааш тавре би-
гиред, ки нўги он ба тарафи худатон бошад.

16. Њангоме ки ќањва ва чойро меоранд, шумо дубора 
овардани онњоро хоњиш накунед. 

17. Баъд аз тамом шудани зиёфат аввал занњо аз љой бар-
мехезанд, баъд мардњо. Мард бояд то замони аз утоќ берун 
рафтани занњо истода бошад ва фаќат баъд аз он метавонад 
бинишинад.

19. Дар сари мизи зиёфат хондани китоб, рўзнома ва ё 
мактубњо беназокатї мебошад ва ѓайра. 

Донистани ќоидањои зерин низ барои нишаст дар гирди 
мизи аврупої аз фоида холї нест:

– панирро ба рўйи лаълї бо чангак мегузоранд ва бо 
даст мехўранд;

– њасибњои пухта, гўшт, панир ва ѓайраро ба болои лаъ-
лии худ бо корд ва чангак мегузоранд;

– гўштро на бо даст, балки бо корд ва чангак мехўранд. 
Агар ба шумо аз устухон људо кардани гўшт муяссар наша-
вад, онро гузоред;

– омлетњоро бо ёрии чангак мехўранд, ки дар дасти рост 
бошад;

– картошкаи обпаз, биринљ, сабзавотро бо ёрии ќошуќи 
умумї, ки дар табаќ нињода шудааст, мегиранд. Картошкаро 
на бо корд, балки бо чангак мебуранд. Ќайларо (соус) фаќат 
ба болои гўшт мерезанд, на ба болои картошка. Шалѓам-
чаро бо даст гирифта, пеш аз хўрдан ба он намак мезананд;

– хўроки аз гўшти ќима омодашуда (паштет)-ро асосан 

бо чангак мехуранд, аммо бо ќошуќ хўрдан низ мумкин аст. 
спагети – макарони риштагиро ба чангак тавре мепечонанд, 
ки он овезон набошад, баъдан зуд ба дањон мегузоранд;

– ќулфинайро аз табаќи умумї ба воситаи ќошуќи ка-
лон гирифта, ба болои табаќчаи худ нињода, бо ќошуќча 
мехўранд. Бананро бо даст пўст карда, ба ќисматњо таќсим 
намуда ба воситаи чангак ё корди мевабурї мехўранд. Шаф-
толу, зардолу ва олуболуро пешакї ба ду ќисм људо карда 
донакашро мегиранд. Мандаринро бо даст пўст мекунанд, 
аммо афлесунро бо корд пўсташро чок мекунанд. Харбуза 
ва тарбузро бо ёрии корд ва чангак ширинихўрї истеъмол 
мекунанд.

– ќандро бо ёрии гирои махсуси ќанд мегиранд. Кул-
чаќанд ва кулчаќанди вараќї (вафлї) ва ѓайраро бо даст, 
аммо чалпак – блиниро бо корду чангак мехўранд.

– агар шумо ќошуќ ва ё чангакро афтонидед ва ё болои 
миз андаке шарбатро резондед, набояд таваљљуњи њамаро ба 
ин љалб кунед. Аз њамсояи пањлу ва мизбон узрхоњї накунед 
ва фаќат хоњиш кунед, ки ба шумо лавозими нав биёваранд.

– агар шумо аз хўрдани ин ё он хўрок худдорї кунед, 
нагўед, ки шумо он хўрокро намеписандед ва ё барои шумо 
зиёновар аст. Дар сари мизи хўрок дар бораи беморињо ва 
нороњатињо гуфтугў кардан дуруст нест ва ѓайра.

Умуман, барои аз худ кардани чунин ќоидањо дуруст ме-
буд, агар бо ёрии омўзгорон ва шахсони дигари донандаи 
ин талабот амалан дар гирди мизи аврупої дар ошхонаи 
мактаб ё берун аз он машѓулият мегузаронидед.

Риояи одоби муошират дар мењмонї барои њар як шахс 
хеле муњим аст. Ин маљмўи ќоидаву меъёрњои муносибату 
рафтор њангоми ба мењмонї рафтан, даъват шудан, вохўрї 
бо мењмондор, ба сари мизи хўрок нишастан, истеъмоли 
хўрок, сухан гуфтан, сипас хайру хуш кардан бо мењмондор 
ва мењмонон аст, ки риоя кардани онњо ногузир аст. Дар за-
мони муосир шаклу шароит ва макони мењмондорї гуногун 
шудаанд. Вобаста ба имконияту шароит яке мењмондориро 

дар ќањвахона, тарабхона дар сари миз мегузаронад, дигаре  
дар хона, дар сари дастархону болои кўрпача. 

Ќоидањои асосии рафтор дар мењмонї чунинанд, ки 
онњоро метавон дар доираи мањдуди дўстон озодона риоя 
кард, аммо ваќте ки мењмонон зиёд бошанд, бояд он ќои-
дањо љиддан риоя карда шаванд. Талаботи мењмонию мењ-
мондорї чунинанд:

Ваќте ки мењмонон меоянд, дарро маъмулан соњиби 
хона боз мекунад. Ба соњиби хона шарт нест, ки баъди њар 
як занги дар ба дањлез барояд (ба истиснои њолатњое, ки мењ-
мони ифтихорї ё волидайни солхўрда меоянд). Соњибхона 
бояд ба мењмонон дар кашидани либосњо кумак кунад ва он 
гањ ба мењмонхона даъват кунад. Агар шумо ба мењмонї дер 
монда омадед ва њамаи даъватшудагон сари миз нишаста-
анд, бо њама дар алоњидагї њолпурсї накунед. Фаќат бо 
соњибхона салом карда, аз ў ва мехмонони дигар барои дер-
монї узрхоњї кунед.

Њамчун мизбон мењмононро ба љойњояшон нишонда 
кўмак кунед, ки бароњат бишинанд. Мардону писарон бояд 
курсињои занњою духтаронро барои нишастан омода ку-
нанд. Фаќат ваќте ки мизбон ба нишастан даъват кунад, на-
хуст занњо ва баъд мардњо сари миз менишинанд.

Якчанд ќоидаи шинонидани мењмонон вуљуд дорад: 
Љойњои ифтихорї барои мењмонон љойњоанд, ки онњоро 
камтар безобита мекунанд ва бароњаттар мебошанд. Њамчу-
нин, љойњои тарафи дасти рост ва чапи соњибхона низ ифти-
хорї ба њисоб мераванд. Њоло соњибхоназанњо љойи худро 
дар сари миз тавре интихоб мекунанд, ки гоњ-гоњ ба ошхона 
рафта тавонанд. 

Наќши мизбонон ва ташкилкунандагони мењмонї дар 
он аст, ки барои њозирон фазои мусоиди дўстона ва боли-
дарўњї эљод кунанд. Агар шумо соњибхона бошед, њељ гоњ 
аввалин шуда истеъмоли хўрокро ба анљом нарасонед. Ан-
даке сабр кунед, то ки мењмонон тамом кунанд, махсусан, 
агар он хўроки охирини зиёфат бошад.

Дар сари мизи идона шинондани фарзандони калонсол 
маъмул аст. Дар ин њол онњо бояд ќоидањои зеринро риоя 
кунанд: 

– ба хўрок нахустин шуда даст дароз накунанд: 
– хўрокро аввал ба њамсояњо пешнињод карда, баъд худа-

шон бигиранд. Ѓайр аз ин, бачањое ки њамроњи калонсолон 
дар сари миз менишинанд, муваззаф мебошанд, ки ќоидањои 
умумии одоби муоширатро, ки њар гуна шахси бофарњанг 
риоя мекунад, ба љо оваранд. Бачањо бояд бо падару модари 
худ дар сари миз бо рамзу ишора мурољиат кунанд ва барои  
њар лањза иљро намудани дастурњои онњо омода бошанд.
Соњибхоназан њангоми ќабули мењмонон набояд тамоми 
ваќт дар ошхона бошад. Ў бояд ќаблан мизро оро дода, бо 
мењмонон сари миз бишинад ва шустани зарфњоро ба ваќти 
дигар мавќуф гузорад. Марди соњиби хона њам њар сари 
чанд ваќт ба берун баромада дархости мењмононро иљро ку-
над ва дар додани хўрокњо ба кадбонуи хона кумак кунад.

Одатан њангоми ба мењмонї рафтан чунин саволе ба 
миён меояд: оё мумкин аст, ки ба мењмонї рафиќатонро 
њамроњ гиред? Дар ќоидањои классикии одоби муошират 
пешбинї мешуд, ки даъватшуда метавонад хешу табор ва ё 
шиноси худро, ки ба назди ў ба мењмонї омадааст, бидуни 
огоњии пешакии соњиби хона њамроњаш ба мењмонї барад. 
Аммо шароити муосир ба ин имконият намедињад, чунки 
мизу курсї, миќдори хўрок, ќошуќу чангак ва ѓайрањо пе-
шакї муайян шудаанд. Инчунин, бо худ ба мењмонї бурда-
ни дўсте, ки дар кўча вохўрдед, аз рўйи назокат нест.

Дар мењмонї чї муддат бояд буд? Одатан дар байни мар-
дум мегўянд: «Шахси хирадманд як даќиќа пеш аз он, ки ў 
зиёдатї шуд, хеста меравад». Дар ин маврид ќоидаи даќиќе 
вуљуд надорад, аммо:

– аз маросими расмї фаќат баъд аз «мењмони асосї», ки 
сабабгори маърака аст, рафтан мумкин аст;

– дар мулоќоти рафиќона, баръакс, набояд мунтазир 
шуд, ки кай шахси барои мизбонон азизтарин мењмон њи-

собшуда хеста меравад, ўро мизбонон мехоњанд, аз дигарон 
бештар нигоњ доранд;

– баъди тамом шудани зиёфат хеста рафтан нисбат ба 
мизбонон ва мењмон беназокатї аст. Пешакї ваќтро тав-
ре њисоб кунед, ки имконияти ширкат кардан дар раќс ва 
хушњолии умумї фароњам гардад.

Њангоми ќабули мењмонон кўшиш кунед, ки тибќи ни-
шондоди «Ќонуни Љумњурии Тољикистон дар бораи танзи-
ми анъана ва маросимњо» теъдоди мењмонон мањдуд бошад, 
сарфакориро риоя карда, анвои хўрокию меваю ќандалотро 
зиёд накунед. Барои мењмону мизбон шиори асосї ин аст: 
кам бошад, вале хубу зебо, яъне њам теъдоди мењмонон ва 
њам анвои хўрокию ороиши дастархон ба талаботи ќонуну 
анъанањо ва одоби мењмондорї мутобиќ бошад.

Маводди иловагї
1) Иќтибос аз «Футувватнома»-и Фаридуддини Аттор

Адабро гўш дор андар њама љой,
Макун бо беадаб њаргиз муњобой…
Чу мењмон даррасад, ширинзабон шав,
Ба сад алтоф пеши мењмон шав.
Ба эњсону карам дилњо ба даст ор,
К-аз ин бењтар набошад дар љањон кор.

2) Байт
Ба хони ошиќи мискин агар мењмон расад љонон,
Кабоб аз сина, об аз дида, ширинї зи љон бошад.

Камоли Хуљандї
Савол ва супориш

1. Одоби муошират дар мењмонї ва мењмондорї риоя 
кардани меъёру ќоидањоро дар кадом асос талаб мекунад?

2. Меъёру ќоидањои ороиши дастархони сарикўрпачагї 
ва истеъмоли хўрокињои миллии тољикї чї гуна аст?

3. Оид ба нишасти сари мизи аврупої њангоми мењмон-
дорї мењмону мизбон кадом ќоидањоро бояд риоя кунанд?

4. Кадом ќоидањои истифода кардани асбобу зарфњои 
хўрокро медонед?

5. Ќоидањои иловагиро барои нишаст дар гирди мизи ав-
рупої номбар кунед.

6. Доир ба масъалаи дар сари мизи идона шинондани 
фарзандони калонсол чиро медонед?

7. Одоби рафтори соњибхоназан ва марди соњиби хонаро 
њангоми ќабули мењмонон бигўед. 

8. Ба фикри шумо, дар мењмонї чї муддат бояд буд?
9. Нишондодњои ќонунгузорї дар бораи танзими анъана 

ва маросимњо риояи кадом ќоидањои мењмондориро талаб 
мекунанд?

10. Иќтибос аз «Футувватнома»-и Фаридуддини Аттор 
ва байти Камоли Хуљандиро аз ёд кунед.

§ 11 ОДОБИ МУОШИРАТ ВА 
ЌОИДАЊОИ РАФТОР ДАР КИТОБХОНА 

ВА МАРКАЗЊОИ ФАРЊАНГИЮ ФАРОЃАТЇ
Љойњои љамъиятии њудуди мин-

таќа, мањалли будубоши одамон, 
биноњои алоњидаест, ки ба онњо њар 
кас озодона барои расидан ба маќ-
сади муайян ва ё ќонеъ кардани ягон 
навъи талаботи худ ворид мешавад. 
Ба љойњои љамъиятї аз љумла китоб-
хона ва марказњои фарњангї (театр, 
кинотеатр, осорхона ва ѓайра) дохил 
мешаванд. Њар яке аз ин марказњо ќоидањои муайяни худро 
оид ба рафтори одамон доранд, ки баъзе аз онњо мухтасаран 
дар поин шарњ ёфтаанд.

Одоби муошират дар китобхонаву ќироатхона. 

Мавзўи мазкур маљмўи ќоидаву меъёрњоеро фаро меги-
рад, ки риояи онњо ќатъї буда, асоси шароити мусоид ва 
оромии мутолиаву ќироатро дар китобхона фароњам меова-
рад. Ќоидањои одоби муошират ва рафтор дар китобхонаву 
ќироатхона иборат аз талаботи зерин мебошад:

1.	 Пеш аз ворид шудан ба толорњо либоси рў ва њамаи 
ашёи дар дохили китобхона нолозимро дар либосхона (гар-
дероб) гузошта, бо худ фаќат лавозимоти зарурї – дафтари 
ёддошт, ќалам, њамён, дафтарчаи узвияти китобхона ва ам-
соли онро бигиред.

2.	 Дар толори ќироат хомўширо риоя карда, дар хотир 
дошта бошед, ки одамон ба китобхона на бо маќсади гуфту-
гў, балки ба маќсади хондану навиштан меоянд: бо сабаби 
гуфтугўи зиёд корманди толор метавонад шуморо аз китоб-
хона ронад.

3.	 Маводди лозимаи худро дарёфт карда, мизу курсии 
холї пайдо кунед ва ба мутолиа пардозед.

4.	 Китобњоро бояд дар њамон њолате њифз кард, ки ба 
дасти шумо расида буданд.

Мутобиќи ќоида ва дастури китобхонањо муносибат ва 
рафтори зерин дар чунин љойњо мамнўъ аст:

– аз китобхона ба берун бурдани осори чопшуда ва ди-
гар њуљљатњо;

– хароб кардани асарњои чопї ва дигар њуљљатњои захи-
раи китобхона (бурида гирифтан, даррондан, ќайду ёддошт 
кардан, дар зери калимањо хат кашидан, ќат кардани сањи-
фањо, нусхабардорї бо коѓази шаффоф ва ѓайра);

– дар кортњои фењраст ќайд гузоштан, онњоро аз ќуттии 
фењраст берун кардан;

– дафтарчаи хонанда, вараќаи назоратиро ба шахси 
дигар дода, ба онњо салоњияти амал карданро аз номи худ 
вогузор кардан ё истифода бурдани дафтарчаи хонандагии 
шахси бегона;

– дар дафтарчаи хонанда ва вараќи назоратї худсарона 
таѓйироту ислоњот ворид кардан;

– истифода бурдани дастгоњњои гуногуни нусхабардорї, 
худсарона нусхабардорї ё аксбардорї кардани њуљљатњо ба 
воситаи њар гуна воситањои техникї;

– хомўширо халалдор кардан, вазъияти ѓайрикориро 
эљод кардан, истифода кардан аз телефони мобилї дар то-
лорњои ќироат, фењрастњо ва утоќњое, ки ба хонандагон хид-
мат расонида мешавад;

– дар толори ќироат љойро бењуда банд карда мондан 
(дар сурати беш аз як соат дар љойи кор набудани истифода-
баранда, љойи ў аз тарафи маъмурият ба шахси дигар вогу-
зор мешавад);

– хўрдани ѓизо ва нўшидани нўшоба дар љойњое, ки ба-
рои ин кор пешбинї нашудаанд;

– ба утоќњои хидматї ворид шудан, истифода бурдан аз 
телефонњои хидматї, фењрастњо ва картотекањо бидуни иљо-
зати кормандони китобхона;

– худсарона часпонидани эълонњо ва дигар маводди љан-
баи рекламавї дошта;

– ба китобхона бо њайвоноти хонагї омадан;
– вайрон кардани меъёрњои рафтор дар бинои китобхо-

на, даѓалона рафтор кардан бо кормандон ва нороњат кар-
дани истифодабарандагони китобхона ва ѓайра.

Одоби муошират ва рафтору муносибат њангоми тамошо 
дар намоишгоњ ва осорхона. Муносибат ва рафтори оќило-
наву боэњтиром ба кормандон, ашё ва маводду нигорањои 
намоишгоњу осорхона, риоя кардани меъёру тартиботи та-
мошо ва бо њусни эњтиром миннатпазирї кардани тамошо-
бинон асоси ин навъи одобро ташкил медињад. 

Намоишгоњ, осорхона љойи нигоњдошту њифзи меросу 
бозёфт, навоварию ихтирооти маданияти моддию маънавии 
њар як халќу миллат мебошад. Ин даргоњи маданию маъри-
фатии арзишњои волои таърихи тамаддун, зиндагии њар як 
миллат ва халќ ва мояи ифтихори он аст. Тибќи меъёрњои 
ахлоќи байналмилалї риояи эњтироми арзишњои фарњан-
гию таърихї, ахлоќию динї, анъанаву маросими њар як 

халќу миллат ногузир аст.
Одатан тамошобини намоишгоњ ва осорхона ќабл аз во-

рид шудан ба толорњо либоси рў, чатр, портфел, халтањо ва 
ѓайраро дар либосхона мегузорад. Дар чунин љойњо дастуру 
ќоидањо часпонида мешаванд, ки шиносої бо онњо ва риоя 
кардани онњо хатмї аст.

Дар баробари ин тавсияву маслињатњои зеринро ба ино-
бат гирифтан аз ањамият холї нест: 

1. Њангоми тамошои осорхона ва намоишгоњњо бояд 
ин нуктаро дар хотир дошт, ки инсон ќобилияти бодиќќат 
мушоњида кардани ашёю њодисањоро ба муддати ду-се соат 
дораду бас, бинобар ин, дар осорхонањои калон, наќшаи 
тамошоро аз рўйи фењраст тартиб додан мувофиќи маќсад 
мебошад.

2. Дар толорњои осорхона босуръат гузашта рафтан маъ-
но ва фоидае надорад. Барои тамошо бояд осори мушаххас 
ё эљодиёти як нафар рассом ва ё ин ё он бахши њунарро ин-
тихоб кард.

3. Ба толори намоишгоњ хомўшона ворид мешаванд, то 
ки дигаронро безобита накунанд. 

4. Њангоми тамошои асарњо бояд дар пешрўйи дигар би-
нандагон ќарор нагиред ё ки ба нигорањо аз њад зиёд наздик 
нашавед. 

5. Тавре бояд рафтор кард, ки бо њузури худ атрофиёнро 
ноором насозед: бо овози баланд гуфтугў накунед, бо садои 
баланд нахандед ва ѓайра. Бо шахси њамроњ бо овози баланд 
суњбат карда, мулоњизоти худро иброз кардан аз рўйи одоб 
нест. Агар шумо суоле дошта бошед, онро њангоми сукут до-
дан мумкин аст.

6. Даст расонидан ба нигорањо манъ аст. Агар шумо дар 
осорхона бо роњбалад њаракат мекарда бошед, тавзењоти 
ўро, агар онњо барои шумо љолиб набошанд њам, оромона 
гўш кунед ва ѓайра.

Агар шумо хоњед, ки ба тамошои намоишгоњ биравед, 
пойафзори њадди аќал бесадоро ба пой пўшед (махсусан, 

ин нукта ба духтарон дахл дорад: кафшњои дорои пошнаи 
металлиро бењтараш дар манзил гузоред ва ё бо худ каф-
ши (туфлии) пасту бесадо оваред. Аммо, албатта, набояд 
кафшњои варзишї ва теннисбозї пўшид. Њамчунин, дар хо-
тир дошта бошед, ки дар намоишгоњ фаќат бо иљозати маъ-
мурият аксбардорї кардан мумкин аст.

Сарзамини тољикон аз назари ёдгорињои таърихї ва 
љойњои меъморию њунарї бой мебошад. Дар Тољикистони 
муосир зиёда аз сад љойи таърихию фарњангї мављуд аст, 
ки дар онњо сайёњони кишварњои гуногуни љањон омада, дар 
бораи тамаддуни волои мардуми тољик маълумот мегиранд. 
Њамчунин, зарур аст, ки њар як фарзанди тољик њам аз таъ-
рихи ин љойњо бохабар шуда, бо маданияти бостонии мар-
думи худ ифтихор кунад. Вале дар хотир бояд нигањ дошт, 
ки дар тамошои чунин љойњо низ бояд одоби муошират ва 
муносибати ахлоќию ќонунї дар асоси ќоидањои боло оид 
ба тамошои осорхонањо риоя карда шаванд. 

Одоби муошират ва рафтор дар театр. Рафтан ба театр 
истироњати хеле хуб аст, ки ба шахс бисёр њиссиёт ва таас-
сурот мебахшад. Ба тамошои театр бояд пешакї омода шуд. 
Рўзи худро тавре барномарезї кунед, ки баъд аз кор ба ман-
зил омада, ѓизо хўрда, либос иваз карда тавонед. Ба тамо-
шои театр либоси њархела напўшед, бояд либоси шумо зебо 
ва расмї, тибќи протоколи марбут ба театр бошад.

Ба театр бояд 15-20 даќиќа пеш аз оѓози намоиш омад. 
Агар бо ин ё он сабаб дер монда бошед, интизори танаффус 
шавед, то ки дар ин ваќт бидуни нороњат кардани дигарон 
љойи худро ишѓол кунед.

Пеш аз харидани чипта ба театр бояд наќшаи толор мав-
риди омўзиш ќарор гирад, ки он маъмулан дар пањлуи хази-
наи чиптафурўшї дар девор часпонда шудааст. Баъди омўх-
тани наќша љойњои мувофиќро интихоб кунед. Агар имкони 
интихоби озод набошад ва љойњои холї дур аз сањна воќеъ 
бошанд, бояд бо худ дурбини театриро гирифт. 

Дар њолати худро бад њис кардан бояд тамошои театрро 



85

ба ваќти дигар мавќуф гузошт, барои он ки бо сулфа ва ё ди-
гар зуњуроти беморї дигаронро безобитаву ноором насозед.

Агар дар театр љойи шумо банд бошад, бояд ба навбат-
дори толор мурољиат кунед. Агар шумо дер монда бошед, 
ба љойњои пањлуї ва ё балкон рафта менишинед, новобаста 
аз он ки кадом љойро харида будед. Агар љойњои холї набо-
шад, бояд то фарорасии танаффус дар назди дар мунтазир 
монед ва дар ваќти танаффус љойи худро пайдо кунед.

Агар дар театр шиносњои худро бинед, чун наздик бо-
шанд, салом дињед, агар дур бошанд, фаќат нимтаъзим 
бикунед. Дар хотир нигањ доред: дар театр шикаста хўр-
дани донаи офтобпараст, пойи худро болои курсии њамсоя        
бардошта гузоштан ва ѓайра беназокатии мањз мебошад.

Дар ваќти намоиш доду фарёд кардан мамнўъ аст. Аммо 
дар театри опера баъди сурудхонињои муваффаќона кафза-
нињои пурѓулѓула маъмул шудаанд.

Агар намоиш мавриди писанд ќарор нагирад, бояд њан-
гоми танаффус театрро тарк кард. Чун тасмим гирифтед, ки 
дар њар сурат то охир намоишро тамошо кунед, бо луќма-
партоињои бељо ва рафтори худ ба дигарон халал нарасонед. 
Аз толор фаќат замоне рафтан мумкин аст, ки њунармандон 
аз сањна рафта бошанд.

Дар консертњо њам њамон ќоидањои маъмулпарида дар 
театр амал мекунанд, фаќат дар ин љо пеш аз оѓоз бо бар-
нома шинос шудан ва ё эълонњои барандаи консертро бо-
диќќат шунидан лозим меояд. 

Ба тамошои синамо дар кинотеатр бошад, метавон би-
дуни омодагии пешакї тамоми рўз машѓул шуд, бинобар ин 
дар ин тадбир озодии бештари амал фароњам аст. Дар та-
мошои синамо њамон ќоидањое маъмуланд, ки дар театр ќа-
бул шудаанд (маѓал накардан, пеш аз оѓози тамошо омадан, 
фаќат дар љойи худ нишастан, рў ба одамон аз пеши онњо 
гузаштан, ѓизо нахўрдан, ифлос накардани толор, то охири 
намоиш нишастан ва ѓайра). Агар синамо сазовори тамошо 
набошад, дар кинотетр толорро фаќат дар њолате метавон 

тарк кард, ки иљрои ин кор бо камоли эњтиёт ва оромї, би-
дуни нороњаткунии атрофиён муяссар бошад.

Маводди иловагї
Одоби рафтор дар маѓоза

1. Пеш аз ворид шудан ба маѓоза нахуст имкон дињед, ки 
шахсони хориљшаванда берун раванд. Агар аз пушти шумо 
шахсе бошад, барои ворид шудани ў дарро нигоњ доред. 

2. Сагњоро бо худ ба маѓозаи хўрокворї овардан ќатъи-
ян мамнўъ мебошад. Њамчунин, бо даст ламс кардани мањ-
сулоти хурокворї мамнўъ мебошад.

3. Њар як муштарї, сарфи назар аз љинс, синну сол ва 
маќоми иљтимої бояд навбатро риоя кунад. Муштариёне, 
ки бо кўдакони хурдсол ба маѓоза омадаанд, агар бидуни 
навбат харид кунанд, мувофиќи маќсад мебошад. Одамони 
дар навбатистодаро тела дода, аз сари китфу бозуи онњо кў-
шиши дидани молњоро накунед.

4. Ба фурўшандае, ки бо муштарии дигар дар њоли суњ-
бат аст ва ё ба њисобу китоб машѓул аст, савол надињед. 
Кадом мол ба чї миќдор харидорї мешавад, бояд пешакї 
муайян шуда бошад. Агар шахсе ба хотирфаромўшї муб-
тало бошад, метавонад пешакї рўйхати маводди харидорї 
мекардаашро тартиб дињад.

5. Бо молњои дар маѓоза мављудбуда бояд бо эњтиёт му-
носибат карда, аз ѓиљим кардан, бо дастони тар, чиркин, 
равѓанин ё бо маводди дигар олудашуда, гирифтани онњо 
худдорї кунед.

6. Хонумњо њангоми барои санљиш пўшидани либос 
бояд эњтиёт кунанд, ки бо ранги лабњо ва крем онро олуда 
накунанд.

Савол ва супориш

1. Китобхона ва осорхонањои љумњуриро номбар кунед.
2.Маќсади асосии ба китобхона рафтан аз чї иборат аст?
3. Ќоидањои асосии одобу муносибатро дар китобхона 

ва ќироатхона номбар кунед.

4. Ба театр, осорхона рафтан чї гуна манфиат дорад?
5. Меъёру ќоидањои умумии рафтору тартиботро њанго-

ми тамошо дар намоишгоњ ва осорхона номбар кунед. 
6. Одоби муошират ва рафтор дар театр аз кадом ќои-

дањо иборат аст?
7. Одоби муошират ва рафтору муносибатро дар кон-

сертњо ва њангоми тамошои синамо дар кинотеатр номбар 
кунед.

8. Меъёрњо ва одоби рафторро дар маѓоза мутолиа кар-
да, аз бар кунед.

 § 12 ОДОБИ ИСТИФОДАИ 
ТАЉЊИЗОТИ ТЕХНИКЇ

Истифодаи таљњизоти гу-
ногуни техникї дар љањони 
муосир яке аз воситањои асо-
сї дар муоширати њаррўзаи 
одамон шудааст. Бешубња, 
техника ва технология имрўз 
дар тамоми соњањои зиндагї 

ёвари беназири инсонанд ва истифода аз онњо омили асо-
сии рушди љомеа ва тамаддуни башарї аст. Аммо таљњизоти 
техникї дар баробари манфиат баъзе љињатњои манфї низ 
доранд, ки дар љараёни истифода ва муошират тавассути 
онњо њатман бояд ба назар гирифта шаванд. 

Ба таљњизоти техникии муошират, пеш аз њама, телефон, 
оинаи нилгун (телевизор), таљњизоти гўшкунї ё тамошои 
маводди аудио ва видео 
(радио, магнитофон, ви-
деомагнитофон, плейери 
аудио, видео, ДВД, ай-
фон, айпод, айпед ва ам-
соли онњо), компютер ва 
ѓайра дохил мешаванд. 
Инсони муосир тавассути 

таљњизоти мазкур бо дигарон дар робитаю муошират меша-
вад ё бо ин таљњизот як навъе муошират мекунад. Бо њамин 
сабаб риояи одоб дар истифодаи техника њам имрўз яке аз 
рукнњои асосии ахлоќи њамидаи инсон њисоб мешавад.

Телефони мобилї аз љумлаи таљњизоти техникии муосир 
дар раванди муошират серистифодатарин аст. Њар шахс бо 
истифода аз телефони хонагї (собит) ё њамроњ (сайёр ё мо-
билї, њамчунин, айфон – телефон бо плейер, камераи сурат-
гирї, интернет, ки ба он барномањои мухталифро пайваст 
кардан имкон дорад) бо падару модар, хешу табор, дўстону 
наздикон, одамони шиносу ношинос ва ѓайра дар робита 
мешавад ё тавассути шабакаи интернетї ба манбаъњои мух-
талифи иттилоот дастрасї пайдо мекунад. Ба њамин сабаб 
муњим аст, ки дар ќатори донистани ќоидањои бехатарии ис-
тифодаи телефон, њар як шахс бо одоби истифодаи ин таљњи-
зот низ шиносої дошта бошад.

Ќабл аз њама донистан зарур аст, ки тибќи ќонунгузории 
Љумњурии Тољикистон барои хонандагон бо худ доштани те-
лефони мобилї манъ карда шудааст ва ин талабот бояд аз 
љониби онњо њатман риоя карда шавад. Падару модар низ 
уњдадоранд, ки ба фарзанди то синни мактабї ва фарзанде, 
ки дар муассисањои тањсилоти умумї, ибтидоии касбї, ми-
ёнаи касбї, новобаста ба шакли ташкилию њуќуќии онњо, 
тањсил мекунанд, бо худ овардан ва истифода бурдани теле-
фонњои мобилиро манъ кунанд. Аз ин рў, њар хонанда бояд 
бикўшад, ки бо худ телефони мобилї надошта бошад ва ис-
тифода аз телефони дигаронро њаддалимкон мањдуд кунад. 
Аз телефони хонагї низ бояд хонанда танњо дар ваќти за-
рурат истифода барад. Њамчунин, дар хотир бояд дошт, ки 
аз љониби хонандагон љойгир ва пањн кардани ахбори ѓай-
риахлоќї тавассути телефонњои мобилї ва воситањои элек-
тронї сабаби ба љавобгарии њуќуќї кашидани падару модар 
ва худи онњо мешавад.

Њамзамон, донистан зарур аст, ки истифодаи телефони 
мобилї аз сабаби кор кардан бо мављњои электромагнитї 

барои саломатии инсон хеле зараровар аст ва ќоидањои са-
нитарии истифодаи он бояд њатман риоя карда шаванд. Аз 
тарафи дигар, њам телефони хонагї ва њам мобилї харољоти 
пулии зиёде доранд, ки дар навбати худ зарурати сарфако-
риро дар истифодаи онњо аз њар як шахс таќозо доранд.

Муошират бо телефон имрўз яке аз шаклњои хеле инти-
шорёфтаи робитаи инсонњост. Вале боодобона, пурсамар ва 
оќилона суњбат карданро тавассути телефон на њама медо-
нанд. Ба њамин сабаб бояд њангоми гуфтугў бо телефон ќои-
дањои ахлоќї ва одоби муошират ќатъиян риоя карда шаванд.

Ќоидањои муошират бо телефон хеле зиёданд, вале танњо 
донистани муњимтарини онњо њам метавонад, сатњи мадани-
ят ва одобу ахлоќи њамидаи њар як шахсро боз њам баланд-
тар созад. Дар поён чанд намунае аз одоби муошират, ки аз 
таљрибаи истифодаи телефон дар байни табаќањои мухтали-
фи ањолї гирифта шудаанд, оварда мешавад:

•	 Риоя кардани одоби суњбати муќаррарї њангоми ис-
тифодаи телефон (риояи лањни эхтиром, боодобї, бо оњанги 
ором ва мувофиќ ва ѓайра);

•	 Худдорї аз истифодаи телефон дар љойњои љамъиятї, 
бо овози баланд суњбат кардан, гўш кардани мусиќї ё са-
доњои нофорам.

•	 Роњ надодан ба сухандарозї њангоми муколама ва 
њатман ба назар гирифтани сарфаи ваќти њамсуњбат.

•	 Истифода накардан аз телефон дар њузури калонсо-
лон ё дар зарурат иљозат хостан аз онњо барои занг задан ва 
ё љавоб додан бо телефон.

•	 Њарчи зудтар бардоштани гўшак баъди садо додани 
занги телефон.

•	 Занг назадан ба дигарон рўзона – то оѓози рўзи корї 
ва шабона – баъди соати 21.00.

•	 Даѓалона љавоб надодан ба шахсе, ки иштибоњан занг 
задааст ё узр хостан њангоми иштибоњан занг задани худ;

•	 Салом додан ва мухтасаран муаррифї кардани худ 
пеш аз оѓози муколамаи телефонї.

•	 Сухан нагуфтан бо дањони пур, бо даст пўшидани гў-
шаки телефон њангоми суњбат бо дигарон, сулфа ё атсаи но-
гањонї ва узр хостан дар ин њолатњо.

•	 Истифодаи телефони дигарон танњо баъд аз иљозат 
хостан, ба дигарон беиљозат надодани раќами телефони 
њамсоя ё ошноњо.

• Њатман хайрбодї кардан дар анљоми суњбати телефонї ва 
ѓайра. 

Дар ќатори телефон истифодаи оинаи нилгун (телеви-
зор), тамошо ва гўш кардани маводди аудио ва видео низ 
имрўз дар байни мардум хеле роиљ аст ва он њам ќоидањои 
бехатарї, санитарї ва ахлоќии худро дошта, риояи одоби 
муайянро њангоми истифода талаб мекунад. Пеш аз њама, 
хонандагон бояд танњо он барномањои телевизионї ва ма-
водди аудио ва видеоро тамошо кунанд, ки барои онњо му-
айян шудаанд ё ба синну солашон мутобиќат доранд. Дар 
назар бояд дошт, ки тибќи ќонунгузории Љумњурии Тољи-
кистон падару модар бояд ба фарзанди ноболиѓ тамошои 
филмњо ва бозињои компютерии ѓайриахлоќї, фањш ва ху-
сусияти зўроварї, экстремистї, террористї дошта ва пањн 
кардани онњоро ќатъиян манъ кунанд. Аз ин рў, ин талабот 
аз тарафи хонандагон бояд ба таври њатмї риоя карда ша-
ванд. 

Дар интихоби канал ва барномахои телевизионї, хусу-
сан, тавассути моњвора, њамчунин, харидорї ва иљораи ма-
водди аудио ва видео (диск, кассета ва ѓайра.) хонандагон 
бояд аз падару модар ва калонсолон маслињат бипурсанд ва 
интихоби бачањои аз худ хурдсолро назорат кунанд.

Њамчунин, баъзе ќоидањои дар поин зикршударо оид ба 
истифодаи оинаи нилгун ба маќсади њифзи саломатии худ, 
ки дар аксарияти кишварњои олам ќабул шудаанд, бояд њар 
шахс бидонад:

•	 Њангоми тамошои барномањо риоя кардани масофа 
то экрани оинаи нилгун (тибќи талабот ин масофа аз 2 то 4 
метрро вобаста аз ќувваи биноии шахс ташкил медињад) ва 

сатњи баландии экран (он бояд дар баробари чашмон ё каме 
поинтар аз онњо ќарор дошта бошад).

•	 Манъ будани тамошои оинаи нилгун дар торикї ё 
равшании баланд (дар ин њолат бояд бино бо роњи дарги-
рондани фурўзонаки ќувваи паст ё овехтани парда дар тире-
зањо нимравшан ё нимторик карда шавад).

•	 Манъ будани тамошои барномањои оинаи нилгун 
њангоми хўрокхўрї, ки метавонад сабаби сар задании каса-
лињои меъдаю рўда шавад.

•	 Риоя кардани тарзи нишаст њангоми тамошо – хобида 
дар кат ё нимхобида дар курсии мулоим тамошо кардани ои-
наи нилгун барои сутунмуњра зараровар аст, њатман дар кур-
сї сутунмуњраро рост нигоњ дошта љойгир шудан зарур аст.

•	 Зарурати якчанд маротиба таѓйир додани тарзи ни-
шаст, рост шуда хестан ё танаффус кардан њангоми тамо-
шои тўлонии барномањои телевизионї.

•	 Риоя кардани муддати тавсиявии тамошои барно-
мањо (барои кўдакони то 7-сола – то 40 даќиќа, аз 8 то 12-
сола – то 1 соат, аз 12 то 14-сола – то 1,5 соат, аз 14 то 17-сола 
– то ду соат ва болотар аз он – 3-4 соат дар як шабонарўз 
иљозат дода шудааст) ва ѓайра. 

Дар хотир бояд дошт, ки бо садои баланд тамошо карда-
ни оинаи нилгун ва ё гўш кардани мусиќї, хусусан, шабона 
ва дар љойњои љамъиятї, аз доираи одоб берун аст ва њатто 
метавонад тибќи ќонунгузории љумњурї боиси андешидани 
љазоњои маъмурї нисбат ба вайронкунандагони ин тарти-
бот аз тарафи маќомоти дахлдори давлатї гардад. Ин кор-
ро бо роњи истифода аз гўшак пешгирї кардан мумкин аст, 
вале истифодаи аз меъёр зиёди гўшак низ ба шунавої зарар 
дорад. Дар баробари ин, кори таљњизоти техникї бо истифо-
да аз ќувваи барќ сурат мегирад, ки харољоти пулиро талаб 
мекунад. Бинобар ин сари ваќт хомўш кардани таљњизот дар 
њолати истифода набурдани онњо њам љузъи муњимми одоб 
ва сарфаю сариштакории инсони хушахлоќ аст. 

Дар истифодаи компютер (аз љумла, ноутбук, планшет) 

ва тавассути он ба шабакаи интернет ворид шудан низ бояд 
хонандагон ќоидањои бехатарї, санитарию гигиенї ва одо-
бу ахлоќи муайянро риоя кунанд. Маводди аудио ва видео, 
ки дар компютер шунида ва тамошо карда мешавад ё тавас-
сути интернет дастрас мешавад, бояд барои хонандагон му-
айян шуда, ба синну соли онњо мутобиќ бошад. Бењуда нест, 
ки дар ќонунгузории љумњурї, чунон ки ќайд шуд, падару 
модар бояд ба фарзанди ноболиѓ истифодаи бозињои ком-
пютерии ѓайриахлоќї, фањш ва хусусияти зўроварї, экстре-
мистї, террористидоштаро дар хона, марказњои компютерї, 
интернет-кафэњо, љойњои љамъиятї, њамчунин пањн кардани 
онњоро ќатъиян манъ кунанд. Аз ин рў, дар истифодаи ма-
водди аудио, видео ва сомонањои шабакаи интернет тавас-
сути компютер хонанда бояд аз падару модар ва калонсолон 
машварат гирифта, дар навбати худ кори хурдсолонро дар 
ин самт назорат кунад.

Бешубња, компютер имрўз ќариб дар хама хонадон 
мављуд буда, кори одамонро сабук мегардонад; аз шабакаи 
интернет низ одамони зиёде истифода мекунанд, ки боиси 
дастрасии фаврии онњо ба њар гуна иттилооти муфид ва му-
ошират бо наздикону дўстони онњо мешавад. Дар баробари 
ин, компютер ва интернет низ аз таъсироти манфї холї нес-
танд. Аз ин рў, бояд њар шахс бо ин љињатњои манфии техно-
логияи муосир низ ошної дошта бошад.

Истифодаи компютер, пеш аз њама, ба саломатї зараро-
вар аст. Тибќи талаботи санитарию гигиенї барои пешги-
рии ин зарарњои технология њатман бояд омилњои зерин ба 
назар гирифта шаванд:

•	 зарари дисплейи (экрани) компютер ба биноии чашмон;
•	 зарари тарзи нодурусти нишаст дар пушти компютер 

ба сутунмуњра ва ќомати инсон;
•	 таъсири радиатсияи компютер ба саломатї;
•	 таъсири бозињои компютерии номувофиќ ба рўњи ба-

чагон ва ба вуљуд омадани вобастагии онњо аз компютер.
Барои бартарафсозии зарари компютер ба биної бояд 

чунин корњо иљро карда шаванд: муддати истифодаи ком-
пютер танзим карда шавад (тибќи талаботи мављуда барои 
кўдакони то 5-6-сола – то 15 даќиќа, 7-12-сола – то 20 даќиќа 
ва калонсолтар аз онњо – на зиёдтар аз ним соат дар як шабо-
нарўз иљозат дода шудааст); компютер дар бино бояд тавре 
љойгир карда шавад, ки равшанї ба дисплейи он аз тарафи 
рост зада, худи бино ба таври зарурї равшан бошад; масофа 
аз чашм то экрани компютер аз 50 см кам набошад, чашмон 
аз маркази дисплей 15-20 см болотар бошанд ва барои ри-
ояи ин талабот дар як компютер бояд дар як ваќт танњо як 
хонанда кор кунад. 

Бо маќсади таъмини тарзи дурусти нишаст дар пушти 
компютер бояд мизу курсии ба ќаду ќомати хонанда му-
вофиќ интихоб шуда, онњо ростии сутунмуњра ва майлони 
онро бо устухонхои кос ба миќдори навад дараља нигоњ до-
ранд. Варзиши мунтазами бадан ва чашмон низ зарарњои 
таљњизоти техникиро ба саломатї кам мекунад.

Бинои љойгиршавии компютер бояд мунтазам бо латтаи 
намнок тозаю озода карда шуда, микроиќлими муайян дар 
он нигоњ дошта шавад. Ин амал на танњо зарари компютер-
ро ба инсон кам мекунад, балки худи таљњизотро низ аз вай-
роншавї эмин нигоњ медорад.

Њифзи рўњи бачањо аз таъсири манфии бозињои компю-
терї ва роњ надодан ба вобастагии онњо аз компютер тавас-
сути риояи рељаи истифодаи таљњизоти техникї тибќи тала-
боти мављуда, назорати муњтавои чунин бозињо аз љониби 
падару модарон ва худназораткунии доимии хонадагон ба 
даст меояд.

Ба њамин тариќ, метавон ќайд кард, ки истифодаи таљњи-
зоти техникии муосир ба инсон сабукињои зиёде меорад. 
Аммо дар баробари ин техника ва технология аз чињатњои 
манфї њам холї набуда, донистани онњо ба шахс имконият 
медињад, ки зарарњои онро ба саломатии худ пешгирї ку-
над. Истифодаи босамар ва оќилонаи таљњизоти техникї, 
риояи одоби муошират, боиси рушди бењтарин хислатњои 

ахлоќии инсони муосир шуда, бо чунин ахлоќи њамида дар 
назди мардум соњибэњтиром шудани њар як шахсро таъмин 
месозад.

Маводди иловагї
Намунаи гуфтугў бо телефон

– Алло?
– Лаббай!
– Ассалому алайкум!
– Ва алайкум ассалом!
– Бубахшед, ман Фаррух њастам – њамсинфи Маќсуд. 

Мехостам бо Маќсуд дар бораи фардо пас аз дарс ба мањфи-
ли варзишї рафтан суњбат кунам. Агар иљозат бошад, ўро 
ба телефон даъват мекардед.

– Бале, Фаррухљон, ман шуморо шинохтам. Ман падари 
Маќсудам. Шумо хуб њастед, саломатиатон чї тавр?

– Ташаккур, њама хуб аст. Шумо чї тавр?
– Ташаккур! Ањли хонадонатон хубанд? Тањсилатон чї 

тавр?
– Худоро шукр, њама хубанд. Дар мактаб њам кўшиш дорем.
– Фаррухљон, Маќсуд њоло дар хона нест, ба бозор раф-

тааст. Агар биёяд, њатман ба ў мерасонам.
– Ташаккур, ман баъдтар занг мезанам. Ё худ, агар Маќ-

суд биёянд, имконият дошта бошанд, ба ман занг зананд.
– Ман инро њатман ба Маќсуд мерасонам.
– Ташаккур, ба њама дар хона салом расонед.
– Њатман мерасонам, шумо њам ба ањли хонадонатон аз 

мо салом гўед.
– Албатта! Хайр, то боздид!
– Саломат бошед, то боздид!
 

Савол ва супориш

1.	 Талаботи конунгузории Љумњурии Тољикистон оид 
ба истифодаи телефони мобилї аз љониби хонандагон чї 
гуна аст?

2.	 Кадом зарарњои истифодаи телефони хонагї ва мо-
билиро барои саломатї ва буљети оилавї медонед?

3.	 Ќоидањои муњимтарини муошират бо телефон ка-
домњоянд?

4.	 Истифодаи кадом барномањои телевизионї ва ма-
водди аудио ва видео тибќи ќонунгузории Љумњурии Тољи-       
кистон барои хонандагон манъ карда шудааст?

5.	 Баъзе ќоидањоро оид ба истифодаи оинаи нилгун бо 
маќсади нигоњдории саломатї ва риояи одоб номбар кунед. 

6.	 Истифодаи компютер ба саломатї чї гуна зарар дорад?
7.	 Муддати истифодаи оинаи нилгун ва компютерро ба-

рои бачањои синну солашон гуногун, ки дар як шабонарўз 
иљозат дода шудааст, номбар кунед.

8.	 Бо ёрї ва машварати падару модар ва калонсолони 
оила љойгиршавии оинаи нилгун ва компютерро дар хона 
бо меъёрњои мављуда мутобиќ гардонед.

9.	 Намунаи гуфтугў бо телефонро ба наќшњо таќсим 
карда, дунафарї бо овози баланд бихонед.

 
§ 13 ОДОБИ МУТОЛИАИ КИТОБ, 

РЎЗНОМАВУ МАЉАЛЛА ВА МУНОСИБАТ БА ОНЊО
Шумо аз дарсњои гузашта суханони мутафаккири бу-

зурги фаронсавї М. Монтенро дар бораи он, ки танњо му-
ошират бо китоб ќаноатмандии комили инсонро таъмин 
месозад, дар ёд доред. Ба њамин маънї Абдурањмони Љомї 
(1414-1492) хело пештар гуфта буд:

Аниси кунљи танњої китоб аст, 
Фурўѓи субњи доної китоб аст.

Дарвоќеъ барои инсон китоб дўсти наздиктарине ме-
бошад, ки барои расидан ба маърифат ба ў њамчун чароѓи 
маърифат хидмат мекунад. Китоб чароѓу манбаи дониш ва 
як маъхази асосии иттилоот аст. Имрўз агарчи тавассути 
оинаи нилгун, шабакањои интернетї, маводди аудио, видео 
ва технологияњои дигари компютерию иттилоотї низ ин-
сон ахбор, дониш ва њаловати эстетикию ахлоќї мегирад, 

вале китоб аз ќадим воситаи асо-
сии   дастрасї ба њамаи ин иттило-
от буд, њаст ва боќї мемонад. Ба 
њамин сабаб муњаббат ба китоб, 
дўстдории мутолиа бояд яке аз си-
фатњои волотарини инсони хушо-
добу хушахлоќ бошад.

Инсон китоб ва маводди гуногунро мутолиа мекунад, ки 
мувофиќи мазмуну мундариљаашон ба гурўњњо таќсим ме-
шаванд: 1) китобњои дарсї ва маводди таълимї; 2) китобњои 
бадеї; 3) китобњои илмї; 4) китобњои маълумотдињанда;    
5) матбуоти даврї, рўзномаву маљаллањо ва ѓайра. Ин ма-
вод метавонад дар шакли анъанавї (дар коѓаз) ва электронї 
(дар диск, компютер, айфон, айпод, айпед, интернет ва ѓай-
ра) бошад. Њамчунин, њар яке аз маводди номбаршуда тар-
зи хоси кор бо худро дорад, вале ќоидањои умумии мутолиа 
низ вуљуд доранд, ки дар поён шумо мухтасаран бо онњо ош-
ної пайдо мекунед.

Ќабл аз њама, дар хотир доштан зарур аст, ки њар як ин-
соне, ки худро эњтиром мекунад, бояд мутолиа кунад. Аз 
ин рў, кўшиш кунед, ки њар рўз дар ќатори омодагї ба дарс 
њатман на камтар аз 20-30 даќиќаи ваќти худро барои муто-
лиаи маводди ѓайритаълимї сарф кунед. Маводди ќироат-
шаванда бояд аз соњањо (санъат, техника ва ѓайра), шакл ва 
жанрњои мухталиф (наср, назм, роман, ќисса ва ѓайра) бо-
шад. Хуб мешуд, агар рўйхати китобњоеро, ки бояд мутолиа 
кунед, тартиб медодед ё аз омўзгорон чунин рўйхатро, ки 
њатман барои њар як синф вуљуд дорад, мегирифтед). Муто-
лиа бояд бошуурона бошад, на сарсарї ва ё барои худситої 
дар нисбати миќдори китобњои хондашуда. Агар китобе, ки 
мутолиаи онро оѓоз кардаед, маъќул наафтад, хондани онро 
ба ваќти дигар мавќуф гузошта, китоби дигареро мутолиа 
кунед. 

Дувум, мутолиаи китоб бояд њатман њадаф дошта бо-
шад. Ќироати китоб барои ваќтгузаронии бењуда ва ё ба-

рои тезтар хоб рафтан њадафи воло 
нест. Аз њадафњои асосї инњоро 
зикр кардан мумкин аст: хондан ба-
рои иттилоъ гирифтан оид ба ягон 
чиз ё њодисаи мушаххас; зиёд кар-
дани захираи луѓавї; мутолиа ба-
рои гирифтани њаловати эстетикї, 
ахлоќї, рўњбаланд кардани худ ва 
ѓайра; мутолиа барои васеъ карда-
ни љањонбинии умумии худ ё худ-
такмилдињї ва амсоли он. 

Аксарият китоб мехонанд, вале 
номи муаллиф, ќањрамонон, персонажњо, макони баргузо-
рии воќеањо ва амсоли онро ба назар намегиранд ё аз худ 
намекунанд. Ин бошад, як шарти муњимми китобхонист, ки 
бояд њатман риоя шавад. Шеърро бошад, аввалан, якчанд 
маротиба бояд ќироат кард ва аз ёд карда, ба мазмуни он 
сарфањм бояд рафт.

Тарзњои мутолиа низ гуногунанд. Аввалан: мутолиа 
барои шиносої бо китоб (сафњагардонї, ќироати интихо-
бии баъзе сафњањои китоб ва ѓайра.). Дар ин њолат хонанда 
танњо бо сохтор, шаклу мазмуни асосии китоб шинос ме-
шавад ё љойњои даркории онро интихобан вараќ мезанад, 
то мухтасаран дар бораи китоб маълумот бигирад. Баъди 
чунин тарзи мутолиа китоб дар мавриди дигаре ба пуррагї 
ќироат карда мешавад. Дувум: мутолиаи амиќу пурраи ки-
тоб. Дар ин маврид ќироати китоб комилан, бо бањогузорї 
ба мазмун, мундариља ва шакли он, ворид шудан ба воќеаю 
њодисањои матн, эњсоси њамдардию њамраъйї бо ќањрамо-
нони асар ва ѓайра сурат мегирад. Севум: мутолиа ба маќса-
ди омўзиши китоб. Чунин тарзи ќироат асосан дар мавриди 
хондани китоби дарсї, маводди таълимї, илмї ва китобњои 
маълумотдињанда ба кор бурда мешавад.

Бо китоб, њамчунин, бо тарзи мутолиаи васеъ кор кар-
дан мумкин аст. Дар ин сурат хонанда китобу маќолањои 

дигарро дар бораи китоби мутолиашуда, муаллифи он ва 
ахбори дигари заруриро пайдо карда, маводди ќироаткар-
даашро мукаммал месозад. 

Чунин навъи мутолиа низ вуљуд дорад, ки метавонад за-
раровар бошад. Дар ин маврид хондани чунин китобњо дар 
назар дошта шудааст, ки аз љињати мундариљаю мазмун паст, 
ба синну соли хонанда номувофиќ, дар мавзўъњои фањш, зўро-
варї ва амсоли он буда, љањони ботинии инсон ва рўњи ўро 
олуда месозанд. Ќироати чунин китобњо на танњо ба хурдсо-
лон, балки ба калонсолон њам маслињат дода намешавад.

Ба њамин тариќ, агар шумо ба мутолиаи ягон китобе 
оѓоз кардед, пеш аз њама њадаф бигузоред. Ба шумо зарур 
аст, ки аз китоби мутолиашуда тамоми арзишњои мусбати 
онро бигиред. Аз ин рў, бояд тарзи мутолиаи шумо ба њада-
фи гузоштаатон мувофиќат дошта бошад.

Љараёни мутолиаи китобро одатан ба чор марњала људо 
мекунанд:

1.	 Гирифтани маълумоти умумї дар бораи китоб ва 
тањлили сохтори он. 

2.	 Мутолиаи бошууронаи китоб барои фањмиши мазму-
ни он.

3.	 Ташаккули фикру андешаи худ оид ба мазмуну мун-
дариља, шакл, забон, услуб, љињатњои дигари арзишманди 
китоб ва муаллифи он.

4.	 Аз ёд кардан ё дар дафтар барои истифодаи минбаъ-
да сабт кардани порчањо ё суханоне, ки аз китоб маъќул аф-
тода бошанд.

Барои самаранок истифода кардан аз ин чор марњалаи 
мутолиа хонанда бояд пайваста дар худ ќобилияти љамъ 
кардани фикр ва диќќатро дар атрофи маводди ќироатша-
ванда инкишоф дода, ќувваи њофизаю хотираашро машќ 
дињад. Китобро бояд банд ба банд, фасл ба фасл бихонад. 
Дар зарурат таваќќуф карда, дар бораи масъалањои муто-
лиашуда фикру андеша ронад. Љойњои мураккабу душвор-
фањмро такроран хондан барои фањмиши бошууронаи китоб 

мусоидат мекунад. Њангоми мутолиаи китоб аз харитањо, 
луѓатномањо ва маводди дигари ёрирасон истифода барад. 
Калимањои нав, душворфањм ва истилоњотро аз луѓатнома 
пайдо карда, дар дафтари худ сабт кунад ва њифз кунад. 

Барои кор бо китоби дарсї ва маводди таълимї бошад, 
аз тарзи мутолиаи омўзишї истифода карда мешавад. Бо 
њамин сабаб дар ќатори тартибњои умумии ќироат, ки дар 
боло зикр шуданд, њангоми мутолиаи маводди таълимї 
њамчунин, ќоидањои зерин бояд риоя карда шаванд:

– тањлили сохтори умумии китоби дарсї (маводди таъ-
лимї) ё мавзўи алоњидаи он;

– кор бо матни мавзўъ ё дарси алоњида бо роњи ба по-
рањо таќсим карда мутолиа кардани он;

– кор бо харита, ороиш, љадвал, диаграммањои дарс ва 
ѓайра.;

– кор бо истилоњот ва мафњумњои асосии мавзўъ;
– аз ёд кардани таърифњо;
– дар дафтари корї сабт кардани маводди муњимтарини 

дарс;
– кор бо савол ва супоришњои дарс ва ѓайра.
Дар хотир бояд дошт, ки китоби дарсї китоби бадеї 

набуда, омўзиши амиќро талаб мекунад. Аз ин рў, њатман 
њангоми хондани он бо худ ќаламу дафтар дошта бошед ва 
љойњои асосии мавзўъро дар дафтар ќайд кунед. Њангоми 
мутолиа саросема нашавед, мазмуни њар як калима, ибора, 
љумла ва пораи матнро ба хубї дарк кунед. Мафњум ё кали-
мањоеро, ки намефањмед, аз луѓатњои тафсирї пайдо карда, 
ба маънии онњо сарфањм равед ва ба ин маќсад њамеша бо 
худ дафтари луѓат дошта бошед. Ягон пораеро аз матн на-
партоед, зеро фањмидани мазмуни асосї бе фањмиши чунин 
порањо душвор мешавад. Ба таърифњо, ќоида ва ќонунњо 
ањамияти махсус дода, онњоро бапуррагї аз худ кунед. Агар 
дар охир ё повараќи китоб љавоб ба савол ё мисолу масъа-
лањо бошад, саросема нашуда, аввалан, худ љавоб љўед, њал 
кунед ва баъдан бо љавобњои китоб муќоиса кунед. 

Матбуоти даврї, рўзномаву маљаллањо бо риояи ќои-
дањои умумии ќироат мутолиа карда мешаванд. Дар баро-
бари ин чунин мавод, аз љумла, рўзнома (њафтанома) чунин 
тартиби хоси зерини мутолиа низ доранд:

– аввалан сарлавњаи тамоми маќолањоро бихонед;
– баъдан рўзномаро бапуррагї сањифагардон карда, бо 

он ба таври умумї шинос шавед;
– сармаќолаи рўзномаро аз назар гузаронед;
– маќолаеро, ки шавќи шуморо бештар бедор карда бо-

шад, дар охир мутолиа кунед.
Матбуоти давриро њар рўз мутолиа кардан зарур аст. 

Њангоми мутолиа номи муаллифони хабару маќолањоро дар 
ёд бигиред. Ахбори наверо, ки аз рўзномањо пайдо кардаед, 
дар оила, синф, байни дўстон муњокима кунед. Маљаллаю 
рўзномањоро даста баста, барои истифодаи тўлонї њифз ку-
нед. Дониши аз матбуоти даврї гирифтаатонро њатман дар 
дарс, дар њолатњои њаётї истифода баред.

Китоб, маводди таълимї, рўзномаву маљаллањо ва ма-
водди дигари ќироат, чунон ки дар боло ќайд шуд, мета-
вонанд дар шакли анъанавї (дар коѓаз) ва электронї (дар 
диск, компютер, интернет ва ѓайра.) бошанд. Бо маводди 
электронї низ бо риояи ќоидањои умумии ќироат кор кар-
дан зарур аст. Вале дар ин маврид одоби истифодаи мавод-
ди аудио, видео ва компютерро низ, ки шумо бо онњо ошної 
пайдо кардаед, риоя бояд кард. Њамчунин, дар хотир бояд 
дошт, ки ахбор аз коѓаз нисбат ба ахбор дар шакли элек-
тронї дар хотира хубтар нигоњ дошта мешавад. Аз ин рў, аз 
рўйи имконият китобњои электрониро дар принтер чоп кар-
да мутолиа кунед (ё њадди аќал љойњои зарурии ин маводро 
људо карда, чоп кунед). 

Барои мутолиаи дуруст бояд љойи мутолиа, ваќти муто-
лиа ва шакли мутолиа низ интихоб карда шаванд. Китобро 
њатман дар утоќи ором ва бофароѓат, тибќи талаботи гиги-
енї дар курсї нишаста мутолиа кунед. Дар ваќти барои му-
толиа људошуда иљрои корњои дигарро ба наќша нагиред. 

Њангоми мутолиа диќќатро ба корњои дигар равона насо-
зед. Барои ќайд кардан њатман дафтару ќалам дошта бошед 
ва љойи мувофиќ барои китобат дар дастрасии шумо бошад. 

Китобњо ва маводди таълимиро на танњо мутолиа кар-
дан, балки барои истифодаи минбаъда, барои ояндагон њифз 
кардан зарур аст. Аз ин рў, хонандаи боодоб ва хушахлоќ 
бояд чунин ќоидањои истифодаи китоб, маводди таълимї, 
рўзномаю маљаллањо ва одоби муносибат бо онњоро низ 
њатман риоя кунад:

– њељ гоњ дар китоб нанависед ё расм накашед;
– њељ гоњ вараќњои китоб ё расму суратњои онро надарронед;
– њељ гоњ китобро ќат накунед;
– њељ гоњ дар ваќти хўрокхўрї ба маќсади њифзи сало-

матї ва риояи одоби тозагї китоб мутолиа накунед;
– њељ гоњ дар байни китоб ќалам ё чизњои дигарро нагу-

зоред;
– њељ гоњ барои ишора кардани сањифањо вараќњои ки- 

тобро ќат накунед, ба ин маќсад аз гузоштани коѓази бури-
да дар сањифаи даркорї истифода кунед;

– њељ гоњ китобро чун поя ва ё барои такя задан истифо-
да накунед;

– њељ гоњ китобро дар љойњои нам ё зери офтоби сўзон 
нагузоред;

– вараќњои тасодуфан даридаи китобро њатман тармим 
кунед;

– китобро иловатан муќова карда, дар зарурат онро иваз 
кунед;

– изи дастон ё навиштаљотро аз сањифањои китоб бо хат-
тозакунак боэњтиёт тоза кунед;

– китобро на бапуррагї, балки то дараљаи муайян (асо-
сан то 120 дараља) кушоед;

– њангоми вараќ задани китоб ќоидањои гигиениро ба 
маќсади њифзи саломатї риоя кунед ва ѓайра.

Китоб, маводди таълимї, рўзномаву маљаллањо ва маводди 
дигари ќироат метавонанд аз они худи шумо бошанд, ё онњоро 

шумо аз шахсони дигар, мактаб ва китобхонањо ба иљора гириф-
та бошед. Аз ин рў, ба шумо зарур аст, ки бо моли дигарон эњти-
ёткорона муносибат кунед ва ќоидањои рафтор дар китобхона ва 
истифодаи захираи китобњои онро њатман бапуррагї риоя кунед.

Ба њамин тариќ, китоб њамчун рафиќи ваќтњои танњої, 
ѓамхори инсон ва манбаи дониш барои њар як одам хеле    
пурањамият аст. Аз ин рў, пайваста ба мутолиа машѓул бо-
шед ва барои рушди ахлоќи њамидаи худ аз тарзи дурусти 
ќироат истифода бурда, ба китоб, маводди таълимї ва рўз-
номаву маљаллањо бо одобу тартиби ќабулшуда муносибат 
кунед. 

 Маводди иловагї
Бузургон дар васфи китоб ва мутолиа

Хонае, ки дар он китоб нест, чун танест, ки дар он љон нест. 
Ситсерон

Китобњо олами махсус, озода ва накўе мебошанд, ки дар 
он имкони хушбахтона зистани мо вуљуд дорад. 

Волтер
Тамоми зиндагии инсоният дар китобњо дарљ шудааст: 

ќабилањо, халќњо, кишварњо нест шуданд, вале китоб боќї 
монд. 

А.И. Гертсен
Китобро дўст доред, китоб њаёти шуморо сабук мегардо-

над, барои пайдо кардани сари фикру андеша ва њодисањои 
сарбаста дўстона кўмак мекунад, ба шумо эњтиром кардани 
инсон ва худи шуморо меомўзонад, аќлу дили шуморо бо 
њисси муњаббат ба олам ва инсоният пару бол мебахшад. 

М. Горкий
Илму фан набвад, агар набвад китоб,
Љањл бигрезад, чу пайдо шуд китоб.

Мањмуди Тарзї
Китоб аст оинаи рўзгор,
Ки бинї дар он розњо ошкор.
Чунин њамнишин гар ба даст оварї,
Нашояд, ки бигзорию бигзарї.



103

Бадеъуззамон Фурўзонфар
Мутолиа инсонро доно, суњбатёбанда ва одати ќайд кар-

да навиштани њодисањо даќиќкор мекунад. 
Ф. Бэкон 

Дўст доштани мутолиа лањзањои ѓамгиниро, ки дар њаёт 
ногузиранд, ба лањзањои лаззати бузург иваз мекунад. 

Монтеске
Одамон аз фикр кардан мемонанд, чун мутолиа наку-

нанд. 
Д. Дидро 

Нафањмида мутолиа кардан, баробар бо мутолиа накар-
дан аст. 

Я. Каминский 
Мутолиа барои фикрронї, њамчунонест, ки тарбияи 

љисмонї барои бадан. 
Д. Эдисон 

Савол ва супориш

1.	 Мавод барои мутолиаро ба кадом навъњо гурўњбандї 
кардан мумкин аст?

2.	 Њар рўз дар ќатори омодагї ба дарс чї ќадар ваќт 
барои мутолиаи маводди ѓайритаълимї сарф кардан зарур 
аст?

3.	 Њадафњои мутолиаро зикр кунед.
4.	 Се навъи асосии мутолиаро шарњ дињед.
5.	 Марњалањои асосии мутолиаи китобро номбар кунед.
6.	 Ќоидањои хоси мутолиаи маводди таълимї кадомњо-

анд?
7.	 Тартиби мутолиаи рўзнома (њафтанома) бояд чї гуна 

бошад?
8.	 Ќоидањои истифодаи китоб, маводди таълимї, рўзно-

маю маљаллањо ва одоби муносибат ба онњоро шарњ дињед.
9.	 Суханони бузургонро дар васфи китоб ва мутолиа аз 

ёд кунед.

§ 14 ОДОБИ ЛИБОСПЎШЇ ВА 
ТАВАЉЉУЊ  БА ЗЕБОИИ БОТИ-

НИЮ ЗОЊИРЇ
Сирату сурати инсон бояд як-

дигарро мукаммал кунанд ва шахс 
бояд њам ботинан ва њам зоњиран 
зебо бошад. Либос як нишонаи 
зоњири инсон аст, ки дар сурати 
зебо дўхта шудан ва ба тани шахс, 
ваќт, мавзеъ ва синну сол мувофиќ 
будан њусну љамоли њар як фардро 

зоњирану ботинан афзун карда, ба ў рўњу илњоми тоза мебах-
шад. Аммо либоси ба синну сол, ба мавзею ваќт номувофиќ 
њам ба фаъолияти кас зарар мерасонад ва њам хусни зоњиру 
ботини ўро ќабењ менамояд. Аз ин рў, талаботи либоспўшї, 
ки дар тўли таърих дар байни халќњои гуногуни љањон ба 
вуљуд омадаанд, бояд аз љониби њама риоя карда шаванд. 

Арбобони илму маърифат, тиббу њикмат аз замонњои 
ќадим, пеш аз њама, ба тозагии либос диќќат дода, онро 
чун гарави саломатї ва хуштабиатии инсон шумурдаанд. 
Ба њамин сабаб барои шахс њар рўз 
либоси наву ќиматбањо пўшидан 
шарт набуда, балки риоя кардани 
тозагии либоси њаррўза шарти ав-
валини эстетикаи либоспўшї аст. 
Дар баробари тоза будан либос 
бояд дарзмолшуда бошад. Дарз-
мол кардан на фаќат либосро зебо-
ву шинам менамояд, балки аз љиња-
ти гигиенї низ онро тозаю озода 
мекунад.

Дар табиат њамеша мутобиќа-
ти рангњо зебоиро афзуну дилчасп 
менамояд. Мутобиќат кардани ли-

бос ба сурат њам инсонро зеботар мегардонад ва аз шартњои 
муњимми эстетикаи либоспўшї њисобида мешавад. Аз ин 
љост, ки бояд њар як фард ранги ба худаш муносибу дил-
кашро донад. Ранги либос, њамчунин, ба синну сол, ба тала-
боти фаъолияти мењнатї ва љамъиятии шахс бояд мувофиќ 
бошад. Либос ва рангу ороиши он њеч гоњ набояд василаи 
фахру маѓрурї ва намоиши сарватмандию мансаб гардад.

Дар баробари риоя кардани љињатњои эстетикию гиги-
ении либос ба масъалањои љузъии либоспўшї низ ањамият 
додан зарур аст. Масалан, баъзан њангоми саросемавор аз 
хона баромадан набудани тугмањои шим, курта ё пиљак са-
бабгори ба хиљолат овардани писарон шуданаш мумкин аст. 
Духтаронро бошад, дарозии доман, љўроб, тартиби мўю рўй 
метавонад ба њолати хиљолатовар расонад. Аз ин рў, бояд 
то аз хона баромадан шахс дар назди оина бодиќќат худро 
аз назар гузаронида, ба тартиб дарорад. Дар хонадон ањли 
оила, берун аз он рафиќон бояд оинаи якдигар бошанд ва 
камбудињои њамдигарро оид ба либосу шакли зоњирї бо 
маслињати дўстона, бе таънаву маломат ислоњ кунанд. 

Дар хотир бояд дошт, ки дар љойњои љамъиятї бо либо-
си дарида, чиркин, бадбўй, ранголуд њозир шудан мумкин 
нест, зеро бо ин кор табъи дигаронро хира ва либосашонро 
ифлос кардан мумкин аст. 

Бо одоби либоспўшии шахс ороиш додани рўю мўй, ове-
зон кардани гўшвор ва истифодаи ороишоти дигар робитаи 
људонашаванда доранд. Аз ин рў, талабот оид ба ороиши 
бадан низ, ки љузъи муњимми эстетика ва этикаи инсон аст, 
бояд њатман аз љониби њама риоя карда шавад. Масалан, ис-
тифодаи зару зевари зиёд ё расмкашию холкубї дар бадан 
њусни инсонро мекоњонад.

Њар як шахс њар рўз чандин наќша дорад. Масалан, ба 
тањсил ё кор меравад ва баъди он ба тўй, мањфил, машќ ё 
сайругашт рањсипор мешавад. Ё худ, шахс ваќти холии худ-
ро дар хона мегузаронад. Дар хотир бояд дошт, ки шароиту 
талаботи тањсилу кор дигар аст ва шароиту талаботи тўй, 

хона ё машќњои варзишї дигар. Бо њамин сабаб дар бароба-
ри донистани рангу мўди мувофиќ ва андозаи либоси ба худ 
зебанда, донистан ва риоя кардани либоспўшї дар љойњои 
гуногун ва аз кадом навъи матоъ будани либос њам ба њар 
як шахс зарур аст. Дар асоси њамаи ин омилњо либосњоро 
аз љињати мавќеи истифодаашон ба либосњои хонагї, хобу 
тањпўш, рўзмарра, корї, мактабї, маросимї, сафарї, вар-
зишї ва ѓайра таќсим кардан мумкин аст. Либос нишонањои 
миллї њам дорад. Њар яке аз ин навъи либосњои зикршуда 
мувофиќи талаботу шароити зарурї интихоб ва ба бар кар-
да мешаванд. 

Либоси миллї – либосњои занонаю мардонаеро, ки бо 
тарзи дўхт, таносуби рангњои худ фарќ карда, чун љузъи 
маданияту фарњанг ба ин ё он халќ тааллуќ доранд, либоси 
миллї мегўянд. Либоси миллии њар як халќ дар тўли асрњо 
мутобиќи шароити љуѓрофї, тарзи истењсолот, дараљаи 
рушди фарњангии ин халќ ба вуљуд омада, тибќи талаботи 
замон инкишоф ёфтааст.

Либоси миллии њар халќ ганљинаи гаронбањои фарњан-
ги умумибашарист. Мањз бо таъсири љињатњои пешќадами 
либосњои миллї шакли имрўзаи либосњо пайдо шуд ва хусу-
сиятњои байналмилалиро гирифт. Аз ин рў, сазовори таъкид 
аст, ки эњтироми миллати худ дар кўњнапарастона њимоя 
кардани урфу одатњои ба талаботи ваќту шароити замона 
номувофиќ, аз љумла дар риояи анъанањои либоспўшї набу-
да, балки мутобиќ ба талаботи рушди илму техника, иќтисо-
диёту фарњанг такмилу инкишоф додани тамоми анъанањои 
миллї, муносибатњо ва одобу ахлоќ аст. Бо њамин сабабњо 
интихоб кардани пўшидани либоси миллї ё аврупоии зано-
на ва мардона имрўз бояд танњо ба завќи эстетикию фарњан-
гии њар як шахси ба камол расида вогузор карда шавад. Ба-
рои хонандагон бошад, то ба камол расидан дар интихоби 
шакли либос њатман падару модар, ањли хонадон мутобиќ 
ба завќи онњо бояд роњнамо гарданд. 

Либоси миллї одатан ба намояндаи њамин миллат зе-

банда аст. Аз ин рў, пўшидани либосњои миллии халќњои 
дигар (ба истиснои чорабинихои фархангию мањфилњо) ба 
хотири зебо будани он ва ё ба талаботи динию мазњабї му-
вофиќат кардани он, дар љомеаи дигар ва аз тарафи намоян-
дагони миллати дигар дар ягон кишвари олам ќобили ќабул 
нест. Аз љумла, либоси миллии тољикї љавобгўйи тамоми 
талаботи љуѓрофї, фарњангї ва динии миллати мо буда, ба-
рои пўшидани либосњои миллии халќњои дигар ягон њољате 
вуљуд надорад.

Либоси хонагї – курта, шим, пољома, љома, тоќї ва ли-
босњои дигаре аст, ки фаќат дар хона ва сањни њавлии шахсї 
пўшида мешаванд. Одатан шахс пас аз тањсилу кор либосњо-
яшро ба ин навъ иваз мекунад. Аз рўйи одоб ва гигиена пас 
аз шустушў либоси хонагиро мепўшанд. Бо ин либос шахс 
дар сари мизи хўрок ва кор менишинад, дар назди ањли оила 
мешавад. Либоси хонагї бояд аз матои муносиб, тоза, ши-
нам, ба синну сол ва мавсим мувофиќ бошад.

Либоси хоб ва тањпўш – курта, пољома, майка ва навъњои 
дигари либос, ки барои хоб рафтан ё пўшидан аз таги ли-
босњои дигар истифода мешаванд. Агарчи либосњои мазкур 
хусусияти фардї доранд, вале њамеша онњоро тоза нигоњ  
доштан лозим аст. Бо чунин либосњо дар айвон (балкон) ё 
кўча гаштугузор кардан нишонаи беодобист. 

Либоси рўзмарра ва кўча – пироњан, костюм, шим, тоќї, 
боронї, палто ва либосњои дигар, ки њангоми ба кўча, сай-
ругашт, мењмонї, ба тамошои кино, театр, осорхона ва љой-
њои дигари љамъиятї рафтан пўшида мешаванд (ба истис-
нои љойи тањсил ё кор). Либосњои мазкур бояд мувофиќи 
фасли солу вазъи обу њаво бошанд ва њатман ба талаботи 
замона ва љое, ки меравед, љавобгў бошанд. 

Либосњои маросимї – чунин либосњо дар тўй, рўзњои иду 
хурсандї ва ё баръакс, дар лањзањои нохушї ба бар карда 
мешаванд. Барои тўю ид њар кас мувофиќи завќи худ либос 
интихоб мекунад. Ба хонандагон дар ин кор падару модар 
ва ањли хонадон бояд кўмак кунанд. Дар лањзањои нохушї 

бошад, мувофиќи расму оини аљдодони худ тољикон одатан 
либосњои кабуд, сабз ва ё сиёњ мепўшанд. Риоя кардан ва ё 
риоя накардани пўшидани либосњои маросимї ба ихтиёри 
худи шахс ва оила аст.

Либоси корї – либосњое, ки дар ваќти кор дар муасси-
саю ташкилоти давлатию ѓайридавлатї пўшида мешаванд. 
Тањлилњои илмї нишон медињанд, ки самаранокї ва сифа-
ти мењнат ба навъи либоси корї низ вобаста аст. Аз ин рў, 
барои озодона мењнат кардан либоси кории њар як шахс 
бояд ба шароити кори ў мувофиќ бошад. Агар дар корхона 
ё ташкилот навъи ягонаи либос ва ранги муайяни он таъйин 
шуда бошад, риояи он барои њама њатмист. Дар навбати худ 
тозагї, назорати либоси корї на фаќат гарави устувории 
саломатист, балки дараљаи интизому одоби кормандро ни-
шон медињад. Бо либоси махсуси корї ба љойњои љамъиятї 
намераванд.

Либоси мактабї – ин либоси кории мактаббачањост. Та-
лаб кардани риояи либоси ягонаи мактабї, тозаю озода пў-
шидани он бояд аз тарафи роњбарияти мактаб, омўзгорон, 
падару модарон ва худи хонандагон ба таври љиддї назо-
рат карда шавад. Дар асоси муносибат ба ин либос дараљаи 
ахлоќ, мењнатдўстї ва гигиенаи хонанда бањогузорї карда 
мешавад. 

Талабот оид ба либоси ягона, муносибат ба он барои 
тарбияи ахлоќї, мењнатї ва интизомнокии мактаббачањо 
ахамияти бенињоят бузург дорад. Либоси ягона аз љињати 
психологї – њасад бурдан ба либоси якдигар, фахр кардан 
бо либоси ќиматбањои худ ва љињатњои дигари манфиро дар 
рафтори хонандагон аз байн мебарад.

Дар кишвари мо либоси ягонаи мактабї тибќи «Дас- 
туруламали либосњои тавсиявии хонандагони мактабњои 
тањсилоти умумї» амалї карда мешавад. Тибќи ин санад 
либосњои мактабї аз матои пахтагину пашмї ва абрешим 
омода карда мешаванд. Ба духтарон мувофиќи хоњишашон 
бо рўймоли миллї ва ба писарон бо тоќї ба дарс нишастан 

иљозат дода шудааст. Њамаи хонандагон њангоми ба дарс 
омадан бо худ сумка, портфел ё худ љузвдон мегиранд. Њан-
гоми сард будани синфхонањо дар дарс ба хонандагон бо ли-
боси гарми зимистона нишастан иљозат дода мешавад.

Либосњои мактабї барои хонандагон тибќи мавсими 
сол дар алоњидагї барои писарон ва духтарон муайян карда 
шудаанд: либосњои тирамоњї (дар нимаи аввали тирамоњ ва 
дар нимаи дувуми тирамоњ), зимистона ва бањорї (дар ни-
маи аввали бањор ва дар нимаи дувуми бањор).

Њамчунин, тибќи талаботи дастурамали мазкур ба дух-
тарон њангоми ба дарс омадан пўшидани либосњои зерин 
манъ карда шудааст: либосњои варзишї (ба истиснои дар-
си тарбияи љисмонї ва рўзњои њашар); либосњои нимбарањ-
на; либосњое, ки таблиѓоти ѓайр дошта, дорои њар гуна на-
виштаљот мебошанд ва байраќу рамзњои давлатњои дигар 
дар онњо тасвир ёфтаанд; ду-се гўшвор овезон кардан дар 
гўш; пўшидани либосњои синтетикии ќиматбањо; аз њад зиёд 
рангу бор кардан ва ѓайра.

Ба писарон бошад, њангоми ба дарс омадан манъ aст: 
бо либосњои варзишї (ба истиснои дарси тарбияи љисмо-
нї ва рўзњои њашар); бо муйњои дароз; бо риши нотароши-
да ва риш мондан; бо либосњое, ки таблиѓоти ѓайр дошта, 
дорои њар гуна навиштаљот мебошанд ва байраќу рамзњои 
давлатњои дигар дар онњо тасвир ёфтаанд; бо ангуштарї 
ва занљири гардан; гўшвор овехтан; бо шими љинс, махмал 
(вилвет) ва дигар либосњои синтетикї (ба истиснои фасли 
зимистон).

Дар «Дастуруламали либосњои тавсиявии хонандагони 
мактабњои тањсилоти умумї», чунин талаботи њатмї пеш-
бинї шудааст: рўзњои љашнњои давлатї, љумњуриявї, љашн-  
њои муассисаи таълимї, конфронсу симпозиумњо пўшидани 
либоси протоколї њам барои духтарон ва њам писарон њатмї 
мебошад; дар арафаи рўзњои идњои миллї (бахусус, Наврўз, 
Сада ва ѓайра) духтарон метавонанд куртаи атлас ё адрас 
бе пољома ва ё бо пољома бо рўймоли миллї ва ё бе рўймол 

тибќи хоњишашон ба дарс њозир шаванд; бо нишони созмони 
талабагї омадани хонандагон њатмї мебошад; дар дарсњои 
таълими мењнат истифодаи пешдоман, хилъат, дастпўш, 
айнаки њифзкунанда тавсия мешавад; дар дарсњои тарбияи 
љисмонї истифодаи либосњои варзишї, футболка, шортик ва 
кроссовкаву кедї њам ба духтарон ва њам ба писарон тавсия 
мешавад; дар дарсњои лабораторї, машѓулиятњои амалї ис-
тифодаи хилъати сафед ё кабуд тавсия мешавад.

Умуман, ба њар шахс зарур аст, ки чї тавр либоси тозаву 
озода пўшидан, мутобиќ ба либос оро додани мўю рўй, гўш 
ва зоњири худро дар маљмўъ ба хубї бидонад, мутобиќ ба 
муњити иљтимоию љуѓрофї сару либос ба бар кунад ва дар 
сурати мављуд будани талаботи њатмї дар љои тањсилу кор 
онњоро риоя кунад. Риояи одоби либоспўшї шахсро њам 
зоњиран ва њам ботинан зебо карда, дар назди њамнишинон 
ва њамсуњбатон эътибори ўро дањчанд меафзояд.

Маводди иловагї
Бузургон ва ихтисосмандон дар 

бораи сурату сират ва либос
Сурати зебои зоњир њељ нест,
Эй бародар, сирати зебо биёр…
Одамиро аќл бояд дар бадан,
В-арна љон дар колбуд дорад њимор1 .

Саъдии Шерозї
Њар кї дар ў сирати неку бувад,
Одамї аз одамиён ў бувад.

«Ахлоќи Муњсинї»
Либос на танњо тарњи бадан, балки хулќро низ дигар мекунад. 

Волтер
Њама чизи инсон бояд зебо бошад: њам чењра, њам либос, 

њам рўњ ва њам андешањо. 
А. П. Чехов

Бенизомї дар либос инъикоскунандаи бетартибї дар 

1 Њимор – хар.



111

рўњи инсон аст. 
А. Апшерони

Муњимтар аз њама дар либоси зан худи зан аст. 
Ив Сен-Лоран

Либос дар бораи шумо чизњои зиёде мегўяд. Он, ки шумо 
чї гуна сарулибосро интихоб мекунед, шуморо на камтар 
аз нутќатон тавсиф мекунад. Њама чиз дар сарулибоси шахс 
рамз аст. 

Дезире Мейер
Ман чунин мењисобам, ки одамон ба тарзи либоспўшии 

дигарон таваљљуњи бењад зиёд мекунанд. Эњсоси мусобиќаи 
доимї бо дигарон касро хаста мекунад. Шумо бояд дар бо-
раи либоси ба худ зебанда андеша кунед, на дар бораи ли-
боси дигарон. 

Диана Риленд
Савол ва супориш

1. Ду шарти муњимми эстетикаи либоспўширо шарњ 
дињед.

2. Ба кадом масъалањои љузъии либоспўшї таваљљуњи 
бештар додан зарур аст?

3. Таносуби одоби либоспўшии шахс ва истифодаи оро-
ишотро тафсир кунед.

4. Баъзе навъњои либосњоро аз љињати мавќеи истифода-
ашон номбар кунед.

5. Либоси миллї чї хусусиятњо дорад?
6. Интихоби пўшидани либоси миллї ё аврупої барои 

шахс чї гуна бояд бошад?
7. Одоби пўшидани либоси хонагї, хоб ва тањпўш, рўз-

марра ва кўчаро бифањмонед.
8. Пўшидани либосњои маросимї ва корї чї гуна ќои-

дањо дорад?
9. Одоби пўшидани либоси мактабиро барои синну соли 

худ дар мавсимњои гуногун шарњ дињед.
10. Суханони бузургонро дар васфи одоби либос аз ёд 

кунед.

§ 19 ЉАНБАЊОИ АХЛОЌИЮ 
ЊУЌУЌИИ ОДОБ ВА РАФТОРИ ШАХС

Дар фанњои омўхташуда шумо бо таносуби њуќуќ ва 
ахлоќ шиносої пайдо кардаед. Ба хотир биёред, ки иљрои 
меъёрњои њуќуќї ба њама њатмї буда, барои риоя накарда-
ни онњо маќомоти давлатї одамонро љазо медињанд. Иљрои 
меъёрњои ахлоќиро бошад, афкори ањли љомеа ва худи шахс 
таъмин карда, давлат барои риояи онњо одамонро маљбур 
намекунад. Њамчунин, шумо медонед, ки ахлоќ бо меъёрњои 
њуќуќї робитаи ногусастанї дорад.

Гуфтањои боло нишон медињанд, ки аксаран одобу раф-
тори шахс њам аз љињати ахлоќї ва њам аз љињати њуќуќї бањо 
дода мешавад. Вале рафторе низ њаст, ки танњо аз мавќеи 
ахлоќї бањогузорї шуда, танзими њуќуќї намешавад (ма-
салан, муносибатњои дўстї, муњаббат байни одамон ва ѓай-
ра). Ба ибораи дигар, агар мавриди танзими њуќуќї на њама 
рафтор бошад, мавриди танзими ахлоќї њама гуна рафто-
ри одамон ќарор мегирад. Ин рафтор ба манфиатњои шах-
си дигар ё љомеа дахл мекунад. Аз ин рў, меъёрњои ахлоќї 
риояи чунин одобу рафтореро талаб мекунанд, ки барои 
ањли љомеа манфиатовар бошанд ва чунин одобу рафтореро 
манъ мекунанд, ки бар зарари љомеа бошад. Дар таърихи 
фарњанги њама халќњо бо њамин сабабњо меъёрњои ахлоќии 
манъкунанда (масалан: дуздї макун!) ва меъёрњои ахлоќии 
роњбарикунанда (масалан: накўкор бош!) вуљуд доранд.

Чунонки мебинем, хусусияти муњимтарини одобу рафто-
ри шахс аз талаботи ахлоќ сарчашма гирифта, бо меъёрњои 
ахлоќї бањо дода мешавад. Дар маљмўъ њамаи навъњои раф-
тор, ки шумо аз одоби муошират омўхтед (одоби сухан, са-
лом, муошират дар оила ва љойњои љамъиятї, шиштухез, ис-
тифодаи телефон, муносибат ба ашёи мактаб, олами атроф 
ва табиат, мутолиа, либоспўшї ва ѓайра) мавриди танзими 
ахлоќї ќарор мегиранд. Бањогузории риояи чунин рафтор 
аз љињати ахлоќї чунин аст: шахс барои рафтори шоистааш 
сазовори тањсину офарин ва соњиби эњтиром мешавад ва ё 
барои рафтори ношоиста аз тарафи атрофиён мавриди сар-
занишу бадбинї ќарор мегирад. 

Бинобар ин ба њар як хонанда зарур аст, тавре рафтор 
кунад ва чунин одобе аз худ зоњир намояд, ки писанди аъзои 
оила, наздикон, дўстон, њаммактабон, омўзгорон ва уму-
ман ањли љомеа бошад. Ќадамњои нахустин барои расидан 
ба маќоми инсони комил, ки ниёгони мо онро шахсияти ор-
монї (идеалї), дар муошират намунаи дигарон, њамаљониба 
рушдкарда, љисман солим, ахлоќан пок ва рўњан ѓанї шу-
мурдаанд, аз њамин шурўъ мешавад.

Дар айни замон, таъкид бояд кард, ки аз тарафи ода-
мон чунин навъи рафтор ва одобе содир карда мешавад, ки 
аз тарафи ахлоќ љиддан бањогузорї карда шавад њам, оќи-
батњои њуќуќии он љиддитар аст. Ин, махсусан, дар њолати 
содир кардани рафтори ношоиста равшан аст. Аз љумлаи 
онњо чунин рафтори ѓайриахлоќии баъзе шахсон аст, ки 
њамчун љинояти вазнин бањогузорї карда мешавад (куштор, 
ѓоратгарї ва ѓайра). Њамчунин, рафторе њаст, ки назарно-
гир бошад њам, дар асл љиноят аст (масалан, аз боѓи њамсоя 
мева дуздидан ва ѓайра). Бо њамин сабаб дар ќонунгузории 
Љумњурии Тољикистон барои чунин рафторњо љазоњои маъ-
мурї пешбинї шудаанд. Ин љазоњо нисбат ба кўдакон ё па-
дару модари онњо амалї карда мешаванд. 

Ќонунгузории кишвари мо дар иртибот бо рафтору одо-
би шахс аз се санади муњим иборат аст: 1) Кодекси маъмурии 

Љумњурии Тољикистон; 2) Кодекси оилаи Љумњурии Тољи-  
кистон; 3) Ќонуни Љумњурии Тољикистон “Дар бораи масъу-
лияти падару модар дар таълиму тарбияи фарзанд” ва ѓайра.

Кодекси маъмурии Љумњурии Тољикистон њуќуќвай-
ронкунињои маъмуриро танзим мекунад. Аз љумлаи чунин 
њуќуќвайронкунињо инњоянд: 

1. Њуќуќвайронкунии маъмурї вобаста ба тартиботи 
љамъиятї ва ахлоќ;

– майдаавбошї (дар љойњои љамъиятї дашном додан, ба 
таври тањќиромез дарафтодан ба одамон, њамчунин, содир 
кардани дигар кирдорњои ба ин монанд);

– вандализм (ё вањшигарї, зишту вайрон кардани бино 
ва дигар иншоот, расонидани зиён ба молу мулк, наќлиёт ва 
дигар љойњои љамъиятї);

– халалдор кардани оромї (дар кўчањо, майдонњо, боѓу 
соњилњои фароѓатї, наќлиёт ва дар дигар љойњои љамъи-
ятї, инчунин, шабона дар хобгоњњои умумї ва манзили зист 
доду фарёд кардан, њуштак кашидан, бо овози баланд суруд 
хондан, навохтани асбобњои мусиќї, ба кор андохтан ё ис-
тифодаи дастгоњњои садотаќвиятдињанда);

– дар љойњои љамъиятї нўшидани машруботи спиртї ё 
кашидани сигору нос;

– љалб кардани ноболиѓон ба рафторњои зиддиљамъи-
ятї (ба гадої, фоњишагарї, истеъмоли модда ё воситањои         
нашъадор, ба њолати мастї расонидани ноболиѓон ё ба онњо 
фурўхтани машруботи спиртї ва сигор);

– ќиморбозї ба ивази пул ва дигар чизњои ќиматнок 
(картабозї, рулетка, бозињои автоматї, казино ва ѓайра);

– бардурўѓ даъват кардани маќомоти зидди сўхтор, ми-
литсия, ёрии таъљилї ва ѓайра;

– харидан, нигоњ доштан, фурўхтан ва истифода бурда-
ни маводди тарфгарї (мўшакпарронї ё пиротехникї); 

2. Њуќуќвайронкунии маъмурї дар соњаи њифз ва исти-
фодаи объектњои мероси таърихию фарњангї, ки љавобгари-
ро барои зишту хароб кардани мероси таърихию фарњангї 

пешбинї мекунад.
3. Њуќуќвайронкунии маъмурї дар бобати таъмини нигоњ-

дорї ва истифодаи молу мулк, ки барои майдадуздї (тасарру-
фи молу мулки давлатї, љамъиятї) љазо муайян кардааст.

4. Њуќуќвайронкунии маъмурї дар соњаи њарбї, ки аз 
љумла дар њолати даъват бе сабабњои узрнок ба комиссариа-
ти њарбї њозир нашудани даъватшаванда љавобгариро пеш-
бинї мекунад.

Барои вайрон кардани њамаи рафторе, ки дар боло зикр 
шуд, дар Кодекси маъмурии Љумњурии Тољикистон нисбат 
ба кўдакон ё падару модари онњо љарима ё њабси маъмурї 
муќаррар шудааст.

Кодекси оилаи Љумњурии Тољикистон талабот оид ба 
рафтор ва муносибатхоро дар оила муайян мекунад. Аз љум-
лаи чунин талабот инњоянд: 

– розигии њамдигарии издивољкунандагон ва барои аќди 
никоњ ба синни никоњї – на камтар аз њаждањсола расидани 
онњо;

– риояи њуќуќи кўдакони ноболиѓ (њуќуќи кўдак барои 
зиндагї ва тарбия дар оила, барои муошират бо падару 
модар ва дигар хешу аќрабо, барои озодона изњор кардани   
фикри худ ва ѓайра);

– риояи њуќуќ ва уњдадорињои падару модар (њуќуќ ва 
уњдадорињои падару модар дар тарбия ва таълими фарзан-
дон, њимояи њуќуќ ва манфиатњои онњо, њуќуќи бобо, мо-
даркалон, бародарону хоњарон ва дигар хешовандон барои 
муошират бо кўдак ва ѓайра).

– иљрои уњдадории фарзандони болиѓ барои нигоњубини 
падару модар.

Табиист, ки дар Кодекси оилаи Љумњурии Тољикистон 
низ барои вайрон кардани њамаи талаботе, ки дар он омада-
аст, нисбат ба кўдакон ё падару модари онњо љазои маъмурї 
андешида мешавад.

Дар Ќонуни Љумњурии Тољикистон “Дар бораи масъули-
яти падару модар дар таълиму тарбияи фарзанд”, ки баъди 

ќонун дар бораи танзими расму оинњо дувумин ќонуни сирф 
миллии тољикї мебошад, мафњумњои зерин шарњ ёфтаанд:

1) Фарзанди ноболиѓ шахсе ба њисоб меравад, ки ба син-
ни њаждањсолагї нарасидааст.

2) Таълим раванди фаъолияти муштараки падару модар, 
омўзгор ва муассисаи таълимї бањри инкишофи шахсият, 
истеъдод, малака ва ќобиляти фикрию љисмонии кўдак ме-
бошад. 

3) Тарбия раванди маќсадноки ба воя расонидани фар-
занд аз љониби падару модар, муассисаи таълимї, љомеа ва 
ба зиндагии мустаќилона омода кардани ўст. 

4) Ваќти шабона – аз 1– уми апрел то 30 – юми сентябр – 
аз соати 22:00 то соати 06:00 ва аз 1 – уми октябр то 31– уми-
март – аз соати 20:00 то соати 06:00 буда, фарзандон бояд 
дар ин ваќт њатман дар хона бошанд. 

Њамчунин, тибќи ќонуни мазкур вазифаи падару модар 
(ё шахсони онњоро ивазкунанда), давлат ва љомеа дар таъ-
лим ва тарбияи фарзанд, њуќуќ ва уњдадорињои падару мо-
дар дар ин самт, уњдадорињои маќомоти давлатї, муассиса 
ва дигар ташкилотњое, ки масъалањои вобаста ба таълиму 
тарбияи фарзандро танзим мекунанд, таъсиси комиссияњои 
љамъиятї барои пешгирии иљро накардани уњдадорињои па-
дарию модарї дар таълиму тарбияи фарзанд, чорањои пеш-
гирї ва љавобгарї барои иљро накардани ин уњдадорињо ва 
ѓайра муайян шудаанд. 

Барои њар як падару модар ва хонанда зарур аст, ки бо 
талаботи ќонун “Дар бораи масъулияти падару модар дар 
таълиму тарбияи фарзанд” бапуррагї шинос бошад ва онњо-
ро риоя кунад. Риояи ин талабот на танњо одоби муошират, 
балки ахлоќи хонандагонро дар маљмўъ ва эътибору нуфузи 
онњоро дар назди оила, мактаб ва љомеа баланд бардошта, 
падару модари онњоро барои тарбияи самараноки фарзан-
дон роњнамої мекунад.

Умуман, таъкид кардан зарур аст, ки одобу рафтори 
шахс, аз љумла одоби муоширати ў њам аз љињати ахлоќї ва 

њам аз љињати њуќуќї њамеша мавриди назорати љомеа ќарор 
дорад. Аз ин рў, ба њар як шахс зарур аст, ки њамчун узви 
љомеа одобу рафторашро бо худназораткунї низ танзим ку-
над. Мањз њамин ду шакли назорат, яъне назорат аз љониби 
љомеа (оила, мактаб, маќомоти давлатї) ва худназораткунї 
аз тарафи њар як шахс имкон медињанд, ки дар љомеа ахлоќи 
њамида, пиндор, гуфтор ва кирдори нек барќарор ва њукм-
фармо бошанд. Њамаи ин дар навбати худ сабабгори руш-
ди љомеа ва ташаккули шахсияти фарњангии замони муосир 
мешавад.

Маводди иловагї
Иќтибосњо аз Ќонуни Љумњурии Тољикистон “Дар бораи 

масъулияти падару модар дар таълиму тарбияи фарзанд”

Моддаи 8. Уњдадорињои падару модар дар тарбияи фар-
занд

Падару модар дар тарбияи фарзанд уњдадорињои зерин 
доранд:

•	 ба фарзанд тибќи арзишњои миллї номи нек гузо-
ранд;

•	 барои њифзи саломатї, ташаккули љисмонї, маънавї 
ва ахлоќии фарзанд шароит муњайё кунанд;

•	 фарзандро ба зиндагии мустаќилона омода кунанд;
•	 фарзандро дар рўњияи эњтиром ба Ватан, ќонун, ар-

зишњои миллї ва умумибашарї тарбия кунанд;
•	 дар ваќти шабона ба марказњои дилхушї рафтани 

фарзанди то бистсолаашонро манъ кунанд;
•	 кирдорњои зиддиљамъиятї, муомилаи даѓалона бо 

атрофиён, халалдор кардани оромї, истифодаи суханњои 
ќабењ, рафтори даѓалона дар кўчањо, хиёбонњо, майдонњо, 
муассисањои фароѓатї, дохили наќлиёт, хобгоњњо, манзили 
зист, дигар љойњои љамъиятї ва муносибати тахрибкоронаи 
фарзандро ба муњити зист пешгирї кунанд; 

•	 ба фарзанди то синни мактабї ва фарзанде, ки дар му-
ассисањои тањсилоти умумї, ибтидоии касбї миёнаи касбї, 

новобаста ба шакли ташкилию њуќуќии онњо тањсил меку-
нанд, бо худ овардан ва истифодаи телефонњои мобилиро 
манъ кунанд;

•	 ба фарзанд тамошои филмњои дорои хусусияти 
шањвонї, зўроварї, экстремистї ва террористиро манъ ку-
нанд;

•	 ба фарзанд мутолиа ва пањн кардани сабтњои элек-
тронї (аз љумла тариќи телефонњои мобилї), китобњо, ва-
раќањо, рўзномањо, маљаллањо ва дигар маводди чопии 
дорои хусусияти шањвонї, зўроварї, экстремистї ва терро-
ристиро манъ кунанд;

•	 иштироки фарзандро дар фаъолияти иттињодияњои 
динї, ба истиснои фарзандоне, ки ба таври расмї дар муас-
сисањои динї ба таълим фаро гирифта шудаанд, иљозат на-
дињанд;

•	 барои фарзанди то бистсола истеъмоли нўшокињои 
спиртї (аз љумла пиво), воситањои нашъадор ва моддањои 
психотропї, мањсулоти тамоку (аз љумла нос) ва маводди 
сахттаъсирро манъ кунанд;

•	 иштироки фарзандро дар чорабинињои барои ў тав-
сиянашуда иљозат надињанд;

•	 гирифтани шањодатномаи хуќуќи ронандагї ва рон-
дани автомобилро барои фарзанд иљозат надињанд;

•	 ба оворагардї ва дигар рафторњои зиддиахлоќї 
машѓул шудани фарзанд роњ надињанд;

•	 ба љалб кардани фарзанд ба корњои хавфнок ва ваз-
нини ба саломатии ў зараровар ва њамчунин, дигар корњое, 
ки ба инкишофи муътадили љисмонї ва равонии фарзанд 
халал мерасонанд, иљозат надињанд;

•	 фарзандро ба фаъолияти соњибкорї ва хариду фурўш, 
ба истиснои њолатњое, ки ќонунгузории Љумњурии Тољикис-  
тон иљозат додааст, љалб насозанд;

•	 бе њамроњии шахси болиѓ гаштугузор кардани фар-
занди то шонздањсоларо дар њудуди биною иншооти тех-
никї, тањхонањо ва болохонањои биноњои истиќоматї, кор-

хонањо, муассисањо, дигар ташкилотњо, њудуди нуќтањои 
фурўши сўзишворї, саристгоњњои роњи оњан, фурудгоњњо ва 
саристгоњњои наќлиёти мусофирбар манъ кунанд;

•	 дар љойњои љамъиятї навиштан, ифлос кардан ва 
расонидани зарарро аз љониби фарзанд манъ кунанд;

•	 дастрасии фарзандро ба маводди сўзандаю тарканда 
пешгирї кунанд;

•	 истифодаи чавоњирот, зару зевар, дигар ашёњои ќи-
матбањо (ба истиснои як љуфт гўшвора барон духтарон)-ро 
аз тарафи фарзанд дар муассисањои таълимї ва холкўбиро 
барои фарзанд манъ кунанд;

•	 ба шикастани панљарањо, санги болои ќабрњо, њай-
калњо, нимпайкарањо ва дигар ороишоте, ки дар оромгоњњо 
ва љойњои таърихию фарњангї мављуданд ва хароб кардани 
онњо аз тарафи фарзанд роњ надињанд. 

Савол ва супориш

1. Кадом навъњои рафтори одамон мавриди танзими 
ахлоќї ќарор мегиранд?

2. Бањогузории риояи рафтор аз љињати ахлоќї чї тавр 
сурат мегирад?

3. Њуќуќвайронкунињои маъмуриро вобаста ба тартибо-
ти љамъиятї ва ахлоќ номбар кунед.

4. Барои содир кардани рафторњои ѓайриахлоќї дар 
Кодекси маъмурии Љумњурии Тољикистон чї гуна љазоњо 
муќаррар шудаанд?

5. Кадом талаботи Кодекси оилаи Љумњурии Тољикис-  
тонро оид ба рафтор медонед?

6. Талаботеро, ки дар иќтибосњо аз Ќонуни Љумњурии 
Тољикистон “Дар бораи масъулияти падару модар дар таъ-
лиму тарбияи фарзанд” омадааст, аз худ кунед. 

ФАСЛИ ДУВУМ

ОДОБИ РЎЗГОРДОРЇ
§ 16 ОДОБИ РЎЗГОРДОРЇ Ё ТАДБИРИ МАНЗИЛ

ЉУЗЪИ МУЊИММИ МАДАНИЯТИ ШАХС ВА ОИЛА 

Омўзиши асосњои рўзгордорї ё тадбири манзил насли 
наврасро бо масъалањои оиладорї, сарфаю сариштакорї ва 
хислатњои дигари шоиста дар соњаи иќтисоду танзими рўз-
гор ошно менамояд. Бо ин роњ љавонон њамчун шахсияте та-
шаккул меёбанд, ки барои оиладорию ташкили рўзгори худ 
омодагї мебинанд ва соњиби фарњангу маданияти баланди 
рўзгордорї мешаванд. 

Барои дастёбї ба њадафњои мазкур зимни омўзиши фан-
ни «Одоби муошират ва рўзгордорї», ќабл аз њама, дар хо-
нандагон тасаввурот дар бораи масъалањои асосии одоби 
рўзгордорї ташаккул ёфта, моњияти мафњумњои муњимта-
рине, ки барои фањмиши ќоидањои танзими рўзгор мусоидат 
мекунанд, равшан мегардад. Њамчунин, бо таълими ин фан 
роњњои амалисозии арзишњои фарњангї дар раванди рўз-
гордорї, ќабули ќарорњои бошуурона ва асоснок њангоми 
њалли масъалањои вобаста ба ташкили рўзгор нишон дода 
мешаванд.

Дар ќисми дувуми фанни мазкур ќоидањое омўзонида 
мешаванд, ки бояд дар ташкилу танзими њаёти хољагию 

иќтисодї ва фарњангии оила ва рўзгори шахс риоя карда 
шаванд. Дар ин ќисмати фан шумо бо масъалањои назария-
вии одоби рўзгордорї ва амалияи он, чун роњњои ободонии 
хона, ороиши дастархон, оини мењмоннавозї, одоби ташки-
ли чорабинињои оилавї, оини дахлу харљ, ањамияти сарфа 
ва эњтиёткорї дар рўзгор, риояи реља ва амсоли он шинос 
мешавед.

Рўзгор дар луѓатномањо ба маънии дунё, замон, њаёт ома-
дааст. Дар забони муосири адабї ва шифоњии тољик бошад, 
ин калима маънии њаёт дар оила, хонадон ва сатњи ташкили 
зиндагї дар онро дошта, аз тарафи мардум асосан ба њамин 
маънї ба кор меравад. Тарзи ташкили зиндагиро дар оила 
ва хонадон рўзгордорї мегўянд. Аз ин љост, ки одоби рўз-
гордорї мањз он тартибу ќоидањоеро меомўзонад, ки бояд 
дар ташкилу танзими њаёти хољагию иќтисодї ва фарњангии 
оила ва рўзгори шахс риоя карда шаванд.

Одоби рўзгордориро дар таърихи фарњанги тољикон 
тадбири манзил ном мебурданд. Тадбир аслан калимаи ара-
бї буда, дар луѓатномањо ба маънои «назар кардан дар оќи-
бат ва анљоми умур ё корњо», «хонадорї» тавсиф шудааст 
ва дар умум маънии танзиму идора ва роњбариро дорад. 
Тадбири манзил бошад, танзиму идора ва роњбариро дар 
оила, хонадон ва муайянсозии наќшу вазифањои марду зан, 
фарзандон ва аъзои дигари оиларо дар корњои хонаводагию 
манзил мефањмонад.

Оиларо асосан падар ё модар, ё њар ду баробар роњбарї 
мекунанд. Агар сардори оила ва умуман ягон нафаре дар 
корњои оилаю хонадорї муваффаќ бошад ва танзиму идора 
ва роњбариро дар оила ба хубї ба роњ монда тавонад, чунин 
шахсро инсони рўзгордор (хољагидор) ё мудаббир (ботад-
бир) мегўянд.

Њар як шахси ботадбир ва соњиби маданияти баланди 
оиладорї мекўшад, ки хонадони ў обод, тозаю озода, му- 
наззам ва таъмин бошад. Чунин амалњои одамонро ободонї 
мегўянд, ки аз калимаи «обод» гирифта шуда, маънии хуш, 

хуррам, бегазанду солим кардан, маъмур сохтан, батарти-
бу сомон овардан, оростан ва таљњизонидани хона, манзил ё 
макони дигареро дорад.

Ободон кардани хона маънии ороиш додан, оростани 
онро низ ифода мекунад. Ороиш – зебу зинат додан, ран-
губор кардан, ба тартибу низоми махсус овардан њам дар 
нисбати хона дар маљмўъ, њам барои ќисматњои он истифо-
да мешавад. Аз љумла, ороиш додани (ё оростани) мењмон-
хона, ороиш додани (ё оростани) дастархон ва ѓайра.

Дар њар як хонадони ободу бофарњанг расму оини мањал-
ле, халќе ё миллате риоя ва амалї карда мешавад ва тибќи 
он чорабинињои гуногуни оилавї баргузор мегарданд. 
Расму оин (ё расму одат), урф, анъана, маросим ва љашнњо 
чунин тарзњои рафторанд, ки ба тариќи ирсї аз як насл ба 
насли дигар гузашта, дар байни аъзои љамъият ё гурўњи му-
айяни љамъиятї дар њолатњои мушаххас одат шудаанд. Чу-
нин одатњо дар соњањои гуногун мушоњида карда мешаванд. 
Масалан, расму оини ќабули мењмонон, гузаронидани тўйи 
арўсию суннатї, дафн ва ѓайра.

Њар оилае, ки расму оини муайянро ба љо меорад ва уму-
ман, њаёту рўзгори худро танзим месозад, кўшиш мекунад, 
ки даромади молию пулї ва моддии худро оќилона, тибќи 
талаботи волои фарњангу маданияти рўзгордорї харљ кунад. 
Маљмўи ќоидањоро оид ба ин самти рўзгордорї оини дахлу 
харљ мегўянд. Дахл аз забони арабї чун даромад, воридот, 
њосил тарљума мешавад. Харљ низ калимаи арабї буда, маъ-
нии он баромад, сарф, яъне акси дахл аст. Шахси бофарњан-
гу бомаданият, оилаи маданї он аст, ки дахлу харљи худро 
назорату танзим мекунад, яъне мекўшад, ки дахлу харљаш 
баробар ё харљаш аз дахлаш камтар бошад.

Риояи одоби захираи молу пул ва ашёи дигари рўзгор 
низ хислату сифатњои шоистаи оила ва шахси бофарњанг, 
њамчунин мањсуб мешавад. Захира кардан ѓун кардани мол ё 
хўрокворї ва барои эњтиёт нигоњ доштани он аст. Масалан, 
пасандоз кардани пул барои харљи тањсили фарзандон, тўйи 

суннатию арўсии онњо, љамъ кардани хўроку ѓизо барои зи-
мистонгузаронї, нигањдории ѓизои вайроннашаванда (ба-
рои инсон ё њайвонот) барои ду сол ва зиёда аз он ва ѓайра.

Сарфа ва эњтиёткорї низ љузъи људонашавандаи ахлоќи 
њамидаи инсонист. Сарфа кардан худдорї дар харљ, пасан-
доз кардани молу пул, эњтиёткорї дар харољот аст. Инсони 
сарфакор, эњтиёткунанда, вале на хасису бахил, дар байни 
дигарон њамчун шахси бофарњангу бо маданият шинохта 
мешавад. Сарфа ва эњтиёткорї барои оила низ љузъи муњим-
ми фарњангу маданияти он аст. Чунин ашхос ва чунин ои-
лањо даромади худро танзим карда, дар харљи молу пул, 
ѓизо, барќу об, маводди сўхт ва ашёи дигари рўзгор оќилона 
рафтор мекунанд.

Барои шахс ва оила, њамчунин, дар рўзгор риояи реља 
(режим) хеле муњим аст. Реља маънии тартиб, тарзи њаёт, ќо-
ида ва усулро дорад. Тибќи он кору истироњати шахс барои 
соат, рўз ва фосилањои дигари муайяни ваќт таќсим карда 
мешавад. Рељаи оќилона талаботи табиии инсон ва вази-
фањои иљтимоии онро бапуррагї ба назар мегирад.

Умуман, мафњуму истилоњоти рўзгордорї хеле зиёданд 
ва бо аксарияти онњо шумо дар дарсњои минбаъда шиносої 
пайдо хоњед кард. Вале ин љо бори дигар таъкид бояд кард, 
ки одоби рўзгордорї ё тадбири манзил њамчун љузъи мада-
ният дар рушди шахсият, оила, гурўњњои муайяни љамъиятї 
ва умуман, љомеа наќши муњимме бозида, барои тањкими 
асосњои иќтисодии оила ва давлат кумаки беандоза бузурге 
мекунад.

Маводди иловагї
Порча аз «Тадбири манзил»-и Ибни Сино
Во доштани фарзанд ба таъмини зиндагии худ
Замоне ки фарзанд бо андозае усулу ќавоиди саноатро1 

фаро гирифт, муќтазои2 тадбир ин аст, ки аз њамон ваќт ўро 
водоранд, ки аз њамон миќдор иттилои худ барои касбу таъ-

1 Ќавоиди саноат – ќоидањои касбу њунар, санъат.
2 Муќтазо – талабот

мини маоши худ истифода кунад. Ва ин кор ду фоида дар 
бар дорад: якум, ваќте лаззати истифода аз саноати худро 
дар таъмини маош чашида, ба суду манфиати кораш алоќа-
манд ва муњаббаташ ба санъаташ бештар шуд, дар такмили 
он мекўшад. Дувум, пеш аз он, ки таъмини маишаташ ко-
милан ба уњдаи худаш ќарор гирад, ба талаби маош одат 
мекунад. 

Мо камтар дидем аз писарони арбоби мукнат1  аз эъти-
мод ба дороии падар кард, ин эътимод ўро намегузорад, ки 
пайи саноат рафта, то бад-ин васила талаби маишат бику-
над ва монеъ мешавад аз ин ки адаб тањсил карда, ба зевари 
он худро биорояд.

Ва низ муќтазои тадбир ин аст, писар ваќте ки ба касби 
маош ва саноати худ муваффаќ шуд, барои ў зан гирифта, 
хонаашро људо бикунанд, то бозичаи шањавот2  нашавад.

Савол ва супориш

1. Одоби рўзгордорї кадом тартибу ќоидањоро меомў-
зонад?

2. Баъзе мафњумњо ва истилоњоти асосии одоби рўзгор-
дориро номбар кунед.

3. Рўзгор ва рўзгордорї чї маъно доранд?
4. Истилоњоти тадбир ва тадбири манзилро шарњ дињед.
5. Инсони рўзгордор чиро мефањмонад?
6. Оид ба мафњумњои ободонї ва ороиш чї медонед?
7. Моњияти расму оинро фањмонед.
8. Дахлу харљ ба кадом маъно истифода мешаванд?
9. Мафњумњои захира ва сарфакориро тафсир кунед.
10 Реља чї маъно дорад?
11. Порча аз «Тадбири манзил»-и Ибни Синоро хонда, 

шарњ дињед.

1 Арбоби мукнат – шахсони давлатманд.
2 Шањавот – љамъи шањват.

§ 17  ОДОБИ РЎЗГОРДОРЇ ДАР 
ТАЪРИХИ ИЛМУ ФАРЊАНГИ МИЛЛЇ ВА ЉАЊОНЇ

Одоби рўзгордорї ё тадбири ман-
зил њамчун илм дар бораи тартибу   
ќоидањо оид ба ташкилу танзими ња-
ёти хољагию иќтисодї ва фарњангии 
оила ва рўзгори шахс таърихи хеле ќа-
дима дорад. Њанўз дар Юнони Ќадим 
илме бо номи «Сиёсати манзил» арзи 
вуљуд карда буд, ки «уйкунумия» (аз 
калимањои «уйкуз» – «хона» ва «ну-

муз» – ќонун) номида мешуд. Минбаъд ин калима дар илми 
љањонї чун «экономия» (иќтисодиёт) роиљ шуд. Ба аќидае 
ин истилоњро бори аввал донишманди юнонї Ксенофонт 
(солњои 430-354 – уми то милод) – муаллифи рисолаи «Бунё-
ди хонавода» истифода кардааст. 

Дар Юнони Ќадим њикмати амалї 
(илме, ки дар амал бояд татбиќ шавад) аз 
се ќисм иборат буд: тањзиби ахлоќ (роњњои 
тарбияи хулќу атвори нек), сиёсати му-
дун (тарзи идоракунии шањру давлат) ва 
тадбири манзил (тарзи идоракунии оила, 
хонадон). Аз донишмандони ин минтаќа 
Арасту ба илми тадбири манзил таваљљуњи 
хосса дошта, масъалаи оила ва оиладори-
ро  бо сиёсат ва ахлоќ пайванд кардааст ва 
дар китоби худ «Сиёсат» дар бораи муносибати байни зану 
шавњар, хоља ва ѓулом, падару фарзанд ва роњњои ба даст 
овардани мол аќидањо баён кардааст. Дар асари ў «Ахлоќи 
Никомах» низ оид ба тадбири манзил чун ќисмати муњимми 
њикмати амалї масъалагузорї шудааст. 

Асари назаррас оид ба танзими рўзгор дар Юнони Ќа-
дим «Тадбири манзил»-и Брусен (Абрусан ё Барсис) буд. 
Дар ин рисола дар бораи заруриёти зиндагии љомеаи ин-
сонї, роњњои ба даст овардан ва њифзу истифодаи молу чиз, 

вазифањои зан, фазилатњое, ки боиси саодати зан ва дигар 
афроди хона мегарданд, таълиму тарбияи фарзандон, одоби 
сухангўйї, хўрокхўрї, либоспўшї ва ѓайра сухан рафтааст. 
Бо сабаби машњурї дар боби њалли масъалањои ахлоќу рўз-
гор рисолаи Брусен минбаъд ба забонњои гуногун, аз љумла, 
ба забони арабї тарљума шуда, аз он мутафаккирони асри-
миёнагии тољик низ дар китобати рисолањои худ зиёд исти-
фода кардаанд.

Дар таърихи фарњанги тољикон њам тањти таъсири 
асарњои донишмандони юнонї ва маъхазњои дигар асарњои 
зиёде оид ба рўзгордорї таълиф шудаанд. Дар байни онњо 
рисолањои Абўнасри Форобї, Абўалї ибни Сино, Унсу-
рулмаолии Кайковус, Насируддини Тўсї, Љалолиддини 
Давонї, Њусайн Воизи Кошифї ва дигарон мавќеи махсус 
доранд. 

Файласуфи бузург Абўнасри Форобї дар асараш «Фу-
сул-ул-маданї» бо таъсири Арасту оид ба муносибатњои 
марду зан, падару фарзанд, хоља ва ѓулом, соњиби молу мулк 
ишорањо кардааст. Форобї масъалањои тадбири манзилро 
њамчун муќаддима ба сиёсат медонистааст. 

Њамчун дастури муњим доир ба масъалањои рўзгордорї 
дар таърихи фарњанги тољик рисолаи «Тадбири манзил»-и 
Ибни Сино хидмат мекард. Ин асар аќидањои мутафаккир-
ро оид ба њусни тадбир (накўї дар идоракунии хонавода), 
пайдоиш ва наќши хонаводаи инсонї, роњњои ислоњи нафс, 
тадбири дахлу харљ, сифатњои занон, сиёсати мард нисбат 
ба фарзандону хидматгорон ва ѓайра дар бар мегирад, ки 
аксарияти онњо то њол ањамияти худро гум накардаанд. 

Унсурулмаолии Кайковус дар «Ќобуснома» ба чунин 
маљмўи масъалањо таваљљуњ кардааст: оиладорї (њаќќи па-
дару модар, парвариши фарзандон, хостгории зан, харидо-
рии хона), њунаромўзї (фоидаи афзунии њунарњо ва омўзи-
ши чавгонбозї, фаќењї, нуљум, тиб њандаса, шоирї, дењќонї 
ва ѓайра), танзими рўзгор (оини мењмоннавозї ва истеъмо-
ли хўрок), масъалањои иќтисодї (оини љамъ кардани мол, 

нигоњдории амонат, тиљорат кардан), оини гармоба рафтан, 
истироњат кардан ва амсоли он.

Дар рисолаи «Ахлоќи Носирї»-и Хоља Насируддини 
Тўсї ва «Ахлоќи Љалолї»-и Љалолиддини Давонї бошад, 
масъалањои занон ва одоби онњо, оини сухангўйї, хўрокхўрї 
ва амсоли он баррасї шудаанд. Мутафаккирон дар риояти 
њуќуќи падару модар низ аќидањои љолиб баён кардаанд. 

Њусайн Воизи Кошифї дар «Футувватномаи султонї»-и 
худ дар ќатори масъалањои одоби муошират, дар бораи 
одоби зиёфат, њуќуќи мусулмонон ба якдигар, одоби касб ва 
хариду фурўш, муносибат бо хизматгорон, баъзе ќоидањои 
риояи рељаи рўз (авќоти макрўњ – ваќте ки иљрои ин ё он 
амал носавоб аст) ва ѓайра бо истифода аз ашъор ва њикоёт 
аќидањои муњимме баён кардааст.

Дар таърихи фарњанги кишварњои аврупої дар асрњои 
миёна ва нав дар тањти таъсири фалсафаи Юнони Ќадим               
масъалањои рўзгордорї асосан дар доираи масъалањои иќти-
содї, илми назарияи иќтисод ва амалияи он баррасї шудаанд. 
Њамчунин, дар доираи одоби муошират низ масъалањои зиёди 
рўзгордорї, аз ќабили оини мењмоннавозї, гузаронидани тўйи 
арўсию љашнњо ва амсоли он њалли худро ёфтаанд.

Бо такя ба бењтарин анъанањои рўзгордории Шарќу 
Ѓарб дар собиќ Иттињоди Шўравї як илме бо номи «Хона-
дорї» («Домоводство») рушду нумў кард. Олимони ихисос-
манди педагогика, равоншиносї, кишоварзї, иќтисодиёт ва 
соњањои дигар дар солњои шастуми асри ХХ барои занњои 
хонашини шўравї ва завќмандони дигар китобе бо номи 
«Хонадорї» тањия карда буданд, ки дар байни мардум хеле 
пањн шуда буд. Дар он масъалањои зерин барои рўзгордории 
оила баррасї ёфта буданд: гигиенаи манзил, тарзи нигоњу-
бини кўдакон ва тарбияи фарзандон дар оила ва мактаб, 
њифзи саломатии ањли хонадон, оини ороиши мизу дастар-
хон, тарзи захира кардани мева ва сабзавот, асосњои дўзан-
дагї, бофандагї, гулдўзї, парвариши рустанињои хонагию 
полезї, нигоњубини моли хонагї ва ѓайра.

Дар даврони нав њам дар баъзе муассисањои таълимии 
кишварњои собиќ Итттињоди Шўравї фанни «Хонадорї» 
омўзонида мешавад. Аз љумла, дар мактабњои Федератсияи 
Русия барномаи таълимии ин фан барои синфњои 4 -8 – ум ак-
сарияти мавзўъњои дар боло зикршуда, њамчунин масъалањо-
ро дар бораи тартиби љойгир кардани асбобу анљоми хона ва 
мебел, усули ороиши туњфањо, љашнгирии идњо ва ѓайра фаро 
мегирад. 

Дар умум метавон таъкид кард, ки илми рўзгордорї ё 
тадбири манзил байни њама халќу миллатњо дар њама давру 
замон љойгоњи махсус доштааст. Аз ин рў, бо маќсади соњиб 
шудан ба малакаву мањорати рўзгордорї њар як фардро за-
рур аст, ки анъанањои миллии худ ва бењтарин дастовардњои 
тамаддуни башариро дар бораи танзими њаёти оила ва рўз-
гор бидонад ва дар амалияи зиндагии худ онњоро татбиќ 
кунад. Ин амр барои рушди фарњанги шахс, оила ва љомеа 
мусоидат мекунад. 

Маводди иловагї
Порча аз «Футувватномаи султонї»-и Њусайн Воизи Кошифї
Агар пурсанд, ки одоби маљмўи касбњо алал иљмол1  

чанд аст? Бигўй: Њашт. Аввал, он ки касби худро аз моли ња-
ром ва шубњат пок дорад. Дувум, он ки касбро барои зару-
рат маош кунад, на барои љамъи мол. Севум, касбро сабаби 
рўзї шиносад ва рўзї аз Худои таоло донад, ки мусаббиб- 
уласбоб2  аст. Чањорум, бо касе, ки моли ў њаром бошад, му-
омила накунад. Панљум, дар њирфати3  худ кори маъюб ва 
рўйи кашида накунад ва аз ѓилу ѓаш дур дорад. Шашум, ин-
соф нигоњ дорад ва касе, ки бањои матоъ нашиносад, бар вай 
надавонад. Њафтум, агар ањли тарозу бошад, кам надињад 
ва зиёда наситонад. Њаштум, агар ањли зироъ4  бошад, зиёда 
бар худ напаймояд ва кам бар дигарон, то баракат ва љамъ-
ият дошта бошад.
1 Алал иљмол – маљмўан, њамагї.
2 Мусаббибуласбоб – сабабгори њамаи сабабњои дигар.
3 Њирфат - касб, њунар.
4 Зироъ – зироаткорї.

Савол ва супориш

1. Илми «Сиёсати манзил» дар Юнони Ќадим минбаъд 
дар илми љањонї ба кадом таълимот табдил ёфт? 

2. Дар Юнони Ќадим њикмати амалї аз кадом ќисматњо 
иборат буд?

3. Арасту ба кадом масъалањои оила ва оиладорї ањами-
яти бештар додааст?

4. Рисолаи «Тадбири манзил»-и Брусен кадом масъа-
лањоро фаро мегирад?

5. Абўнасри Форобї дар асараш «Фусул-ул-маданї» ка-
дом масъалањои рўзгордориро баррасї кардааст?

6. «Тадбири манзил»-и Ибни Сино кадом аќидањои му-
тафаккирро дар бар мегирад? 

7. Баъзе аќидањои Унсурулмаолии Кайковусро дар 
«Ќобуснома» оид ба рўзгордорї номбар кунед.

8. Рисолањои Хоља Насируддини Тўсї ва Љалолиддини 
Давонї ба кадом масъалањо бахшида шудаанд?

9. Дар китоби «Хонадорї» дар солњои шастуми асри ХХ ба-
рои занњои хонашин кадом масъалањои рўзгор шарњ ёфтаанд?

10. Порча аз «Футувватномаи султонї»-и Њусайн Воизи 
Кошифиро хонда, шарњ дињед. 

 § 18 МАСЪУЛИЯТИ 
ПАДАРУ МОДАР ВА ОМЎЗГОРОН 

ДАР ТАШАККУЛ ВА ТАРБИЯИ МАЛАКАИ 
РЎЗГОРДОРИИ ФАРЗАНДОН ВА ШОГИРДОН

Тарбияи ахлоќию маънавї ва рўњию равонии кўдакон 
асосан ба оила, алалхусус, ба волидайн сахт марбут аст. 
Кўдакону наврасонро бояд аз синну соли хурдї дар рўњияи 
ахлоќу одоби писандида, муносибату муошират, арљгузорї 
ба арзишњои миллию умумибашарї тарбия намоем, то ин 
ки тавонем бунёди ахлоќиамонро тољикона парвариш дода, 
онњоро дар њифзу беолоиш нигоњдории кохи бегазанди 
фарњанги ниёгонамон њидоят намоем.

Эмомалї Рањмон

Илми оиладорї дар иб-
тидои ташаккули худ иќтисо-
ди оила ном дошта, бештар 
масъалањои њаёти хољагии 
хонаводаро фаро мегирифт. 
Вале ин илм бо гузашти за-
мон тањаввулу такомул ёфта, 
тадриљан баробари мав-
зўъњои моддиву иќтисодї 
пањлуњои дигари муњимми 
оила, масъалањои маънавию 
ахлоќиро ба доираи тањќиќи 
худ ворид кардааст. Раванди 

рушди тамадуни инсонї чунин аст, ки баробари масъалањои 
моддї, омилњои маънавї бештар вусъат меёбанд, аз љумла 
омилњои иљтимої, ахлоќї, эстетикї, равонї, њуќуќї, таш-
килї ва ѓайра. Сохтори оила низ инкишоф ёфта, мураккаб 
мешавад.

Оила низоми мураккабест, ки тамоми унсуру рукнњои он 
бо њам мувофиќу созгорона бояд фаъолият кунанд. Чунин 
фаъолияти созу маќсаднокро мањз сарвари оила, ки дорои 
ќобилияту санъати идоракунист, таъмин карда метавонад. 
Роњбарї, идоракунї, хусусан, сарварии оила, кори чандон 
сањл нест. Идоракунии оила аз шахс сифату фазилатњои 
махсус ва масъулияти баландро таќозо дорад. Сарварон дар 
оила вазифањои хеле муњимро ба љо меоранд. Волидон ои-
ларо аз љињати моддї таъмин месозанд, молу сарвати онро 
њифз ва афзун мекунанд, фарзандон ва ањли хонаводаро 
таълим медињанд, тарбия мекунанд, аз риояи њаќќу њуќуќи 
ањли хонадон, аз вазъи рўњиву равонї, сињатии онњо, аз кору 
болои бор, ниёзмандињои гуногунашон назорат мебаранд, 
каму кости рўзгорро рафъ мекунанд, ба нафъи оила зањмат 
мекашанд. 

Тибќи таълимоти Ибни Сино доштани ќобилияти идо-
ракунї, њусни раёсату сиёсат барои њама, хосса, барои сар-

варони оила зарур аст. Бино-
бар ин онњо бояд хирадманд, 
аз санъату илмњои идоракунї, 
тарбия, рўзгордорї, иќтисоду 
муњосибот огоњ бошанд. Воли-
дон бояд инсонњои оќилу ко-
мил буда, пайваста дар тарбия 
ва такмили сурату сирати худ 
шуѓл варзанд.

Онњо бояд аввалан худро 
шиносанд, аз ќуввањои ботинї 
огоњ бошанд, нафси ѓазабо-
ниву шањвониро ба ќувваи 
аќлонї тобеъ созанд. Инсон агар худшинос ва худсоз бо-
шад, худашро ислоњ ва идора карда тавонад, пас вай ќобил 
аст, ки аз уњдаи идораи оила њам барояд ва њатто метавонад 
корхона, муассиса ва ё ташкилотеро роњбарї кунад.

Кори тарбия хеле нозук ва мураккаб аст ва дар ин љабња 
намунаи ибрат будан аз омил ва шартњои асосї ва муњимта-
рини он њисоб мешавад. Бинобар ин сарвари оила на танњо 
бояд оини рўзгордорї ва илми тарбияро хуб донад, балки 
худаш аз њама љињат намунаи ибрат бошад. Пайваста маъ-
навиёту ахлоќи худро такмил дињад, дорои фазилатњои 
хирадмандиву покї, далерї ва адлу инсоф, рањму шафќат, 
одамгарї ва дигар сифатњои воло бошад. Зеро ањли оила, 
фарзандон аз хурдї ба падару модар дар њама кор, чї дар 
корбарї, чї дар одобу рафтор таќлид ва пайравї мекунанд. 
Аз ин рў, сирату сурат, маънавиёти сардори оила бояд зебо, 
гуфтору рафтораш, сарулибос, нишасту хез, муомилаву му-
ошират, рўзгордорї, салоњияти касбї ва сифатњои дигари 
он барои ањли хонадон намунаи ибрат бошанд. Сарварони 
оила наќши мураббиро мебозанд. Чунонки муаллимон бо 
шогирдон тибќи талаботи илми педагогика кор мебаранд, 
волидон бо фарзандон на танњо чун падару модар, балки 
њамчун устод низ бояд муносибат дошта бошанд.



132

Таљрибаи њаёти иљтимої нишон медињад, ки ба идораку-
нии хубу уњдабароёна сатњу сифати зиндагии ањли хонадон, 
буљети оила, таълиму тарбия ва рушди њамаљонибаи хонадон 
вобаста аст. Сарвари оиларо зарур аст, ки аз рафти хонишу 
таълими фарзандон дар мактабу њунаристон, донишкадаву 
донишгоњњо, вазъи моддиву иќтисодї, муњити ахлоќиву ра-
вонии онњо, рўњия ва рафтори њар як узви он огоњу бохабар 
бошад, набзи оиларо хуб эњсос кунад. Сарвари оила бояд ба 
он мусоидат кунад, ки тамоми рукну унсурњои хонадон бо 
њам мувофиќ ва созгорона фаъолият кунанд.

Сарвари оила бояд ба он эътибор дињад, ки муомилаву 
муоширати ањли байт солим бошад. Чун носозие дар байна-
шон рух дињад, онњоро ба муросо андозад, ё норасоие сар 
занад, њамоно ислоњ кунад ва ѓайра. Сарвари хонадон бояд 
роњбари донову уњдабаро бошад, аз њама љињат ањли оиларо 
худсозї, худшиносию худогоњї омўзонад. Дар њама њолату 
вазъият одамгариро аз даст надињад, эътидоли рўњиву ра-
вониро нигоњ дошта тавонад. Агар аз љониби ягон нафари 
ањли оила хато, гуноње содир гардад, ба асабоният ё ѓазаб 
роњ надињад, ўро тањќиру тањдид накарда, оромона бо да-
лелу бурњон хатоњояшро фањмонад, насињат кунад, ба роњи 
дуруст њидоят кунад. Бо ањли хонадон бо назардошти синну 
солашон муносибат кунад. Фарзандон ваќте ки ба камол ме-
расанд, бо онњо на танњо њамчун бо фарзанд, инчунин, њам-
чун бо хоњару додар, рафиќу дўст мебояд муносибат кард.

Дар оила муњити рўњиву равонї ва маънавї бояд солим 
бошад. Ин вазъият бештар аз муошират, муомилаи байни 
волидон вобаста аст. Муоширати байни падару модар, бо-
бову модаркалон, калонсолон дар оила бояд тибќи ахлоќи 
њамида ва услубу одоби писандида бошад. Ибни Сино дар 
рисолаи «Тадбири манзил» оид ба маќоми сарварони оила, 
зану шавњар аќидањои пурќимат баён кардааст. Ў рољеъ ба 
маќоми баланди зан дар оила менависад: «Зани шоиста ва 
некў шарики мард аст дар мулкаш ва ќайими ўст дар молаш 
ва љонишини вай аст дар хонааш ва амини вай аст дар пар-

варишу тарбияи фарзандаш». Ибни Сино њабдањ фазилати 
бењтарини занњо, аз љумла, хирадмандї, покдилї, тамкин, 
хоксориву фурўтанї, виќор, итоаткорї, сарфаљўї, ботад-
бирї, хушзабонї ва ѓайраро зикр кардааст.

Шайхурраис оид ба симои маънавии сарвари оила – 
мард таваќќуф карда, дар назди ў якчанд вазифа ва шарту 
усулњои муњимми маънавиро гузоштааст. Шарти аввал ин 
аст, ки сардор – мард дар оила бояд сиёсат, обрўю эътибор 
дошта бошад. Барои ин вай њамеша њурмату эњтироми худ-
ро нигоњ дорад. Дувум, ин аст, ки он чї мегўяд, онро ба љо 
орад, рафтораш ба гуфтораш мувофиќ бошад, њаргиз ба 
ваъдахилофї роњ надињад ва ѓайра. Мард вазифадор аст, ки 
бо њамсараш бо шоистагї муомила кунад, њурмату эњтиром 
кунад, барои ў шароиту вазъияти хубро дар хона муњайё со-
зад. Зан дар навбати худ инро дидаву эњсос карда, барои аз 
даст надодани ин муомилаи хуб ба њамон андоза ва аз он 
бештар нисбат ба шавњар эњтиром варзад, барои бењбудии 
рўзгор њамеша сидќан кўшишу мењнат кунад.

Волидон оиларо бояд якљоя, бо маслињату машварат 
идора кунанд. Фарзандонро дар рўњияи одамияту инсон-
дўстї, эњтироми калонсолон тарбия кунанд. Дар тарбия як-
дилу якљињату яксон бошанд.

Муносибати байни зану шавњар барои ањли хонадон 
бояд ибратомўз бошад. Онњо њамеша ба якдигар таваљљуњ 
дошта бошанд, аз дарду ѓами якдигар огоњ ва бо њам са-
мимї муносибат кунанд. Волидон њар ќадар ба њам ѓамхо-
рию мењрубонї кунанд, њамон андоза файзу нусрати оила ва 
баракати умр афзун мешавад.

Сарварон баробари њифзи муносибату муоширати со-
лим дар байни ањли хонадон ба рафтуомад бо хешу аќрабо, 
таваљљуњ ва дастгирии онњо низ бояд эътибор дињанд.

Волидонро зарур аст, ки бо мактабу таълимгоњњо роби-
таи доимї дошта, аз раванди хонишу тарбия ва услубу одо-
би фарзандон огоњ бошанд.

Њамин тавр, таљрибаи њаёти иљтимої, зиндагии якљо-

яи одамон дар оила бо гузашти замон тањаввулу такомул 
меёбад. Баробари афзун шудани эњтиёљњои гуногун ниёз-
мандии оила ба роњбарии оќилонаву моњирона бештар ме-
шавад. Роњбари оила дар баробари он, ки касбу кори хуб 
дорад, оиларо аз љињати моддї мувофиќи талабот таъмин 
месозад, њамчунин, бояд хонаводаро ба таври шоиста идора 
карда тавонад. Ин вазифаи нињоят масъул, барои волидон 
вољибу зарур аст. Њар як фард, ки ќобилияти идоракунї, му-
даббирї дорад, онро бояд такмил дињад, аз илм ва санъати 
идоракунї огоњ бошад, аз оилањои намунавї ибрат гирад.

Таљрибаи рўзгор нишон медињад, ки сарвари оила њамон 
ваќт дар фаъолияти худ ба пирўзї муваффаќ мешавад ва ба 
саодати оилавї барояш муяссар мешавад, ки агар баробари 
мудаббирї, доноиву тавоної, ахлоќи њамида дошта бошад. 
Доштани фазилатњои волои маънавї, ба монанди хирадман-
диву њикмат, њалолкориву иффат, далериву шуљоат, инсофу 
адолат ба ў зарур аст. Сардори оила мањз бо симои маънавии 
зебои худ ба оила намунаи ибрат шуда метавонад, ки ин дар 
навбати худ, дар таълиму тарбияи фарзандон ва ањли хона-
дон наќши њалкунанда дорад.

Сарварони хонадон, њамчунин, бояд љидду љањд кунанд, 
ки фарзандон баробари омўхтани илм ва касбу корњои за-
монавї соњиби сифатњои неки инсонї – рањму шафќат, 
мењанпарварї, инсондўстиву одамгарї, мењнатќаринї, одо-
би муошират ва рўзгордории писандида бошанд. Ва нињоят, 
мисли падару модарон, бобову модаркалони худ фарзандон 
бояд донандаи хуби одоби рўзгордорї бошанд ва зиндагии 
шоиставу фаровон ва оилаи намунавиро ташкил карда таво-
нанд.

Дар баробари тарбияи малакаи рўзгордории фарзандон 
дар оила ин амал дар муассисањои томактабї, мактаб ва му-
ассисањои таълимии дигар низ бояд сурат гирад. Омўзгорон 
њам бояд барои шогирдон дар рўзгордорї намунаи ибрат ва 
дар тарбияи онњо масъул бошанд. Хусусан, мураббиён, омўз-
горони таълими мењнат, технология, роњбарони синфњо ва 



135

сарпарастони гурўњњо, роњбарони муассисањои таълимию 
тарбиявї бояд ќоидањои танзими рўзгор ва масъалањои оила-
дориро ба шогирдон пайваста омўзонанд. Фаъолияти якљояи 
оила ва мактаб дар кори тарбияи рўзгордории фарзандону 
шогирдон њамеша самараи бештар ба бор меоварад.

Маводди иловагї
1) Иќтибос аз рисолаи «Тадбири манзил»-и Ибни Сино 
Арбоби манозил1  ва сарони хонаводањо, ки калону фар-

зандони онон дар тањти назару тадбирашон идора меша-
ванд, бояд дар умури худ дорои њусни тадбир бошанд.

Њусни тадбир дар умур барои њама лозиму зарур … Ил-
лат ин, ки ин вазифа ба њама кас мутаваљљењ аст, ин аст, њама 
кас нисбат ба касоне, ки дар тањти назару тадбири ў зинда-
гонї мекунанд, њукумату сиёсате дорад. Њаќиртарин ва кў-
чактарин мардум ба сиёсати хуб ва тадбири некў ва тафак-
кури зиёд ва таъдибу таъдил2  ва ба роњи рост даровардану 
аз роњи нодуруст боздоштан ва билљумла, ба њамаи он чї ки 
шањриёр эњтиёљ дорад, муњтољу ниёзманд аст.

2) Иќтибос аз «Ахлоќи Носирї»-и Насируддини Тўсї 
Мудаббири манзил, ки ба манзалати табиб бувад аз 

ваљње ва ба манзалати як узв, ки шарифтар бувад аз аъзо ба 
эътиборе, бояд ки бар табиату хосияту феъли њар шахсе аз 
ашхоси ањли манзил воќиф бувад ва бар эътидоле, ки аз таъ-
лифи он афъол њосил ояд, воќиф, то эшонро ба камоле, ки 
муќтазии низоми манзил бувад, бирасонад ва агар маразе3  
њодис шавад, онро зоил кунад.

Савол ва супориш

1.Чаро оила ниёзманди идоракунї аст?
2.Сарварони оила кадом вазифањоро иљро мекунанд?

1 Арбоби манозил – соњибони хонањо.
2 Таъдибу таъдил – адаб омўхтан ва ба эътидол овардан.
3 Мараз – беморї.

3.Ибни Сино дар бораи маќоми зан дар оила чї гуфтааст?
4.Мард чї гуна фазилатњоро бояд дар идоракунии хона-

дон доро бошад?
5.Намунаи ибрат будан дар кори идоракунї ва тарбияи 

ањли оила чї ањамият дорад?
6.Муносибату муоширати байни сарварону калонсоло-

ни оила чї гуна бояд бошад?
7. Иќтибосњо аз рисолањои Ибни Сино ва Насируддини 

Тўсиро хонда, шарњ дињед.

§ 19 ОДОБИ РЎЗГОРДОРИИ ДУХТАРОН 
Дар њаёти иљтимої ќонуни таќсимоти мењнат амал ме-

кунад, ки тибќи он њар як фарди љо-
меа вазифањои ба худ хосро анљом 
медињад. Дар оила њар яке аз ањли он 
хусусиятњои инфиродї, фарќиятњои 
љинсї, маќому вазифањои гуногун 
дошта, яке модару дигаре падар, яке 
писару дигаре духтар, яке пир, дигаре 
барно мебошанд. Онњо табъу сиришт, 
майлу раѓбат ва ќобилияту хислатњои 
гуногун доранд. Табиат барои марду 
зан, духтару писар сиришту ќобили-
ятњои нотакрори фитриро ато карда-
аст, ки њар яке мувофиќи он наќшу ва-

зифањои махсуси иљтимоиро иљро 
мекунанд. Онњо яке љойи дигареро 
ишѓол карда, ё кору борашонро 
пурра бар дўш гирифта наметаво-
нанд. Чунончи, мењру муњаббати  
бузурги модарро нисбат ба фар-
зандон касе иваз карда, ё рўзгордо-
рии модарро шахси дигар  ба андо-
заи вай анљом дода наметавонад. Ё 
худ, он кору хидмати духтаронро, 

ки дар пањлуи волидон истода, дар нигоњубини хонавода, 
оростану пиростани он содир мекунанд, писарон дар иљрои 
он ољизанд.

Рўзгордорї на танњо илм, инчунин, санъат низ мебошад. 
Њар кас аз уњдаи рўзгордории шоиста баромада наметаво-
над. Барои ин њам илми оиладорї, њам таљрибаи рўзгордо-
риро бояд донист. Илова бар ин, њанўз аз хурдї ва давраи 
мактабхонї аз волидон сабаќи амалии кадхудоиро омўхта, 
таљриба ва малакањои рўзгордориро касб бояд кард. Бино-
бар ин волидон тибќи ќонунњои иљтимої ва суннатњои мил-
лї фарзандонро аз хурдсолї бо назардошти  љинсу табиата-
шон тарбия мекунанд. Одатан падарон бештар ба писарон, 
модарон бошанд, бештар ба духтарон баробари касбу њу-
нарњои гуногун, рафтору муоширати писандида, одоби ои-
ладориву рўзгордориро меомўзонанд.

Тибќи суннатњои миллиамон дар оила муносибату 
таваљљуњ нисбат ба духтарон махсус аст. Духтаронро аз 
бењтарин фарзандон медонанд, зеро ки онњо афроди латиф, 
унспазир, мубораку рањматбахшанд. Духтаронро таљассу-
ми мењру шафќат, њусну малоњат ва писаронро кафолати 
неъмату сарват шуморидаанд. Волидон нисбат ба духтарон 
таваљљуњи хосса зоњир карда, ба таълиму тарбия ва пар-
вариши онњо пайваста эътибори љиддї медињанд. Ба онњо 
бештар мењру муњаббат варзида, эњтиёту гиромї медоранд. 
Чунин муносибати хирадмандона њикмати бузурги њаётї 
дорад. Зеро онњо ѓайр аз он ки дорои маълумот, касбу кор, 
муаллима, олим, ходими давлатї ва љамъиятї, соњибкор, 
сарвари муассисаву ташкилот мегарданд, дар оянда модар, 
соњиби хонаву дар, шавњару фарзанд хоњанд шуд. Бори га-
рони оила, рўзгордорї бар дўши онњо меафтад. Бинобар ин, 
љисму љон ва рўњу равони духтарон бояд солим ва рафтору 
ахлоќашон њамида бошад, одоби муоширати писандида ва 
донишу малакањои хуби рўзгордорї дошта бошанд.

Волидон, хосса, модарон, аз давраи хурдсолии духта-
рон бо онњо тибќи табиату сиришташон муносибат меку-

нанд.  Дар онњо сифатњои шарму њаё, лутфу марњамат, мењру 
шафќат, озодагї, покдоманиву вафодорї, хоксориву хирад-
мандї, сабру тањаммул, зебоиписандї ва дигар фазилатњои 
волои маънавиро мепарваранд. Ќоидањои одоби мошират- 
ро дар манзил, дар њар як макону замон, ќоидањои ќабулу 
гусели мењмон, муомиларо бо наздикону бегонагон таъ-
лим медињанд. Баробари ин, духтарон аз модарон њикмати 
манзил, услубу одоби рўзгордорї, сарфаву сариштакорї, 
хўрокпазї, тарзи консервкунї, дўхтан, кешбофї, истифо-
даи мошини дарздўзї, рўфтан, обзанї, шустушўйи либос 
ва косаву табаќ, љо ба љо мондани асбоби рўзгор, оростани 
дастурхон, ороиши манзилу макон, парваришу нигоњубини 
кўдак ва ѓайраро меомўзанд.

Духтар њангоми хўрокпазии модар дар пањлуяш исто-
да, тарзи пухтани хўрокњоро аз худ мекунад. Баробари 
хўрокњои миллї – оши палав, шўрбо, мастоба, ширбиринљ, 
ширшавла, шавламошак, мошубиринљ, угро, тушбера, ман-
ту, дамлама, ќурутоб пухтани хўрокњои халќу миллатњои 
дигарро ба монанди гуляш, бифстроган, бифштекс, котлет 
ва монанди инњо ва тайёр кардани салату хўришњои гуно-
гун, мураббо ва ѓайраро ёд мегирад.

Духтар дар пухтупази модар ширкат варзида, тадриљан 
ин санъатро аз худ мекунад ва минбаъд худаш мустаќилона 
онро мепазад. Њангоми хўрокпазї тибќи суннатњои миллї 
аз назди дег дур намеравад. Хўрокро дар оташ, њарорати 
муътадил, на пасту на баланд, мепазад. Дар ин њолат хўрок 
лазиз мегардад ва унсурњои муфиди мањсулоти он вайрон 
намешаванд.

Духтари хона одатан нисбат ба падару модар ва ањли 
манзил мењрубону ѓамхор аст. Чун волидон ё бобову мо-
даркалон аз кор ба хона меоянд, ба онњо таваљљуњ карда, бо 
чењраи кушоду шукуфон истиќбол мегирад. Аз дасти онњо 
борхалтаро гирифта, барои кашидани либос ёрї медињад, 
ба наздашон чой меорад, барои истироњату фароѓаташон 
хидмат мекунад.

Духтар одоби љомашўиро риоя мекунад. Аввал чизњои 
сафед, сипас либосњои сиёњтобро мешўяд. Либосњои боло, 
поён ва дастархону дастпоккунњои равѓанинро алоњида 
мешўяд. Љомашўиро чанд маротиба бо собун ва чанд маро-
тиба бо оби тоза анљом медињад. Баъди хушк кардан онњо-
ро дарзмол мекунад. Тугма ё чоки либос канда шуда бошад, 
дўхта мемонад.

Духтар якљоя бо ањли байт дар муддатњои муайян хона-
ро њамаљониба тоза мекунад. Одоби љорўбзаниро медонад. 
Њангоми рўфтан љорўбро ба љониби касе њаракат наме-
дињад, чангу ѓуборро баланд намебардорад. Љорўбро рост 
намегузорад, балки хобонда мемонад. Ќоидањои истифодаи 
чангкашакро хуб медонад, онро дар тоза кардани даруни 
хона истифода мебарад. Дар фаслу њавои мусоид кўрпаву 
болиштњоро офтоб медињад. Њавои хонаро њар рўз, сањар-
гоњон, пешин ва бегоњ тоза мекунад.

Духтари хонадон баъд аз хўроки пешину шом чойнику 
пиёла, косаву ќошуќ ва дегу табаќро бо оби гарму моеъњои 
махсус шуста ва хушк карда, саранљом мекунад. Њамчунин, 
аз рўйи одат баъди истифодаи њар як асбобу анљоми рўзгор 
онњоро тозаву покиза карда, ба љояш мегузорад. Дар њавли-
ву хона ба бесариву бенизомї роњ намедињад. Чун бенизомї 
ё ифлосиро бинад, њамоно онњоро бартараф месозад, зеро 
тозагї гарави саломатї ва тартибу низом, шарту омили зе-
бої аст.

Духтар аз рўйи реља сањар барваќт хеста, дасту рўяшро 
мешўяд. Дару тирезањоро кушода, њавои хонаро тоза меку-
над. Аввал дари кўчаро кушода монда,  назди њавлиро аз 
љониби кўча об зада, мерўбад. 

Пеш аз рўфтани рўйи њавлї дару тирезањои хонаро ме-
бандад, зеро дар ин муддат њавои хона тоза мешавад. Си-
пас ба даруни хона даромада, љойгањ ва хонаро ѓундошта ба 
тартиб медарорад. Барои тайёр кардани дастархони нањорї 
хўрданињоро омода мекунад. Баъди нањорї волидайн ба кор 
ва худаш ба мактаб меравад. Пеш аз он ки аз хона бароянд, 

ба сарулибоси падару модар ё наздикон назар андохта, агар 
камбуде ба назар расад, ба ислоњаш ёрї медињад. Чизњои за-
руриро, ки онњо бояд њамроњашон гиранд, хотиррасон ме-
кунад, ба онњо барори кор мехоњад.

Баъд аз мактаб ба хона омада, хўрок хўрда, каме исти-
роњат мекунад. Сипас, дарсу вазифањои хонагиро иљро ме-
кунад. То аз кор омадани модараш маводду мањсулоти лози-
маро барои пухтани хўроки бегоњї омода месозад. Њамроњи 
модараш хўроки бегоњиро мепазад. Баъд аз хўрдани хўрок 
ва пеш аз ѓундоштани дастархон масъала ва мавзўъњоеро, ки 
ба оила ва њар як аъзои он вобаста аст, якљоя муњокима ме-
кунад. Сипас дегу табаќњоро шуста, ошхонаро ба тартиб ме-
орад. Вазифањо ва баъзе масъалањоро, ки худ мустаќил иљро 
карда натавонад, њамроњи волидон њал мекунад.

Духтари хона бо ањли оила баъзе намоишњои писанди-
даро аз тариќи оинаи нилгун тамошо мекунад. Бегоњ, пеш аз 
хоб рафтан, њавои хонаро тоза мекунад ва худ бо ањли хона-
дон дар љойњои муќарраршуда сайру гашт мекунад. Бори ди-
гар лавозимот ва сарулибоси мактабиашро аз назар гузаро-
нида, ба рўзи дигар омодагї  мебинад, то ки чизеро аз хотир 
набарорад ва саросема шуда ба мактаб дер намонад.

Духтарон дар баробари ин њама вазифаву корњои рўз-
гордорї бояд пайваста ба варзиш, тарбияи љисмонї шуѓл 
варзанд, аз љумла, аз санъати њарбу зарб огоњ бошанд, то ки 
худрову наздиконашонро дар њолатњои зарурї њимоя карда 
тавонанд.

Дар Сарќонуни Љумњурии Тољикистон муайян шудааст, 
ки «Тољикистон давлати иљтимої буда, барои њар як инсон 
шароити зиндагии арзанда ва инкишофи озодонаро фароњам 
меорад». Сиёсати давлати Тољикистон барои воќеан амалї 
гардонидани ин муќаррарот, њифзи њуќуќу озодињои шањрван-
дон ва хусусан, занон равона карда шудааст. Амру фармонњои 
Президенти кишвар, муњтарам Эмомалї Рањмон оид ба ба-
ланд бардоштани мавќеи занњо дар низоми иљтимоиву сиёсии 
љомеа яке аз ифодагари баръалои ин сиёсат мебошад.

Имрўз дар љумњурии мо мавќеи занњо дар низоми иљти-
моиву сиёсии љомеа тадриљан боло меравад. Нишондињан-
дањои оморї ва тадќиќоти мушаххаси иљтимої собит меку-
нанд, ки аксарияти занон аъзои фаъоли низоми иљтимоиву 
сиёсї буда, дар њалли масъалањои муњимми њаёти љомеа 
ширкати фаъол доранд.

Таљрибаи тамаддуни инсонї собит мекунад, ки маќоми 
зан дар љомеа ва оила нињоят баланду бузург аст. Зан, ав-
валан, модар, офарандаву бахшандаи њаёт, нигањдорандаи 
нуру сафо, гармиву оташи хонадон аст. Бинобар ин дар та-
маддуни тољикон ба тарбияи духтарон ањамияти зарурї ме-
дињанд.

Њар як љавондухтар аз хурдї ва давраи мактабї аз масъ-   
улияту вазифањое, ки ба дўши вай аст ва наќши иљтимоие, ки 
дар оилаву љомеа мебозад, бояд хуб огоњ бошад. Дар мактаб 
илми рўзгордорї, тадбири манзилро аз муаллим, дар хона 
бошад, амалияву таљрибаи рўзгордориро бояд аз падару мо-
дар омўзад.

Маводди иловагї
1) Иќтибос аз «Футувватнома»-и Њусайн Воизи Кошифї
Аввал он ки даст бишўяд пеш аз њама кор. Дувум, номи 

Худо барад дар ибтидои амал. Севум, њар чї даст бад-он 
мекунад, аз адоти (асбоби) табх њамаро бишўяд.

Аввал, матбахро (ошхонаро) аз хоку хошок пок дорад. 
Дувум, аз сари дегу коса љойи дигар наравад. Севум, дар 
ваќте ки хамир мегирад ё сар назди дег мебарад, чизе бар 
бинї бандад. Чањорум, оби дањон дар матбах наандозад. 
Панљум, дегро кушода нагзорад.

Агар пурсанд, ки одоби шустани љома чанд аст, бигўй, 
њафт: Аввал, љомаро пок бишўяд. Дувум, бар сари даст 
шўяд, то халал бад-он нарасад. Севум, љомаи ѓолибон (бу-
зургон)-ро муќаддам донад. Чањорум, дар љойи пок андозад, 
то хушк гардад, тањ карда, бо адот пеши соњибаш расонад. 

Шашум, дар молидани собун ифрот1 накунад, ки бефоида 
бошад. Њафтум, агар љомаи фаќире дарида бошад, баъди 
шустан бидўзад.

2) Иќтибос аз «Одоби муошират»-и О.К. Кременсова
Хонаи мо – симои мо, олами мо, завќи мост. Барои оро-

иши хона дар Тољикистон истифодаи васеи санъати амалии 
халќї хос аст: рўйљойњои деворї – сўзанї ва зардевор, пар-
дањои рўйдўзї дар тирезањо, асбобњои чинї ва гилї, коса, 
хум, пиёла, офтоба, кўза, дастшўяк. Онњо бо оростагї, ран-
горангї фарќ мекунанд, ки дар худ сабзию хуррамии кўњу 
сабзазорњо, сурхии хашхошу2 лолањо, сафедии ќуллањои  
барфпўш ва пахтазорњо, кабудию нилгунии осмонро таљас-
сум мекунанд. Онњо љузъи зинати хонаанд, бинобар ин ба 
ранг, њамоњангию мутобиќат бо ранги девор, фарш, љињоз, 
ороишњои дигар бояд эътибор дод.

Хона барои зиндагї бояд васеъ ва озода бошад, аз ин рў, 
бо чизњои бекора пур кардан ва ба тамошохонаи ашё - ќо-
лин, булўр ва ороишоти нодаркор табдил додани он нашояд.

Савол ва супориш

1.Духтарон дар хона аз пагоњ то шом кадом корњоро 
анљом медињанд?

2.Ба одоби рўзгордории духтарон чињо дохил мешаванд?
3.Кадом ќоидањои хўрокпазї ва љомашўиро медонед?
4.Духтарон волидонро ба кор чї гуна гусел мекунанд?
5.Кадом духтар метавонад аз уњдаи рўзгордории шоиста 

барояд?
6. Иќтибосњо аз «Футувватнома»-и Њусайн Воизи Ко-

шифї ва «Одоби муошират»-и О.К. Кременсоваро хонда, 
мухтасаран шарњ дињед.

1 Ифрот- аз њад гузарондан	
2 Хашхош-кўкнор	



143

§ 20 ОДОБИ РЎЗГОРДОРИИ ПИСАРОН
Фарњанги рўзгордо-

рии тољикон анъанањои 
хеле бой дорад. Аз ќади-
мулайём дар оила ба тар-
бияву ташаккули одоби 
рўзгордории фарзандон, 
аз љумла,  писарон диќќати 
хосса дода мешуд. Њанўз 
дар китоби «Авасто» хусу-

сиятњои махсуси одоби зист ва рўзгордории љавонписарон 
акс ёфтааст. Њангоме, ки љавонон ба камол мерасиданд, ба 
ин муносибат маросими махсус баргузор мешуд. Дар он 
пирони кор ва мардони хирад ширкат меварзиданд ва ба 
љавонписарон пироњани 
муќаддас пўшонида, ка-
марбанд мебастанд. Баъд 
аз ин љавонон њуќуќњои 
муайяни иљтимої, аз  љум-
ла, ташкили оиларо пайдо 
мекарданд, ба дўши онњо 
дигар вазифа ва масъули-
ятњои љамъиятї гузошта 
мешуданд. Ин тадбирњои њаётї ва њакимона бо таќозои 
таљрибаи иљтимої андешида ва истифода мешуданд. Зеро 
љавонписар дар оянда бояд њимоятгари Ватан, марди хирад-
манд, сарвару сарпаноњи оила шавад.

Таљрибаи тамаддуни инсонї нишон медињад, ки маќоми 
њам зан ва њам мард дар оила баѓоят бузург аст. Онњо шоњ-
сутунњои оила мебошанд. Муњаммад Иќбол фармудааст:

Марду зан вобастаи якдигаранд,
Коиноти шавќро суратгаранд. 
Модар, агар бахшандаи њаёт, нигањбони оташи хо-

надон бошад, падар раззоќ, рањнамову њимоятгари оила 
аст. Падар њамеша барои баќову пойдорї, равнаќу ривољ, 

бењбудиву ободї, таъмину баланд бардоштани сатњи зинда-
гї, сињатмандиву саодатмандии њар як аъзои хонадон љањ-
ду љадал ва љонфидої мекунад.Тибќи суннатњои миллї ва 
њамчунин Конститутсияи Тољикистон њифзи манфиату ша-
рафи кишвар, оила ва хидмат ба онњо барои њар як мард, 
љавонписар ќарзи фарзандї, вазифаи муќаддаму муќаддас 
мањсуб меёбад. 

Ватан-модар мафњуми аз њама азизу муътабар аст. 
Кишвар, Ватан на танњо макону замин, табиати зебо, кўњу 
дарёву чашмасорон, фарњангу забон, таърихи гузаштаву 
имрўза, њаммиллатон ва кулли халќиятњои маскун, балки 
волидон, ањли хонадон, наздикон ва хешу аќрабо мебошанд, 
ки њар як шањрванд, хосса мард, љавонписар, пеш аз њама, 
дар ѓами њифзу хидмати онњо бояд ќарор дошта бошад. 

Њар як љавонписар бояд аз падарон, мардони шуљоат-
манд, ќањрамонњои миллат дарси љавонмардї, хидмат ба 
Ватан ва оиларо омўзад. Ин сабаќомўзї мањз аз овони хурдї 
дар оила оѓоз шуда, минбаъд ривољ меёбад.

Муаллифи «Ќобуснома» Унсурулмаолии Кайковус дар 
ин асар рољеъ ба он, ки падараш ўро чї гуна тарбия карда, 
њунарњои гуногунро таълим додааст, маълумоти хеле ибрат-  
омўз меоварад. Муаллиф наќл мекунад, ки падараш ба ў аз 
хурдсолї хату савод, њунарњои гуногун, аз љумла, аспсаворї, 
санъати њарбу зарб, найзазанї ва шиновариро меомўзад. Бо 
гузашти айём, њангоме ки вай ба њаљ бо роњи бањр меравад, 
киштиашон ба гирдоб дучор меояд. Аз бисту панљ нафар 
киштинишастагон танњо се нафар, яъне Кайковусу ѓуломаш 
ва як мўйсафед ба шарофати донистани санъати шиноварї 
аз марг наљот меёбанд. Аз ин рў, Кайковус дар насињатно-
маи худ навиштааст, ки аз фазлу њунар фарзандро биёмўзї, 
зеро њар њунареву фазле рўзе ба кор ояд.

Писарон баробари аз падарашон омўхтани ахлоќи ња-
мида, адлу инсоф, далериву шуљоат ва касбу њунарњои гу-
ногун, ќоидаву таомули рўзгордориро низ аз бар мекунанд. 
Одатан, љавонписар дар хона бештар корњои љисмониро 

иљро мекунад. Корњои таъмиру сохтмони њавлї, боѓдорї, 
нигоњубини чорвои хона, овардани сўзишворї, кашонидани 
об, бардоштани борњои гуногун , берун кардани партов ва 
ѓайраро писарон бар уњда доранд.

Љавонписар ба андозае аз уњдаи таъмири дучарха (вело-
сипед), асбобњои одии барќї, васлак, розетка, вилка, баъзе 
таљњизоти техникии хона, телевизор ва ѓайра бояд барояд. 
Њамчунин, бояд истифодаи компютер ва дигар таљњизоти 
нави техникиро донад. Њар як љавонписар вазифадор аст, 
ки бо асбобњои гуногун, аз љумла, белу каланд, арраву теша, 
анбўру мурваттоб (отвёртка), васоити оташнишонї кор кар-
да тавонад. Ѓайр аз ин, вай бояд асбобу анљомњои мавсуфро 
эњтиёт карда, онњоро дар як љойи муайян нигоњ дорад, то ки 
дар ваќти зарурї онњоро ба тезї ёфта, истифода барад.

Писар сањар аз хоб хеста, њавои хонаро тоза мекунад. 
Гимнастика, варзиши сабук мекунад. Агар дар њавлї чор-
во, парандагон ва њайвоноти хонагї бошанд, нигоњубин 
мекунад. Сабзаву дарахтонро вобаста ба мавсими сол ме-
парварад. Замини назди њавлиро шудгор мекунад. Бањорон, 
хусусан дар тобистон, ки замини обчакорї, нињоли гулњо, 
дарахтонро, ки обталаб мешаванд, сањар ё бегоњ обёрї ме-
кунад.

Ба модар, агар нон пухтанї бошад, барои кашонидани 
њезум ва алав мондан дар танўр кумак мекунад. Писар дар 
рўбучини хонаву њавлї ва омода кардани нањорї ба духтаро-
ни хона мадад мерасонад. Баъди бозгашт аз мактаб дар хона 
барои пухтани хўроки пешин ёрї медињад. Сипас, фурсате 
истироњат карда, ба хондани китоб, иљрои вазифањои хона-
гї шуѓл меварзад. Њатман, агар ягон асбоби барќї ё техникї 
вайрон шуда бошад, онро таъмир месозад ё дар мавсими 
кишти ин ё он тухмї иштирок мекунад. Азбаски ваќт бисёр 
ќимат аст, пайваста амал карда, фурсатро њаргиз бењуда на-
мегузаронад. Рўз ва соатњои муайян дар мањфилњои ин ё он 
намуди варзиш ва њунаромўзї ширкат меварзад.

Писари хона бегоњ ба чорво, парандагон, њайвоноти 

хонагї ѓизо медињад. Барои омода кардани хўроки шом ба 
волидон мадад мерасонад. Баъди хўрок дар шустани косаву 
табаќ ёрї медињад. Дар гирди дастархон баъди тановул на-
тиљаи рўз, кору хонишро якљоя муњокима карда, супоришу 
вазифањои рўзи ояндаашро муайян мекунад. Сарулибосро 
дарзмол, пойафзорро тоза карда, китобу дафтар, ќалам ва 
кулли лавозимоти мактабро барои пагоњ омода карда мемо-
над. Баъди сайругашти, пеш аз хоб гирду атрофи хонаро аз 
назар мегузаронад, дари кўчаро ќулф мекунад. Оинаи нил-
гун, гармкунаки барќї, компютер ва дигар таљњизоти техни-
киро аз манбаи барќ људо менамояд.

Њар як љавонписар ѓайр аз он вазифањое, ки бевосита 
бар уњдаи вай њастанд, корњои дигари хољагидориро дар 
хона бояд иљро карда тавонад. Њамроњи волидон ё худаш 
аз бозору маѓоза маводди рўзгорро харида оварад. Тибќи 
суннатњои миллиамон љавонписар, ки барояш донистани 
чил њунар кам аст, одоби љомашўйї, хўрокпазї, хонарўбї, 
обпошї, дарбењкунї, шартњои хариду фурўшро низ бояд до-
над. Зеро њаёт мушкилї ва пастиву баландињо дорад. Њан-
гоме ки падар дар сафари хидматї ё модар бемор ё дигар 
аъзои оила дар хона њузур надоранд ё ки ба таќозои зиндагї 
ба ягон шањру кишвари дигар сафар кардаанд, ѓайр аз касбу 
пешаи асосиаш њунарњои хўрокпазї, љомашўйї, дарзмолу 
дарбењкунї барои писар ба кор меоянд.

Њар як љавонписар баробари боадабу боаќл, нотарсу 
далер, донандаи ќоидањои рўзгордорї будан, бояд пайваста 
ба варзиш шуѓл варзида, танашро обутоб дињад, санъати 
гўштингирї, њарбу зарб ва навъњои дигари варзишро донад, 
то ки њангоми зарурат худ, волидон, хоњарону наздикон ва 
хурдсолонро њимоя карда тавонад.

Бояд донист, ки вазифа ва таќсимоти мењнат дар оила 
хусусияти шартї дорад. Писарон ѓайр аз риояи одоби рўз-
гордорие, ки бар уњдаи онњост, дар иљрои вазифањое, ки 
духтарон анљом медињанд, бояд ширкат варзанд. Дар Кон-
ститусияи Тољикистон зикр шудааст: «Мардон ва занон ба-
робарњуќуќанд». Бинобар ин, чї писарон ва чї духтарон 

набояд танњо бо шарту вазифањои рўзгордории писарона 
ё духтарона мањдуд шуда, ба таассуб роњ дињанд. Онњо во-
баста ба шароит ва зарурати пешомада амал карда, бояд    
хидмати волидон ва ањли хонадонро башоистагї ба љо 
оранд ва таљрибаи хуби рўзгордориро аз худ кунанд.

Дар њаёти оилавї фарзандон ба волидон дастёру ма-
дадгор, дар рўзгордорї ёрирасон буда, баробари ин чашми 
кору таомули кадхудоиву зиндагиро аз худ мекунанд. Онњо 
барои дар оянда ташкил кардани манзил ва оиладорї, ба-
рои иљрои вазифањои иљтимої ва шањрвандї, бурдани њаёти 
мустаќилона тайёр мешаванд. Њар ќадар маърифатнокї ба-
ланд, хусусан, дониши илми рўзгордорию тадбири манзил 
мукаммал ва таљрибаи рўзгордорї наѓз аз худ шуда бошад, 
њамон андоза њар як писару духтар дар ташкилу идораи шо-
иставу намунавии оила ва саодати оилавї метавонад муваф-
фаќ гардад.

Маводди иловагї
1) Иќтибос аз «Тољикон»-и Б. Ѓафуров
Дар овони ќадим «Љавонон њангоми ба камол расидан 

(овони 15 – солагї) маросими иртиќаро ба дин ва љамоа ме-
гузаштанд. Дар маљлиси гурўњи бизоатмандон ба онњо ка-
марбанд ва пироњани муќаддас бахшида мешуд. Ба ин амал 
њамчун «таваллуди дувуми» инсон назар мекарданд. Танњо 
пас аз ин љавон узви комилњуќуќи љамоа мешуд, … уњдадо-
рињо гирифта ва аќди никоњ баста метавонист».

2) Аз «Девон»-и Лоиќ Шералї
Ќарзи фарзандї

Мард он, ки ба корзори њастї,
Беханљару бесипар барояд.
Беханљару бесипар, валекин,
Бо љавњари сад њунар барояд.
Бањри каму беши миллати худ,
Бо бешу ками љањон ситезад.
Он љо, ки бирехт хуни нофаш,
Бояст, ки хуни дил бирезад…



148

Савол ва супориш

1. Маќому масъулияти падар дар оила дар тарбияи пи-
сар чї гуна аст?

2. Писар кадом фазилату сифатњои љавонмардиро бояд 
доро бошад?

3. Фарќи одоби рўзгордории писар аз духтар дар чист?
4. Кадом вазифа ва корњоро дар рўзгор писар бояд бар 

уњда дошта бошад?
5. Ба рељаи рўзгордории писар дар як шабонарўз чињо 

дохил мешаванд?
6. Иќтибос аз «Тољикон»-и Б. Ѓафуровро хонда, шарњ 

дињед.
7. Шеъри Лоиќ Шералиро аз ёд кунед.

§ 21 ОБОДОНЇ, КАБУДИЗОРКУНЇ, ОРОИШ ВА ТОЗА 
НИГОЊ ДОШТАНИ ХОНА, ЊАВЛЇ ВА АТРОФИ ОН

Муњити зист барои со-
лим нигоњ доштани одам ва 
фаъолиятнокии ў ањамияти 
калон дорад. Аз ин рў, зарур 
аст, ки хона, њавлї ва атро-
фи он ба талаботи муайяни 
санитарию гигиенї љавоб-
гўй бошанд. Дохили хона 
бояд равшан, хушк, гарм ва 

бороњат бошад. Њангоми сох-
тмони хона ин меъёрњо њатман 
бояд дар мадди назар бошанд, 
зеро шарти асосии нигоњ дош- 
тани њолати дурусти санита-
рию гигиении хонаю њавлї, аз 
ибтидо шурўъ мешавад. Ќоби-
ли ќайд аст, ки ваќти таъмири 
хона, вобаста ба шароит, на 

танњо љойњои вайронро таъмир кардан зарур меояд, балки 
камбудињоеро, ки пештар буданд, мутобиќи имкон барта-
раф кардан лозим аст. Дар њолате ки гирду атрофи хона то-
заю мусаффо бошад, дохили хона њам тоза мемонад. 

Дар назди хона њавлї ё чорбоѓи хурд бошад, љойи зист аз 
чангу ѓубор муњофизат карда мешавад. Дарахтон дар фасли 
тобистон намегузоранд, ки девори хона тасфад. Дар назди 
хона дар боѓча гул ва нињолакони хурд мешинонанд, дар 
љойњои дуртар аз хона ва наздик ба кўча дарахтони калони 
сербарг шинонидан лозим аст. Дарахтони калонро ба хона 
наздик намешинонанд, зеро решањои онњо асосу зербинои 
хонаро вайрон мекунанд. Баргњои чунин дарахтон бошад, 
ба расидани шуоъњои офтоб ба хона халал мерасонанд. Дар 
љойњои холию озоди њавлї дарахтони мевагї ва ороишї 
шинонидан мумкин аст. Инчунин, љойњои холиро барои по-
лезкорї истифода бурдан мумкин аст. Заминњои полезї низ 
бояд тоза, ботартиб нигоњ дошта шаванд, ки на фаќат мањ-
сулот дињанд, балки намуди њавлиро низ зебо гардонанд. 

Кабудизоркунї шарти муњимми ободу тоза нигоњ дош- 
тани хонаю њавлї мебошад. Агар кабудизор тобистон аз 
гармою чанг муњофизат кунад, тирамоњу зимистон аз шамо-
ли сахт ва барф њифз мекунад. Барои кабудизоркунии њавлї 
ва ё назди хонањо аз намудњои гуногуни рустанињои яксола, 
дусола, бисёрсола, зимистона ва амсоли он истифода кардан 
мумкин аст. 

Таъмини обёрии хонаю њавлї шарти асосии њолати са-
нитарию гигиенї мебошад. Назди љумаки об бояд доимо то-
заю мусаффо нигоњ дошта шавад. Дар назди он бояд доимо 
собун ва сачоќи тозаю хушк гузошта шуда бошад. Собуну 
сачоќ дар љое гузошта мешавад, ки тар нашаванд. 

Аз ќадим барои занону духтарони тољик расм аст, ки 
субњ барваќт назди хона ва њавлиро об пошида рўбучин ку-
нанд. Ривоят њаст, ки тољикон пеш аз хостгорї рафтан ба 
хонаи духтар њатман назди оташдону њавлиро назар мекар-
данд, ки тоза бошад. Танњо дар сурате, ки ошхонаву њавлї 

тоза бошад, духтар сазовори хостгорї мешуд.
Шароити хуби хона ба ошхона, њаммом ва њољатхона 

вобаста аст. Асоси ободї риоя ва нигоњ доштани тозагї ва 
низом мебошад. Хонаро бо мебел бењад пур кардан дуруст 
нест, зеро њам намуди хона безеб, њам тоза нигоњ доштанаш 
душвортар мешавад. Барои нигоњ доштани тозагї зарур аст, 
ки њар рўз чангро тоза кунед, фаршро рўфта бишўед, ќолину 
мебелро бо гардкашак тоза кунед. Зуд-зуд тиреза шустан хуб 
аст. Барои тоза нигоњ доштани њавои хона рўзе се маротиба, 
30 даќиќа тирезачаро (форточкаро) кушода мондан лозим 
аст. Тобистон тирезаро кушода мондан зарур аст. Агар дар 
хона одами пир ё кўдак бошад, ваќти кушода мондани ти-
реза эњтиёт шудан лозим аст, ки хона шамолгузар нашавад. 
Дар ошхона, њаммом ва њољатхонаи иморатњои бисёрошёна 
панљарањои хурдакаки њаводароро мунтазам тоза кардан 
зарур аст. 

Њавои хона бояд дар фасли гармо аз 22 то 25 дараља ва 
зимистон аз 20 то 22 дараља гарм бошад (на кам аз 18 дараља 
гарм). Нигоњ доштани гармии хона дару тирезаро низ гарм 
мекунад. Дар ваќти гарм кардани хона ќоидањои бехатари-
ро риоя кунед. Дар мавриди бо ангишт гарм кардани хона, 
бегоњї танњо то соати 20.00 ангиштро андозед. Тозагии да-
руни ќубуракњои оташдонро нигоњ доред. Дар давраи гармї 
аз кондитсионеру вентиляторњо истифода баред. 

Дар мавриди истифода бурдани гармкунакњо ва ё баръ-
акс хунуккунакњо ва вентиляторњо ба љойгиркунии дурусти 
онњо таваљљуњ кунед. Яке аз сабабњои дар хона пайдо шуда-
ни намї ва ё бўйи ганда нодуруст љойгиркунии гармкунакњо 
ва ё баръакс, хунуккунакњо ва вентиляторњо, дар хона хушк 
кардани чизњои шусташуда аст.

Дар њуљрањои истиќоматї ба тозагии ошхона, њаммом 
ва њољатхона диќќати махсус дињед. Махсус, ошхонаро хеле 
тоза нигоњ доштан лозим аст. Барои пешгирии пайдошавии 
паша, њашарот ва муш рўйи хўрокро кушода намонед, ко-
саву табаќро сари ваќт бишўед. Сатили партовро сари ваќт 



151

холї кунед, болояшро доим пўшида ва дарунашро тоза ни-
гоњ доред. 

Ваннаву унитазро њар рўз бо шёткањои алоњида ва хо-
кањои махсус бишўед. Фаромўш накунед, ки тозагї гарави 
саломатист.

Барои дар хона пайдо нашудани њашарот ва дезинфек-
сия кардан аз маводди махсуси шустушўйї истифода бурдан 
лозим аст. 

Новобаста ба он ки хона хурд ё калон аст, новобаста ба 
дороии соњиби хона, соњибхоназан бояд, пеш аз њама, дар 
бораи он фикр кунад, ки дар хона њама асбоби зарурї ва 
ќулай мављуд бошад. Ороиши хона ва асбобњои ороишии он 
бояд намуди хонаро вайрон накунанд.

Барои ободонї, кабудизоркунї, ороиш ва тоза нигоњ  
доштани хона, њавлї ва атрофи он одатан тамоми аъзои 
оила сафарбар карда мешаванд. 

Мардњои хона дар як сол як маротиба бояд дар назди 
хона ва ё њавлї ягон нињол шинонанд, хуб мешавад падар 
ва ё бародари бузург барои писар ва додаракони хурди худ 
ибрат шаванд. Соле ду маротиба танаи дарахтонро аз баргу 
шохањои зиёдатї тоза карда, фасли бањор танаи онро сафед 
кунанд. Аввали бањор баъд аз об шудани барфњо тамоми 
рўйи њавлиро тоза кардан вазифаи падар ва писарон ме-
бошад. Љойњои шикастурехти њавлиро аз сари нав таъмир 
бояд кард, аз алафњои зиёдатї њавлиро тоза кардан лозим. 
Њар њафта љўйборњои назди хона ва њавлиро тоза кардан ло-
зим аст, то ин ки маљрои об озод шуда, аз љињати санитарї 
љавобгўи талабот бошад. Писарон баъд аз рўбучин шудани 
рўйи њавлї партовњоро бояд гиранд ва ба љойњои махсуси 
партовпартої бурда партоянд. Дар он љо низ бояд ба тарти-
бу тозагї риоя кунанд ва партовњоро соати махсус дар љой-
њои пешбинишуда партоянд. 

Дар хона корњои вазнинро одатан бояд писарон анљом 
дињанд, об пур кардан, дар зарурат кашонидани об аз љой-
њои дигар, бардоштани ашёи вазнин, масалан, дар ваќти 

рўбучини хона, бардоштани мебелњо ва љобаљогузории 
онњо вазифаи писарон мебошад. Тоза кардани ваннањоро 
низ писарон ба уњдаи худ гиранд. Соле як маротиба љойњои 
сахт ифлосшударо писарон бояд рангубор кунанд.  Њанго-
ми шустани ќолину палос дар бардоштани онњо ба модару 
хоњарони худ њатман кумак кунанд.

Модар дар хона вазифаи таълиму тарбия, омўзонидани 
вазифаи кадбонугиро дорад. Аз хурдсолї модар духтарашро 
дар назди худ нигоњ дошта, ба ў рўбучини хона, шустушўи 
либос, тоза нигоњ доштани хона ва пухтупазро меомўзонад. 
Модарон ва духтарон њар сањар субњона омода мекунанд. 
Духтарон субњ бояд барваќт аз хоб хезанд, намуди зоњирии 
худро ба тартиб оварда, хонаро ба тартиб биоранд, сањни 
њавлї ва назди њавлиро (пеши дањлези хона, зинањои подъ-
езд, сањнаи подъезд) об зада рўбанд. Ваќти об пошидан 
эњтиёт кардан лозим аст, ки деворњо ифлос нашаванд. Дар 
ваќти шустушўи коса, табаќ ба љумаки чойник эътибор до-
дан лозим аст. Рўбучини хона, њавлї, шустани тиреза, љо-
машўйї, одатан дар дўши духтарон мебошад. Дар нигоњу-
бини гулњои хонагї, тоза кардани њавлї, хишова кардани 
полиз духтарон ба писарон метавонанд кумак кунанд. 

 
Маводди иловагї

Иќтибос аз «Энсиклопедияи мухтасари рўзгордорї»
Асоси гигиенаи хона тозагї ва тартибот мебошад. Хо-

наро бо мебел пур кардан лозим нест, зеро рўбучини онро 
мушкил мекунад ва боиси љамъ шудани чанг мешавад. Ба-
рои тоза нигоњ доштани хона њар рўз чанги онро тоза карда, 
фаршро бо чўткаи намнок рўфтан (њафтае як маротиба), ти-
резањоро зуд-зуд шустан лозим аст. Мебелњои мулоим ва ќо-
линњоро бо чангкашак тоза кардан бењтар аст. Барои он ки 
њавои хона доимо тоза бошад, даричаи тирезаро кушода хо-
наро њар рўз 3 маротиба: пагоњї, ваќти тарбияи бадан, њан-
гоми хонаѓундорї ва шабона, пеш аз хоб 30 даќиќа, шамол 
медињанд. Тобистон тирезањоро кушода мемонанд. Агар 

дар хона бачањо, мўйсафедон ё шахсони бемор бошанд, хо-
наро бо эњтиёт шамол медињанд.

Барои он ки дар хона магас, нонхўрак ва мушњо пай-
до нашаванд, болои хўрок ва зарфњои ношустаро пўшида, 
хўрокњои боќимондаро сари ваќт партофтан лозим аст. Ван-
наро баъди њар дафъа истифода бурдан шуста, сўрохињои 
обравро тоза кардан мебояд.Унитазро њар рўз бо чўткаи 
махсус шустан шарт аст. Барои шустану дезинфексия карда-
ни унитаз ва сатилњои ахлот моддањои махсуси, «Утенок», 
«Кряк», «Рахша», «Барф», «Санита», «Сосенка», «Дезинон» 
ва ѓайра истифода мешаванд.

Савол ва супориш

1. Яке аз омилњои солимии одам ба чї вобаста аст?
2. Гул, нињолњои хурд ва дарахтонро дар куљо шинони-

дан бењтар аст?
3. Ќоидањои риояи тозагиро дар назди љумаки об шарњ 

дињед.
4. Сабабгори намии хона чї шуда метавонад ва оќи-

батњои он чї гуна аст?
5. Барои тоза нигоњ доштани њавои хона чї гуна амалњо-

ро анљом додан зарур аст?
6. Вазифањои писарон ва духтаронро дар иљрои корњои 

ободонии хона дар алоњидагї номбар кунед.
7. Иќтибос аз «Энсиклопедияи мухтасари рўзгор-

дорї»-ро мутолиа карда, мухтасаран шарњ дињед.
 

§ 22 ОРОИШИ ДАСТАРХОНИ МИЛЛЇ ВА 
МИЗИ АВРУПОЇ

Ороиши дастархони миллї ду вазифаи асосиро иљро ме-
кунад. Вазифаи аввал – вазифаи этикї ва вазифаи дигар – 
вазифаи биологї аст. 

Вазифаи аввал. Халќи тољик бо ороиши дастархони мил-
лии худ шуњрат дорад. Мардуми мо ба ороиши дастархон 

диќќати махсус медињад. Ку-
шодани дастархон анъанаи 
ќадим буда, вазифаи асосии 
он сафу љамъ кардани ањли 
оила ва дўстон мебошад. 
Дар гирди дастархони миллї 
на фаќат барои сер кардани 
меъда, балки барои арљгузо-
рии калонсолони оила, ба-

рои бо навигарињо ошно кардани ањли хонадон, барои ба 
ягон ќарор омадан нисбат ба масъалањои рўзмарра, барои 
њал кардани камбудињои рўзгор ва њалли масъалањои дига-
ри монанди онњо љамъ меоянд. Яке аз анъанањои асосї дар 
ин мавридњо гўш кардани насињати калонсолон аз тарафи 
љавонон ва аз дањон ба дањон гузаштани таърихи авлод аст. 

Вазифаи дувум ё худ вазифаи биологии кушодани дастар-
хон: барои хуб њазм шудани хўрок шароити хўрокхўрии 
одам ањамияти калон дорад. Дастархони хуб орододашуда 
ва хўроки бомаза иштињои одамро хуб мекунанд. Барои ња-
мин бояд дастархон хуб оро дода шавад. 

Одатан дастархони миллии мо дар рўйи хонтахта ё фарш 
кушода мешавад. Дастархон  суфраест, ки дар рўйи он хўрок 
мехўранд. Нону кулчаю ќанд, ќатламаю фатир ва ѓайра, ки 
занњо бо худ ба тўю мењмонї мебаранд, дастархонро оро ме-
дињад. Хонтахта мизи росткунљаи пойњояш паст буда, онро 
дар маркази хона љойгир мекунанд. Дар болои он дастархо-
ни полиэтиленї, дар гирдаш кўрпача мепартоянд. Њангоми 
хўрок хўрдан, онро мувофиќи завќи соњибхоназан ва одати 
оила ороиш медињанд. Дигар ваќт болояшро холї мегузо-
ранд ва ё табаќи меваи тар мемонанд.

Новобаста ба он ки дастархон ба рўйи чї партофта ме-
шавад, хоњ рўйи ќолин бошад, хоњ рўйи хонтахта, он бояд 
доимо тоза бошад. Бояд аз овони кўдакї фарзандон ба тоза 
нигоњ доштани дастархон одат кунанд. Дар ваќти кушодани 
дастархон бояд, пеш аз њама, ба тозагии дастархон, асбобњои 

хўрокхўрї ва њаљму шакли 
хона диќќати махсус дихем. 

Ороиши дастархони 
миллї ва аврупої ду намуд 
дорад: идона ва одї.

Ороиши дастархони 
миллии муќаррарї. Гирди 
дастархон бояд кўрпачањои 
тоза партофта шуда бошад. 
Кўрпачањо барои мењмонон 
бояд алоњида бошанд. Хуб мешуд, агар кўрпачањо якранг ва 
болиштњо бо ранги онњо якхела бошанд. Кўрпачањои идона 
метавонанд аз матоъњои ѓафс ва кўрпачањои њаррўза аз ма-
тоъњои тунуки пахтагї дўхта астарї шуда бошанд.

Рўйи дастархон бояд сачоќчањои хурд омода бошанд. 
Барои тољикон дар рўйи дастархон аз њама ѓизои асосї нон 
мебошад. Нонро бояд сарфа кард. Рўйи миз одатан љурѓот, 
кабудї ва мева гузошта мешавад. Пеш аз овардани хўрок 
доимо чой мегардонанд. Хуб мебуд, агар дар ваќти хўроки 
гарм овардан мувофиќи имкон хўришњо (салатњо)-и гуногун 
омода бошанд. Масалан, хўришњо аз лаблабу, турб, карам 
барои хуб њазм шудани хўрок ёрї мерасонанд. Њангоми 
мева овардан, ба болои дастархон ду табаќча ва корд овар-
да мондан лозим аст. Шириниро баъд аз хўроки гарм бо чой 
пешнињод кардан мумкин мешавад. Рўйи дастархон ба њай-
си ширинї мураббо ва ё кулчаќанд гузоштан мумкин аст.

Ороиши дастархони миллии идона. Дастархон бояд тоза 
ва дарзмол шуда бошад. Вобаста ба шумораи мењмонон, дар 
рўйи дастархон пиёла ва ќошуќ гузошта мешавад. Нон дар 
чањор кунљи дастархон гузошта мешавад. Дар чањор тараф 
намак, мурч мегузоранд. Дар маркази дастархон ќанд, ме-
ваи хушк чида мешавад. Дар ду тараф фишурдањо, оби ошо-
миданї гузошта мешавад. Миќдори табаќчањои ќанд, меваи 
хушк, меваи тар, самбўса ба њаљми дастархон ва шумораи 
мењмонњо вобаста мебошад. Самбўса, хўришњои гуногун, 

меваи тар дар канори дастархон, барои гирифтани мењмон 
наздик гузошта мешаванд. Дар чањор тараф ва ё шаш љой 
дар табаќњои ош гўшти яхнї, њасиб ва монанди онро бо 
кабудї оро дода мегузоранд. Бо њамин тарз помидору бо-
диринг пешнињод мешавад. Помидору бодирингро баъзан 
пора накарда низ пешнињод мекунанд. Чакка ва ё љурѓот дар 
табаќчањои хурд дар масофаи наздик гузошта мешавад. 

Дар канори дастархон барои њар як одам алоњида табаќ-
чањои холї ва ќошуќ гузошта мешавад. Чой бо пиёла дар 
кунљи дастархон бояд бошад. Баъд аз холї шудани табаќ-
чањои хўришњо ва самбўса, ба љойи онњо хўроки гарм ме-
оранд. Хўроки дувум одатан барои ду, се ва ё чањор нафар 
пешнињод мешавад. Вобаста ба намуд ва миќдори хўро-
ки гарм сари дастархон ќошуќ, чангол гузошта мешавад. 
Соњибхона бояд сари ваќт косаву табаќ ва пиёлаву ќошуќро 
шуста хушк карда биёрад. Чой низ зуд-зуд иваз карда шавад. 
Одатан чойро гарм-гарм пешнињод мекунанд. Пиёлаву чой-
ник бояд тоза бошанд. Љумаки чойник ва љойи сарпўшашро 
мунтазам тоза кардан зарур аст. Баъд аз хўроки гарм барои 
пўсти меваи тар ва меваи хушк табаќчањои холї мегузоранд. 
Меваи тарро тоза ва пора карда мемонанд. Њангоми пеш-
нињод кардани мураббо ва ё асал, мураббогир ва ё пиёларо 
дар табаќчаи хурд монда, њатман дар наздаш ќошуќча мегу-
зоранд. Барои њар як мењмон алоњида сачоќи хурд гузошта 
мешавад. Бояд њама чиз кам-кам ва зебо пешнињод шуда бо-
шад. Дар ваќти кушодани дастархони миллї бештар анвои 
хўроки миллї пешнињод мешавад.

Ороиши мизи аврупої. Ба рўйи миз дастархони сафеди 
тоза ва хуб дарзмолшударо меандозанд. Маркази дарзмол-
шудаи дастархон бояд ба маркази миз рост ояд. Вобаста 
ба шумораи одамоне, ки хўрок мехўранд, ду-се табаќча бо 
нони миллї ва ё нони аврупоии сиёњ ва сафеди тунук пора-
шуда гузошта мешавад. Онњоро тавре бояд гузошт, ки нон 
ба олоти хўрокхўрии њар як одам мувофиќи имкон наздик 
љойгир шавад. Олоти хўрок одатан аз воситањои хўрдани 

хўрок, аз љумла ќошуќ, чанголак (вилка), корд, табаќњо ва 
амсоли он иборат аст.

Барои њар як одам ду табаќча – хурд ва каме калонтар 
мегузоранд. Дар тарафи чап, агар љой бошад, боз табаќчаи 
хурд барои самбўса ва нон гузоштан мумкин аст. Табаќ-
чањоро бояд чунин љойгир кунонд, ки одами дар паси миз 
нишаста, дастонашро бемалол расонда тавонад. 

Дар тарафи рости њар як табаќча корд, дар назди он 
ќошуќ, дар тарфаи чап – вилка, дар тарафи болои табаќча 
– корд ва ќошуќчаи майда барои ширинї мегузоранд. Дар 
назди њар як маљмўи љињозу олатњои хўрокхўрї бояд стакон 
барои об ва шарбат, бокал барои шароб гузошта шавад. 

Дар маркази миз намакдону мурчдон мегузоранд. Са-
чоќчањои тозаву дарзмолшударо секунља ва ё ба тарзи дигар 
оро дода, дар рўйи табаќчањои газак мегузоранд. Дар рўйи 
миз сачоќчањои коѓазї гузоштан мумкин аст. 

Дастархони идонаро метавон бо гул оро дод. Дар ин су-
рат гулдонњои хурди гарданкўтоњро дар марказ дар як ќа-
тор љойгир кардан лозим аст. 

Дар назди миз, наздики соњибхоназан мизи хурдакак гу-
зоштан мумкин аст, ки дар рўйи он табаќњо барои хўроки 
якум, косаи калон бо хўрок ва амсоли он љойгир карда ме-
шаванд. 

Агар дар сари миз одами зиёд љамъ шуда бошад, хўроки 
гармро алоњида-алоњида пешнињод кунем, бењтар аст. Агар 
хўрок дар табаќ бардошта шуда бошад, онро ба мењмон аз 
тарафи рост пешнињод кунед. Ва агар хўрокро худи мењмон 
аз табаќи калоне, ки шумо пешнињод мекунед, гирад, та-
баќро шумо аз тарафи чап дињед. 

Дар ваќти кушодани дастархони идона тартиби пеш-
нињоди хўрок чунин аст: аввал газакро медињанд, онро дар 
љо-љойи рўйи миз љойгир мекунанд, баъд шўрбо, баъди он 
хўроки моњигї, гўштбирён, паранда ва ѓайра медињанд. Дар 
охир шириниро пешнињод мекунанд. Дар ваќти ба дастар-
хон гузоштани ширинї ба ѓайр аз бокалњои шаробнўшї ва 

ё пиёлањои чой дигар њама чизро аз рўйи миз меѓундоранд. 
Агар мењмон бегоњї барои як пиёла чой даъват шуда бо-

шад, ороиши дастархон каме дигар мешавад. Бењтар аст, ки 
ба рўйи миз дастархони гулдор партофта шавад. Чойники 
чой ва ё оби љўшондагиро дар мизи хурд назди соњиби хона 
гузоштан лозим аст. Пиёлаву стаканњоро низ назди соњиби 
хона мегузоранд. Дар назди њар як узви хона ва ё мењмон та-
баќча ва ќошуќчаи хурди ширинихурї, дар болои ин табаќча 
сачоќча, дар тарафи чап ќошуќчаи ширинихурї ва дар тара-
фи рост корди ширинихўриро мегузоранд. Дар маркази миз 
табаќњои ќанд, косачањои мураббо, табаќчањои кулчаќанд, 
лимўи тунук резашуда, шакар гузошта мешавад. Агар дар 
рўйи табаќчањое, ки кулчаќандро мемонем, сачоќча андозем 
ва баъд кулчаќандро монем, њам зебо мешавад ва њам резањои 
он ба рўйи дастархон намерезад.

Бояд фаромўш накунем, ки дастархон на танњо барои 
ѓизо хўрдан, балки барои суњбату истироњат кушода меша-
вад. Бинобар ин, сарфакорї ва маданияти хўрокхўрї њаме-
ша бояд дар мадди аввал бошад.

 
Маводди иловагї

Асбобу олоти хўрокхўрї
Асбобњои хўрокхуриро дуруст истифода бурдан лозим 

аст. Бо корд хўрок хўрдан манъ аст, зеро лаб ва ё забонро 
буридан мумкин. Котлет, ќима, моњї, сабзавоти пухташу-
да ва монанди инро бо корд намебуранд, зеро эњтиёљ нест, 
онњоро бо чанголак ба порчањои хурд људо карда мехўранд. 
Дар ин маврид чанголакро дар дасти рост мегиранд. Агар 
хўроки дувум тавре пешнињод шавад, ки онро буридан ло-
зим ояд, кордро дар дасти рост мегиранд. Ваќти буридан 
чангакро на рост, балки каме нишеб нисбат ба табаќча ме-
доранд. Њангоми хўрокхўриро ба охир расонидан, ќошуќ, 
чангак ва кордро дар рўйи табаќ мегузоранд. 

Гўшт ва монанди он ѓизоњоро дар табаќчаи худ якбора 
пора кардан лозим нест, зеро он тез хунук мешавад ва хўр-



159

данаш дилкаш намешавад. 
Бо чанголак, корд ва ќошуќи худ аз табаќњои умумї ѓи-

зоро гирифтан мумкин нест. Барои табаќњои умумї ќошуќ, 
чанголак ва корди алоњида гузоштан лозим аст. 

Олоти хўрокхўрї: 
1.Ќошуќ барои хўроки якум, корд ва вилка барои хўро-

ки дувуми гарм. 
2. Олотњои ширинихўрї: чангак барои торт ва кул-

чаќанд, ќошуќча барои нишолло ва  ќошуќча барои ќањва.
3. Ќошуќча барои шакар.
4. Корду вилка барои панир, агар порчањои ѓафс гузош-  

та шуда бошанд.
5. Корд барои равѓан. 

Савол ва супориш

1. Кушодани дастархон кадом вазифањоро иљро меку-
над?

2. Дар ваќти кушодани дастархон бояд ба чї диќќати 
махсус дињем?

3. Кадом намудњои ороиши дастархонро медонед?
4. Ќоидањои ороиши дастархони миллии муќаррарї ка-

домњоянд?
5. Ќоидањои ороиши дастархони миллии идонаро шарњ 

дињед.
6. Тартиби ороиши мизи аврупоиро номбар кунед.
7. Сарфакорї ва риояи маданияти хўрокхўрї чї ањамият 

дорад?
8. Матни «Асбобу олоти хўрокхўрї»-ро хонда, шарњ 

дињед.

§ 23 ОИНИ МЕЊМОННАВОЗЇ ВА 
РИОЯИ САРФАКОРЇ ДАР ЌАБУЛИ МЕЊМОНОН

Халќи тољик њамчун халќи инсондўст, рањмдил ва мењ-
моннавоз машњур аст. Ин хислат дар расму оини мо аз ќа-
димулайём пањн ва мустањкам шудааст. Мењмону мењмон-
навозї иззату икроми зиёдеро талаб мекунад, бинобар ин 
мо бояд нисбат ба мењмон лутфу карами беандозаро раво 
бинем. Иззату эњтироми мењмон шарти асосии мењмоннаво-
зист.

Ваќте мехоњед ба хонаи худ мењмон ќабул кунед, на 
фаќат дўстони доро, балки даъват кардани шиносу хешу та-
бори камбизоати худро низ фаромўш накунед. Мењмонро 
дар даромадгоњи хона бо чењраи кушод пешвоз гиред. Мењ-
монони худро иззату икром кунед. Одатан иззату икроми 
мењмон бояд дар зарфи се рўз бошад, баъдтар метавонед ба 
мењмон каме озодї дињед.

Дар ваќти пазируфтани мењмон дастархонро ќаблан 
ё баъди омадани он њар чї зудтар кушоед, мењмонро зиёд 
мунтазир кардан хуб нест. Хўрокро зиёдтар аз он ки мењмон 
истеъмол карда метавонад, пешнињод кардан зарурат надо-
рад. Нонро дар дастархон ба миќдори зиёд мондан низ хуб 
набуда, аз миќдори мављуда аввалан як нонро пора меку-
нанд. Зиёд пора кардани нон исроф аст.

Њангоми пешнињоди хўрок, соњиби хона ба хўрдан даъ-
ват мекунад. Одатан хўрдани хўрокро соњиби њона шурўъ 

мекунад, вале баъди хўрок дастро соњиби хона баъд аз мењ-
мон тоза мекунад. Баъди бас кардани хўрокхўрї аз тарафи 
мењмон, соњиби хона низ одатан хўрок намехўрад. Шарт 
нест, ки гаштаву баргашта мењмонро даъвати хўрок хўрдан 
кунед. Кифоя аст, ки якчанд маротиба ин амалро ба љо оред.

Дар сари дастархон соњиби хона бояд мувофиќи табъу 
завќи мењмон рафтор кунад. Хўроки бењтарину бомазаро 
ба мењмон пешнињод кунад, њамчун соњиби хона бо чизе ки 
њаст, ќаноат кунад. 

Ваќти ќабули мењмон ба исрофкорї роњ додан мумкин 
нест, зеро дар мењмон дар бораи шумо метавонад тасавву-
роти бад пайдо шавад, аз љумла, чунин тасаввуроте, ки гўё 
шумо мехоњед дороии худро намоиш дињед ва амсоли он.

Њангоми ќабули мењмонон бояд соњибони хона боварї 
њосил кунанд, ки ба њамаи мењмонон барои хўрдан чизе ха-
лал намерасонад ва њама асбоби хўрок доранд.

Дар ваќти ќабули мењмон дастархон бояд як-ду соат пеш 
аз омадани мењмон кушода бошад. Соњибхоназан бояд њама 
чизро то омадани мењмонон омода карда, ба ѓайр аз ваќти 
пешнињоди хўроки гарм ва гирифтани табаќчањои холї, зиёд 
аз сари дастархон нахезад. Додани хўроки иловагї, пеш-
нињоди нон, табаќи тоза бояд ба уњдаи соњибхоназан бошад, 
вале пешнињоди нўшокиро марди соњиби хона бояд ба уњда 
гирад. Агар мењмонон њама мард бошанд, мувофиќи урфу 
одати тољикї нишастани соњибхоназан дар гирди дастархон 
шарт нест, ё баръакс, агар њама мењмонон аз љинси латиф 
бошанд, нишастани марди соњиби хона њамроњи онњо зару-
рат надорад.

Хўроки якумро дар косаи чинї то ним мерезанд ва аз 
тарафи рости мењмон бо дасти рост пешнињод мекунанд. 
Хўроки дувум, моњї, газак, сабзавот, ширинињо аз тарафи 
чап пешнињод мешаванд. Ќањваро аз тарафи рост медињанд, 
шакарро мењмон худаш, мувофиќи завќаш мегирад.

Хўрокро чунин бояд пешнињод кунем, ки ба мењмон ќу-
лай бошад. Ваќти ѓундоштани косаву табаќ садои ба њам 

задани онњо бояд набарояд ва бењтар он аст, ки як табаќи 
калон оварда, якбора косањои холиро љамъ кунем.

Пешнињоди хўрокро аввал аз калонсолон сар мекунанд. 
Хўрокро гарм-гарм пешнињод кунед, ки хушхўр бошад..

Агар мењмон нохонда бошад, бо он чизе ки дар хона 
мављуд аст, мењмондории хуб кардан мумкин аст.

Хўроки одиро метавон бо кабудиву сабзавот оро дода, 
бо мењрубонии хуб дили мењмонро гарм ва шикамашро сер 
кард.

Дар ваќти мењмондорї муњимтарин шарт покизагии 
дастархон, косаву табаќ ва хўроки њалолу покиза мебошад. 
Ривояте њаст, ки мењмон ба хона аз дари калон дарояд, ризќу 
баракааш аз дарича медарояд. 

Њангоми дар хона њузур доштани мењмон, бояд бо овози 
баланд сухан нагўем, ба ягон кас дар њузури мењмон даѓало-
на рафтор накунем. Дар урфият мегўянд, ки ваќте дар хона 
мењмон аст, пишакатро њам пишт магўй. 

Ваќти рафтани мењмон, соњиби хона то баромади хона 
ўро гусел мекунад ва барои ташрифаш изњори миннатдорї 
мекунад. Дар ваќти ќабули мењмон чењраи соњибони хона 
бояд доимо кушода бошад. Њамчунин, риояи ќоидањои 
зайл ва умуман, одоби дигари мењмоннавозиро аз хотир фа-
ромўш накунед: 

•	 Хўроки хунук ва равѓанї пайи њам, тез дода намеша-
ванд;

•	 Кўшиш кунед, ки њама анвои хўрок зебо ва эљодкоро-
на пешнињод шавад;

•	 Кўшиш кунед, ки дар ваќти ќабули мењмон хўрокњо 
аз маводњои гуногун пухта шуда бошанд;

•	 Хўрокро танњо гарм пешнињод кунед;
•	 Њангоми пешнињоди хўроки якум ва ё гўштбирён 

коса ва ё табаќро гарм карда, хўрокро кашед;
•	 Мувофиќи анъанаи тољикон дар ваќти ќабули мењ-

монон зиёфат аз шўрбо, хўроки дувум (палав, гўштбирён ва 
ѓайра), газакњо ва ширинию мева иборат мебошад.

Њамчунин, дар хотир нигањ доред, ки мењмондорию мењ-
моннавозї дар шањру дења ё байни халќњои гуногун фарќ 
дорад. Масалан, агар шумо дар шањр дар хонаи серошёна 
зиндагї кунед ва ба хона мењмон аз роњи дур биёяд, онњо 
одатан шабона мемонанд. Аз ин рў, њам шумо, мизбонон ва 
њам мењмонон бояд барои нороњатињои муваќќатї омода 
бошед. Мењмононро дар ин њолатњо дар мењмонхона (зал) 
ё хонаи хоби хурдсолон барои шабгузаронї љой мекунанд. 
Тибќи анъанањои замони муосир мењмононро ба њељ ваљњ 
дар хонаи хоби волидон љой кардан мумкин нест.

Шумо, њамчунин, метавонед аз тарафи дўстону назди-
кон, ки намояндаи миллати дигаранд, ба мењмонї даъват 
шавед. Дар ин њолат дар ёд дошта бошед, ки пешвоз ва па-
зироии мењмонон байни халќњо фарќ дорад. Масалан, русњо 
аз ќадимулайём мењмонро бо нону намак дар остонаи хона 
пешвоз мегирифтанд. Ё худ, булѓорњо бо мехчагули сурх ва 
равѓани садбарг мењмонро пеш аз вуруд пазирої мекунанд. 
Байни баъзе халќњо њангоми пазирої ба дастони мењмонон 
атр мепошанд ва ѓайра. Анвои хўрок, тарзи муносибат бо 
мењмон ва ќоидањои дигар низ байни халќњо тафовут дорад. 
Аз ин рў, шумо барои фањмидани чунин тафовутњо бояд 
њатман омода бошед ва дар њар њолате, ки бошад, бењтарин 
расму оин ва ќоидањои мењмондорию мењмоннавозии мил-
лию байналмилалиро пайгирї кунед.

Маводди иловагї
Порча аз «Футувватномаи султонї»-и Њусайн Воизи Ко-

шифї
Дар одоби зиёфат
Бидон, ки мењмонї кардан, суннати Иброњим пайѓамбар 

аст. Ва ба мењмонї рафтан ва иљобат кардан суннати њазра-
ти рисолат аст.

Агар пурсанд, ки одоб ва аркони мењмонї кардан чанд 
аст?

Бигўй: Чањордањ: Ду шарту шаш аркон ва шаш адаб.
Агар пурсанд, ки ду шарт кадом аст?

Бигўй: Аввал, мењмонро таоми њалолу покиза дињад. 
Дувум, он ки мењмониро барои Худо кунад, на барои ѓаразу 
риё ё љазо.

Агар пурсанд, ки шаш аркон кадом аст?
Бигўй: Аввал, мењмонро таъзим кардан ва ба љойи некў 

нишондан. Дувум, бо мењмон кушодарўй ва хандон бу-
дан. Севум, њарчанд мењмон падид ояд, рўй турш накар-
дан. Чањорум, мењмони нохондаро њурмати зиёд доштан. 
Панљум, бухл накардан ва он чї аз даст барояд, аз мењмон 
дареѓ надоштан. Шашум, такаллуф1  накардан ва он чї маќ-
дур2  бошад, кардан.

Агар пурсанд, ки шаш адаб кадом аст?
Бигўй: Аввал, аз мењмон суол кардан, ки майли ў ба ка-

дом навъи таом бошад. Дувум, таоми бењтар пеши ў нињо-
дан. Севум, дар хўрдан таклифи бисёр накардан. Чањорум, 
чун берун равад, мушояат3  кардан ва камтари он њафт ќа-
дам аст. Панљум, миннат нанињодан, балки миннат фаровон  
доштан, ки Худои таоло тавфиќ дод, то он шахс рўзии худро 
бар сари суфраи ў тановул намуд. Чунончи, устод гуфтааст:

	 Њар киро бинї ба олам, рўзии худ мехўрад,
	 Гар зи хони туст нонаш в-ар зи хони хештан.
	 Пас туро миннат зи мењмон дошт бояд бањри он-к,
	 Мехўрад бар хони эњсони ту нони хештан.
Агар пурсанд, ки мењмон чї овард ва чї барад?
Бигўй: Рўзии худ бо худ овард ва гуноњи мизбон бо худ 

бибарад. Ва чунончи, дар ахбор омадааст: … чун мењмон 
фуруд ояд, ризќи худ бо худ биёварад ва чун берун равад, 
гуноњи он ќавме, ки мизбони ў бошанд, бо худ бибаранд.

Агар пурсанд, ки одобу аркони ба мењмонї рафтан чанд 
аст?

Бигўй: Чањордањ. Ду шарту ду суннат ва дањ одоб.
Агар пурсанд, ки ду шарт кадом аст?

1 Такаллуф - сохтакорї.
2 Маќдур – ба ќадри имкон.
3 Мушояат – њамроњї.

Бигўй: Аввал, он ки ба мењмонии мардуми солењи нек-
ном равад, на мардуми фосиќ ва њаромхўр. Дувум, дар маљ-
лисе, ки донад, ки дар ў номашрўї1  њаст, наравад, магар 
донад, ки ба эњтироми ў тарк хоњанд кард.

Агар пурсанд, ки ду суннат кадом аст?
Бигўй: Аввал, он ки чун бихонанд, бе тааллул2  иљобат 

кунад3 . Дувум, он ки напурсад, ки хўрданї чї хоњад буд.
Агар пурсанд, ки дањ адаб кадом аст?
Бигўй: Аввал, он ки дар ваќти рафтан дар пеши мизбон 

наравад, Дувум, чун ба дари хона расад, пойи рост дар пеш 
нињад. Севум, чун ба хона дарояд, салом кунад. Чањорум, 
њар куљо, ки вайро бинишонанд, бинишинад ва такаллуф 
накунад. Панљум, бар зеру болову чапу рост нанигарад. 
Шашум, таом ба навъе хўрад, ки хотири мизбон хуш гардад. 
Њафтум, зуд-зуд аз пеши худ таом барнадорад. Њаштум, чун 
таом хўрда шавад, зуд бархезад, магар мизбон нагузорад. 
Нуњум, баъд аз фароѓ4  мизбонро дуо кунад. Дањум, чун бе-
рун равад, шукр гўяд ва шикоят накунад. 

Агар пурсанд, ки ба мењмонї рафтан чї бурдї ва чї 
овардї?

Бигўй: Баракат бурдам ва охират овардам.
Агар пурсанд, ки бар кадом суфра чизе хўрдї?
Бигўй: Бар ќисмати азалї. 
Агар пурсанд, ки мизбон чї кард ва ту чї кардї?
Бигўй: Ў даъват кард ва ман дуо кардам.

Савол ва супориш
1. Пеш аз њама дар ќабули мењмон чиро бояд фаромўш 

накунед?
2. Њангоми пазируфтани мењмон дастархонро кай меан-

дозанд?
3. Соњиби хона кай хўрдани хўрокро сар мекунад ва кай 

1 Номашрўї – ѓайриимкон, хилофи шариат
2 Тааллул – сабаб.
3 Иљобат кардан – љавоб додан.
4 Фароѓ - осуда шудан. 

анљом медињад?
4. Аввал кадом намуди хўрокро барои мењмон овардан 

зарур аст?
5. Мењмонро чї гуна даъвати хўрок кардан мумкин аст?
6. Соњибхоназан ё марди соњиби хона њангоми аз як љинс 

будани мењмонон бояд чї гуна рафтор кунанд?
7. Ваќти ѓундоштани косаву табаќ баъди анљоми хўрок 

кадом ќоида бояд риоя карда шавад?
8. Ваќти рафтани мењмон соњиби хона бояд ўро чї тавр 

гусел кунад?
9. Мењмондорию мењмоннавозї байни шањру дењот ё 

халќњои гуногун чї фарќиятњо дорад? 
10. Порча аз «Футувватномаи султонї»-и Кошифиро 

хонда шарњ дињед.

§ 24 ОДОБИ ТАШКИЛИ ТЎЮ МАЪРАКАЊО 
БО РИОЯИ РАСМУ ОИН ВА ЌОНУНГУЗОРЇ

Халќи тољик таъриху фарњанги куњан дорад. Расму оини 
мардуми мо садсолањо аз насл ба насл гузашта, ташаккул 
ёфтааст ва дар ин муддат тавонистааст, ки моњияти худро 
нигоњ дорад. Як давр даври дигарро иваз карда бошад њам, 
тољикон тавонистаанд, ки рукнњои муњимтарини фарњан-
ги аљдодони хешро нигоњ доранд. Расму оинњои мо аз дав-

рањои ќадим ташаккул ёфта, имрўз на фаќат тарзи њаёти мо, 
балки шуури миллии моро ташкил медињанд ва ифодагари 
хусусиятњои шарќии миллати моянд. 

Маъракањо дар байни мардуми тољик одатан бошукўњ 

мегузаранд ва дар ин маврид дар минтаќањои гуногуни 
љумњурї расму оини муайяне риоя карда мешавад. 

Ба ѓайр аз ин, мутаассифона, якчанд солњо пештар бисёр 
љашну маъракањои миллї, чї маъракањои тўй ва чї маъра-
кањои дафн ба чорабинињои пурдабдабаву серхарољот таб-
дил ёфта, хилофи манфиатњои иќтисодию иљтимоии мардум 
шуда буданд. Ќабули Ќонуни Љумњурии Тољикистон «Дар 
бораи танзими анъана ва љашну маросимњо дар Љумњурии 
Тољикистон» аз 8-уми июни соли 2007-ум ба танзими анъана 
ва маросимњои миллию динї мусоидат карда, барои њифзи 
манфиати иќтисодї, устувории њаёти иљтимої ва њимояи 
њуќуќу озодињои шањрвандон равона шуд. Бинобар ин дар 
тафсирњои ќонуни мазкур омадааст, ки маќсад аз ќабули он 
«аз њимояи манфиатњои иљтимоии мардуми Тољикистон, му-
соидат барои паст кардани сатњи камбизоатї ва гирифтани 
пеши роњи харољоти зиёдатї, ки ба манфиатњои иќтисодї 
ва фазои маънавии њаёти шањрвандон зарари љиддї ворид 
менамоянд, иборат аст».

Дар Тољикистон, ба монанди дигар љумњурињои Осиёи 
Марказї ва кишварњои Шарќ, умуман, оила яке аз рукнњои 
асосї буда, дар њаёти шањрванд маќоми баланд дорад. Аз 
анъанаву маросимњои гуногуни зиёди оилавї бештар ба ма-
росимњои аќди никоњ, дафн ва маросимњои дигар таваљљуњ 
зоњир карда мешавад.

Маросими тўй бештар хусусиятњои миллї дорад. Хусуси-
яти тўйи миллї дар он аст, ки одатан тамоми маъракањо дар 
хонаи њам домод ва њам арўс гузаронида мешуданд. Дар чу-
нин мавридњо дастархон ороста мешуд, хешу табори домоду 
арўс љамъ меомаданд ва мењмонони зиёдеро мењмондорї ме-
карданд. Чандин рўзњо пештар аз тўй дар хонаи арўсу домод 
хешу табор љамъ мешуданд. Имрўз мувофиќи ќонуни мазкур 
тўйи домодию арўсї бояд дар давоми на бештар аз ду рўз, 
бо оростани зиёфат барои то 150 нафар ва оши никоњ ба-
рои то 200 нафар бо иштироки ду љониб гузаронида шавад. 
Ташкили маъракањои дигар мувофиќи ин ќонун манъ карда 

шудааст. Он маъракањое, ки пештар бо дабдабаю шукўњ ме-
гузаштанд (домодталабон, арўсбинон, зодрўз ва амсоли он), 
бояд дар њудуди оила гузаронида шаванд. Барои халќи мо 
мафњуми оила хеле васеъ мебошад. Албатта, оилањои тољик 
одатан серфарзанд мебошанд, баъд аз тўйи арўсиву домодї 
ва фарзанддор шудан холаву амма, амаку таѓо ва фарзандо-
ни онњо низ аъзои оила њисоб мешаванд. Љамъ шудани онњо 
дар арафаи тўй ва маъракањо харљи зиёд талаб мекунад. Би-
нобар ин, барои вазнин нашудан ба ташкилкунандагони тўй 
ва маъракањои дигар зарур аст, ки ороиши дастархонро дар 
давраи омодагї низ содаву камхарљ кунанд. Барои ин хуб 
мешавад, ки чанд рўз пеш аз саршавии маъракањо занњои 
хона угро бурида монанд, ё ин ки имрўз аз маѓозањои озуќа-
ворї, ки чандин намуди чунин макаронњоро мефурўшанд, 
онро харидорї кунанд. Гўшташро низ ќима карда пазанд; 
Њам хўрок камхарљ мешаваду њам хушмаза. 

Њангоми гузаронидани тўй ва маъракањо ба тозагї ва 
ороиши дастархон диќќати љиддї додан лозим аст. Обдаста 
ва сачоќ дар даромадгоњи дар омода шавад. Сачоќ бояд 
хушк бошад, зуд-зуд хабар гирифтан зарур аст, ки сачоќ тар 
ва ифлос нашуда бошад. 

Одатан калонсолон барваќттар аз ваќти таъйин шуда-
ни тўй ва маъракањо меоянд, бинобар ин барои 10-15 нафар 
одатан чою нон омода мекунанд, ки то кушодани хўроки 
асосї – ош, онро ба одамоне, ки бо ягон сабаб барваќттар 
омадаанд, пешнињод кунанд. 

Њангоми оши нањор дастархонњои болои мизњо бояд 
якранг ва тоза бошанд, дар болои онњо њатман сачоќчањои 
хурди латтагї ва ё коѓазї омода бошанд. Дар як тарафи 
миз ќошуќ гузошта шавад. Чойник ва пиёлањо тоза шустагї 
бошанд, кўшиш кардан лозим аст, ки лаби чойнику пиёлаи 
чинї парида набошад, зеро барои саломатї хатар дорад. 
Дар даврањои пеш, ривоят буд, ки аз чойнику пиёла ва ко-
саву табаќи чинї, ки ягон лабаш паридагї бошад, чой ва ё 
хўрок хўрдан зиёновар. Ин ривоят шояд барои он пешнињод 

шудааст, ки истифодаи зарфи чинии лабпарида метавонад 
сабабгори буридани лаб ва ё ѓалтидани ягон порачаи хурди 
чинї дар ѓизо шавад. Љавонони оила бояд уњдадор карда 
шаванд, ки сари ваќт рўйи мизњоро аз косаву табаќњои холї 
ва пўчоќ тоза кунанд, тез пиёлањоро шуста, хушк кунанд ва 
аз будани чойи гарм бохабар бошанд. Вобаста ба фасли сол 
бо ош хўришњои гуногун пешнињод мекунанд, њангоми ги-
рифтани табаќи ош аз пеши мењмон, табаќчаи хўришро низ 
гирифтан лозим аст ва ваќте ки мењмони нав меояд, аввал 
чойи гарм, пиёлаи тоза медињанд ва њангоми пешнињоди ош 
табаќчаи хўришро низ нав мекунанд. 

Мувофиќи анъана маъракањои оши нањор ва монанди 
он барои мардон ва занон људо барпо мешуданд. Баъд аз 
ќабули Ќонун «Дар бораи танзими анъана ва љашну маро-
симњо дар Љумњурии Тољикистон» маъракањо ё занона ме-
шаванд, ё мардона. Мувофиќи анъана оши нањор мардона 
мешавад. Бинобар ин, аз рўйи расму оини ќадима занњо дар 
оши нањор иштирок намекунанд ва вазифаи нигоњубини 
мизњою мењмондорї дар давоми маърака бар дўши мардњо 
мебошад.

То сар шудани маърака бояд њавлї ва ё майдони назди 
биное, ки маърака мегузарад, тоза рўбучин шуда бошад. 
Макони маъракагузаронї то анљоми чорабинї бояд тозаву 
озода бошад.  

Њангоми барпо кардани зиёфат низ бояд пешхизматњо 
аз тозагии рўйи миз бохабар бошанд. Диќќат бояд дод, ки 
ба мењмон мувофиќи наќшаи пешбинигардида њамаи хўрок 
пешкаш карда шавад. 

Њангоми гузаронидани тўй ва маъракањои дигар соњи-
бони хона бо овози баланд сухан нагуфта, асосан бо овози 
паст ва имою ишора муошират мекунанд, танњо ваќти ома-
дани мењмони нав каме баландтар «Хуш омадед!» мегўянд. 
Мењмон барои иззати соњиби маърака меояд, бинобар ин 
арљгузории мењмон њангоми гузаронидани маъракањо шар-
ти аввали одоби маъракагузаронї мебошад. Дар навбати 

худ мењмонон низ дар давоми иштирок дар маъракањо ба 
якдигар бояд халал нарасонанд. Суњбатњои шањсї бояд бе-
рун аз љойи хўрокхўрї бошад. Носу сигор кашидан дар сари 
мизи оросташуда мумкин нест. 

Гузаронидани тўй ва маъракањои дигар мувофиќи имко-
ни молиявию иќтисодии соњиби маърака мебошад. Аз њама 
асосї дар гузаронидани маъракањо на њаљм ва андозаи зиёд, 
балки забони хуш, хўроки каму бомаза ва ташкили мењмон-
навозии олидараља дар давоми маърака мебошад.

                                     
Маводди иловагї

Порча аз «Футувватномаи султонї»-и 
Њусайн Воизи Кошифї

Дар маънии маърака ва мо ятааллаќу бињї1 
	 … Агар пурсанд, ки сари маърака кадом аст?
	 Бигўй: Дониш, ки њар кї бедониш бошад, ќадам дар 

маърака нињад, аз сари худ хабар надорад.
	 Агар пурсанд, ки поёни маърака кадом аст?
	 Бигўй: Ќабули дилњо, ки агар дилњо соњиби маърака-

ро ќабул накунад, муњимми ў ба поён нарасад.
	 Агар пурсанд, ки рукни маърака кадом аст?
	 Бигўй: Файз гирифтан ва файз расонидан.
	 Агар пурсанд, ки аркони маърака чанд аст?
	 Бигўй: Чањор.
	 Агар пурсанд, ки чањор рукни маърака кадом аст?
	 Бигўй: Аввал, шустушўй, яъне маъракагир бояд ки 

поку покиза бошад, ки ба маърака дарояд, ба љињати он ки 
ќадам бар љойи пок ба покї бояд нињод. Дувум, рўфтурўб, 
яъне бояд ки дар мавзее, ки маърака мегирад, аз хору хошок 
пок созад. Севум, гуфтугўй, яъне сухане, ки дорад, адо ку-
над, бар ваљње, ки дар дили мустамеъ2  љой гирад. Чањорум, 

1 Мо ятаъаллаќу бињї – чизе, ки ба он дахл дорад.
2 Мустамеъ – шунаванда.

љустуљўй, яъне он чї аз њозирони маљлис тамаъ медорад, 
биљўяд…

Агар гўянд, ки маъракагирро чанд чиз бояд дар маъра-
ка, то писандидаи хотирњо бошад?

Бигўй: Дањ чиз. Аввал он, ки кушодарўю хандон бошад. 
Дувум, бояд ки чусту чолок ва сабукрўњ бувад. Севум, дар 
маърака беваќт наёяд... Чањорум, дар мавзее ва мањалли ва-
сеъ ва пурфазо маърака гирад. Панљум, агар касе нољойгоњ 
истода бошад ё нишаста, бо вай бо лутфу нармї сухан гўяд. 
Шашум, аз њозирон њиммат ва мадад талабад. Њафтум, пи-
рону мардон ва устодонро ёд кунад. Њаштум, агар бузурге 
ва азизе дар он диёр бошад, ўро низ ёд кунад. Нуњум, дар 
салавот додан таќсир накунад… Дањум, киноят ва таъхир 
накунад ва њама касро ба дилу љон дуогўй бошад…

Агар пурсанд, ки маърака чанд навъ аст? 
Бигўй: Ду навъ: Яке маќбулу писандида ва он маъракае 

аст, ки дар вай суханони хуб гузарад ва бар ваљње бошад, 
ки аз он фоидаи дину дунё њосил шавад. Дувум, номаќбулу 
нописандида ва он маъракае бувад, ки дар вай суханони но-
машруъ1  ва њаракоти нолоиќ воќеъ бошад…

Савол ва супориш
1. Мувофиќи Ќонун «Дар бораи танзими анъана ва љаш-

ну маросимњо дар Љумњурии Тољикистон» гузаронидани ка-
дом маъракањо иљозат дода шудааст?

2. Тибќи ќонунгузорї дар оши нањор ва зиёфат то чанд 
нафар бояд иштирок кунанд?

3. Шарти асосии одоби ташкили тўй ва маъракањо аз чї 
иборат аст? 

4. Ќоидањои ороиш ва тоза нигоњ доштани дастархони 
маъракањоро номбар кунед.

5. Вазифаи љавонони оила њангоми гузаронидани маъра-
кањо аз чї иборат аст?

6. Одоби сухангўйї аз љониби соњибони хона њангоми 

1 Номашрўъ – манъшуда.



172

гузаронидани тўй ва маъракањои дигар аз чї иборат аст?
7. Порча аз «Футувватномаи султонї»-и Воизи Коши-

фиро мутолиа карда, тафсир кунед.

§ 25 ОИНИ ДАХЛУ ХАРЉ, ЗАХИРА ВА 
НИГАЊДОРИИ ПУЛУ МОЛ, ЃИЗО ВА АШЁИ РЎЗГОР

Оила ташки-
лоти муназзамест, 
ки тамоми рукну 
унсурњои он ба 
мисли узвњои тани 
зиндаи инсон ба 
њам алоќаманд ме-
бошанд. Узвњои 
тани инсон њама ба 
якдигар созгорона 
фаъолият доранд. 
Дар оила низ тамо-
ми унсуру рукнњои он дар раванди иљрои вазифањои хоси 
худ ќарор доранд. Оила чун сохтори мураккаб талаботи зи-
ёду гуногун, ба монанди, ниёзмандињои маънавї, иљтимої, 
њуќуќї, ахлоќї, зебоиписандї ва хосса, талаботи моддиву 
иќтисодї дорад. 

Хољагї, њаёти иќтисодии оила аз рукнњои муњимтарини 
рўзгори хонавода ба шумор меравад. Бесабаб нест, ки асос-
њои илми оиладориро, ки њанўз дар Юнони Ќадим ташаккул 
ёфта буд, «иќтисоди оила» меномиданд ва худи истилоњи 
иќтисодиёт (экономика) низ маънии аслиаш «ташкили оќи-
лонаи хољагии хонавода» аст. Дар њикмати амалии файла-
суфони тољик, ки аз се ќисм иборат аст, яке аз онњо илми 
оиладорї, рўзгордорї ё тадбири манзил мебошад. Дар тад-
бири манзил баробари бисёр пањлуњои фаъолияти оила, ба 
њаёти иќтисодї ва масъалањои муњимми он эътибори зиёд 
дода шудааст. Чунин аќидањо дар осори Абўалї ибни Сино 
«Тадбири манзил», Насируддини Тўсї «Ахлоќи Носирї», 

Љалолиддини Давонї 
«Ахлоќи љалолї» ва 
мероси дигар њакимон 
ба назар мерасанд. 

Њар як оила, аъзои 
он ниёзманди ѓизо, пў-
шок, манзил, об, барќ 
ва дигар маводди ниёзи 
аввал мебошанд. Ѓайр 
аз ин, яке аз рукнњои 
муњимми оила мављудияти пулу мол, озуќаворї, чизу чора, 
асбобу анљоми рўзгор, бисоти хона аст, ки бидуни онњо ња-
ёти муътадили хонадон ва ањли он ѓайриимкон мебошад. Ба-
рои ба даст овардани ин њама ќонеъ кардани эњтиёљоти гу-
ногуни оила, хонавода соњиби касбу кор бояд буд. Бинобар 
ин њар кас аз давраи мактабї дар бораи он бояд андешад, ки 
соњиби кадом пешаву њунар мешавад, то ки ба туфайли он 
дар оянда зиндагиву рўзгорашро дуруст, ба таври шоиста 
ба роњ монда тавонад. Касбу њунарро мувофиќи истеъдоду 
муњаббат бояд интихоб кард. Ѓайр аз ин, њунарњоро мунта-
зам омўхта, дар онњо дараљаи баланду салоњиятро дарёфт 
бояд кард.

Абўалї ибни Сино дар боби дахлу харљ дар рисолаи 
«Тадбири манзил» ин мавзўъро махсус зикр карда, менави-
сад, ки њар кас бояд дар касби худ пешрафта бошад, онро ба 
таври аъло донад, аз дигарон њаргиз ќафо намонад. Дар акси 
њол кас дар њаёт ва дарёфтани роњу риштаи рўзгордорї ба 
мушкилињо дучор меояд. Шайхурраис ѓайр аз пањлуи иќти-
содии касбу њунар љињати маънавии онро низ таъкид карда, 
таълим медињад, ки соњиби касб бояд њалолкор бошад. Вай 
оилаашро ба туфайли маошу луќмаи њалол бояд таъмин ва 
тарбия кунад. Ба аќидаи Ибни Сино маоши каме, ки бо роњи 
њалол ба даст меояд, баракати зиёд дорад.

Агар кас соњиби касбу пешаи матлуб гардад, ба туфайли 
он маошу даромади хуб гирад, ба ташаккули буљети оила 

асоси мустањкам мегузорад. Вале таљрибаи амалї нишон ме-
дињад, ки ба даст овардани пулу мол, ташаккули буљети оила 
кори пурмашаќќат аст ва дар ин бора Саъдии бузургвор фар-
муда, ки «харљ оби равон асту дахл осиёи гардон». Бинобар 
ин пулу моли ба даст омадаро сариштакоронаву оќилона ва 
чизу чорањои харидаро эњтиёткорона истифода бояд бурд. 

Муаллими ахлоќ Саъдї нигошта, ки сарвари оила ќону-
ни дахлу харљро бояд донад ва ќатъиян таносуби онро риоя 
кунад, вагарна вазъи моддии оила хароб мешавад:

Бар он кадхудо зор бояд гирист,
Ки дахлаш бувад нуздањ, харљ бист.

Ба њамин тариќ илми рўзгордорї асосан таълим медињад, 
ки њар як фарди бомаърифат аз илми иќтисоду муњосибот, 
дахлу харљи рўзгор ба андозае бояд огоњї дошта бошад.

Хољагии оила, муносибату муошират, њаёти муътади-
ли он аз тартибу низом оѓоз меёбад. Хусусан, дар истифо-
даи буљети оила басомонї ва таносубро ќатъиян бояд риоя 
кард. Шарти асосии истифодаи буљети оила ин аст, ки дахл 
аз харљ (яъне даромад ба буља, хоњ дар шакли пулї ва хоњ 
натуралї, моддї ва баромад, сарфу истифода) бояд зиёдтар 
бошад. Вагарна њаёти хољагию иќтисодии оила, сатњи зин-
дагии ањли хонавода паст рафта хароб мешавад.  

Одамони хирадманду ботаљриба пулу маошро бо њисо-
бу китоб, тибќи меъёр, бо назардошти имконияту иќтидор 
сарф мекунанд. Мекўшанд, ки дахл њамеша аз харљ андаке 
бошад њам, афзун гардад, буљети оила батадриљ зиёд шавад. 
Аввалан, дахлро барои ѓизо, хўрдану пўшидан истифода ме-
баранд. Ѓизо, чизњои хўрданї бояд тозаву нав ва босифат, 
љавобгўйи талаботи экологї бошад. Бешубња, дар хўриш ва 
истифодаи хўрокворї ба исроф набояд роњ дод. Дар ин кор 
низ бояд меъёр бакуллї риоя карда шавад.

Сониян, дахлро барои сарулибос сарф мекунанд. Хари-
дани он низ аз рўйи маслињату имконият бояд ба амал ояд. 
Андаке ќимат бошад њам, либоси босифат ва агар буљети 
оила имконият дињад, аз асбобу ашёи рўзгор низ ягон чизи 

аз њама зарурро бояд харид.
Севум, аз њисоби маош як миќдор пулро, кам бошад њам, 

барои пасандоз људо мекунанд. Дар оила ба ѓайр аз пасандо-
зи пул як миќдор маводди ѓизо, молу чиз ва амсоли инњо ба 
сифати захира бояд њатман вуљуд дошта бошад. Ин мавзўъ 
дар рисолаи «Тадбири манзил»-и Абўалї ибни Сино мах-
сус зикр ёфтааст. Шайхурраис таъкид мекунад, ки ба хотири 
омода будани оила барои њодисањои ногањониву тасодуфї, 
ба монанди хушксолї, офатњои гуногун њатман захираи му-
айяни пул, молу чиз, хосса, маводди ѓизо зарур аст. Дар сун-
натњои миллиамон ин талабот њатман риоя мешуд, имрўзњо 
бошад, тавсия карда мешавад, ки барои ду сол ва зиёда аз 
он њам захира дошта бошем. Чунончи, дар фасли тирамоњ 
барои гузаронидани зимистон тайёрии махсус ва захираи 
муайяни сўзишворї, маводди хўрокворї, аз љумла орду ган-
дум, анвои ѓалладона, мошу лўбиё, наску нахўд, биринљ, 
гўшту равѓан, сабзавот, мева ва маводди дигари дер вайрон-
шаванда ба миќдоре, ки то мавсими бањор расад, омода кар-
да мешавад. Дар гузашта ниёгонамон ѓалладона, њамчунин, 
баъзе анвои меваи хушкро дар хумњо, сандуќњо ва љойњои 
дигари махсус барои якчанд сол нигоњ медоштанд.

Захираву пасандози оила ѓайр аз омода будан барои њо-
дисањои ѓайричашмдошту ногањонї њикмати дигари муњим 
низ дорад. Аз љумлаи онњо сарфаи ваќту ќувва аст, яъне кас 
аз ташвиши пайваста рафтан ба бозору маѓоза озод меша-
вад; дигар, сарфаи пул, зеро одатан дар зимистон нархи ме-
ваю сабзавот ќиматтар мешавад; севум, омодагї ба ташри-
фи мењмонњо, яъне ногањонї агар ба хона хешу аќрабо, ёру 
дўстон омада монанд, бе њељ ташвишу тараддуд аз њисоби 
захира метавон ба осонї хўрокњоро пухта, дастурхон орост. 
Одатан, тољикон аз рўйи суннатњои миллї дар хонаашон ба-
рои мењмонњо дар љое ќанду анвои ширинињо ва бењтарин 
хўрданињоро нигоњ медоранд.

Харидани анљоми рўзгор низ аз њисоби маош сурат ме-
гирад. Асбобу ашёи рўзгорро кам-кам, зина ба зина ба ќад-

ри имкон харида, бисоти хонаро мукаммал мекунанд. Дар 
аввал чизњои барои рўзгор аз њама зарур, ба монанди яхдон, 
дегу табаќ, косаву пиёла, бистару кўрпа, кўрпача ва ѓайраро 
мехаранд.

Тибќи суннатњои мардумиамон манзил, ќисме аз сарули-
бос, ќолину палос ва ашёи рўзгорро волидон њангоми хона-
дор кардани фарзандон омода ва њадя мекунанд. Фарзандо-
ни наврўзгор шукри ин њадяњоро ба љо оварда, онњоро бояд 
эњтиёт ва ба ќадри имкон сол ба сол ва зина ба зина афзун 
кунанд. Вале дар роњи афзун кардани он њаргиз ба саросема-
гї ё зиёдаравї набояд роњ дод. Аз каму кости рўзгор, чизу 
чора, ё барои тангии манзил, бо ањли оила мољаро набояд 
кард, зеро ободиву бењбудии манзилу хонадон дар муддати 
кўтоњ не, балки тадриљан бо гузашти солњо ва боло рафтани 
маошу зиёд шудани буљети оила ба даст меояд. Дар ин бора 
Одамушшуаро Абўабдулло Рўдакї фармуда: 

Бо дода ќаноат куну бо дод бизї,
Дар банди такаллуф машав, озод бизї.
Дар бењ зи худї назар макун, ѓусса махўр,
Дар кам зи худї назар куну шод бизї.

Маќсади оиладорї танњо ободу зебо ва афзун кардани 
молу сарвати оила нест. Он як њадду андозаи муайяне дорад. 
Тарбияи фарзандон ва ањли оила, дар мактабу њунаристон, 
донишкадаву донишгоњњо хонондан ва ба хидмати мардуму 
кишвари мањбуб омода кардани онњо аз љумлаи маќсадњои 
аслии оиладорї аст.

Дар баробари дарёфтани пул, мол ва чиз, сохтани ман-
зилњои зебо, аз тарбияи фарзандон, аз хидмати волидону   
наздикон, аз адои ќарзи шањрвандї назди љомеа набояд ѓо-
фил шуд. Дар оила вазифаи муќаддам ва муњимтарин таъ-
лиму тарбияи фарзандон, хидмати падару модар, бобову 
модаркалон мебошад. Дар хона аз њисоби сарфаи буљети ои-
лавї барои фарзандон гўшаеро барои тайёр кардани дарс, 
мутолиаи адабиёт, кор бо компютер људо бояд кард. Ба љойи 
либосњои нињоят ќимат ва тилловорї барои онњо  бояд ки-

тобњои дарсї, адабиёти зарурї, маводди таълимиро харид. 
Дар онњо услубу одоби њамида, эњтирому инсонпарварї, 
њисси китобдўстї ва одату муњаббати мутолиаи китобро 
бояд парвариш кард. Ба сарварони оила зарур аст, ки барои 
фарзандон дар накукориву одамият, аз љумла, китобхониву 
китобдўстї, худсозиву худшиносї намунаи ибрат бошанд.

Њамин тавр, оила сохтори мураккаб, низоми воњи-
дест, ки тамоми рукнњои он - иљтимої, ахлоќї, эстетикї, 
маишї, тарбиявї, равонї, иќтисодї ба њам сахт алоќаманд 
мебошанд. Барои њаёти муътадили оила ба рушди тамоми 
рукнњои он, аз љумла, ба љанбаи иќтисодї эътибор бояд дод. 
Таљриба нишон медињад, ки дар њолатњои зиёде дар оила 
аз сабаби норасоињои моддию иќтисодї носозї, ихтилоф 
ба миён омада, баъзан он боиси вайрон шудани хонавода 
мегардад. Барои роњ надодан ба чунин њолатњо илми рўз-
гордорию равоншиносиро хуб дониста, аз иќтисоди оила 
бахубї огоњ бояд буд.

Нисбат ба ашёву бисоти хона муносибати эњтиёткорона 
ва дар истифодаи пул, буљети оила, маводди истеъмоли рўз-
гор сарфаю сариштакорї бояд кард. Барои нигоњ доштани 
захира бањри рафъи рўзњои мушкилу вазнин ва афзун карда-
ни буљети оила, вусъати сатњу сифати зиндагии ањли хона-
дон пайваста зањмату кўшиш ба харљ бояд дод.

Вале дар баробари ин њама мењнату зањмат ва тадбирњо 
дар роњи вусъати иќтисодї ва афзунсозии сарвату буљети 
оила маќсаду њадафи аслии оилаю рўзгордорї бояд аз мад-
ди назар дур намонад. Нисбат ба пулу мол, чизу боигарї 
назари њакимонаву хирадмандона мебояд. Он њама захира-
ву сарвати рўзгорро барои баќои насл, таълиму тарбия, пар-
вариши маънавию ахлоќии фарзандон, ањли байт истифода 
бояд кард, зеро дар оила аз њама захираи бебањо, сарвату ар-
зиши олитарин худи фарзандон ва аќлу хирад, илму њунар, 
услубу одоби писандидаи онњо мебошад.

Маводди иловагї
1) Иќтибос аз рисолаи «Тадбири манзил»-и Абўалї ибни 

Сино
  Эњтиёљи мардум ба ќуту хўрок боис шуд бар ин ки њама 

кас дар роњи касбу ба даст овардани он… бикўшад. 
Саноат1  собиттару пойдортар аз тиљорат аст, зеро беш-

тар мавриди итминону вусуќ2  аст. 
Касе, ки мехоњад яке аз ин саноатро барои худ василаи 

зиндагонї иттихоз3  кунад, бояд бикўшад, ки бунёди онро 
бар пояи мањкаму устуворе ќарор бидињад. 

Моле, ки ба сафо ва бе олоише ба даст омада… судман-
тару пурбаракаттар ва гуворотар аст.

Инсон, ваќте, ки мол ба даст оварад… ќисмате аз онро 
дар закоту садаќот ва абвоби4  маъруф ва масорифи хайрия 
сарф бикунад ва ќисматеро барои масоибу5  њаводиси рўзгор 
ва мавоќеи эњтиёљ захира кунад.

Бояд дар харљ кардан таќдиру тадбир ба кор рафта, ба 
унвони эътидол ва ба миёнаравї харљ шавад.

Аммо ќисмате захира – барои рўзи њољат шахси хирад-
манд набояд ѓофил бошад, аз ин ки рўзгор њаводису масо-
ибу пасту баландињое дорад, ки бояд барои он мавоќеъ аз 
пеш захира ва моле андўхт.

2) Иќтибос аз «Ќобуснома»-и Унсурулмаолии Кайковус 
Эй писар, аз фароз овардани6  чиз ѓофил мабош. Лекин 

аз љињати чиз хештан мухотара  макун ва љањд кун то њар чї 
фароз оварї, аз некутарин ваљње бошад то бар ту гуворанда 
бошад. Ва чун фароз овардї, онро нигоњ дор то ба њар боти-
ле аз даст надињї, ки нигоњ доштан сахттар аз фароз 

1 Саноат - касбу њунар.
2 Вусуќ - боварї.
3 Иттихоз – интихоб карда гирифтан.
4 Абвоб - дарњо, маќсадњо.
5 Масоиб - сахтї.
6 Фароз овардан – муњайё кардан.

овардан аст. Ва чун њангоми дарбоист харље кунї, љањд 
кун, то ивази он људ1  ба љой боз нињї, ки агар бардориву 
иваз ба љо боз нанињї, агар ганљи Ќорун бувад, сипарї ша-
вад. 

Ва сахт доштан вољиб дон, ки њар кї андак моя нигањ на-
дорад, бисёр њам надонад доштан. Кори хеш бењ дон аз кори 
касон ва аз коњилї  нанг, ки коњилї2 шогирди бадбахтї аст.

Ранљбардор бош, ки чиз аз ранљ гирд шавад, на аз 
коњилї. Чунон ки аз ранљ мол фароз ояд ва аз коњилї бира-
вад, ки њакимон гуфтаанд: «Кўшо бошед, то ободон бошед 
ва хурсанд бошед, то тавонгар бошед. Ва фурўтан бошед, то 
бисёрдўст бошед».

Агарчи чиз азиз аст, аз сазовор дареѓ мадор, ки ба њама 
њол кас чизе ба гўр набарад. Аммо харљ бояд, ки ба андозаи 
дахл бошад, то ниёзманд набошї, ки ниёз на дар хонаи дар-
вешон бувад, балки ниёз дар хонае бувад, ки дахл дираме 
бошаду харљ дирамеву њаббае.3 Њаргиз он хона бениёз на-
бувад. Бояд дираме дахл бувад, дираме кам – њаббае харљ 
кунад, то њаргиз дар он хона ниёз набошад.

Ва бад-он чї дорї, ќонеъ бош, ки ќаноат дуввуми бени-
ёзї аст. Ва њар он рўзї, ки ќисмати туст, ба ту расад ва њар 
он коре, ки аз сухани наку ва ба шафоати мардумон рост 
шавад, мол бар он кор базл4  макун, ки мардуми бечизро њељ 
ќадр набошад.

Ва дар љамъ кардани чиз таќсир макун, ки таносонї 
дар ранљ аст ва ранљ дар таносонї. Чунонки осоиши имрўз 
ранљи фардо бошад ва ранљи имрўз осоиши фардо бувад. Ва 
њар чї аз ранљу беранљ ба даст ояд, љањд кун то аз њар дира-
ме ду донг5  харљи хонаи хеш кунї ва аз они аёли хеш.

1 Људ – саховат.
2 Коњилї – танбалї.
3 Њабба – дона.
4 Базл – сарф.
5 Донг – шашяки чизе.



180

Савол ва супориш
1.	 Ниёзмандии иќтисодии оила чист?
2.	 Касбу њунар дар таъминоти моддии рўзгор чї ањами-

ят дорад?
3.	 Буљети оила чист?
4.	 Тибќи илми оиладорї таносуби дахлу харљ чї гуна 

бояд бошад?
5.	 Маошро аввал барои харидани кадом мавод бояд 

сарф кард?
6.	 Захира барои оила чї зарурат ва чї њикмат дорад?
7.	 Дар суннати миллиамон њангоми ташкили оила ка-

дом љињатњои иќтисодии онро ба назар мегиранд?
8.	 Сарвату боигарии аз њама волои оила чист? 
9.	 Иќтибосњо аз рисолањои Ибни Сино ва Унсурулмао-

лии Кайковусро хонда шарњ дињед.

§ 26 САРФА ВА ЭЊТИЁТКОРЇ ДАР РЎЗГОР 
Масъалањои сарфа, эњтиёткорї ва исроф дар љомеаи мо 

яке аз масъалањои муњим мањсуб меёбанд. Сарфаю саришта-
корї, эњтиёткорї, ки дар муносибат ба арзишњои моддию 
маънавї ва истифодаи маќсадноки онњо дида мешавад, аз 
хислатњои њамидаи ахлоќи шахсият ба шумор мераванд. 
Сарфакорї на танњо малакаи муносибати боинтизомона ба 
ашё, балки шарти муњимми ташаккули самаранокї ва бо-
мањорату уњдабароёна ба иљро расонидани вазифањои њар 
як шахс мебошад.  

Яке аз омилњои муњимми рўзгордории оќилона ин тар-
бияи мењнатї мебошад. Ин навъи тарбия ба тарбияи иќтисо-

дї алоќаи зич дорад. Тарбияи иќтисодї бошад, пеш аз њама, 
омўзонидани сарфаю сариштакорї ва ба назар гирифтани 
дахлу харљ аст. Дар луѓатномањои забони тољикї мафњумњои 
асосии алоќаманд бо сарфаю сариштакорї чунин тафсир 
ёфтаанд: сарфа кардан – дар харљ пасандоз карда мондани 
пул ва чизњои дигар, ихтисор кардан дар харољот; эњтиёткор 
– оќибатандеш, њушёркор, мулоњизакор; исроф – аз андоза 
берун харљ кардан, зиёда аз њољат харљ кардан, зиёдаравї ва 
ѓайра. Њамаи ин мафњумњо ишора ба он мекунанд, ки сарфа-
корї роњ надодан ба барбоддињї ва муносибати бепарвоёна 
ба ашёву мол ва маводди гуногуни рўзгор аст. 

Сарфакор будан на фаќат маънои неъматњои мављударо 
эњтиёт кардан, балки зиёд кардани онњоро низ мефањмонад. 
Њар як чиз таљассуми мењнати њазорон одамон мебошад. Аз 
ин рў, муносибат ба ашёњо дар муносибат ба мењнат, ба ода-
мон, ба тамоми љамъият зоњир мешавад ва бо њамин сабаб 
падару модарон ва омўзгорон њамеша таъкид мекунанд, ки 
бе мењнат чизе ба даст намеояд.

Одами боинтизом њамеша сарфакору даќиќ аст. Ў ваќти 
худ ва дигаронро сарфакорона истифода мебарад. Чун ба 
рўзгори гузаштагон назар меандозем, мебинем, ки ин масъ- 
ала дар њар давру замон вуљуд дошт. Њанўз дар «Авасто» 
исрофкорї гуноњ ва њаром мањсуб шудааст. Ибни Сино дар 
шароити асрњои миёна ин аќидаро вобаста ба талаботи 
муњити худ бо тавзењу такмил ба таври эљодї бою ѓанї гар-
донидааст. Масъалаи муњимме, ки ин мутафаккир дар ваќти 
харљи мол ва закоту садаќот тавсия мекунад, њусни тадбири 
сарфакорист. Ба аќидаи ў барзиёд, бемавриду маќом сарфу 
исроф кардани мол аломати нодонию љањолати шахс аст. 
Шоири ширинкалом Амир Хусрави Дењлавї бошад, оид ба 
ин масъала мефармояд:

Ба сарфа сарф кун наќде, ки дорї,
Ки имсокат бењ аз исрофкорї.

Унсурулмаолии Кайковус дар асари «Ќобуснома» на-
сињат мекунад, ки дар андухти молу сарват яке аз нуктањои 

муњим сарфакорї аст. Ин донишманд масъалаи сарфу исроф-
ро ба миён гузошта, таъкид мекунад, ки «исрофро шум дон 
ва њар чї офаридгор онро душман дорад, он бар бандагони 
Худои таоло шум бувад… Дар љумла корњо исроф мазаммат 
карда шудааст. Исроф танро бикоњад ва нафсро биранљо-
над ва аќлро бипажмонад 1 ва зиндаро бимиронад». Ин до-
нишманди нуктасанљ дар исботи фикраш зиндагии чароѓро 
мисол овардааст. Зиндагии чароѓ аз равѓан аст. Агар ба ча-
роѓдон аз андоза зиёд равѓан бирезї, аз лаби чароѓдон бе-
рун меояд ва фатилааш зери равѓан мемонад. Дар ин њолат 
бешак чароѓ мемирад, яъне, равѓан, ки дар њоли эътидол 
сабаби њаёти чароѓ бувад, дар њолати исроф сабаби хомў-
шии он мешавад. Пас маълум мешавад, ки чароѓ на танњо 
аз равѓан, балки аз эътидоли њамин равѓан зинда аст. Чун 
њаљми равѓан аз эътидол гузашт, исроф падид меояд. Њамин 
як равѓан сабаби њам равшанї ва њам хомўшии чароѓ меша-
вад. Маънии ин суханон чунин аст, ки дар њама кор эътидо-
лу меъёр њатман бояд риоя гардад. 

Дар урфият мегўянд, ки дар хонадоне, ки сарфакорї 
нест, хайру барака низ аз он хонадон меравад. Дар њаќиќат 
њам, дар он оилањое, ки сарфакориро пеша намекунанд, за-
хирањо дар он љо дер намепоянд. Ва баръакс, офтоби бахт ба 
рўйи он оилањое, ки њар як ашёву асбоби рўзгорро эњтиёт-
корона, сарфа карда истифода мебаранд, механдад. Чунин 
оилањо њам аз љињати моддї ва њам аз љињати маънавї њаме-
шагї таъмин мебошанд. Бењуда нагуфтаанд: «Сарфаи сари 
оташдон, бењ аз савдогари Њиндустон». 

Дар оилањои тољик кори хонаву рўзгор асосан ба зим-
маи занњо вогузор мешавад. Аз ин рў, сарфаи маводди рўз-
гор ба онњо бештар вобаста аст. Бо њамин сабаб, занону дух-
тарони хонадон бояд беш аз њама бомаърифат, соњиби аќлу 
заковат ва идроки баланд ва аз њама кору бори оиладорї 
огоњї дошта бошанд. Муњимтар аз њама, соњибхоназан ва 
љавондухтар бояд соњиби мањорати сарфакорї бошанд. 

1 Пажмонидан – афсурда, ноором кардан.

Бале, барои сарфакорї њам бояд мањорат дошт, зеро сарфаи 
ваќт, маводди озуќа, асбобњои рўзгор, неруи барќ, газ, об ва 
монанди инњо кори сањл нест. Танњо соњибхоназани бофа-
росат аз уњдаи он мебарояд. Маводде, ки сарвари оила ха-
ридорї карда бо зањмат ба хона меорад, агар эњтиёткорона, 
бомаќсад, сарфакорона истифода шавад, дар хонадон файзу 
баракат ва осудагию оромї њукмфармо мешавад. Ба аќидаи 
Ибни Сино, бењтарини занњо њамон аст, ки андаки шавња-
рашро ба сарфаљўї зиёд мекунад. 

Сарфакорї на танњо ба занњо, балки хоси њар мард низ 
бояд бошад. Агар дар хона зан сарфакор бошад, мард бояд 
дар бозор, дар сарфи маблаѓи ба даст овардааш эњтиёткорї 
кунад. Бояд сарфи дахлу харљро дар мувозинат дорад, агар 
дахлро ба як ё ду рўз барбод дињад, дар давоми боќимондаи 
рўзњо ноором мешавад. Ин боиси камбизоатї дар оила ме-
шавад. 

Хушбахтона, Њукумати Љумњурии Тољикистон ин масъ- 
аларо пайгирї карда, чорањое чанд андешид, ки ќабули Ќо-
нун «Дар бораи танзими анъана ва љашну маросимњо дар 
Љумњурии Тољикистон» аз љумлаи онњост. Ин ќонун пеши 
роњи исрофкориро дар тўю маъракањо гирифт. Њамчунин, 
набояд аз хотир барорем, ки чун калонсолон панду насињат 
мекунанд, ки сарфакориро омўзем, ин маънии худро шахси 
паст гирифтан ва бахилу хасис буданро надорад. Бо гузаш-  
тани ваќт њар яки шумо дарк мекунед, ки шахси сарфакор 
танњо дар андешаи оянда аст. 

Чунонки ќайд шуд, сарфакорї сарчашмаи боигарї аст. 
Албатта, мо инро ба хубї дарк мекунем, вале солњои охир 
на њама мувофиќи ин суханон амал мекунанд. Масалан, дар 
њаёти љомеаи мо дар фасли зимистон масъалаи таъмин бо 
барќ ва газ вазнин мешавад. Аз ин рў, бояд њар як хонаво-
да онњоро боаќлона ва бе исрофкорї истифода барад. Вале 
баъзе шахсон чароѓи тамоми хонањоро фурўзон мегузоранд, 
њар гуна гармкунакњои худсохтро истифода мекунанд, ки 
дар натиља ќувваи барќ аз меъёр зиёд истифода мешавад. 

Дар чунин њолатњо вайроншавии дастгоњњои барќї низ хеле 
зиёд шуда, барои таъмир кардани онњо ваќту маблаѓи зиёд 
сарф мешавад. Одамоне низ њастанд, ки барои истифодаи 
барќу газ маблаѓро сари ваќт намесупоранд, ки ин њам муш-
килоти таъминотро зиёд мекунад. 

Сарфакории газу барќ барои њар як оилаву муассиса аз 
љињати иќтисодї муфид аст. Аз љумла, њоло дар љумњурї ба-
рои сарфаи барќ мардум лампањои каммасрафро истифода 
мебаранд. Њисобњои одї нишон медињанд, ки фурўзонаки 
каммасрафи 20-ватта дар давоми муддати стандартии хиз-
мат, яъне 8 њазор соат ба сарфа кардани 640 квт/соат неруи 
барќ имкон медињад. Бо ифодаи пулї истифодаи танњо як 
фурўзонаки каммасрафи 20-ватта барои оила на камтар аз 
48 сомонї ва барои истеъмолкунандагони саноатї 169 со-
монї фоида меорад. 

Дар масъалаи истифодаи газ низ айни њамин суханонро 
гуфтан мумкин аст. Агар мо газро њам сарфакорона истифо-
да барем, на танњо маблаѓњои худро сарфа мекунем, балки 
њодисањои нохушеро, ки сабаби асосии рух додани онњо бе-
ањамиятии одамон нисбат ба газ мебошад, пешгирї менамо-
ем. Чунонки маълум аст, баъзан газро дар хонањо даргирон-
да мемонанд ва барои гармкунии бино истифода мекунанд, 
ки ин сабабгори асосии сўхтору таркишњо мешавад. Ин 
амал бадтарин нишонаи исрофкорї ва беањамиятии инсон 
мебошад. Фаромўш набояд кард, ки њама чиз меъёр дорад 
ва набояд, ки мо аз доираи ин меъёрњо берун пой нињем.

Инсон бояд њангоми истифодаи об њам, ки ба назари 
аксарият чизи камарзиш мерасад, сарфакор бошад. Бисёр 
ваќт шоњиди он мегардем, ки хатњои интиќоли оби нўшокї 
сарбанд надошта, об бењуда љорї мешавад ё обро барои ки-
шоварзї бе меъёри муайян истифода мекунанд. Фаромўш 
набояд кард, ки хушкидани бањри Арал, ки масъалаи уму-
миљањонї дониста мешавад, мањз натиљаи исрофкорї дар 
обёрии киштзорњо мебошад. Аз ин рў, њар фарди солимро 
зарур аст, ки дар сарфаю эњтиёти њам оби нўшокї ва њам 

оби кишоварзї сањмгузор бошад.
Њамчунин, мо медонем, ки барои гарм кардани оби ху-

нук ќувваи барќ ё сўзишворї (газ, ангишт, њезум ё дигар ма-
водди сўхт) сарф мешавад, бинобар он бањудаю бењуда оби 
гармро кушода мондан, бесарфа онро кор фармудан бар за-
рари худи мо аст. Маводди сўхтро низ бояд њам дар гарм 
кардани об, њам хона ва њам дар мавриди тайёр кардани 
хўрок сарфакорона истифода барем. 

Барои пайдо кардани малакаи бештари сарфакорї дар 
поин чунин ќоидањое зикр шудаанд, ки донистани онњо ба-
рои њар як шахс ва оила хеле муфид аст.

Баъзе ќоидањои сарфаи барќ:
– њамеша аз фурўзонакњои каммасрафи тавоноияшон ба 

њуљра мувофиќ истифода баред, шишаи тирезањоро барои 
воридшавии равшанї доимо тоза нигоњ доред, дар њуљрањо 
пардањои ранги равшан овезон кунед;

– фурўзонак ва дастгоњњои техникиро сари ваќт ба пур-
рагї хомўш кунед, таљњизоти барќї, њатто ќувватдињандаи 
телефонњои мобилиро дар њолати «интизорї» («stand by») 
даргирон нагузоред;

– њангоми хўрокпазї аз дегу зарфњои тагаш хурдтар аз 
плита истифода накунед, сарпўши зарфњоро њангоми пухту-
паз бењуда кушода нагузоред, танњо аз плитаи дуруст исти-
фода карда, сатњи гармкунандаи онро мунтазам тоза кунед, 
барои љўшонидани об на плита, балки чойљўшонакро исти-
фода баред;

– яхдонро дар љойи хунуктари ошхона, дуртар аз плита 
ва оташдон, устувор созед, яхи онро мунтазам об кунед, дар 
даруни он зарфњоро бо хўрокњои гарм њаргиз нагузоред ва 
дару даричањои онро њарчи камтар боз кунед;

– њангоми истифода аз мошини љомашўйї онро тибќи 
тавоноии техникияш њарчи бештар бо либосњои шусташа-
ванда пур кунед;

– њангоми истифода аз гармкунакњои барќї дару тирезаи 
хона ва подъездњоро мањкам нигањ доред, сўрохињои онњоро 
бо пахта, клеёнка ва маводди дигар мањкам кунед, гармку-

накњоро бо латтаву либосњои нам напўшонед ва ѓайра.
Баъзе ќоидањои сарфаи об:
– кранњои обро њамеша мањкам нигањ доред, аз љумакњои 

њозиразамон, ки обро бапуррагї нигањ медоранд, истифода 
кунед;

– њангоми оббозї оби душро танњо дар зарурат бозу 
мањкам кунед;

– косаву табаќро на дар таги оби равон, балки дар ду 
раковина ё зарфи калон – яке барои шустушў ва яке барои 
чайќондан, бишўед;

– оби ошомиданиро барои обёрї истифода накунед ва 
ѓайра.

Умуман, инсон дар њама њолатњо бояд ќоидањои сарфако-
риро риоя кунад ва меъёри кор фармудани њар як чизро донад. 
Исрофро танњо дар эњсонкорї раво донистан мумкин аст, чу-
нон ки халќ гуфта: «Исроф наку нест ба љуз дар амали хайр».

Суханони боло дар мавриди сарфакорї дар истифодаи 
тамоми намудњои сарвату боигарињо шоистаи корбаст ме-
бошанд. Наврасон аз хурдї бояд дарк кунанд, ки муносиба-
ти беэњтиётона ба маводду ашёи рўзгор ва сарватњои табиї 
ба тамоми љомеа зарари љиддї мерасонад. Аз тарафи дигар, 
барои боигарии моддии дилхоњ мењнати инсон сарф шуда-
аст. Аз ин рў, маќсад аз омўзонидани сарфа ва эњтиёткорї, 
инчунин, бедор сохтани њисси эњтиром ба мењнати њамаи аъ-
зои оила ва љомеа мебошад.

Маводди иловагї
1) Панд

Озуќаву ваљњи маош омода доред ва онро бо тадбир ва 
имсок1  ва њикмат ба масраф расонед. 

Ањмади Дониш
2) Њикоят аз «Тањзибуссибён»-и Садриддин Айнї

Дар вилояти Маѓрибзамин шањре сўхт. Иморатњо тамом 
сўхта хокистар шуданд. Барои ањолии он љо, ки аз хонумон 

1 Имсок – эњтиёт, худдорї.

људо ва муфлис шуда буданд, аз мардумони бањиммат иона1  
љамъ карданї шуданд. Чанд каси хайрхоњ бо маслињат даф-
тари иона сохта, аз њар каси соњибњиммат чизе мегирифтанд.

Дар он наздикї як тољири соњибсарват буд. Дафтари 
ионаро ба хидмати ў бурданд. Дар ваќте ба њузури тољир 
даромаданд, ки ба хидматгори худ коњиш дошт2 . Сабаби 
коњишро пурсиданд. Гуфт: « Ин хидматгор як дона гўгирдро 
бењуда сўзонида нобуд кард». Ба дили мењмонон гузашт, ки 
«аз ин мард чизе ситонида намешавад. Лекин њамин ќадар 
роњро, ки тай карда омадем, њарчи бодо бод, матлабро як 
дараља баён кунем»,– гуфта дафтарро нишон доданд. Тољир 
фавран дањ њазор тилло ионатона навишт. Аз ин кор мењмо-
нон бисёр тааљљуб карданд. Тољир сабаби тааљљубро пур-
сид. Гуфтанд: «Дар як дона гўгирд он ќадар коњиш карда, 
дар иона ин ќадар маблаѓ додан барои чист?». Тољир гуфт: 
«Агар ба як дона гўгирд сањл мегирифтам ва ба муфт сўхта-
ни он розї мешудам, дар ин маврид аз куљо пул ёфта иона 
мекардам?» 

Савол ва супориш
1. Мафњумњои сарфакорї, эњтиёткорї ва исрофро маъни-

дод кунед.
2. Аќидаро аз «Авасто» дар бораи исрофкорї шарњ дихед.
3. Маќоли «Сарфаи сари оташдон, бењ аз савдогари Њин-

дустон» дар  кадом маврид истифода мешавад?
4. Мањорати сарфакорї дар чї ифода меёбад?
5. Сарчашмаи боигарии хонадон ба чї вобаста аст?
6. Баъзе ќоидањои сарфаи барќро номбар кунед.
7. Баъзе ќоидањои сарфаи обро номбар кунед.
8.Дар оилаи шумо ба сарфа ва эњтиёткорї чї гуна ања-

мият медињанд?
9. Њукумати Љумњурии Тољикистон дар бораи сарфа-

корї ва гирифтани пеши роњи исрофкорї чї чорањо анде-
шидааст?
1 Иона – кумак.
2 Коњиш кардан – сарзаниш кардан.

10. Суханони Ањмади Дониш ва њикоят аз «Тањзибус-  
сибён»-и Садриддин Айниро мутолиа карда, шарњ дињед.

 
§ 27 ТАРЗИ ЊАЁТИ СОЛИМ – КАФОЛАТИ 

САОДАТМАНДИИ АЊЛИ ХОНАДОН
Оилаи солим яке аз пояњои асосии љомеа мебошад. Асоси 

њаёти солим аз овони кўдакї гузошта мешавад ва бо муру-
ри замон такмил меёбад. Боигарии бебањои љамъият – одам 
дар оила ба вуљуд меояд ва аз ин хотир масъалаи тарбия, 
солимии кўдак ба њамаљониба солим будани оила вобаста 

аст. Бинобар ин омили асосии 
ба роњ мондани кори таълиму 
тарбия дар оила, пеш аз њама, 
љорї кардани тартибу низом 
дар он мебошад.

Саодатмандии оила на 
танњо саломатии љисмонї, 
балки саломатии маънавию 
ботиниро низ дар бар меги-
рад. Барои кафолати сало-
матї шахс бояд дар мењнат 
обутоб ёбад, ќадри нони 

мењнатиро донад, ба варзиш 
машѓул шуда, љисман боќув-
ват гардад, соњиби ахлоќу 
одоби њамида бошад, падару 
модар, хешу табор ва Ватани 
хешро дўст дорад, дар ободии 
вай сањми арзанда гузорад, 
фаъолияти худро ба тартибу 
низоми муайян дароварда, аз 
рўйи он амал кунад.

Тарбия дар оила бояд мувофиќи рељаи тартибдодашу-
да ба роњ монда шавад. Фарзанд бояд аз рўйи низоми му-
айян кор кунад, рељаи рўзро ќатъиян риоя кунад. Барои ў 

риоя кардани рељаи корї бояд њукми ќонунро дошта бошад. 
Дар ин њолат дар ў малака њосил мешавад, ки њар корро дар 
ваќти муайяншуда иљро кунад. Ин дар оянда барои ба як ни-
зоми муайян даровардани рељаи корї, иљрои бомуваффаќи-
яти корњои ба наќша гирифташуда асос мешавад.

Рељаи рўз, пеш аз њама, ба хўрок дахл дорад. Дар Рими 
Ќадим чунин маќол мављуд буд: «Мо мехўрем, барои он ки 
зиндагї кунем, на барои он зиндагї мекунем, ки истеъмол 
намоем». Хўрок хўрдан барои дафъи њалокати нафс фарз 
аст, вале то нињоят серї хўрдан манъ аст. Саъдии Шерозї 
дар ин бора гуфтааст:

На чандон бихўр, к-аз дањонат барояд,
На чандон, ки аз заъф љонат барояд.

Хўрок, моддањои органикї чун энергия барои сохтори 
њуљайра, бофтањо, узвњо ва фаъолияти организми инсон зарур 
аст. Хўрокхўрии бенизом боиси вайрон шудани кори меъдаю 
рўда ва сабаби афзоиши вазни љисм, инчунин беморињои рагу 
дил мешавад. Хўроки кўдакону наврасон бояд љавобгўйи чу-
нин талаботи гигиенї бошад :

– хўрок дар таркибаш миќдори муайяни ба организм за-
рурии сафеда, чарб, карбогидрат, моддањои минералї, вита-
минњо ва об дошта бошад;

– хўрок бояд гуногун бошад, яъне дар таркибаш мањсу-
лоти рустанию њайвонї (шир, гўшт, моњї, мевањо, сабзавот 
ва ѓайраро) дошта бошад;

– хўрок бояд наѓз пухта шуда бошад ва иштињоро орад;
– хўрок бояд њаљми кофї дошта, серѓизо бошад;
– хўрок дар давоми рўз дуруст таќсим карда ва дар 

ваќтњои муайян  истеъмол карда шавад.
Тартибу низоми хўрокхўриро инсон бояд ќатъиян риоя 

кунад. Чї хеле ки дар боло зикр кардем, ба ин масъала бу-
зургон низ диќќати махсус додаанд. Имоми шофеиён гуф-
тааст: «Басерї хўрок хўрдан баданро гарон мекунад, дилро 
сахт, хобро зиёд мекунад». Луќмони Њаким ба писари худ 
насињат кардааст, ки меъдаро аз хўрок пур кунї, фикрат хоб 

мекунад, њикмати ту гунгу кар, аъзои ту суст мешавад. 
Ба рељаи рўз хоб низ ворид мешавад. Хоб њолати осоиш 

аст, ки њангоми он њисњои зоњирї аз кор мемонанд. Љисми 
одам, маѓзи сар, асабњо ба истироњат ниёз доранд. Агар 
одам хуб хоб карда, истироњат кунад, фаъолияти организм, 
мушакњо барќарор мегардад, ќобилияти корї ва фикрии 
одам меафзояд. Аз ин хотир барои одам, махсусан, дар дав-
раи наврасї, риоя кардани гигиенаи хоб њатмист. Наврасо-
ни 13-14- сола бояд 9-9,5 соат, 15-16-сола 8-8,5 соат бароњат 
хоб карда, функсияњои физиологии худро барќарор кунанд. 
Наврасон – духтарону писарон бояд тибќи рељаи рўз амал 
кунанд ва дар як ваќт хоб кардану аз хоб хестани онњо гара-
ви хуби саломатї мешавад.

Унсурулмаолии Кайковус оид ба ин масъала дар «Ќобус-
нома»-и худ дар боби «Андар хуфтан ва осудан» овардааст: 
«…Њамчунон, ки хуфтани бисёр зиёнкор аст, нохуфтан њам 
зиён дорад, ки агар одамї њафтоду ду соат, яъне се шабонарўз 
ба ќасд бигузорад ва нахуспад ё ба ситам бедор доранд, он 
касро бими марг бошад. Аммо њар кореро андозаест. Њука-
мо чунин гуфтаанд, ки шабонарўзї бисту чањор соат бошад, 
ду бањр бедор бошї ва як бањр бихуспї. Ва њашт соат… ба 
кадхудої машѓул бояд буд ва њашт соат ба ишрат ва тийбат 
(шўхиву ширинзабонї, шодї) ва рўњи хеш тоза нигоњ дош-  
тан ва њашт соат бояд оромидан, то аъзо, ки шонздањ соат 
ранља шуда бошанд, осуда шаванд. Ва љоњилон аз ин бисту 
чањор соат ниме бихуспанд ва ниме бедор бошанд ва уќало 
бањре бихуспанд ва ду бањре бедор бошанд, бар ин ќисмат, 
ки ёд кардем…». Дар хотимаи фикраш нависанда хобро ба 
марг монанд карда, тафовут дар он дидааст, ки мурда нафас 
намекашад, аммо хуфта нафас мекашад. 

Инсон бояд сањар барваќт аз хоб хезад. Байти машњури 
Саъдии Шерозї дар ин мавзўъ хеле бамаврид аст:

Эй камар баста касби рўзиро!
Субњхезї далели фирўзист.
Бањри хоби сабоњ чашм мабанд,
З-он ки ин хоб монеи рўзист.

Омили муњимми дигари кафолати саломатї ва саодат-
мандии ањли хонадон машќњои љисмонї, варзиш мебошанд. 
Зеро солиму ќавї ва обутобёфта ба воя расидан, бо тамоми 
њастї бањри бењбудии халќу Ватан мењнат кардан ва агар за-
рур ояд, барои њимояи он бархестан яке аз маќсадњои асосии 
оилаи солим аст. Воситаи асосии расидан ба ин њадаф, бе-
шубња, варзиш, тарбияи бадан мебошад. Ин омилњо бањри 
мустањкамгардонии саломатї ва имкониятњои љисмонии 
инсон равона карда шудаанд. Машѓул шудан ба варзиш 
бояд талаботи њаррўзаи наврасон бошад, зеро ин барои со-
лимгардонї, тарбияи иродаю матонат, устуворию ташки-
лотчигї ба онњо кумак мерасонад.

Варзиш воситаи самарабахши такмил додани узвњои 
њаракати одам мебошад. Он асоси њамаи малака ва мањо-
рат аст ва такомулу устувории тамоми шаклњои фаъолия-
ти њаракати одам дар зери таъсири машќњо ба даст меояд. 
Дар натиљаи машќ дараљаи ќобилияти корї баланд меша-
вад. Одаме, ки машќи зиёд мекунад, муддати дуру дароз 
кор карда метавонад ва назар ба одаме, ки машќ накарда-
аст, дар як воњиди ваќт кори зиёдеро иљро мекунад. Варзиш, 
машќи љисмонї бевосита бо фаъолияти системаи марказии 
асаб марбут буда, ягона усули њосилкунии тобоварї, обутоб 
додани организм, кори босарфаи мушакњо, инчунин субот-
корї мебошад. Обутоб додани организм тадбирест, ки ба-
рои ба муњити таѓйирёбанда зуд мувофиќат кардани инсон 
мусоидат мекунад.   

Ба маќсади омўзонидани малакаи ба низом даровардани 
тартиби њаёти солим, дар поин њамчун намуна рељаи рўзи 
хонанда дар чунин шакл оварда мешавад:

№ Ќисматњои реља Ваќт

Аз хоб хестан 7.00-7.00
Варзиш ва шустушў 7.00-7.30
Хўроки нањор 7.30-7.50
Рафтан ба мактаб (роњравї чун варзиш 
ва њавохўрї)

7.50-8.20

Машѓулиятњо дар мактаб ва хўроки то-
нисфирўзї

8.20-14.00

Баргаштан аз мактаб ба хона (роњравї 
чун варзиш ва њавохўрї)

14.00-14.30

Хўроки нисфирўзї 14.30-15.00
Истироњат бо роњи машѓулї ба бозињои 
варзишї, дамгирї дар њавои кушод ва 
ѓайра

15.00-17.00

Тайёр кардани дарсњо 17.00-20.00
Хўроки шом ва машѓулї дар хона, хон-
дани китобњои бадеї, кумак ба корњои 
хонагї ва ѓайра

20.00-21.30

Омодагї ба мактаб барои фардо ва хоб 
(тайёр кардани сарулибос, китобњо, тоза 
кардани њавои хона ва ѓайра)

21.30-22.00

Хоб 22.00-7.00

Њар яки шумо метавонед, ки вобаста ба басти тањсил ва 
шароити худ (шањр ё дења ва амсоли он) тибќи ин намуна 
рељаи худро тањия карда, тибќи он амал кунед.

Ба њамин тариќ, омилњои асосие, ки шарњи онњо дар 
боло оварда шуданд (риояи тартибу интизом, хўрок ва тар-
тибу низоми хўрокхўрї, рељаи хоб, машѓул шудан ба вар-
зиш ва ѓайра) имконият медињанд, ки њар як шахс моњияти 
саломатї ва саодатмандии њар як аъзои оиларо дурусттар 
дарк карда, барои кафолати њаёти солим дар оила ва љомеа 
сањми худро гузорад.



193

 Маводди иловагї
1) Порча аз «Пандњои модарона»

Халифаи Баѓдод Њоррунаррашид табиби њозиќи нас-
ронї дошт. Рўзе вай аз яке аз уламои Баѓдод Алї ибни Њу-
сайн пурсид, ки дар китоби шумо аз илми тиб ягон чизе 
њаст. Алї ибни Њусайн гуфт: Худои таоло њамаи тибро ба як 
калима баён кардааст: «Хўред, нўшед, исроф накунед». Та-
биби насронї гуфт: «Пайѓамбаратон аз тиб чизе гуфта бо-
шанд, баён кунед», Алї ибни Њусайн гуфт: «Расули Акрам 
(с) љамъи тибро бо як калима баён кардаанд, ки «Гуруснагї, 
яъне зиёд чизе нахўрдан сари њамаи даво аст»».

2) Панд
Гуфтам: Чї кунам, ки ба табиб њољат набошад? Гуфт: 

Кам хўрдан, кам хоб кардан, кам гуфтан.
3) Аз «Гулистон»-и Саъдии Шерозї

Бо он, ки дар вуљуди таом аст њаззи  нафс,
Ранљ оварад таом, ки беш он ќадар  бувад.
Гар гулшакар  хўрї ба такаллуф , зиён кунад,
В-ар нони хушк дер хўрї, гулшакар бувад!

Савол ва супориш

1.	 Тартибу интизоми оила гуфта шумо чиро мефањмед?
2.	 Чї гуна оиларо солим меноманд?
3.	 Меъёри хўрокхўрї гуфта чиро мефањмед?
4.	 Хоб чист?
5.	 Љињатњои мусбат ва манфии хобро шарњ дињед.
6.	 Варзиш барои саломатии инсон чї ањамият дорад?
7.	 Порча аз «Пандњои модарона» ва суханони Саъдиро 

хонда, мухтасаран шарњ дињед.
8.	 Тибќи намунаи дар матн омада рељаи худро тањия 

карда, баъди мувофиќат бо волидайн ва омўзгорон, онро 
амалї кунед.

§ 28 ОХИРСУХАН (НАЌШИ ОДОБУ 
РАФТОРИ ПИСАНДИДА ВА РЎЗГОРДОРИИ 

ОЌИЛОНА ДАР РУШДИ ШАХСИЯТ ВА ЉОМЕА)
Хонандагони азиз!

Шумо бо муњимта-
рин асосњои одоби му-
ошират ва рўзгордорї 
шинос шудед. Њамаи 
он мавзўъњои омўхта-
атон – масъалањоеро 
фаро гирифтанд, ки 
дар ташаккули шахси-
яти шумо њамчун ин-
сони хушахлоќу хуш-
муомила, ботадбиру 
рўзгордор кумак меку-
нанд. Ин шиносої бояд 
шуморо ба он њидоят 
кунад, ки дониши дар 
масъалањои мазкур ги-

рифтаатонро дар њаёти њаррўза амалан татбиќ кунед. Ин 
амалро чї гуна метавон ба роњ монд?

Аввалан, шуморо зарур аст, ки риояи одоби муошират- 
ро чун љузъи муњимми ахлоќи њамида ва љавњари зебоии 
инсон њамеша дарк кунед, ањамияти пайгирї кардани ќои-
дањои рўзгордорї ё тадбири манзилро чун рукни маданияти 
шахс ва оила бифањмед. Барои ин дар илму фарњанги миллї 
ва љањонї кадом афкору аќидањо, таълимоту назарияњо оид 
ба одоби муошират ва рўзгордорї вуљуд доранд, бидонед 
ва дар лањзањои зарурї аз суханони мутафаккирону ихти-
сосмандон, шеъру порчањои насрї дар мавзўъњои дахлдор 
бамавќеъ иќтибос карда тавонед ва муњимтар аз њама тала-
боти онњоро риоя кунед.

Дувум, њамеша кўшиш кунед, ки тамоми ќоидањои одо-
би муоширатро, ки бо асосњои онњо шиносої пайдо кар-

дед, дар њар гуна муњит – дар хона, 
мактаб, кўча, љойњои љамъиятї, дар 
муносибат бо њар гуна одамон – хе-
шовандону дўстон, бегонагону мењ-
монон, калонсолону хурдсолон, за-
нону мардон, духтарону писарон бе 
каму кост иљро кунед. Акнун шумо 
бо муњимтарин соњањои муошират, 
ки риояи меъёру ќоидањои муайянро 
талаб мекунанд, ошно шудед. Вале аз 
хотир набароред, ки одоби муошират 
бо соњањои зикршуда мањдуд нашуда, 
одобу ахлоќи њамида аз љониби шумо 
бояд њамеша ва дар њама соњањо риоя 
гардад. Аз тарафи дигар, дар њама њолатњо бояд ба назар 
гирифт, ки риояи ќоидањои мазкур ва умуман, одобу рафто-
ри шумо дар љомеа њам аз љињати ахлоќї ва њам аз љињати 
њуќуќї њамеша бањо дода мешавад.

Севум, шумо, хонандагони азиз, бояд бахубї дарк ку-
нед, ки риояи ќоидањои одоби рўзгордорї ё тадбири манзил 
аз љињати ахлоќию фарњангї на камтар аз риояи талаботи 
одоби муошират буда, иљрои онњо њам маданияти волои 
шахсро нишон медињад.

Чањорум, њамеша дар ёд дошта бошед, ки њар як инсон 
хусусият ва сифатњои фардию шахсї дорад. Ин хусусияту 
сифатњо табиї ва љамъиятї мешаванд. Сифатњои табиии 
инсон бе ихтиёри ў, аз табиат ато шудаанд. Хусусиятњои 
љамъиятии шахс бошад, мањсули фаъолияти худи ў, таъли-
му тарбияи падару модар, оила, мактаб ва љомеа мебошанд. 
Ин гуна инсони тарбияёфта, ки аллакай мавќеи устувори 
љамъиятї дорад, шахсият њисобида мешавад. Барои шахси-
яти ташаккулёфта бошад, ахлоќи њамида, одоб, муносибату 
муоширати неку бо одамон, маърифатнокї, донистани њаё-
ту рўзгор, кордонї ва хислатњои дигари шоиста дар мадди 
аввал меистанд. 

Шумо, хонандагони азиз, аз мавзўъњои омўхтаатон ма-
водди зиёде оид ба одобу рафтори писандида, рўзгордории 
оќилона пайдо кардед ва барои ташаккули шахсияти худ 
роњнамоињои муайяну мушаххас гирифтед. Акнун аз ёд на-
бароред, ки њар як шахс узви ягон оила ва ё љомеаи муайян 
аст. Аз рўйи он, ки шахсони алоњида чї гунаанд, ба симои 
умумии оила ё љомеа бањо гузошта мешавад. Бо њамин сабаб 
саъйу кўшиш кунед, ки шахсияти шумо њамеша боиси обрў-
мандии оилаи шумо ва љомеае, ки дар он зиндагї мекунед, 
гардад.

Аз тарафи дигар, шахсияти солим, оилаи маърифатнок ва 
хушахлоќу бофарњанг солимии љомеа ва устувории давлат-  
ро таъмин месозанд. Ба ин мавзўъ ишора карда, Президен-
ти Љумњурии Тољикистон, асосгузори сулњу вањдати миллї,  
Пешвои миллат муњтарам Эмомалї Рањмон дар вохўрї бах-
шида ба муњокимаи лоињаи Ќонун «Дар бораи масъулияти 
падару модар дар таълиму тарбияи фарзанд» таъкид карда 
буданд, ки «љомеаи солим ба насли бомаърифат, донишманд, 
миллатдўст, ватанпарвар, забондон, љасур, аз љињати сиёсї 
зираку њушёр, дорои ахлоќи њамида ниёз дорад. Мањз ин-
сонњои дорои чунин хислатњо метавонанд дастовардњои ис-
тиќлолияти мамлакатро афзун ва њифз намоянд». 

Ба сабабњои дар боло зикршуда, метавон таъкид кард, 
ки ба одоби шумо, тарзи рафтору муоширати шумо ва маъ-
рифатнокии шумо дар корњои оилаву хонадон ояндаи дав-
лату миллат ва Ватани азизи мо вобастагии бузурге дорад. 
Барои ояндаи миллату кишвар бошад, месазад, ки њар яки 
шумо, хонандагони азиз, бењтарин сифатњои ахлоќии инсо-
ни муосирро дар худ тарбия карда, дар байни њамагон наму-
наи ибрат ва шоистаи тањсин бошед. 

Маводди иловагї
Бузургон дар васфи ахлоќу адаб
Аз адаб пурнур гаштаст ин фалак,
Аз адаб маъсуму пок омад малак.

Беадаб танњо на худро дошт бад,
Балки оташ дар њама офоќ зад.

Мавлоно Љалолиддини Румї
Шав адабомўз писарро ба пеш,
К-ў чу ќавї шуд, натвониш беш.

                                               Амир Хусрави Дењлавї

Адаб бар рўйи њар шахсе нигањ дор.
Касеро аз касе камтар мапиндор!

Некуањволии њамаи халќ ба тарбияи фарзандон вобаста аст.
Љон Локк

Тарбияи инсон аз таваллуди ў шурўъ мешавад: ў њоло 
сухан намегўяд, намешунавад, вале аллакай меомўзад. 

Ж.Ж. Руссо
Савол ва супориш

 
1.	 Мавзўъњое, ки шумо оид ба одоби муошират ва рўз-

гордорї омўхтед, ба ташаккули шахсияти шумо чї гуна таъ-
сир расонида метавонанд?

2.	 Донистани афкору аќидањо, таълимоту назарияњо 
оид ба одоби муошират ва рўзгордорї дар илму фарњанги 
миллї ва љањонї ба шумо чї кумаке мерасонанд?

3.	 Оё соњањои одоби муоширатро мањдуд њисобидан 
мумкин аст?

4.	 Риояи ќоидањои одоби рўзгордорї дар муносибат бо 
риояи талаботи одоби муошират аз љињати ахлоќию фарњан-
гї чї маќоме дорад?

5.	 Хусусиятњои љамъиятии шахс чї гуна ташаккул 
меёбанд ва барои шахсияти ташаккулёфта кадом сифатњо 
муњимманд?

6.	 Таносуби сифатњои шахсият ва љомеаю давлат чї 
гуна аст?

7.	 Суханони бузургонро дар васфи ахлоќу адаб аз ёд ку-
нед.

САВОЛЊО БАРОИ ТАКРОРИ МАВЗЎЪЊО

1. Њадаф ва вазифањои асосии фанни «Одоби муошират 
ва рўзгордорї»-ро номбар кунед.

2.	 Робитањои «Одоби муошират ва рўзгордорї»-ро бо 
илмњои дигар номбар кунед.

3.	 Ахлоќ њамчун мафњум чї маънї дорад?
4.	 Мафњуми одобро шарњ дињед.
5.	 Этикет чист?
6.	 Баъзе соњањои муњимми риояи одоби муошират ва 

этикетро номбар кунед.
7.	 Шиори «Авасто» – «Пиндори нек, гуфтори нек ва 

кирдори нек»-ро шарњ дињед.
8.	 Асосњои ахлоќи љавонмардиро аз гуфтањои Њусайн 

Воизи Кошифї номбар кунед.
9.	 Суханварї чї маънї дорад?
10.	Ќоидањои одоби сухан кадомњоянд?
11.	Саволу љавоб, бањсу мунозира чист ва чї ањамияте 

дорад?
12.	Кадом шарту оинњои бањсро медонед?
13.	Маънии калимањои «салом» ва «дуруд»-ро шарњ 

дињед. 
14.	Якчанд фазилати саломро номбар кунед.
15.	Дар синфњои болоии муассисањои таълимї одоби са-

лом бояд чї гуна бошад?
16.	Љавоби салом чї гуна бояд сурат гирад?
17.	Дар бораи риояи њаќќу њуќуќи падару модар чї медо-

нед?
18.	Ќоидањои асосии одоби фарзанд бо падару модар ка-

домњоанд?
19.	Ќоидањои асосии муошират бо хешовандон кадомњо-

анд?

20.	Шартњои њамсоягї кадомњоанд?
21.	Маќоми дўстї ва дўст дар љомеа чї гуна аст?
22.	Кадом ќоидањои муоширатро бо дўстон медонед?
23.	Муошират бо хурдсолону духтарон чї гуна аст?
24.	Ќоидањои муоширати писару духтарро номбар ку-

нед.
25.	Шартњои одоби шогирд нисбат ба муаллим кадомњо-

анд?
26.	Дар дањлези мактаб кадом одоби муоширатро бояд 

риоя кард?
27.	Расму оинњои муошират бо њамсинфон ва ањли мак-

таб кадомњоанд?
28.	Волидони хонандагон ва мењмононро дар мактаб чї 

гуна пазирої мебояд кард?
29.	Муњимтарин ќоидањои муносибат ба ашёи мактабро 

номбар кунед.
30.	Дар кўчаву хиёбонњо чї гуна рафтор бояд кард?
31.	Кадом ќоидањои одобро дар наќлиёт медонед?
32.	Шартњои муошират дар бозор кадомњоанд?
33.	Фарќи роњгардии писар ва мард аз духтар ва зан дар 

чист?
34.	Кадом ќоидањои одобро дар маљлисњо бояд риоя 

кард?
35.	Одоби муошират дар мењмонї ва мењмондорї риоя 

кардани меъёру ќоидањоро дар кадом асос талаб мекунад?
36.	Меъёру ќоидањои ороиши дастархони сарикўрпачагї 

ва истеъмоли хўрокњои миллии тољикї чї гуна аст?
37.	Оид ба нишасти сари мизи аврупої њангоми мењмон-

дорї мењмону мизбон кадом ќоидањоро бояд риоя кунанд?
38.	Кадом ќоидањои истифода кардани асбобу зарфњои 

хўрокро медонед?

39.	Одоби рафтори соњибхоназан ва марди соњиби хона-
ро њангоми ќабули мењмонон бигўед. 

40.	Нишондодњои ќонунгузорї дар бораи танзими анъа-
на ва маросимњо риояи кадом ќоидањои мењмондориро та-
лаб мекунанд?

41.	Ќоидањои асосии одобу муносибатро дар китобхона 
ва ќироатхона номбар кунед.

42.	Меъёру ќоидањои умумии рафтору тартиботро њан-
гоми тамошо дар намоишгоњ ва осорхона номбар кунед. 

43.	Одоби муошират ва рафтор дар театр аз кадом ќои-
дањо иборат аст?

44.	Одоби муошират ва рафтору муносибатро дар кон-
сертњо ва њангоми тамошои синамо дар кинотеатр номбар 
кунед.

45.	Талаботи конунгузории Љумњурии Тољикистон оид 
ба истифодаи телефони мобилї аз љониби хонандагон чї 
гуна аст?

46.	Кадом зарарњои истифодаи телефони хонагї ва мо-
билиро барои саломатї ва буљети оилавї медонед?

47.	Ќоидањои муњимтарини муошират бо телефон ка-
домњоянд?

48.	Истифодаи кадом барномањои телевизионї ва ма-
водди аудио ва видео тибќи ќонунгузории Љумњурии Тољи-       
кистон барои хонандагон манъ карда шудааст?

49.	Баъзе ќоидањоро оид ба истифодаи оинаи нилгун бо 
маќсади нигоњдории саломатї ва риояи одоб номбар кунед. 

50.	Истифодаи компютер ба саломатї чї гуна зарар до-
рад?

51.	Муддати истифодаи оинаи нилгун ва компютерро ба-
рои бачањои синну соли гуногун, ки дар як шабонарўз иљо-
зат дода шудааст, номбар кунед.



201

52.	Њар рўз дар ќатори омодагї ба дарс барои мутоли-
аи маводди ѓайритаълимї чї ќадар ваќт сарф кардан зарур 
аст?

53.	Се навъи асосии мутолиаро шарњ дињед.
54.	Марњалањои асосии мутолиаи китобро номбар кунед.
55.	Ќоидањои хосси мутолиаи маводди таълимї кадомњо-

янд?
56.	Тартиби мутолиаи рўзнома (њафтанома) бояд чї гуна 

бошад?
57.	Ќоидањои истифодаи китоб, маводди таълимї ва 

рўзномаю маљаллањо ва одоби муносибат ба онњоро шарњ 
дињед.

58.	Баъзе навъњои либосњоро аз љињати мавќеи истифода-
ашон номбар кунед.

59.	Интихоб кардану пўшидани либоси миллї ё аврупої 
барои шахс чї гуна бояд бошад?

60.	Одоби пўшидани либоси хонагї, хоб ва тањпўш, рўз-
марра ва кўчаро бифањмонед.

61.	Пўшидани либосњои маросимї ва корї чї гуна ќои-
дањо дорад?

62.	Одоби пўшидани либоси мактабиро барои синну 
соли худ дар мавсимњои гуногун шарњ дињед.

63.	Кадом навъњои рафтори одамон мавриди танзими 
ахлоќї ќарор мегирад?

64.	Бањогузории риояи рафтор аз љињати ахлоќї чї тавр 
сурат мегирад?

65.	Њуќуќвайронкунињои маъмуриро вобаста ба тарти-
боти љамъиятї ва ахлоќ номбар кунед.

66.	Талаботеро, ки дар Ќонуни Љумњурии Тољикистон 
“Дар бораи масъулияти падару модар дар таълиму тарбияи 
фарзанд” оид ба ахлоќи хонандагон омадааст, номбар ку-
нед. 

67.	Рўзгор ва рўзгордорї чї маъно доранд?
68.	Истилоњоти тадбир ва тадбири манзилро шарњ дињед.
69.	Инсони рўзгордор чиро мефањмонад?
70.	Оид ба мафњумњои ободонї ва ороиш чї медонед?
71.	Моњияти расму оинро фањмонед.
72.	Дахлу харљ ба кадом маъно истифода мешаванд?
73.	Мафњумњои захира ва сарфакориро тафсир кунед.
74.	Реља чї маъно дорад?
75.	Илми «Сиёсати манзил» дар Юнони Ќадим минбаъд 

дар илми љањонї ба кадом таълимот табдил ёфт? 
76.	«Тадбири манзил»-и Ибни Сино кадом аќидањои му-

тафаккирро дар бар мегирад? 
77.	Баъзе аќидањои Унсурулмаолии Кайковусро дар 

«Ќобуснома» оид ба рўзгордорї номбар кунед.
78.	Рисолањои Насируддини Тўсї ва Љалолиддини Да-

вонї ба кадом масъалањо бахшида шудаанд?
79.	Чаро оила ниёзманди идоракунї аст?
80.	Сарварони оила кадом вазифањоро иљро мекунанд?
81.	Мард чї гуна фазилатњоро бояд дар идоракунии хо-

надон доро бошад?
82.	Муносибату муоширати байни сарварону калонсоло-

ни оила чї гуна бояд бошад?
83.	Ба одоби рўзгордории духтарон чињо дохил меша-

ванд?
84.	Кадом ќоидањои хўрокпазї ва љомашўиро медонед?
85.	Духтарон волидонро ба кор чї гуна гусел мекунанд?
86.	Кадом духтар метавонад аз уњдаи рўзгордории шоис-

та барояд?
87.	Маќому масъулияти падар дар оила дар тарбияи пи-

сар чї гуна аст?
88.	Писар кадом фазилату сифатњои љавонмардиро бояд 

доро бошад?
89.	Фарќи одоби рўзгордории писар аз духтар дар чист?

90.	Кадом вазифа ва корњоро дар рўзгор писар бояд бар 
уњда дошта бошад?

91.	Ба рељаи рўзгордории писар дар як шабонарўз чињо 
дохил мешаванд?

92.	Гул, нињолњои хурд ва дарахтонро дар куљо шинони-
дан бењтар аст?

93.	Ќоидањои риояи тозагиро дар назди љумаки об шарњ 
дињед.

94.	Сабабгори намии хона чї шуда метавонад ва оќи-
батњои он чї гуна аст?

95.	Барои тоза нигоњ доштани њавои хона чї гуна амалњо-
ро анљом додан зарур аст?

96.	Вазифањои писарон ва духтаронро дар иљрои корњои 
ободонии хона дар алоњидагї номбар кунед.

97.	Кушодани дастархон кадом вазифањоро иљро меку-
над?

98.	Дар ваќти кушодани дастархон бояд ба чї диќќати 
махсус дињем?

99.	Кадом намудњои ороиши дастархонро медонед?
100. Ќоидањои ороиши дастархони миллии муќаррарї 

кадомњоянд?
101. Ќоидањои ороиши дастархони миллии идонаро 

шарњ дињед.
102. Тартиби ороиши мизи аврупоиро номбар кунед.
103. Сарфакорї ва риояи маданияти хўрокхурї чї ања-

мият дорад?
104. Њангоми пазируфтани мењмон дастархонро кай ме-

андозанд?
105. Соњиби хона кай хўрдани хўрокро сар мекунад ва 

кай анљом медињад?
106. Аввал кадом намуди хўрокро барои мењмон овар-

дан зарур аст?
107. Мењмонро чї гуна даъвати хўрок кардан мумкин 

аст?

108. Соњибхоназан ё марди соњиби хона њангоми аз як 
љинс будани мењмонон бояд чї гуна рафтор кунанд?

109. Ваќти ѓундоштани косаву табаќ баъди анљоми хўрок 
кадом ќоида бояд риоя карда шавад?

110. Ваќти рафтани мењмон соњиби хона бояд ўро чї 
тавр гусел кунад?

111. Мењмондорию мењмоннавозї байни шањру дењот ё 
халќњои гуногун чї фарќиятњо дорад? 

112. Мувофиќи Ќонун «Дар бораи танзими анъана ва 
љашну маросимњо дар Љумњурии Тољикистон» гузаронида-
ни кадом маъракањо иљозат дода шудааст?

113. Тибќи ќонунгузорї дар оши нањор ва зиёфат то чанд 
нафар бояд иштирок кунанд?

114. Ќоидањои ороиш ва тоза нигоњ доштани дастархони 
маъракањоро номбар кунед.

115. Вазифаи љавонони оила њангоми гузаронидани маъ-
ракањо аз чї иборат аст?

116. Одоби сухангўї аз љониби соњибони хона њангоми 
гузаронидани тўй ва маъракањои дигар аз чї иборат аст?

117. Ниёзмандии иќтисодии оила чист?
118. Касбу њунар дар таъминоти моддии рўзгор чї ања-

мият дорад?
119. Буљети оила чист?
120. Тибќи илми оиладорї таносуби дахлу харљ чї гуна 

бояд бошад?
121. Маошро аввал барои харидани кадом мавод бояд 

сарф кард?
122. Захира барои оила чї зарурат ва чї њикмат дорад?
123. Дар суннати миллиамон њангоми ташкили оила ка-

дом љињатњои иќтисодии онро ба назар мегиранд?
124. Сарвату боигарии аз њама волои оила чист? 
125. Мафњумњои сарфакорї, эњтиёткорї ва исрофро 

маънидод кунед.

126. Мањорати сарфакорї дар чї ифода меёбад?
127. Об, барќ ва газро бояд чї хел сарфа кард?
128. Њукумати Љумњурии Тољикистон дар бораи сарфа-

корї ва гирифтани пеши роњи исрофкорї чї чорањо анде-
шидааст?

129. Тартибу интизоми оила гуфта шумо чиро мефањмед?
130. Чї гуна оиларо солим меноманд?
131. Меъёри хўрокхўрї гуфта чиро мефањмед?
132. Хоб чист? Љињатњои мусбат ва манфии онро шарњ 

дињед.
133. Варзиш барои саломатии инсон чї ањамият дорад?
134. Мавзўъњое, ки шумо оид ба одоби муошират ва рўз-

гордорї омўхтед, ба ташаккули шахсияти шумо чї гуна таъ-
сир расонида метавонанд?

135. Донистани афкору аќидањо, таълимоту назарияњо 
оид ба одоби муошират ва рўзгордорї дар илму фарњанги 
миллї ва љањонї ба шумо чї кумаке мерасонанд?

136. Оё соњањои одоби муоширатро мањдуд њисобидан 
мумкин аст?

137. Риояи ќоидањои одоби рўзгордорї дар муносибат 
бо риояи талаботи одоби муошират аз љињати ахлоќию 
фарњангї чї маќоме дорад?

138. Хусусиятњои љамъиятии шахс чї гуна ташаккул 
меёбанд ва барои шахсияти ташаккулёфта кадом сифатњо 
муњимманд?

139. Таносуби сифатњои шахсият ва љомеаву давлат чї 
гуна аст?

